
Riusu Cocareba

SAN MATEO

Toyani Jo'case'e

Los antepasados de Jesucristo

Yureca, Jesucristo ira  bain
ba'isi'cuare toyani jo'case'e ba'iji.
Bagué ira bain ru'rufia ba'isi'cua yua
David, Abraham, ja'ancua batefia.
2Abraham yua Isaac pé'cagué

baquéna. Isaac yua Jacob pé'cagué
baquéfa. Jacob yua Juda, Juda
yo'jecua, bacua pé'cagué baquéia.

3Judd yua Tamarni huejani, Fares,
Zara, bacua pé'cagué baquéna. Fares
yua Esrom pé'cagué baquéfia. Esrom
yua Aram pé'cagué baquéfia. 4 Aram yua
Aminadab pé'cagué baquéia. Aminadab
yua Naas6én pé'cagué baquéfia. Naasén
yua Salmén pé'cagué baquéiia. > Salmén
yua Rahabni huejani, Booz pé'cagué
baquéiia. Booz yua Rutni huejani,
Obed pé'cagué baquéfia. Obed yua Isai
pé'cagué baquéfa. ®Isai yua mai ira
taita ba'isi'qué David pé'cagué baquéna.
Mai ira taita ba'isi'qué David, yua Israel
bain qué'ré ta'yejeiye é€jagué ba'iguébi
yua Urias rénjo hua'jesi'coni huejani,
Salomén pé'cagué baquéna.
7Salomén yua Roboam
baquéfia. Roboam yua Abias
baquéiia. Abias yua Asa
baquéfia. 8Asa yua Josafat
baquéfia. Josafat yua Joram
baquéna. Joram yua Uzias
baquéfa. 2Uzfas yua Jotam
baquéiia. Jotam yua Acaz
baquéna. Acaz yua Ezequias pécagué
baquéfa. 19FEzequias yua Manasés
pé'cagué baquéna. Manasés yua
Amoén pé'cagué baquéna. Amoén yua
Josias pé'cagué baquéna. !! Josias yua
Jeconias, Jeconias yo'jecua, bacua

pé'cagué
pé'cagué
pé'cagué

pé'cagué
pé'cagué

pé€'cagué baquéfa. Ba'iguéna, ja'anrén
yua Israel bain preso zeanni sasirén
baquéfia, Babiloniana sasirén.

12Janca preso zeanni sasi'cua
ba'ijénna, jamnrébi Jeconias yua
Salatiel pé'cagué baquéia. Salatiel
yua Zorobabel pé'cagué baquéna.
13Zorobabel yua Abiud pé'cagué
baquéia. Abiud yua Eliaquim pé'cagué
baquéna. Abiud yua Eliaquim pé'cagué
baquéfia. Eliaquim yua Azor pé'cagué
baquéia. 14Azor yua Sadoc pé'cagué
baquénia. Sadoc yua Aquim pé'cagué
baquéiia. Aquim yua Eliud pé'cagué
baquéfia. 15Eliud yua Eleazar pé'cagué
baquéna. Eleazar yua Matédn pé'cagué
baquéna. Matédn yua Jacob pé'cagué
baquéfia. 16 Jacob yua José, Maria énjé,
bagué pé'cagué baquéna. Maria yua
Jesusni té'ya raco'é, Cristo hue'eguéni.

17 Ja'nca ba'iguéna, Abraham
ba'isirenbi David ba'isirén  téca,
ja'anrénte cuencueto, catorce pé'cagué
sanhué zin jojosi'cua bateha. Ja'nrébi,
David ba'isirénbi Israel bain preso
zeanni Babiloniana sasirén téca,
ja'anrénte cuencueto, catorce pé'cagué
sanhué zin jojosi'cua batefia. Ja'nrébi,
preso zeanni sasirénbi Cristo té'ya
raisirén téca, ja'anrénre cuencueto,
catorce pé'cagué sanhué zin jojosi'cua
batefia.

Nacimiento de Jesucristo

18Yureca Jesucristo té'ya raise'ere
quéato, fiaca baji'i. Bagué pé'cago Maria
yua Joseni huejaja'go baco'é. Yuta hue-
jama'icua ba'ijénna, Riusu Espiritubi
bagona ti'anni, Ta'yejeigué séani, Riusu
zin té'yajeija'ye re'huabi. Re'huaguéna,
bago bainbi masihué. 1°Ja'nca masi-
jénna, bago huejaja'gué José hue'egué,
re'o baingué ba'iguébi bainni gu'aye caye
gliegué, Bagote ro yahue jo'cani sen-
joza ro'tagué baji'i. 29Ja'nca ro'tagué
ba'iguéna, Riusu anje hua'guébi gaje

meni, Josebi €oruna canni éfaguéna,
baguéni quéani achobi:

—José, David baingué, Mariani
huejaye huaji yéye beoye ba'ijé'én.
Riusu  Espiritubi bagona ti'anni,
zin té'yajeija'ye re'huaguéna, zinbé
ba'igo. 2lJa'nca zinbé ba'igobi zinre
té'ya raigona, bagué mamire JESUS
hue'yojé'én. Bagué bain gu'a juchana
zemosi'cuare téani, bacua juchare
senjoni, bacuani baja'gué séani, janca
baguéte hue'yojé'én, anjebi guansegué
cabi.

22Yua Riusu ira coca cani jo'case'e,

bagué ira baingué raosi'‘qué toyani
jo'case'e, ja'anre ro'tani, giiina'ru
ba'ija'gué  cagué, yure ba'iyete
cuencueni si'aye re'huabi. Ba coca

toyani jo'case'e yua faca baji'i:

23Romi zingobi zin nécani, zinre té'ya
raija'go'co. Té'ya raigona, bagué
mami yua Emanuel hue'yosi'qué
ba'ija'gué'bi, toyani jo'case'e baji'i.

Ja'an mami yua bain cocabi cato, Riusu

yua mai naconi te'e ba'iji, caji.

24 Ja'nrébi, Josebi séta rani, Riusu anje
guanseni jo'case'eru giiina'ru yo'obi.
Marfani huejani babi. 25Ja'nca hue-
jani baguéta'an, bago zin ru'rureba té'ya
raisi'quéni té'ya raiye téca, Josebi Maria
naconi zin cu'emaji'i. Cu'ema'iguébi,
bago zin té'ya raigona, baguéte JESUS
hue'yobi.

La visita de los sabios de Oriente

Jesis té'ya raisi jobo yua Belén

hue'ebi, Judea yija ba'i jobo. Bain
ta'yejeiye €jagué Herodes hue'ebi
ja'anrén. Ja'nca ba'iguéna, ma'choco
énajén ye'yesi'cuabi énségué eta rai
ca'ncobi rani, Jerusalenna ti'anni, 2 coca
senni acha bi'rahué:

—Judio bain ta'yejeiyereba é&jagué
ba'ija'gué yuara té'ya raisi'qué, ¢jarore
ba'igué'ne bagué? Yéquénabi énségué
etajei yijare ba'ijén, ba ma'chocote

énani, bagué té'ya raise'ere masihué.
Ja'nca éfani, ma'chocobi saguéna,
be'teni ti'anhué. Ti'anni, baguéna
gugurini réafiu cajén ba'iyé yéquéna,
senni achajén baé€'é.

3Senni achajén ba'ijénna, bain
ta'yejeiye €jagué Herodesbi achani, gue
ro'taye beoye ba'igué, ai quéquébi. Si'a
Jerusalén bain'ga bagué naconi te'e
quéquéjén baé'é. 4Janca quéquéjénna,
Herodesbi pairi éjacua, ira coca
ye'yocua, si'acuani choini, ié'coni,
bacuani si'a jéja senni achabi:

—Ba Cristo ba'ija'gué ¢jarona té'ya
raisi'qué ba'ija'gué'ne? senni achabi.

5Senni achaguéna, bacua sehuohué:

—Belén hué'e jobo, Judea yija
ba'i jobo, ja'anruna té'ya raisi'qué
ba'ija'guébi. Riusu ira  baingué

raosi'‘québi flaca toyani maina jo'cabi:

6Belén hué'e jobo bain, Judea
yijare ba'icua, mésacuabi yua ai
ta'yejeiyereba ba'icua ba'ija'cua'é.
Judea yija &ja bain ba'ija'cuare
ro'tato, te'eguébi mésacua hué'e
jobobi rani, yé€'€ bain Israel bain
cacuare guansegué ba'ija'gué'bi,
maina toyani jo'cabi, quéani
achohué bacua.

7Quéani achojénna, janrébi Herodes
yua ba ma'choco énajén ye'yesi'cuare
yahue choini, bacua ma'choco énasirén-
rebare senni achabi. 8Senni achani,
masini, ja'nrébi, bacuare Belenna saogué
cabi:

—Meésacua sani, ba =zin hua'gué
ba'iyete re'oye senni achani cu'ejé'én.
Cu'eni, tinjani, ja'nrébi yé'éna quéa
raijé'én. Yé'€'ga baguéna sani gugurini
réanza, cabi.

9Janca caguéna, bacua saé'é. Sani
éfato, bacua ma'choco énségué etajei
yija éhase'e yua ja'ansirure sé€ji'i. Ja'nca
sé'igué, bacuare sabi. Sani, ba zin
hua'gué ba'i hué'ena ti'anni, ja'anruna
nécajajii. 10Nécajaiguéna, ma'choco

énajén ye'yesi'cuabi ba ma'chocore
énajén, ai bojoreba bojojén baé€'é.
1 Janca bojojén, ba huéena cacani
éfato, ba =zin hua'gué yua bagué
pé'cago Maria naconi baji'i. Ba'iguéna,
bacua yua baguéna gugurini réanjén,
bagué ta'yejeiye ba'iyete ro'tajén, ai
bojohué baguére. Ja'nca bojojén, bacua
gajonguanre a'nqueni, ai ro'i bonsere
inni, baguéna ro insihué. Zoa curi,
incienso, mirra, ja'an ma'fla sénete
baguéna ro insihué. 12Insini, ja'nrébi
éoruna canni énato, Riusu quéabi:
Herodes ba'iruna se'e go'ima'ijé'én, cani
éfobi. Efioguéna, bacua yua tin ma'abi
sani, bacua yijana go'imate.

La huida a Egipto

13 Ja'nca gotena, Josebi éoruna canni
éfato, Riusu anjebi €oruna cabi:

—Yua huéijé'én. Ba zin hua'gué, bagué
pé'cago, bacuare sani, Egipto yijana
gatijé'én. Baruna ti'anni, yé€'€ quéaye
téca béani ba'ijé'én. Herodes yua ba
zin hua'guéte huaza cagué, baguéte cu'e
ganoji, éoruna cabi.

14 Caguéna, José yua ja'ansirén huéni,
ba zin hua'gué, bagué pé'cago, bacuare
fnamibi sani, Egipto yijana gatini saé'é.
15Gani ti'anni, Herodes junni hueséye
téca béani ba€'€. Riusu ira baingué
raosi'qué cani jo'case'eru: “Yé'€ Zinre
Egipto yijabi etaye choé'é” ja'an cani
jo'case'e'ru giiina'ru yo'o giiesebi Riusu.

Herodes manda matar a los nifios

16Yureca Herodes yua ma'choco
éfiajén ye'yesi'cuare éjoni jéhuabi.
Bacua yijana go'ise'ere achani, Yé'ére
ro coquehué cagué, ai béinreba bénji'i.
Ja'nca béinguébi si'a zin hua'na samu
técahuéan bacua go'ye ba'icuare,
émécua, Belén hué'e jobo ca'nco
ba'icua, ja'ancuare huani senjojé'én
guansegué cabi. Ma'choco éfajén
ye'yesi'cua case'ere ro'tani, zin hua'na

ba'i técahuéanre cuencueni, ja'nca

guansegué cabi. 17Ja'nca ba'iguéna,

Riusu ira baingué raosi'qué Jeremias

hue'egué, bagué coca cani jo'case'e'ru

giiina'ru baji'i:

18 Ram4 yijana achato, ai ba'iye ai jéja
ota oiye baji'i. Ira pé'cago ba'isi'co
Raquel baco'€. Bago mamacua
junni huesési'cua ba'ijénna, ai ota
oco'é€ bago. Zin hua'na beogo séani,
yequécuabi bagoni bojo giieseye
poremaé'é, cani jo'cabi Jeremias.

19 Ja'nrébi, Herodesbi junni
hueséguéna, Riusu anjebi gaje meni,
José yua Egipto yijare ba'iguéna, bagué
éo cainsiruna énoni, baguéni cabi:

20_yua huéijé'én. Ba zin hua'gué,
bagué pé'cago, bacuare sani, Israel yi-
jana go'ijé'én. Zin hua'guéni huani sen-
jofie yécuabi yua junni hueséhué, cabi.

2l Caguéna, José yua ja'ansi'qué
huéni, ba zin hua'gué, bagué pé'cago,
bacuare sani, Israel yijana goé'é.
22 Goni, ti'an bi'rani achato, Arequelao
hue'eguébi yua Judea bainni guansegué
baji'i. Bagué pé'cagué Herodesbi junni
hueséguéna, baguébi béani, bainni
guansegué baji'i. Ja'nca ba'iguéna,
Josebi achani, Judeana saiye ai huaji
yégué baji'i. Ja'nca ba'iguébi éoruna
canni éfato, Riusu anjebi baguéni
coca yihuogué cabi. Ja'nca caguéna,
Josebi huéni, ba zin hua'gué, bagué
pé'cago, bacuare sani, Galilea yijana
quéfiéni saji'i. 23Ja'nca quéfiéni sani,
ti'anni, Nazaret hué'e jobona béani
baji'i. Riusu ira bain raosi'cua cani
jo'case'e: “Nazareno baingué casi'qué
ba'ija'guébi” zoe cani jo'carena,
giiina'ru baji'i Jesusre.

Juan el Bautista en el desierto

Ja'nrébi jé'te, Juan Bautizaguébi
Judea yija beo re'otona ti'anni,
bainni coca quéani acho bi'rabi:

2_—Riusu ba'i jobo éfoja'fie yurera
ti'anja'fieta'an ba'iji. Ja'nca séani,
mésacua gu'a jucha yo'ojén ba'ise'ere
gare jo'cani, mame recoyo re'huani
ba'ijé'én, quéani achogué baji'i Juan.

3Juan ba'iyete cato, Riusu ira bain-
gué raosi'qué Isaias hue'eguébi bagué
ba'ija'yete zoe cocare toyani jo'cabi:
Riusu bainguébi beo re'otona ti'anni,

ai jéja coca Dbainni quéani
achoja'gué'bi: “Mai Ejagué rai ma'a
rehuaye'ru re'huajé'én. Te'e ruin
ma'are baguéte yo'ocaijé'én” quéani
achoja'gué'bi, toyani jo'cabi Isaias.
4Ja'nca toyani jo'caguéna, Juanbi
ti'anni giiinatu yo'obi. Bagué canare
énato, camello rafiabi téonse'e baji'i.
Ga'ni téinme bagué séri seihuéte ténji'i.
Bagué aonre éfiato, ba yija bu'nsu, o'a
baya, ja'an baji'i. >Ja'nca ba'iguéna,
ai jai jubé& bainbi, Jerusalén hué'e
jobo, Judea yija, Jordan ziaya ca'nco,
ja'anruanbi rani, Juanni achafiu ca-
jén raé'é. ©Ja'nca raicuabi bacua gu'a
jucha beoru quéareba quéatoca, Juanbi
bacuare Jordén ziayana bautizabi.

7 Ja'nca bautizaguébi, fariseo bain, sa-
duceo bain, ja'ancuabi bautiza giiese-
jafiu cajén raijénna, bacuani béifie éfiani
cabi:

—iMeésacua yua ro afa jubé se'ga'ru
ro coquején raisi'cua'é¢! Riusu bénni
senjosi'cua ba'ijja'cua séani, ¢queaca
jéaye ro'tayene? 8Mésacua yua gu'a
juchare senjoni, mésacua recoyo
mame rehuani ba'ijé'én. Ja'nca yo'ojén
ba'itoca, te'e ruifie ro'tajén ba'ijé'én.
9Ro mésacua coca, Yéquéna yua taita
Abraham mamacua séani, Riusubi
yéquénani béinma'iji catoca, ro huacha
ro'tayé mésacua. Riusubi énjo'on ba'i
gatabéanbi inni, Abraham mamacuare
rehuaye yénica, janca rehuaye
poreji. 1°Gu'a sunqui cueye'ru yo'oji
Riusu. Zu'ubobi inni, re'oye gué'tosibo
ba'iguéna, si'a sunquire énani, gu'a

sunqui ba'itoca, aon quéinma'itoca, yua
ba sunqui sita ru'rubi cueni, sunquire
taonni, toana €oji. Ja'nca yo'oye'ru gu'a
bainni yo'oye ro'taji Riusu, cagué quéabi
Juan. 11Mésacua gu'a jucha ro'tajén
ba'ise'ere beoru jo'cani senjotoca,
mésacuare ocona bautizayé yé'é. Ja'nca
bautizaguéta'an, yequé, yé'€ru qué'ré
ta'yejeiye éjaguébi yuara raiye ba'iji.
Baguéca yua Riusu Espiritu naconi, toa
naconi, meésacuare bautizaja'gué'bi.
Qué'ré ta'yejeiye &jaguére séani, yé'é'ga
ro yo'o congué yo'oye'ru, bagué guéon
juliyete sacaiye porema'iné yé'€.
12Trigo aonra'caréan tutuna huéaye'ru
yo'ogué raiji. Bagué huéa macabi
inni, aonra'caréanre tutuna huéani,
hui'ya séohuéan senjoguéna, trigo aon
se'ga bagué aon re'huaruna ayani baji.
Ja'nrébi, hui'ya séohuéanre chiani,
toana senjoni €oji. Ba toare cato, gare
yayaye beoye ba'iji. Bagué bain conjén
ba'icuani ja'ncararu re’huani baji.
Yequécua conma'icuani toana senjoni
éoji, quéabi Juan.

Jests es bautizado

13Ja'nca bautizagué ba'iguéna, Je-
susbi Galilea yijabi rani, Jordafiana
ti'anni, Juanni bautiza glieseye ro'tagué
raji'i. 14 Ja'nca ro'tagué raiguéna, Juanbi
baguéni €nse éaye cabi:

—Yeé'eé yua ro yo'o conguéreru
ba'iguéna, mé€ yua yééni bauti-
zare'ahué. Ja'nca séani, ¢mé'€ guere
ro'tagué yé'éna raigué'ne? cabi.

15 Caguéna, Jests sehuobi:

—Re'oji. Yureca Riusu re'oye ro'tagué
ba'iyete giiina'ru yo'ojén ba'ina'a. Ja'nca
séani, yé'ére yureca bautizajé'én, cagué
sehuobi.

Ja'nca sehuoguéna, Juanbi baguéte
bautizabi. 16 Bautizaguéna, janrébi
Jesus yua ziayabi etabi. Etani, ja'ansirén
guénamé re'otore éfato, pico re'otobi
joni a'nqueguéna, Riusu Espiritubi eta

rani, juncubo ba'iye'ru &éhoni, Jesusna
gaje meni tuabi. 17 Tuaguéna, janrébi
guénameé re'otobi coca achoni raobi:

—Enqué yua yé'é Zin ai yési'qué'bi
ba'iji. Baguéni ai bojoyé yé'é, quéani
achoni raobi.

Jestis es puesto a prueba

Ja'nrébi, Jesds yua Riusu Espiritute
baguéna, Espiritubi baguéte beo
re'otona sabi. Saguéna, zupai huatibi Je-
susni coqueza cagué, baguéte choji'i.
2Jesls yua cuarenta umugusefiare
ja'anrute ba'igué, gare aon aifie beoye
ba'iguéna, ai aon gu'abi baguére. 3 Aon
gu'a ju'inguéna, ja'nrébi, zupai huatibi
baguéna ti'anni cabi:
—MEé'é yua Riusu Zin bani'ga, én
gatabéanre inni, aonbéan'ru rehuani
ainjé'én, cabi.
4 Caguéna, Jesusbi sehuobi:
—Bané. Riusu coca flaca toyani
jo'case'e ba'iji: “Aon aifie se'gabi
ba'ima'icua'é bain. Riusu cocarebare
cato, si'ayebi recoyo aon séani, ja'anbi
recoyo huajéreba huajéjén ba'iyé bain”
cagué sehuobi.
5Sehuoguéna,  jamrébi,  zupaibi
baguéte sani, Riusu hué'e jobo Jerusalén
casi jobona ti'anni, Riusu uja hué'e
mi'chiyona méani, néconi, ©baguéni
cabi:
—MEeé'ébi Riusu Zin bani'ga, yijana
chajé'én. Riusu coca yua faca caji:
Riusu anje sanhuéni mé'ére cuiraye
guanseji. Guanseguéna, gatana
junjama'ifie cajén, mé'ére €najén
cuirajén, mé'ére téani bayé, toyani
jo'case'e ba'iji, cabi zupai.

7 Caguéna, Jestis sehuobi:

—Bafné. Yequéru'ga toyani jo'case'e
ba'iji én coca: “Mai Ejagué Riusuni ro
coquején choima'ijé'én.” Ja'nca toyani
jo'case'e séani, mé'é case'ere yo'oma'iné
yé'é, cagué sehuobi.

8Sehuoguéna, ja'nrébi zupaibi yua
baguéte émé cubé na'mifiona méani, si'a
én yija re'otona, ta'yejeiye ba'i joboan
ba'iguéna, te'e jéana baguéni éfoni,
9baguéni cabi:

—Ai re'otofia si'ayere mé'éna insini, ba
re'otofia éjaguére mé'ére rehuayé yé'e.
Yé'éna gugurini réantoca, ja'an beoru
mé'éna insiyé yé'é, cabi.

10 Caguéna, Jests sehuobi:

—Bafé. Yé'€ ba'irubi quénéni saijé'én,
zupai huati. Riusu coca yua fiaca caji:
“Mai FEjagué Riusu se'gana gugurini
réanni, bagué se'gani conjén ba'ijé'én”
toyani jo'case'e séani, mé'é case'eru
yo'oma'ifié yé'é, cagué sehuobi.

11 Ja'nca cagué sehuoguéna, zupai hu-
atibi baguéte jo'cani saji'i. Saiguéna,
Riusu anje sanhuébi rani, Jesusre conjén
cuirahué.

Jestiis comienza su trabajo en Galilea

12 Ja'nrébi, Jesis yua Juan ba'iyete
achato, preso zeansi'qué bajii. Ja'nca
ba'iguéna, ja'nrébi Jests yua Galilea yi-
jana saji'i. 13 Sani, Nazaret hué'e jobore
jo'cani, Capernaum hué'e jobona ti'anni,
baruna béani baji'i. Capernaum yua jai
zitara yéruhua baji'i. Zabulén, Neftali,
ja'an yija re'oto hué'e jobo baji'i. 14 Riusu
ira baingué raosi'qué Isafas hue'egué
ba'isi'québi coca toyani jo'caguéna, yure
giliina'ru yo'obi Jests. Isafas coca toyani
jo'case'e yua fiaca baji'i:
15Zabulén yija, Neftali yija, ja'an yi-

jafia yua jai zitara yéruhua ba'i
ma'a ca'ncoréte ba'iji. Jordaia que
ca'ncona ti'anji. Ja'an yija si'aye yua
Galilea casi yija ba'iguéna, judio
bain jubé ba'ima'icuabi ja'anruna
ti'anjén ba'iyé.

16 Ja'an yija bain yua Riusu ba'iyete ro
huesé hua'na ba'ijén, zijei re'oto
ba'iye'ru baé'é. Ja'nca ba'icuabi, ai
mia re'oto €noguéna, ai bojojén
énahué. Junni huesése'e'ru

ba'icuabi, zijeibéte ba'ijén, ai sa'nti
hua'na ba'ijénna, mame umuguse
flatani saoye'ru bacuani éfiose'e
ba'ijji. Janca éfiose'e ba'iguéna, ai
bojoye huanoji bacuare, toyani
jo'cabi Isaias. Toyani jo'caguéna,
Jests yua baruna yure ti'anbi.

17 Ti'anni, ja'nrébi, si'a bainni quéani
acho bi'rabi:

—Riusu ba'i jobo énojatie yurera
ti'anja'fieta'an ba'iji. Ja'nca séani,
mésacua gu'a juchare jo'cani, mésacua
ro'tajén ba'ise'e beoru mame re'huani
ba'ijé'én, quéani achogué cabi.

Jestis llama a cuatro pescadores

18 Ja'nrébi, Jestis yua Galilea zitara
yéruhuana sani, mejabébi ganigué,
énato, Simén caguébi, bagué yo'jegué
Andrés hue'egué naconi ba'ijén, hua'ire
yojén baé'é, hua'i yoye ye'yesi'cua séani.
19 Hua'ire yojénna, Jesusbi bacuani coca
cagué choji'i:

—Meésacua yua yé'éni te'e conjén
raijé'én. Mésacua yua hua'i yoye
ye'yesi'cua ba'ijénna, bainre yoye
meésacuani ye'yoyé yé'é, cagué choji'i.

20Cagué choiguéna, bacua hua'i
yoréanre ja'ansiruna gare jo'cani,
baguéni te'e conjén saé'é.

21 Saijénna, baguébi se'eré sani éfato,
Zebedeo mamacua samucua, Santiago
hue'egué, bagué yo'jegué Juan naconi
baé'é. Bacua pé'cagué Zebedeo naconi
yogute ba'ijén, bacua hua'i yoréanre
ta'néjén Nué'€. Ja'nca Au'ijénna, Jesusbi
bacuani choji'i. 22Choiguéna, bacuabi
ja'ansirén bacua pé'caguéte jo'cani saé'€.
Ba yogute gare jo'cani, Jesusni te'e con-
jén saé'é.

Jestis ensefia a mucha gente

23 Ja'nrébi, Jests yua si'a Galilea
yijana saigué, bain fé'ca hué'efiana
cacani ye'yogué€, Riusu ba'i jobore
bojo cocare quéani achogué, si'a rau

bacuare huachogué ganigué baji'i.
24Ja'nca yo'ogué ba'iguéna, si'a bain
Siria yijare ba'icuabi achani, bacua
bain rauna ju'incua, ja'si yo'ocua, huati
bacua, hue'nhue rau bacua, gara rau
bacua, ja'ancuare Jesusna sani éfiohué.
Sani énojénna, bacuare huachobi.
25Huachoguéna, janrébi, yequécua ai
jai jubé bain, Galilea yija, Decépolis
yija, Jerusalén hué'e jobo, Judea yija,
Jordafia que ca'nco, si'aruan ba'icuabi
Jests naconi te'e conjén saé'e.

El sermo6n del monte

Bain jubébi raijénna, Jesusbi

bacuare éflani, cubé na'mina
quéiiéni méji'i. Méni ti'anni béaguéna,
bagué bain concuabi baguéna ti'an
raé'é. 2Raijénna, Jesusbi yihuo cocare
bacuani ye'yogué cabi:

La verdadera dicha del hombre

3—Ro porema'i huanabi Riusu Es-
piritute cu'etoca, ai bojoreba bojo-
jén ba'iyé. Riusu ba'i jobo é&jacua'ru
ruinja'cua'é.

4Bain gu'a juchare ro'tajén ota oitoca,
ai bojoreba bojojén ba'iyé. Riusubi
bacua oiyete senjoni jo'caja'gué'bi.

SRiusu yéye se'gare yo'oye cu'ején
ba'itoca, ai bojoreba bojojén ba'iyé.
Bacua yua éja bain ba'iye cu'ema'iie
cayé. Riusubi si'a yija éjacuare bacuare
re’huagué ba'ija'gué'bi.

6Aon gu'ana ju'incua aon cu'eye'ru
re'oye yo'oye ai cu'ején ba'itoca, ai

bojoreba  bojojén  ba'iyé. Riusubi
yajisi'cuare bacuare re'huagué
ba'ijja'gué’bi. Riusubi re'oye yo'oye

bacuare conja'gué'bi.

7 Bainni ai oijén conjén ba'itoca, ai bo-
joreba bojojén ba'iyé. Riusubi bacuare'ga
ai oigué congué ba'ija'gué'bi.

8Gu'a jucha gare yo'oye beoye
ba'itoca, ai bojoreba bojojén ba'iyé.

Ja'an  ba'icuabi  Riusuni  éfajén
ba'ija'cua'é.
9Bainni sa'fiefia bojo  giiesején

ba'itoca, ai bojoreba bojojén ba'iyé.
Bacua yua Riusu mamacua casi'cua
ba'ija'cua'é.

10Yequécuabi yé'é bain re'oye
yo'oyete éfiani, bacuani je'o batoca, yé'é
bainbi ai bojoreba bojojén ba'iyé. Riusu
ba'i jobo &jacua ruinja'cua'é.

11 Mésacuare'ga je'o bani, mésacuani
hui'ya cani, yé'ére concua ba'iyete ai
béinjén, ro coquején, gu'aye cajén
ba'itoca, mésacua'ga bojoreba bojojén
ba'ijé'én. 12Riusu ira bain raosi'cuare'ga
ai gu'aye yo'ojén baé'é, ja'anré. Yureca,
mésacuare'ga ai je'o bajén ba'ija'cua'é.
Ja'nca ba'ijénna, mésacua yua Riusu ba'i
jobona ti'anni, bagué bayete ro coreba
coja'cua séani, mésacua ai bojoreba
bojojén ba'ijé'én.

Sal y luz del mundo

13Mésacua yua onhua huanoifie'ru
bainni re'oye €nojén ba'icua'é. Ja'nca
éfiojén, re'oye yo'ojén  ba'ijénna,
bacuabi huaji yéjén, gu'aye yo'oye
yéma'ifie. Janca énojén ba'icuata'an,
onhua huanofiebi carajeitoca, se'e
mame re'’huaye gare porema'ifié. Gu'a
onhua ba'itoca, senjofie se'ga ba'iji, bain
za‘nguruna.

14 Mésacua yua mia re'oto éfofie'ru
ba'ijén, bainni re'oye éfiojén ba'icua'é.
Hué'e jobote cubéna yo'otoca, si'a bainbi
éfiafie poreyé. 15Majahuéte zéonni,
guénarobi mefle jaoni ta'pimajén
ba'iyé mai. Si'a hué'e bainbi éfaja'bé
cajén, éména reoyé. 16Ja'nca séani,
mésacua yua mia re'oto éfofe'ru, bainni
re'oye éfojén ba'ijé'én. Ja'nca éfiojén
ba'itoca, bainbi mésacua re'oye yo'ojén
ba'iyete éfani, mésacua Taita Riusu
guénamé re'otore ba'iguéte ro'tani,
Riusu ta'yejeiye ba'iyete ai re'oye cajén
bojoyé.

Jestis enseiia sobre la ley

17Riusu ira guansesi coca toyani
jo'case'e, Riusu ira bain raosi'cua
toyani jo'case'e, ja'anre cato, gare
quéfioni senjogué raimaé'é yé'é. Ba coca
case'e yua Riusu te'e ruifie ba'i coca
ba'iji. Ja'anre bainni masi giiesegué
raisi'qué'é yé&'é. 18Ja'an cocare cato,
guénamé re'oto, yija re'oto carajeiye
téca, te'e cocara’huéréte gue tofie
beoye ba'ijja'gué'’bi. Ruru Riusu coca
cani jo'case'eru si'aye giiina'ru yo'ose'e
ba'ija'gué’bi. 1°Ja'nca séani, bainguébi
te'e guansesi coca cani jo'case'eru tin
yo'oni, yequécuani tin yo'oye ye'yotoca,
ja'anguébi yua Riusu ba'iruna ti'anni
qué'ré yo'jereba ba'igué hue'egué
ba'ija'gué’bi. Bainguébi si'a guansesi
coca cani jo'case'ere te'e ruifie yo'oni,
yequécuani te'e ruifie yo'oye ye'yotoca,
ja'anguébi Riusu ba'i jobona ti'anni,
qué'ré jaiguéreba ba'igué hue'egué
ba'ija'gué’bi. 20 Mésacuani  ganreba
yihuogué cayé yé'é. Ira coca ye'yocua,
fariseo bain, bacua re'oye yo'oye'ru
quéré re'oye yo'ojén ba'ima'itoca,
mésacuabi yua Riusu ba'i jobona ti'afie
porema'ing.

Jests ensefia sobre el enojo

21 Mésacua yua ira coca guanseni
jo'case'ere achani masiyé. Bainre huani
senjoiie beoye ba'ijé'én, caji. Bainre
huani senjotoca, Riusu bénni senjofie
ba'ijja'gué’bi. Ja'an coca guanseni
jo'case'e ba'iji. 22Ja'nca ba'iguéta'an,
yé'éca mésacuani flaca yihuogué cayé:
Mésacua bainni béinjén ba'itoca,
bénni senjofie mésacuare ba'ija'gué'bi.
Mésacua bainni gu'aye catoca, €a bain
bénni senjofie mésacuare ba'ija'gué'bi.
Meésacua bainni, Gu'a baingué'é mé'e€,
mésacuabi catoca, Riusubi bénni, bagué
toana senjoni €oye ba'ija'gué'bi.

23Ja'nca ba'igué séani, mé'ébi mé'é
gue jo'ya ma'caréte Riusuna ro insiza
cagué, misabéna sani jo'ca bi'rani,
ja'nrébi mé'é baingué béingué ba'iyete
ro'tatoca, 2*mé'é gue ma'caré bayete

Riusuna insima'ijé'€n. Ja'anre ru'ru
cancoréna jo'cani, janrébi mé'é
bainguéna sani, baguéni menajé'én.

Bagué naconi te'e bojogué ba'ijé'én.
Ja'nca ba'igué, ja'nrébi yo'je, Riusu
misabéna sani, mé'é gue ma'caré bayete
Riusuna ro insiye poreyé.

25Yequébi rani, mé'é gu'aye yo'oye
mé'éni cani, mé'ére €ja bainna sa €aye
yo'otoca, ru'ru baguéni besa ro'ini
baguéni menajé'én. Ja'nca yo'oma'itoca,
bagué yua &ja baingué bénni senjofiete
mé'ére jo'caji. Jo'caguéna, €ja bainguébi
mé'ére  soldado  éjaguéna  insiji.
Insiguéna, soldado éjaguébi mé'ére
preso zeanni, ya'o hué'ena guaoji.
26 Guaoguéna, mé'é si'a curi ro'iye téca
gare etaye beoye ba'iyé. Ja'anre si'a jéja
yihuogué cayé yé'e.

Jests ensena sobre el adulterio

27Mésacua yua ira coca guanseni
jo'case'ere achani masiyé. Romini
yahue baye beoye ba'ijé'én caji. Ja'an
coca guanseni jo'case'e ba'iji. 28 Ja'nca
ba'iguéta'an, yé'€ca meésacuani faca
yihuogué cayé: Yeconi yahue ba éaye
gu'aye ro'tagué ba'itoca, yua gu'a
baingué ruiné mé'€. Bagoni yahue
basi'qué'ru gu'aye yo'osi'qué ba'iyé.

29 Mé'é jéja facogabi gu'a juchare yo'o
éaye ro'tatoca, mé'é fiacogate rutani sen-
jojé'én. Te'e fnacoga se'gare beoguébi
Riusu ba'i jobona ti'antoca, qué'ré re'oye
ba'iji mé'ére. Si'a mé'€ ga'nihué Riusu
toana senjoni éose'e ba'itoca, qué'ré ai
gu'aye ba'iji. 30Méé jéja énté sarabi
gu'a juchare yo'o €aye ro'tatoca, mé'é
énté sarare t€yoni senjojé'én. Te'e énté
sara se'gare beoguébi Riusu ba'i jobona
ti'antoca, qué'ré re'oye ba'iji mé'ére. Si'a

mé'é ganihué Riusu toana senjoni éose'e
ba'itoca, qué'ré ai gu'aye ba'iji.

Jests enseia sobre el divorcio

3lIra coca guanseni jo'case'e yua
flaca'ga caji: “Mé'€ rénjore jo'cani sen-
jotoca, ru'ru senjo cocare utina toy-
ani, bagona insijé'én” caji. 32Ja'nca
case'e ba'iguéta'an, yé'éca mésacuani
flaca yihuogué cayé: Si'a bain rénjore
jo'cani senjocua, bagobi yequéni yahue
bama'itoca, ja'ancuabi bagoni ai gu'aye
yo'oyé. Bagote gu'a romigore re’huayeé.
Y si'a bain jo'cani senjosi'coni hue-
jani bacua, ja'ancua yua bagoni yahue
baye'ru bajén ba'icua'é, cayé y€'e.

Jestis enseiia sobre los juramentos

33Mésacua yua ira coca guanseni
jo'case'ere achani masiyé. Mésacuabi
Riusuni cuencueni ganreba catoca,
ro coqueye beoye Riusuni cuencueni
ganreba cajén  ba'ijé'én. Riusuni
cuencueni case'eru giliinatu yo'ojén
ba'ijé'€én, guanseni jo'case'e ba'iji.
34 Ja'nca ba'iguéta'an, yé'éca mésacuani
flaca yihuogué quéayé: Mésacua yua
ganreba coca canica, Riusuni cuencueye
beoye Dba'ijéén. Guénamé re'oto
mamire cuencueye beoye ba'ijé'én,
Riusu jéja ba'i jobo séani. 3°Yija re'oto
mamire'ga cuencueye beoye ba'ijé'én,
mai Ta'yejeiye Riusu jéja guansegué
ba'i jobo séani. 36 Mésacua sinjobére'ga
cuencueye beoye ba'ijé'én. Mésacua
yua te'e rafia ju'inse'e re’huaye gare
porema'ifié. 37 Ja'nca séani, mésacuabi
“Ja'nca ba'iji” caye yétoca, ja'an se'gare
cajé'én. Mésacuabi “Bafé” caye yétoca,
ja'an se'gare cajé'én. Qué'ré jéja catoca,
gu'aye se'ga cayé, yihuogué cayé yé'é.

Jestis ensefia sobre la venganza

38 Mésacua yua ira coca guanseni
jo'case'ere achani masiyé. Yequébi
mé'éni ja'si yo'otoca, mé'é facogare

totaye, o mé'é gunjifére huahuaye,
ja'anre yo'otoca, mé'é yua baguéni
gliinaTu ja'si yo'o giieseye poreyé,
guanseni  jo'case'e ba'iji. 3%Ja'nca
ba'iguéta'an, yé'€ca meésacuani faca
yihuogué quéayé yé'e: Mé'éni gu'aye
yo'oguéni giiinatu baguéni gu'aye
yo'oye beoye ba'ijé'én. Yequébi mé'é
jéja huayohuana huaitoca, yequé
huayohuare'ga baguéna bonéni huai
gliesejé'én.  40Yequébi méé énté
sara canre téatoca, mé'¢ guayoni se
canre'ga baguéna insijé'én. 4! Yequébi
bagué carga te'e kildmetro hue'oye
mé'éni guansetoca, bagué naconi samu
kildbmetro hue'oni saigué bojojé'én.
42Yequébi bonsere sentoca, baguéna
insijé'én. Yequébi mé'é bonsere prestaye
sentoca, baguéni énseye beoye ba'ijé'én.

El amor a los enemigos

43Mésacua yua ira coca guanseni
jo'case'ere masiyé. Meésacua gaje
bainni ai yéjén ba'ijé'én. Mésacuare
je'o bacuani ai giiereba giiején
ba'ijé'én, guanseni jo'case'e  ba'iji.
44 Ja'nca ba'iguéta'an, yé'éca mésacuani
fnaca yihuogué quéayé: Mésacuare
je'o bacuani quéTré yéjén ba'ijé'én.
Mésacuani béinjén ganicuata'an,
bacua ba'iyete Riusuni ujajén ba'ijé'én.
45Ja'nca re'oye yo'ojén  ba'itoca,
mésacua Taita Riusu guénamé re'oto
ba'iguébi bagué mamacuare mésacuare
rehuani baji. Bagué yua gu'a bain
re'o bain, si'acuani te'e cuiragué
conji. Enséguéte mia giiesegué, oco
gliesegué, si'acuana jo'cagué, te'e conji.
46 Mésacuani ai yéjén ba'icua se'gani
ai yéjén ba'itoca, Riusu ro insija'ye ai
caraji mésacuare. Impuesto curi téacua,
ja'ancua yua gu'a bain ba'icuata'an,
bacuabi safiefia ai yéjén ba'iyé.
47 Mésacua bain se'gani saludaye cajén
ba'itoca, ai caraji mésacuare. Ro én yija
bain yo'oye'ru qué'ré yo'omajén ba'iyé

mésacua. Judio bain jubé ba'ima'icua'ga
ja'anre yo'ojén ba'iyé. 48 Mésacua yua
te'e ruifiereba yo'ojén ba'ijé'én. Mésacua
Taita Riusu, guénamé re'oto ba'iguébi
te'e ruifiereba yo'ogué ba'iye'ru, giiina'ru
yo'ojén ba'ijé'én.

Jests ensefa sobre las buenas obras

Mésacuabi re'oye yo'oto, bainbi
6 éniaja'bé gare ro'taye beoye ba'ijén,
mésacua re'oye yo'ojén ba'ijé'én. Ja'nca
ro'tajén ba'itoca, mésacua Taita Riusu
guénamé re'otore ba'iguébi mésacua
coja'yete gare insima'ija'gué'bi.

2Janca séani, mésacua yua bonse
beo huanana curi insijén, yequécuani
quéaye beoye ba'ijé'én. Yequécuabi
ja'nca yo'ojén ba'iyé. Yéquéna yua re'o
bain'é cajén, ro coquején, bain fié'ca
hué'efia, hué'e joboreba ba'iruan, bain
ba'iruanna sani, yéquéna re'oye yo'oyete
éfiani re'oye caja'bé cajén, curi beo
hua'nana curi insiyé. Ja'nca yo'ojén,
Riusu insija'yete cofiu ro'tacuata'an,
Riusuna coye beoye ba'ija'cua'é bacua.
Ja'nca ro'tajén yo'oye'ru mésacua yo'oye
beoye ba'ijé'én. 3Curi beo hua'nana
curi insinica, mésacua yua caye beoye
ba'ijen, 4ro yahue insijén ba'ijé'én.
Ja'nca insijén ba'itoca, mésacua Taita
Riusu se'gabi énani, bagué bayete
mésacuana insireba insija'gué'bi.

Jests enseiia a orar

5Mésacua yua Riusuni ujato,
yequécuabi yéé ujayete éfiaja'bé
ro'taye beoye ba'ijé'én. Yequécuabi

ja'nca yo'ojén ba'iyé. Yéquéna yua
re'o bain'é cajén, ro coquején, bain
fi€'ca hué'efia, hué'e joboreba ba'iruan,
bain ba'iruanre nécani ujaye ai yéyé
bacua. Ja'nca yo'ojén, Riusu insija'yete
cofiu ro'tacuata'an, Riusuna coye beoye
ba'ija'cua'é bacua. Janca ro'tajén
yo'oyeru mésacua yua yo'oye beoye
ba'ij¢'én. ©Meésacuabi Riusuni ujato,



SAN MATEO 6:7

meésacua cain sonohuéna cacani, anto
sa'rore ta'pini, jamrébi te'e hua'gué
ba'iguébi yua meé'€ Taita Riusuni
yahuera'ré ujajé'én. Ja'nca ujajénna,
mé'é Taita se'gabi éfani, bagué bayete
mé'éna insireba insija'gué'bi.

7 Riusuni ujato, zoe raijeiyereba ujaye
beoye ba'ijé'€n. Gu'a bainbi ai zoe rai-
jeiyereba uja cocare cani achotoca,
Riusubi qué'ré re'oye achaji ro'tajén,
ro ta'yejeiye cajén ba'iyé. 8Mésacua
yua bacua ujajén caye'ru caye beoye
ba'ijé'én. Mésacua Taita Riusuni senni
achajénna, baguébi mésacua carayete
ru'ru masiji. 2 Ja'nca séani, mésacua yua
flaca ujajén ba'ijé'én:

Yéquéna Taita, guénamé re'otore
ba'iguéna, si'acuabi mé'€ ta'yejeiye
ba'iyete ruifiereba ro'tajén ba'ija'bé.

10Mee ba'i jobo yuara yéquénana
ti'anja'guéta'an ba'ija'gué.

Si'acua én yija ba'icuabi mé'é yéye'ru
yo'ojén ba'ija'bé, guénamé re'oto
ba'icua yo'ojén ba'iye'ru.

11yéquéna aon aifie, yure umuguse
aifete insijé'én.

12yéquéna gu'aye yo'ose'ere huané
yeni ro'tama'ijé'én.  Yéquénabi
yequécua gu'aye yo'ose'ere huané
yeni ro'tamajén ba'iye'ru, mé'é'ga
ja'nca yo'ojé'én.

13Ai  guaja  ba'iyete  yéquénani
jo'cama'ijé'én. Yéquénani gu'a ma'a
ganifiete quéfioni bajé'én. ME'e
se'gabi ta'yejeiyereba pore é&jagué
séani, mé'éni caraye beoye go'sijei
cocare cani tonjén bojojén bafuni.

Ja'nca ra€'e.
14 Mésacuabi Riusuni ujajén,
mésacuani gu'aye yo'osi'cua banica,

bacua gu'aye yo'ose'ere huané yeye
cajé'én. Ja'nca catoca, mésacua
Taita Riusu guénamé re'oto ba'igué€bi
mésacua gu'aye yo'ose'ere'ga huané
yeye caji. 1°Mésacuabi ja'nca huané
yeye cama'itoca, mésacua Taita Riusu

guénamé re'oto ba'iguébi mésacua
gu'aye yo'ose'ere gare huané yema'iji.

Jests ensefia sobre el ayuno

16 Mésacuabi aon aifie jo'canica, ro
sa'nti hua'na'ru éfojén ba'ima'ijé'én.
Yequécuabi ja'nca yo'ojén ba'iyé.
Yéquéna yua re'o bain'é cajén, ro
coquején, yéquéna aon aifie jo'cayete
éfiani yéquéna re'oye yo'oyete masija'bé
cajén, bacua ziaflare santi ziafa
ba'iyeru ai yo'ojén re'huayé. Ja'nca
yo'ojén, Riusu insija'yete coni bafiu
ro'tacuata'an, Riusuna coye beoye
ba'ija'cua'é bacua. Mésacua yua bacua
yo'ojén ba'iye'ru yo'oye beoye ba'ijé'én.
17-18 Mésacuabi aon aifie jo'canica,
Bainbi masima'ija'bé cajén, mésacua
sinjobéte  écobi so'onni, mésacua
ziare zoani, yahue aon aifie jo'cajé'én.
Mésacua Taita Riusu se'gabi masija'gué
cajénna, bagué se'gabi éhani, bagué
bayete mésacuana insija'gué'bi.

Riquezas en el cielo

19En yija bonse yua ro buljuni
si'aji. Ro pu'ncani si'aji. Jiancuabi ro
inni sayé. Ja'nca séani, ja'an bonsere
ro béyoni baye beoye ba'ijé'én.
20Rjusu ba'i jobo baja'yete qué'ré
ro'tajén ba'ijé'én. Ja'anre cojénna, gare
bu'juma'ifie ba'ija'gué'bi. Gare pu'ncani
si'ama'ifie ba'ija'gué'bi. Jiancuabi gare
inni saye porema'ija'‘cua'é. 21Riusu
ba'i jobo baja'yete ro'tajén ba'itoca, ai
recoyo bojojén ba'iyé mésacua. En yija
bonsere ro'tajén ba'itoca, ja'an se'gare
coni baja'cua'é mésacua.

La lampara del cuerpo

22Mésacua fiaco yua recoyo ma-
jahué'ru ba'iji. Mésacua fiacobi te'e
ruifie yo'oye yétoca, si'a recoyo yua
miafiereba miaji. 23 Mésacua fiacobi
gu'aye yo'oye yétoca, si'a recoyo yua
zijepé'ru ruinji. Ja'nca sé€ani, mésacua

yua éfiare bajén, re'oye ro'tajén ba'ijé'én.
Yequéré mésacuabi mia recoyo baye
ro'tacuata'an, jzijei recoyo se'ga bajén
ba'ima'ifie!

Dios y el dinero

24Samu é&jacuani sehuoye mésacua
porema'iné. Ja'nca sehuojén ba'itoca,
yequéni ai gu'aye ro'tani, yequéni ai
yéreba yéyé. Ru'ru ba'iguéni conreba
conni, yequéni ai je'o bayé mésacua.
Ja'nca séani, Riusuni ai yéjén ba'itoca,
bonsere te'e yéye porema'iné mésacua.

Dios cuida de sus hijos

25Yureca, mésacuani yihuoreba yi-
huoyé yé'é. Mésacua bonse carayete oiye
beoye ba'ijé'én. Mésacua aon aifie, gono
uncuye, can ju'iye, ja'anre oiye beoye
ba'ijé¢'én. Riusubi meésacuare ro aon
aincuare re'huamaji'i. Riusubi mésacua
ganihuéanre re’huagué, ro cafa ju'iye
se'ga re'huamaji'i. 26 Mésacua yua bi'an
hua'na ba'iyete éfani ye'yejé'én. Ba
hua'nabi aon tanma'icua ba'iyé. Aon
téama'icua ba'iyé. Aon aya hué'efia
beoyé. Ja'nca ba'icuareta'an, mésacua
Taita Riusu guénamé re'otore ba'iguébi
bacua aonre insiji. Ja'nca insiguébi
mésacuare ro'tagué, bi'an hua'nani bo-
joye'ru mésacuani qué'ré ta'yejeiye bo-
jogué ro'tagué cuiraji. 27 Mésacua bonse
carayete oitoca, gare qué'ré zoe ba'iye
meésacua porema'ifié.

28 ;Mésacua queaca ro'tajén, cafa
ju'iyete coni bajama cajén oiye'ne?
Jo'ya corore irayete éfani ye'yejé'én.
Jo'ya coro se'gabi re'o canre téonma'iji.
Riusubi jo'ya coro re'oye éfoiie jo'cabi.
29Mai ira bonse é&jagué ba'isi'qué,
Salomén hue'egué ba'isiqué, bagué
cafia ju'igué ba'ise'e yua ai re'o canara
ba'ise'eta'an, jo'ya corobi ta'yejeiye
ai re'oye éfoji. 30Riusu se'gabi jo'ya
corore cuiraji. Yure umuguse jorini,
ja'nrébi miato giieanni si'aguéreta'an,

Riusubi jo'ya corore ai re'oye cuiraji.
Ja'nca cuiraguébi mésacuare'ga qué'ré
ta'yejeiye ai re'oye cuiraye masiji. Ja'nca
séani, mésacua ro ro'tajén ba'iyete
jo'cani, baguéni si'a recoyo ro'tajén
ba'ijé'én. 3! Riusubi mésacuani ai re'oye
cuiraye masigué séani, mésacua bonse
carayete oiye beoye ba'ijé'én. “Aonre
bani ainja'ma, gonore bani uncuja'ma,
cafiare bani ju'ijama” ja'anre caye
beoye ba'ijén, bonsere oimajén ba'ijé'én.
32Gu'a bain se'gabi ja'an bonsere
cu'ején ba'ijénna, mésacua bonse
caraye si'ayete masiji Riusu. 33Ja'nca
ba'iguéna, Riusu ba'i jobo ba'iyete ru'ru
si'arén ro'tajén, bagué re'oye yo'oye'ru
re'oye yo'ojén ba'ijé'én. Ja'nca yo'ojén
ba'itoca, mésacua bonse caraye si'ayete
mésacuana insireba insija'gué’bi Riusu.
34Mésacua miato ba'ija'yere'ga oiye
beoye ba'ijé'én. Miato ti'afie téca €joni,
ja'nrébi ja'an umuguse ba'iyete ro'taye
poreyé. Yure umuguse ba'iye ai yo'ojén
ro'taye se'gare ba'iyé.

No juzgar a otros

Yequécua gu'aye yo'ose'ere
7 cama'ijé'én. Janca cama'itoca,
Riusubi meésacua gu'aye yo'ose'ere
cama'iji. 2Mésacuabi yequécua
gu'aye yo'ose'ere béinjén cajénna,
Riusubi giliinatu mésacua gu'aye

yo'ose'ere béingué caja'gué’bi. Mésacua
cuencue ro'rohuébi giiina'ru cuencueni
insiguéna, Riusubi ja'ansi ro'rohuébi
cuencueni meésacuana insija'gué'bi.
3-4Méé baingué facogana éfani,
Hui'yara'caréte rutacaza cagué, yua jai
hui'ya maca mé'é fiacogate ba'iguéna,
ja'anre ro ro'tagué rutama'itoca,
¢queaca mé'é baingué fiaco ba'i macare
rutacaigué'ne? >Meé'é fiaco ba'i macare
rutaye ro'tama'itoca, ro coquegué
yihuoyé mé'é. Ruru mé'€ facoga
ba'i maca, ja'anre rutani, ja'nrébi, ai
re'oye énafe poreguébi sani, mé'e

baingué fiacogana re'oye €énani, bagué
hui'yara'caréte guaja beoye rutacaiye
poreyé mé'€. MeéE'€ baingué jucha
yo'ose'ere senjoile yihuoye yénica, ru'ru
meé'é gu'a juchare jo'cani senjojé'én.

®Riusu insini jo'case'ere gu'aye
yo'ocuana insima'ijé'én. Jo'ya yai
hua'nana insiye'ru ba'iji. Bacuabi ro
coca yo'oni, mésacuani cuncuyé. Ai
re'o gatara'caréan ai ro'ira'caréan cuchi
hua'nana insiye'ru ba'iji. Bacuabi ro
za'nguni senjofé.

Pedir, buscar y llamar a la puerta

7Mésacua yéyete jo'caye beoye
senreba sentoca, Riusubi insiji. Mésacua
yéyete jo'caye beoye cu'ereba cu'etoca,
mésacua cu'eyete tinjafié. Hué'ena
ti'anni, jo'caye beoye je'njuni achotoca,
hué'e ba'icuabi mésacuana ancoyé.
8 Riusuni jo'caye beoye sentoca, Riusubi
insiji. Riusuni jo'caye beoye cu'etoca,
Riusu ba'iyete tinjafié. Riusu anto
sa'rona jo'caye beoye je'njuni achotoca,
Riusubi ancoji.

9Mésacua zin huanabi aonbéte
mésacuani sentoca, /gatabéte insiye
mésacua? Bafé. 10Zjaya hua'ire

sentoca, ¢afare insiye mésacua? Bafé.
11 Mésacua yua gu'a bain ba'icuabi
meésacua zin hua'nana re'o aon insiye
masicuata'an, meésacua Taita Riusu
guénamé re'oto ba'iguébi yua, si'acua
baguéni senni achajénna, bacuana
qué'ré ta'yejeiye bagué bayete ai re'oye
insiye masiji.

12 Ja'nca ba'iguéna, yequécuani re'oye
yo'oye cato, bacua yua mésacua yéye'ru
mésacuani re'oye yo'ojénna, mésacua'ga
giiina'ru bacuani re'oye yo'ojén ba'ijé'én.

La puerta angosta

13Se'e bagué bainni ye'yogué yihuobi
Jestis. Mésacuabi Riusu ba'i jobona
ti'anni carajeiye beoye ba'iye yénica,
réfno sa'robi cacajé'én. Yequé sa'ro jai

sa'ro séani, ai jai jubé bainbi cacani,
jai ma'aja'an guaja beoye ganicuata'an,
gare hueséni flaca ba'iruan carajeiyé.
14Ba réfio sa'robi cacato, ba ai yo'ojén
ba'i ma'aja'an ai guaja ganicuata'an,
Riusu ba'i jobona ti'anni carajeiye beoye
ba'ijén, huajéreba huajéjén ba'ija'cua'é.
Réfo jubé bain se'gabi ja'an ma'are tin-
jani ganini ti'ane.

El arbol se conoce por su fruto

15Yequécuabi rani, Riusu coca
quéacua'é yéquéna ro coquején cajénna,
meésacua éfare bajé'én. Bacua yua
Riusu bain ba'iye, oveja hua'na ba'iye,
ja'an ba'iye'ru éfiocuata'an, airu yai
hua'na yo'oyeru Riusu bain jubéte ro
huesoni si'aye ro'tajén raiyé bacua.
16Bacua yo'o yo'oyete éfani, bacua
ba'iyete masiye poreyé mésacua.
Sunqui quéifiete ro'tani, bacua ba'iyete
masiye porey€. Miu sunquifiare éfato,
éyere tinjama'ifié. Susina éfato, higo

uncuere tinjama'ifié. 17Re'o sunqui
banica, re'o wuncue quéinji. Gu'a
sunqui banica, gu'a uncue quéinji.

18Re'o sunqui banica, gu'a uncue gare
quéinma'iji. Gu'a sunqui banica, re'o
uncue gare quéinma'iji. 19Si'a sunqui
yua re'o uncue quéinma'itoca, ro cueni
taonni, té'cani, toana senjoni €ose'e
ba'ija'gué’bi. 20Ja'nca séani, giiina'ru
re'o bain, gu'a bain, bacua ba'iyete
masiye yénica, bacua yo'o yo'ojén
ba'iyete énani masijé'én.
No todos entraran en el reino de Dios
21 Aj jai jubé bainbi yé&'éni, Ejagué,
Ejagué cajén ba'icuata'an, bacua yua
Riusu ba'i jobona gare ti'anma'ija'cua'é.
Yé'€ Taita Riusu guénameé re'oto ba'igué,
bagué yéye'ru yo'ojén ba'icua, ja'ancua
se'gabi bagué ba'i jobona ti'anja'cua'é.
22Y¢'é éfiojai umugusebi ti'anguéna, ai
jai jubé bainbi yé'éni cajén ba'ija'cua'é:
“Ejagué, FEjagué, yéquéna ai re'oye

yo'ojén ba'ise'ere masiyé mé'é. ME'€
ba'iyete ro'tajén, mé'é cocare quéani
achojén baé'é. ME'€ ba'iyete ro'tajén,
huati hua'ire etoni saojén baé'€. Mé'€
ba'iyete ro'tajén, ai ta'yejeiye yo'o
yo'ojén, bainni éfiojén baé'é yéquéna.
Ja'nca séani, meé'éna ti'ansi'cua'é
yéquéna” cajén ba'ija'cua'é. 23Ja'nca
cajén ba'ijénna, yé'ébi bacuani béingué
sehuoja'gué'é: “Mésacuare hueségué'é
yé'é. Yé&'é ba'iru quéfiéni saijé'én. Ro
gu'aye yo'ojén ba'icua'é mésacua”
sehuoja'gué'é ye'e.

Las dos bases

24Ja'nca séani, yé&'€ coca case'ere
achani te'e ruifie yo'ocua ba'iyete cato,
gatabana hué'e yo'osi'qué'ru ba'iyé
bacua. Masiguébi ja'nca yo'oji. 2> Ja'nca
yo'oguéna, janrébi ai téfe ocoguéna, ai
co'jeya raiguéna, ai jéja tutuguéna, ba
hué'ebi tainmaji'i. Jai gatabana gui'isi
hué'e séani, ai jéja babi. 26 Yequécua
yé€'€ coca case'ere ro achani te'e ruife
yo'oma'icua ba'iyete cato, mejabéna
hué'e yo'osi'cua'ru ba'iyé bacua. Ro
ro'tajén ba'i huanabi ja'nca yo'oyé.
27 Ja'nca yo'ojénna, jamrébi ai téfe
ocoguéna, jai co'jeya raiguéna, ai
jéja tutuguéna, ba hué'ebi ma'mani
gurujajii. Ai jéja gurujani meani
huesébi” cabi Jests.

28 Ja'nca cagué, bagué yihuo cocare
cani téjibi. T€jiguéna, si'a bain hua'nabi
ai bojojén achahué. 29Bacua ira coca
ye'yocua ye'yojén ba'ise'eru qué'ré ai
ta'yejeiyera ye'yogué baji'i Jests.

Jestis sana a un leproso

Ja'nrébi, Jesusbi ba  cubébi
8 gajeguéna, ai jai jubé bainbi bagué
naconi saé'é. 2Saijénna, yureca yequébi,
gu'a ca'nmi rauna ju'inguébi Jesusna
ti'anni, baguéna gugurini réanni,
baguéni cabi:

—Fjagué, mé'ébi yé'ére onica, yé'é
gu'a raure ténoni huachojé'én, huachoye
poregué séani, cabi.

3 Caguéna, Jesusbi bagué énté sarare
mi'nani, baguéni pa'roni cabi:

—MEé'éni oigué huachoyé yé'€. Huajé
hua'gué ba'ijé'én, cabi.

Caguéna, ja'ansi'qué bagué gu'a ca'nmi
rau yua gare ténosi'qué baji'i. Huajé raji'i
bagué.

4Huajé raiguéna, Jesusbi baguéni yi-
huogué cabi:

—Achajé'én. Mé'é huajé raise'ere
yequécuani gare quéaye beoye ba'ijé'én.
Efie se'gare yo'ojé'én. Pairina sani, mé's
huajé raise'ere &fiojé'én. Efioni, Moisés
ira coca guansegué ba'ise'eru, jo'ya
hua'gué case'ere inni, pairini quéani
achoni, misabéna téoni E€ocaija'gué
cagué, pairina insijé'én, mé'€ yua huajé
raisi'qué séani. Ja'nca yo'otoca, bain
huamabi mé'€ huajé raise'ere éfani
masiyé, cabi Jests.

Jests sana al criado de
un capitan romano

5 Ja'nca cani, ja'nrébi sani, Capernaum
hué'e jobona ti'anbi. Ti'anguéna, sol-
dado éjaguébi baguéna ti'an rani, °co-
care senni achagué cabi:

—Fjagué, y&'é yo'o conguébi hué'ere
ba'igué, garasi'qué uingué, ai yo'oji, cabi.

7 Caguéna, Jesusbi:

—Ja'nca ba'ito, baguéni huachogué
saiyé, cabi.

8 Caguéna, soldado &jaguébi énsegué
cabi:

—Y&'é hué'ena raima'ijé'én, Ejagué.
Mé'é yua ai ta'yejeiye éjaguéte séani, yé'é
hué'ena caca giieseye porema'iné yeé'e.
Si'aye énagué séani, so'obi éfiani hua-
chojé'én. Ja'nca huachoye catoca, yé'é
yo'o conguébi huajé raija'guébi. 9Yé'é
yua ja'nca senni achaguébi yequécua
y€'€ jacuani sehuoye bayé. Yequécua
soldado hua'mani guanseye bayé yé'€.

Te'e soldado hua'guéni, Saijé'én catoca,
bagué saiji. Yequéni, Raijé'én catoca,
bagué raiji. Yé'é yo'o conguéni, Yé&'€
case'e'ru yo'ojé'én catoca, giiina'ru yo'oji
bagué. Ja'nca séani, mé'€ raima'ijé'én
cagué sefé yé'é, cabi.

10Ja'nca caguéna, Jesis yua gue
ro'taye beoye achagué, yua bain jubé
bagué naconi raisi'cuana bonéni,
bacuani yihuogué cabi:

—Enqué soldado &jaguébi yé'éni ai
ta'yejeiye recoyo ro'taji. Si'a Israel bain
recoyote éfato, bagué recoyo ro'taye'ru
ai caraji bacuare. 11 Mésacuani ganreba
cayé yé'é. Ai jai jubéan bain yequéruan
bain ti'an raisi'cua yua Riusu ba'i
jobona ti'anni, Abraham, Isaac, Jacob,
bacua naconi guénamé re'otona fié'cani
aonre ainjén bojojén  ba'ija'cua'é.
12Janca ba'ijénna, Israel bainreba
Riusu cuencuesi'cuata'an, bacuabi ti'ani
raisi'cuana bonéni, bacuani yihuogué
cabi:

—Enqué soldado é&jaguébi yé'éni
ai ta'yejeiye recoyo ro'taji. Si'a Ife
porema'ija'cua'é. Zijei re'otoreba
ba'iruna bénni senjosi'cua ba'ija'cua'é.
Ja'nca ba'icuabi ai oijén, zemefioana

cuncujén, ai yo'ojén ba'ija'cua'é,
yihuogué cabi Jestis.
13Ja'nca cani, jamnrébi soldado

éjaguéna bonéni, baguéni cabi:

—Yua mé'é¢ hué'ena go'ijé'én. Mé'ébi
si'a recoyo ro'taguéna, giiina'ru yo'ose'e
ba'iji, cabi.

Caguéna, bagué yo'o conguébi te'e
jéana huajé raji'i.

Jests sana a la suegra de Pedro

14 Ja'nrébi, Jestis yua Pedro hué'ena
cacani énato, Pedro huagobi rau jay-
oni unco'é. 15Ja'nca uingona, Jesusbi
bago énté sarana pa'robi. Pa'roguéna,
bago rau jayoye téni saji'i. Téni saquéna,
bagobi huajé hua'go huéni, baguéni
cuira bi'rago.

Jestis sana a muchos enfermos

16 Ja'nrébi na'iguéna, ai jai jubé bain
huati bacuare Jesusna sani €éfohué.
Efiojénna, bagué yua te'e coca se'ga
cani, huati hua'ire etoni saobi. Saoni,
sila rauna ju'incuare'ga huachobi.
17 Ja'nca huachoguébi Riusu ira baingué
raosi'qué Isaias cani jo'case'e'ru giiina'ru
yure yo'ogué baji'i. “Maire pa'npo €aye
ba'iguéna, maire conreba conji. Maibi
rauna ju'injénna, maire huachoyereba
huachoji” cani jo'case'e ba'iguéna,
giiina'ru yure yo'ogué baji'i Jests.

Los que querian seguir a Jests

18 Ja'nrébi, qué'ré jai jubéan bainbi
Jesusre té'ijeiye nécajénna, Jesusbi
bacuare éfani, baguére concuani:
Que té'huina je'efiu cabi. 1°Caguéna,
yequébi ira coca ye'yoguébi ti'anni,
Jesusni cabi:

—Fjagué, mééni congué saza, si'a
mé'€ ganijeija'ruan, cabi.

20 Caguéna, Jests sehuobi:

—Airu hua'i huanabi gojenana
caincua'®€. Ca hua'i huanabi ziaroan
tuijén caincua'é. Ja'nca ba'iyeta'an,
y€'€, Riusu Raosi'quéreba ba'iguébi
yua umeni cainru gare beogué'é yeé'e,
sehuobi.

21 Sehuoguéna, yequé, baguéte congué
ba'iguébi cabi:

—FEjagué, ru'ru yé'é taita ju'insi'quéni
tafie bayé. Tanni téjini, mé'ére congué
te'e saiyé, cabi.

22 Caguéna, Jesusbi sehuobi:

—Yé'éna te'e congué raijé'én yur-
era'ré. Yé'ére recoyo bojoma'icua, junni
huesési'cua'ru ba'ijén, ja'ancua se'gabi
bacua bain junni huesési'cuare tanja'bé,
cabi.

Jests calma el viento y las olas

23Cani, ja'nrébi yoguna cacaguéna,
baguére concuabi bagué naconi je'enni

saé'é. 24Sani, jobo zitara ba'ijénna, ai
jéja tutu rabi. Raguéna, ai jai té'a jé'cani,
yoguna cacaguéna, oco bu'i bi'rabi.
Ja'nca ba'iguéna, Jestis yua cainsi'qué
unji'i. 25 Ja'nca uinguéna, bacuabi sétoni
cahué:

—iEjagué, huéni éfajé'én! jMaibi
hueséni carajeiyé! huaji yéjén cahué.

26 Cajénna, bagué cabi:

—c¢Mésacua guere yo'ojén, yé'éni
si'a recoyo ro'tama'ijén, ro quéquéjén
ba'iye'ne? cabi.

Cani, ja'nrébi huéni, Tutu saojé'én,
zitara té'a cuaujaijé'én cagué guansebi.
Guanseguéna, tutu'ga, zitara'ga
ja'anse'ebi nécajaji'i. Gare tutuye beoye
baji'i. 27Ja'nca ba'iguéna, bacuabi ai
énajén réinjén, sa'fiefia senni achajén
cahué:

—¢Yua gue  bainguéguéne ba
hua'gué? Baguébi guanseguéna, tutu'ga,
jai zitara'ga ja'anse'ebi achani, jaé'¢€ cani
guajaji'i, cahué.

Los endemoniados de Gadara

28 Ja'nrébi, que té'huina jenni, Gadara
yijana ti'anhué. Ti'anjénna, samucua
huati zemosi'cuabi bain tansi re'ohuébi
etani, Jesusna téhuo raé'é. Huati ze-
mosi'cua séani, ai coca cu'ején ba'ijénna,
yequécuabi baruna saiye huaji yéhué.
29Yureca Jesusna téhuo rani, ai giiijén
cahué:

—cMé'é guere ro'tagué raqué'ne
énjo'on? Mé'é yua Riusu Zin ba'igué'é.
¢Yéquénani ai yo'o giieseja'guébi qué'ré
ja'anré raqué? giiijén senni achahué.

30Senni achajénna, cuchi jubé ai ba'i
jubébi so'oré ba'ijén, aonre cu'ején,
aonre ainjén baé'é. 31Ba'ijénna, huati
hua'i zemosi'cuabi Jesusni senreba sen'é:

—Yéquénani etoni saotoca, ba cuchi
jubéna saojé'én. Bacuana cacaye yé€ye,
senni achajén cahué.

32Cajénna,

—Saijé'én, cabi.

Caguéna, huati hua'ibi bainre jo'cani,
etani sani, cuchi jubéna te'e cacahué. Ca-
cajénna, ja'ansirén si'a jubébi hue'nhue
raguéna, jaba té'ntébana huéhuéni, réi
zitarana tonni runi hueséhué.

33Runi hueséjénna, cuchi cuiracuabi
quéquéni, gatini saé'€. Hué'e jobona
sani, si'aye quéani achomate. Huati ze-
mosi'cua ba'iyere'ga quéani achomate.
34 Quéani achojénna, ja'nrébi hué'e jobo
bain si'acuabi Jesusni tinjajén raé'€.
Rani, Jesusni éfiani, yéquéna yijabi etani
gare saijé'én sen'€.

Jestis sana a un paralitico

Ja'nca senni achajénna, Jesusbi yua
9 yoguna cacani, bagué hué'e jobona
go'i bi'rabi. 2Goni ti'anguéna, ja'nrébi,
yequécuabi garasi'‘quéte camare uin-
guéna, Jesusna sani éfohué. Efojénna,
Jesusbi bagué nacobi énani, bacua re-
coyo ro'tayete masini si'ani, garasi'quéni
cabi:

—Bojo recoyo bajé'én, mami. ME'€
gu'a jucha yua gare ténose'e ba'iji, cabi.

3Caguéna, ja'nrébi, ira  coca
ye'yocuabi sa'fiefia yahue ro'tajén nué'e:
“Bagué yua Riusuni gu'aye caji” ro'tajén
bén'é. “Ro'tajén béinjénna, Jesusbi
bagué nacobi éfiani, bacua yahue
ro'tase'ere masini, bacuani cabi:

—¢Meésacua guere gu'aye ro'tajén
béifiene? °Bainbi “Mé&€ gu'a jucha
yua ténose'e ba'iji” caye porecuata'an,
“Huéni ganijé'én” catoca, bacua
huachoye porema'ifete masi giieseyé.
6Ja'nca baliyeta'an, yéé yua Riusu
Raosi'quéreba ba'iguébi bain gu'a
juchare ténofle poregué'é. Ja'anre
mésacuani éfioné yé'é, cabi.

Cani, ja'nrébi garasi'quéni cabi:

—Yureca huéijé'én. Mé'é camare inni,
mé'é hué'ena saijé'én, cabi.

7Janca caguéna, bagué yua huéni
bagué hué'ena saji'i. 8Ja'nca saiguéna,
bain hua'nabi quéqué éaye ro'tajén,

Riusuni bojoreba bojojén, ro bainre
huachoye poregué re’huasi'quére séani,
baguéni ai re'oye cajén baé'é.

Jests llama a Mateo

9 Ja'nrébi, Jesusbi se'e sani éfiato, Ma-
teo hue'eguébi impuesto curi co hué'ere
fyji'i. Ja'nca nu'iguéna, Jesusbi:

—Yé'éna te'e rani conjé'én cagué
choji'i.

Choiguéna, bagué yua huéni, baguéna
te'e congué saji'i.

10Saiguéna, ja'nrébi jé'té, Jesusbi
hué'ere ba'igué, aon aingué fiu'iguéna,
yequécua impuesto curi cocua,
yequécua gu'a bain casi'cua, ai jai jubébi
rani, Jests, baguére concua naconi
aon ainjén te'e béahué. !!Béajénna,
fariseo bainbi ti'anni éfahué. Ja'mca
éhacuabi Jesusre concuani béinjén
senni achahué:

—c¢Meésacua €jagué guere yo'ogué, im-
puesto curi cocua, gu'a bain, bacua na-
coni aon aingué te'e fiu'igué'ne? senni
achahué.

12Senni achajénna, Jesusbi achani,
bacuani sehuobi:

—Huajéjén ba'icuabi €co yo'oguéte
senma'ifié. Rauna ju'incua se'gabi éco
yo'oguéte sefié. 13Riusu coca toyani
jo'case'e éfere ye'yejé'én: “Bain oijén
concuare cu'eyé yé'é. Hua'ire huani mis-
abéna éocuare cu'ema'iiié yé'é.” Ja'an co-
care ye'yejé'én. Yé'é re'o baingué'é ca-
jén ba'itoca, bacuare choigué raimaé'é
yé'é. YE'€ gu'a baingué'é cajén ba'itoca,
ja'ancuare choigué raisi'qué'é yé'é, cabi
Jests.

La cuestion del ayuno

14 Ja'nrébi, Juan Bautizaguére con-
cuabi rani, Jesusni senni achahué:

—Yéquéna, fariseo bain, yua aon
aifie jo'cajénna, ¢meé'ére concua guere
ro'tajén, aon aifie jo'cama'ifiene? senni
achajén cahué.

15 Cajénna, Jestis sehuobi:

—Ro huacha ro'tajén ba'iyé mésacua.
Huejaja'guébi yuta ba'iguéna, bagué
huejaye concuabi aon aiiie jo'caye gare
porema'iné. Ja'nca porema'ijénna, hue-
jaja'guére preso zeanni quéfioni gare sai
umuguse ti'anguéna, ja'anrén bacuabi
aon aife jo'caja'cua'é cabi.

16 Cani, ja'nrébi bacuani yeque yihuo
cocare quéabi:

—Mame canbi ira canna ja'chemajén
ba'iyé. Ja'nca ja'chetoca, mame canbi
gué'nguéguéna, ira canbi qué'ré se'e
ye'reni gu'ajeiji. 17 Bisi éye jo'cha huajé
jo'chare yua ira ga'ni jo'cha corohuéanna
ayamajén ba'iyé. Ayatoca, huajé jo'chabi
ira ga'ni corohuéanre juejueni jafuni
si'aji. Ga'mi corohuéan'ga gu'a coro-
huéan'ru ruinji. Huajé bisi éye jo'cha
banica, mame ga'ni jo'cha corohu€anna
ayajé'én. Ja'nca ayatoca, bisi éye jo'cha,
ga'ni corohuéan'ga gare hueséye beoye
ba'iji, cabi Jests.

La hija de Jairo. La mujer
que tocé la capa de Jests

18 Ja'an cocare cagué ba'iguéna, yequé
baingué, bain éjagué ba'iguébi caca rani,
Jesusna gugurini réanni, baguéni coca
senni achagué cabi:

—Yé'é mamacobi yurera'ré junco'é.
Ja'nca Dba'igoreta'an, raijé'én. MEe'e
énté sarare bagona pa'rotoca, go'ya
raija'go'co, cabi.

19Ja'nca caguéna, Jesusbi huéni,
bagué naconi saji'i. Baguére concua'ga
te'e conni saé'é. 29 Ja'nca saijénna, yeco,
u'chu rauna ju'ingobi, si'a sara samu
técahuéan ju'in hua'go ba'igobi bagué
yo'jeja'an rani, bagué can yéruhuate
pa'rogo. 21“Bagué can se'gare pa'roni
huajéza” cago parogo. 22Ja'nca
pa'rogona, Jesusbi bonéni, bagoni éfani
cabi:

—Bojo recoyo bajé'én, mami. ME&'€bi
yé'éni si'a recoyo ro'tasi'co séani, huajé
raé'é mé'é, cabi.

Caguéna, bagobi
raco'e.

23 Ja'nrébi, Jesis yua bain &jagué
hué'ena ti'anni éfato, bain hua'nabi
ai ota oijén, ro hui'ya giiijén baé&'é.
Yequécuabi musicate sa'ntijén jué'é.
24 Ja'nca yo'ojénna, Jesusbi bacuani
cabi:

—Meésacua etani saijé'én. Mamacobi
ju'inmaco'é. Ro canni uingo bago, cabi.

Ja'nca caguéna, baguéni béinjén,
ai jayajén chohué. 25Chojénna,
yequécuabi bacuare hue'sena etohué.
Etojénna, Jesusbi cacani, ba romi zin
hua'go énté sarana zeanguéna, bagobi
huéni nécago. 26Janca nécagona,
bainbi Jesis huachose'ere éfani,
si'aruanna quéani achohué.

ja'ansiru  huajé

Jests sana a dos ciegos

27 Ja'nrébi, Jesusbi barubi sani
ganiguéna, samucua fiaco éfiama'icuabi
bagué yo'jeja'an be'tején, ai jéja giiihué:

—Taita David baingué, yéquéna
hua'nani oigué conjé'én, giiijén cahué.

28 Cajénna, Jestis yua hué'ena cacani
ba'iguéna, fiaco éfiama'icuabi baguéna
caca raé'é. Raijénna, Jesusbi bacuani
senni achabi:

—:Mésacua yé'é huachoye poreyete
si'a recofioa ro'taye? senni achabi.

Senni achaguéna,

—Ro'tayé, Ejagué, sehuohué.

29 Ja'nca sehuojénna, Jesusbi bacua
fiacore pa'roni, bacuani cabi:

—Meésacuabi yé'éni recoyo ro'tajénna,
yé'é'ga giliinaru mésacuani huachogué
ba'iy€ cabi.

30 Caguéna, bacua fiaco yua ja'ansirén
sétani éfani huajé raisi'cua baé'é.
Ba'ijénna, Jesusbi bacuani si'a jéja
yihuogué cabi:

—Meésacuare huachose'ere
yequécuani gare quéani achoye beoye
ba'ijé'én, cabi.

31Caguéna, ba hua'nabi sani, Jesiis
re'oye yo'oni conse'ere si'a bainni quéani
achojén ganihué.

Jestis sana a un mudo

32 Ja'nca saijénna, ja'ansirén
yequécuabi yi'o ma'tébé ba'igué, gu'a
huati bagué, ja'anguéte Jesusna sani
éfiohué. 33 Efiojénna, Jesusbi bagué gu'a
huatire etoni saoguéna, ba bainguébi
coca ca birabi. Ja'nca ca biraguéna,
bain hua'nabi ai éhajén réinjén cahué:

—Yure yo'ose'e'ru Israel yija bainbi
gare éfiama'isi'cua ba'iy€, cahué.

34Cajénna, fariseo bainbi ti'an rani,
béinjén cahué:

—Gu'aye yo'oji bagué. Zupai huat-
ibi conguéna, ja'nca huati hua'ire etoni
saoye poreji, cajén bén'é.

Jestis tiene compasion de la gente

35 Ja'nrébi, Jesis yua si'a huée
jobofia, si'aruan bain ba'iruanna
saigué, bacua fé'ca hué'efiana cacani
ye'yogué, Riusu ba'i jobo cocare quéani
achogué, rauna ju'incua, si'a rau ba'iye
bacuani huachogué, ja'anre yo'ogué
baji'i. 36Ja'nca ba'iguébi bain jubéni
ai santigué, oireba oigué éfabi. Chao
huanma cagué, ro porema'i huanabi
oveja hua'na cuiragué beo hua'na'ru
ba'iye énoné bacua, ro'tagué énabi
Jests. 37 Ja'nca éfani, janrébi, baguéte
concuani cabi:

—~Queruna énajé'én. Aon tanse'ebi
yuara ya'jise'e séani, yuareba téaye ba'iji.
Riusu ba'i jobo cu'ecuare téani baye
cayé. 38 Ja'nca séani, mai Ejagué Riusu
yua bainre téani ba Ejagué ba'iguéna,
baguéni flaca senreba senni achajén
ba'ijé'én: Mé'é€ bainre téani baye ro'tagué
séani, mé'ére yo'o concua, mé'é tanse'ere
téacaicua, ja'ancuare cuencueni, meé'é

bainre téaye raojé'én, senni achajén
ba'ijé'én, cabi Jests.

Jestis escoge a los doce apdstoles

Ja'nrébi, Jesusbi baguéte concua
1 Osi'a sara samucuare choiguéna,
baguéna ti'an raé'é. Ti'an raijénna,
bacuare gu'a huati hua'ire etoni saoye
porecuare re'huabi. Si'a bain ju'incua,
si'a rau ju'incua huachoye porecuare
bacuare re'huabi. 2Ba  cuencueni
re’huasi'cua yua faca hue'ecua baé'é:
Ru'ru, Simén caguéni Pedro hue'yobi.
Yequé, Andrés, Pedro yo'jegué baji'i.
Yequé Santiago, yequé Santiago
yo'jegué Juan, ja'an samucua Zebedeo
mamacua baé'é. 3Yequé Felipe, yequé
Bartolomé, yequé Tomaés, yequé Mateo
impuesto curi cogué baji'i. Yequé Alfeo
zin Santiago, yequé Lebeo, Tadeo'ga
hue'egué baji'i. 4 Yequé Simén hue'egué
celote jubé baji'i. Yequé Judas Iscariote,
Jestis je'o bacuana insini senjoja'gué
baji'i. Ja'an hue'ecuare cuencueni
re’huabi Jests.

Jestis envia a los discipulos a
anunciar el reino de Dios

5Ja'ancua si'a sara samucuare cuen-
cueni re'huani, bacuani coca guansegué
saobi:

—Judio jubé ba'ima'icuana
saima'ijé'én. Samaria yija hué'e
jobonana gare saimajén ba'ijé'én.

6Israel bain se'gana saijé'én. Riusu
bain quéfiéni saisi'cua, oveja hua'na
ro quéiéni huesési'cuaru ba'iye,
ja'ancua se'gana sani, 7bacuani fiaca
quéani achojé'én: “Riusu ba'i jobo
yuara ti'anja'fieta'an ba'iji” quéani
achojén ba'ijeén. 8Ja'nca ba'icuabi
rau ju'incuare huachojé'én. Junni
huesési'cuare go'ya rai giiesejé'én. Gu'a
ca'nmi rau bacuare ténoni huachojé'én.
Huati hua'ire etoni saojé'én. Ja'mca
yo'oye  porecuaru ro'iye  beoye

re'’huasi'cua séani, mésacua yua bainre
conjén, bacua ro'iye senma'ijé'én.

?Mésacua yua curire gare saye beoye
ba'ijé'én. 19Bonse turubéte sama'ijé'én.
Te'e énté sara can se'ga sajé'én. Guéon
ju'iyete sama'ijé'én. Ro'ojén sai tubéte
sama'ijé'én. Yo'ore concuani ba'icua
aonre ro insiye ba'icua séani, mésacua
ja'nca saijé'én.

11Sani, hué'e jobona ti'anto, re'o
bain banica, bacuare cu'eni, mésacua
saiye téca, bacua hué'ena béani
ba'ij¢'én. 12Ja'an hué'ena ti'anni,
baru bainni saludajé'én. !3Re'o bain
ba'itoca, mésacua bojojén saludase'ere
bacuana jo'cajé'én. Gu'a bain ba'itoca,
jo'cama'ijé'én. Meésacua saludase'ere
go'iye quéfojé'én. 14Yequéré baru
bainbi mésacuani bojomajén, mésacua
coca quéani achoyete achaye giiején
ba'itoca, barubi quénéni saijé'én. Ba
hué'e jobobi saijén, ba bainbi éfajénna,
mésacua guéon ba'i ya'ore cue'nconi
tonjé'én. Ja'nca yo'otoca, bacua gu'a
jucha yo'ose'ere masiyé. 1°>Mésacuani
flaca ganreba quéayé. Sodoma,
Gomorra, ja'an hué'e jobo bainni
bénni senjojafie'ru, bacua yua qué'ré
ta'yejeiye bénni senjosi'cua ba'ija'cua'é,
Riusu éfojai umugusebi ti'anguéna.

Persecuciones

16 Yureca,
mésacua yua
yai  jubéna

mésacuare  saoguéna,
oveja hua'na airu
ti'anja'cua'ru  ba'ijén,
mésacua saiyé. Janca s€ani, afia
hua'na masiye ro'tareba ro'taye'ru
ai masiye ro'tajén ba'ijé'én. Ja'nca
ba'icuata'an, ju'ncubo huana gu'aye
yo'oye beoye ba'iye'ru, gare gu'aye
yo'oye beoye ba'ij¢'én. 17 Mésacua
éfiare bajé'én. Yequécuabi mésacuani
béinjén, mésacuare preso zeanni
bacua é&ja bainna sani nécoja'cua'é.
18Yequécuabi  mésacuare  zeanni,
y€'€ bain concuare séani, mésacuare

bain ta'yejeiye éjacua ba'iruanna sani
néconi éfioja'cua'€. Ja'nca énojénna,
mésacua yua yé'é ba'iyete gu'a bainni
quéani achoye poreyé. 19Janca preso
zeanni nécojénna, mésacua sehuoja'yete
ruru ro'taye beoye ba'ijén, huaji
yémajén ba'ijé'én. Mésacua sehuoja'rén
ti'anguéna, Riusubi mésacua coca
sehuoja'yete quéaji. 20 Mésacua se'gabi
ba sehuo cocare ro'tama'ija'cua'é.
Mésacua Taita Riusu  Espiritubi
quéaguéna, ja'an cocare sehuoja'cua'é
meésacua.

21 Ja'anrén ti'anguéna, bainbi
ba yojecuani preso zeanni huani
senjo glieseja'cua'e. Yequécua'ga

ba mamacuare preso zeanni, huani
senjo glieseja'cua'é. Yequécua'ga ba
pé'cagué sanhuére preso zeanni, huani
senjo glieseja'cua'é. 22Mésacua yua

yé'€ Dbainrebare séani, si'a bainbi
mésacuani ai je'o énaja'cua'é. Je'o
éfiaja'cuata'an, yé'éni si'a recoyo

jo'caye beoye ro'tajén ba'ijé'én. Ja'mca
ro'tatoca, carajei umugusena ti'anguéna,
Riusubi mésacuani téani baja'gué'bi.
23Mésacuabi te'e hué'e jobona sani,
mésacuare je'o batoca, yequé hué'e
jobona gatini saijé'én. Ja'nca saijénna,
mésacuani yihuoreba yihuoyé yé'é:
Riusu Raosi'quéreba ba'iguébi yé'é gaje
rai umuguse ti'anguéna, si'a Israel bain
hué'e jobofia éfajén saiye porema'ifié
meésacua.

24Ye'yeguébi yua bagué ye'yogué'ru
qué'ré ta'yejeiye baye porema'iji.
Yo'o conguébi bagué €&jagué'ru qué'ré
ta'yejeiye baye porema'iji. 25 Ye'yecuabi
bacua ye'yocua te'e masijén te'e
ta'yejeiye ba'iyeru ruintoca, re'oji.
Yo'o concuabi bacua éjacua ba'iye'ru
ruintoca, re'oji. Y€€ yua Riusu ba'i
jobo &jagué ba'iguéna, bainbi yé'éni
BeelzebG Zupai Huati cahué. Janca
cacuabi quéré se'e yé€'€ bainrebare
gu'aye caja'cua'é.

A quién se debe tener miedo

26 Ja'nca caja'cua ba'ijénna, bacuani
huaji yéye beoye ba'ijé'én. Riusubi bacua
gu'aye yo'oni yahuese'e beorure éfoni,
si'acuani masi giieseja'gué'bi. 27 Yé'ébi
mésacuani yahue coca caguéna, be-
oru si'a bainni quéani achojén ba'ijé'én.
Mésacuabi bain yahue coca cayete
achato, si'a bainni giiijén quéani acho-
jén ba'ijé¢'én. 28Ro én yija bainni huaji
yéye beoye ba'ijé'én. Mésacua éméje'en
ga'nihué se'gare huani senjoiie poreyé.
Riusu se'gani huaji yéjén ba'ijé'én, bain
recoyore gare carajei giieseye poreguére
séani.

29Gamu bi'an hua'nare te'e curi
so'coré naconi coye poreyé. Ja'nca
choa ma'caré ro'icuareta'an, Riusubi ga
bi'an hua'guéni ro'tagué, gare huané
yeye beoye ba'iji. Riusubi yéma'itoca,
bi'an hua'gué te'egué se'gabi junni
to'inma'iji. 39 Mésacua sinjobé rafiare'ga
cuencuegué, meésacua ba'iye si'ayete
masiji Riusu. 31 Ja'nca séani, bainni gare
huaji yéye beoye ba'ijé'én. Si'a bi'an
jubéru meésacuani ai re'oye énagué,
mésacuani qué'ré ta'yejeiye ai yégué
ba'iji Riusu.

Los que reconocen a Jesucristo
delante de los hombres

32Bain jubébi achajénna, mésacua yua
flaca cajé'én: Yéquéna yua Jesucristo
baincua'é cajé'én. Ja'nca catoca, Yé'€'ga,
Taita Riusu guénamé re'oto ba'iguébi
achaguéna, yé'é bainreba concua ai re'o
hua'na'é cagué quéayé yé'é. 33 Yequécua,
bain jubébi achajénna, yé'é ba'iyete gu'a
glieye catoca, yé'é'ga, yua Taita Riusu
guénamé re'oto ba'iguébi achaguéna,
bacuare gu'a giieye cayé y€'€.

Jests, causa de divisiéon
sa'nefa
jo'cagué

34 Bainni
ba'iyete

huaiye
raimaé'é

beoye
yé'e.

Mésacuabi ja'anre huacha ro'tama'ijé'én.
Bainni sa'fiefa huai giiesegué raé'é
yé€'€é. 35Yequéni bagué pé'caguéte
huaiye ro'ta giieseyé yé'é. Yeconi bago
pé'cagote huaiye ro'ta gilieseyé yé'€.
Yeconi bago huagote huaiye ro'ta
gileseyé yé'é. 36Je'o bacuare cu'eto,
bain te'e hué'e ba'icua'é cayeé.
37Ppé'cagué sanhuéte yé'éreru qué'ré
yéguébi yé'é baingué ba'iye porema'iji.
Mama hua'nare yé'ére'ru qué'ré yéguébi
yé'é baingué ba'iye porema'iji. 38Yé'e
naconi te'e yo'o congué ba'iye baji.
Yé'€ yua ai yo'oye'ru giiina'ru ai yo'oye
yéma'iguébi yua yé'€ baingué ba'iye
porema'iji. 39Bainbi ro bacua ba'iye
se'gare ro'tatoca, junni si'aye se'ga ba'iji
bacuare. Yé'€ ba'iye ro'ina giieye beoye
junni huesétoca, ja'ancuabi go'ya rani,
huajéreba huajéjén ba'ija'cua'é.

Premios

40 Yequécuabi mésacuani te'e
ruifie éfajén ba'itoca, yua yé'ére'ga
te'e ruifie éfajén ba'iyé. Yé'éni te'e
ruifie éfajén ba'itoca, yua yé'é Taita
yé'ére raosi'quére'ga te'e ruifie €hajén
ba'iyé. 41Yequécuabi Riusu baingué
raosi'quéni te'e ruifie éfani bojotoca,
Riusu baingué raosi'‘qué bojoja'ye'ru
bojojén ba'ija'cua'é. Yequécuabi re'o
bainguéni te'e ruifie éfiani bojotoca, re'o
bainguéni bojojén ba'ija'ye'ru bojojén
ba'ija'cua'é. 42Yequécuabi yé'é baingué
yé'€re congué te'egué se'gani te'e ruifie
énani, qué'ré yo'jereba ba'iye'ru baguéni
oco se'gare uncuatoca, Riusubi bagué ro
insija'ye ro'tase'ere baguéni gare jo'caye
beoye insija'gué'bi, yihuogué cabi Jests.

Los enviados de Juan el Bautista

Ja'nrébi, Jesusbi baguére con-
1 1 cua si'a sara samucuani coca yi-
huoni téjini, baguébi sani, bain hué'e
jobonana ti'anni, bagué cocare quéani
achoni, bainre ye'yogué baji'i.

2Ba'iguéna, Juanbi, ya'o hué'ere preso
guaosi'québi Cristo yo'ogué ba'iyete
achani, baguére concua samucuare
choini, bacua naconi 3Jesusni coca
cagué saobi:

—¢Mé€ yua ba Cristo raija'gué
ba'igué'gué? Ba'ima'itoca, iyequé
raija'guéni é&joye baye mai? Jesusni
senni achagué saobi.

4Saoguéna, Juanre concuabi Jesusna
ti'anni, senni achahué. Senni achajénna,
Jests sehuobi:

—Meésacua yua Juanna go'ini,
mésacua yure €nase'e, mésacua yure
achase'e, ja'anre baguéni quéajaijé'én.
5Naco éhama'icuabi yua fiaco huajéyé.
Guéon garasi'cuabi yua ganiné. Gu'a
canmi rau bacuabi ténosi'cua ba'ijén,
huajé raiyé. Ganjo achama'icuabi ganjo
achayé. Junni huesési'cuabi go'ya raiyé.
Riusu bojo coca yua bonse beo hua'nani
quéani achose'ebi ba'iji. 6 Yé'éni giieye
beoye recoyo ro'tajén ba'icuabi ai ba'iye
ai bojoreba bojojén ba'iyé, sehuogué
cabi Jests.

7 Cani, bacuabi go'ijénna, Jesis yua
bain jubéni Juan ba'iyete quéa bi'rabi:

—Meésacua yua beo re'otona sani,
Juanre éfhafiu cajén, ¢neni éfiafie
ro'tarene? “Ro jéja beo hua'gué, jélje
sahua tutu taonse'e'ru ba'iye éfajainu”
ja'anre éfiafie gare ro'tamaé'é mésacua.
8;Neni éfafie ro'tare'ne mésacua?
“Ejagué cafia ju'iguéte éfajaifiu” ja'anre
éhafie gare ro'tamaé'e mésacua. Eja
bain cafla ju'icua, yua me'najeife
ba'icua, ja'ancua yua ta'yejeiye é&ja
bain hué'efiare ba'iyé. 9;Neni éfafie
ro'tarene mésacua? “Riusu coca
quéaguéte énajaifiu” catoca, mésacua
yua te'e ruifie ro'tahué. Aito. Riusu coca
quéacua si'acua'ru yua qué'ré ta'yejeiye
éjaguéte mésacua énahué. 9Riusu ira
coca toyani jo'case'ere é€nato, €n coca
yua Juanre toyani jo'case'e ba'iji:

Mé'€re quéaguéte ru'ru saohu&, mé'é
rai ma'are re'huacaiguéte, toyani
jo'case'e ba'iji.

11 Janca toyani jo'caguéna, mésacuani

quéareba quéayé ye'e. Juan

Bautizaguébi yua Riusu coca quéaye

raosi'‘cua si'acua'ru qué'ré ta'yejeiye

éjaguébi ba'iji. Ja'nca ba'iyeta'an, Riusu
ba'i jobo ba'icuare éfiato, baru ba'igué
quéré yo'jeguéreba ba'iguébi yua

Juan'ru qué'ré &jagué'ru ba'iji.

12 Juan Bautizagué ba'isirénbi yurerén
téca gu'a bainbi Riusu ba'i jobona huafiu
cajén, ai je'o éfajén ba'iyé. 13Riusu
ira bain raosi'cua, ira baingué ba'isi'qué
Moisés naconi, si'acuabi Riusu ba'i jo-
bore quéani achojén, Juan ba'iye téca
janca cajén baé'é. 14Mésacuabi re-
coyo ro'taye poretoca, Juan yua Riusu
ira baingué raosi'qué Elias hue'egué
te'e ba'igué'bi. Ja'anguébi yua bainna
raija'gué baji'i. 1°Yureca ganjo banica,
achani ye'yejé'én.

16Yureca, bain hua'na yurefa
ba'icua ¢queaca yo'ojén ba'iye'ne?
Zin hua'na sa'fiefia huere yo'ocua'ru
ba'iyé. Yequécuabi yua yequécuani coca
cayé: 17“Yéquénabi jurihuéanbi juijén
ba'iyeta'an, mésacua conjén pairamaé'é.
Sa'ntiye gantajén ba'iyeta'an, mésacua
conjén ota oimaé'e.” Ja'nca cajén
ba'iyete yurefia bain ba'iyé. 18 Juanbi
rani, bagué aon aifle jo'cani, bisi €ye
jo'cha gare uncuye beoye ba'iguéna,
mésacuabi Ro ro'tagué yo'o hua'gué'bi
ba'iji, baguéte cajén baé'é. 1°Ja'nrébi
y€'€, Riusu Raosi'quéreba ba'iguébi
rani, aonre anni, gonore uncuguéna,
mésacuabi yeque cocabi yé'€re cajén,
Aon ain huati'bi. Jo'chana giiebe
huati'bi. Gu'a bain, impuesto curi
cocua, ro bacua gu'a gajegué ba'i'te,
yé'ére cajén, yé'ére jayayé mésacua.
Ja'nca cacuata'an, Riusu masiyete éfane
yénica, Riusuni ye'yereba ye'yecua
bacua yo'oyete €najé'én, cabi Jests.

Los pueblos desobedientes

20 Cani, ja'nrébi, bagué hué'e jobofiana
sani ta'yejeiye yo'o yo'oni éhosiruanre ai
béingué ca bi'rabi, baruan bainbi bacua
gu'a juchare gare jo'caye beoye ba'icuare
séani:

2l_Mésacua Corazin huée jobo
bain, ai bénni senjofie ba'ija'gué'bi
mésacuare, cayé. Betsaida bainre'ga, ai
bénni senjoja'fie cani jo'cayé€ mésacuare.
Riusu ta'yejeiye yo'ose'e, mésacuana
énose'e, ja'anre Tiro bain, Sidén bain,
bacuani énose'e ba'itoca, ai ba'irén
bacua gu'a juchare jo'cani senjore'ahué.
Costal cafare sayani, yé'tébi bacua
sinjobéanna  yu'yujén  ba'ire'ahué,
bacua jucha senjose'ere efiojén ba'icua.
22Riusu cuencuesi umuguse ti'anguéna,
Tiro, Sidén, ja'an bainre bénni
senjoja'fie'ru mésacuani qué'ré ta'yejeiye
ai jéja bénni senjosi'cua ba'ija'cua'é.
23Mésacua Capernaum bainre'ga ai
bénni senjojafie cani jo'cayé yé'é.
¢Mésacua yua Riusu ba'i jobona ti'afie
ro'taye? Bafé. Ba toana senjoni saoye
se'ga ba'ija'guébi mésacuare. Riusu
ta'yejeiye yo'o yo'ose'e, mésacuana
énose'e, ja'anre yua Sodoma bainni
éfose'e ba'itoca, ja'an hué'e jobobi
yurefia téca ba'igué ba'ire'abi. 24Riusu
cuencuesi umuguse ti'anguéna, Sodoma
bainre bénni senjoja‘fieru mésacuani
qué'ré ta'yejeiye jéja bénni senjosi'cua
ba'ija'cua'é, cabi Jests.

Vengan a mi y descansen

25Cani, janrébi, Jesis yua Taita
Riusuni ujagué cabi:

—Taita, mé'¢ yua guénamé re'oto,
yija re'oto, si'a re'oto ta'yejeiye Ejagué'é.
Yé€ coca yure quéani achoguéna,
bain masi éjacua si'aye ye'yesi'cua'é
cajén ba'icuata'an, ja'an cocare masiye
porema'iné bacua. Bacua masiyete
énsehué mé'€. Yequécua zin hua'na

ba'iye'ru ba'icuabi “Ye'yeye caraji
yé'ére” cajénna, ja'ancuani yé'€ cocare
masi gliesehué mé'€. Janca séani,
mé'éni ai bojogué, surupa cayé yé'€.
26)Mé'e yése'e se'gare yo'osi'qué séani,
mé'é€ bainre ai re'oye conhué mé'E,
ujagué cabi.

27 Ujani ja'nrébi bainni yihuogué cabi:

—Yureca, yé'é Taitabi yé'éna si'ayete
insini jo'cabi. Yé'é Taita se'gabi yé'ére
masiji. Yequécua bafié. Y&€ se'gabi
yé'é Taitare masiyé. Yequécua bafié.
Yé'ébi yé'é Taita ba'iyete yé€'€ bain cuen-
cuesi'cuani éfioguéna, janrébi yé'€ Tai-
tani masiye poreyé bacua. 28Ai jéja
yo'o yo0'0ojén guajasi'cua, ai réquéye
hue'ojén guajasi'cua, mésacua si'acua
yé'éna raijé'én. Raitoca, mésacuani te'e
ruifie béani huajé giieseyé yé'é. 29 Yé'éna
rani, yé€'é ba'iyete ye'yeye, ja'an se'gare
hue'ojén ba'ijé'én. Huéjeiye'ru ba'iji. YE'€
yua jéja guanseye beoye ba'igué'é. Ro
yo'jereba ba'igué'ru énogué'é yé'é. Janca
séani, yé'éna rani, te'e ruifie béani
huajéjé'én. Mésacua yua recoyo re'o
huanofie ba'ij¢'én. 30Ja'nca ba'icuabi
yé'é ba'iyete ye'yején, réquéye beoye
hue'ojén, yé'ére guaja beoye conjén
ba'ijé'én, yihuogué cabi Jests.

Los discipulos arrancan espigas
en el dia de reposo

Ja'nrébi, yo'o yo'oma'i umuguse
1 2 ba'iguéna, Jesiis yua trigo aon
zio re'otobi ganigué, bagué concuare
aon gu'aguéna, aon za'zaboanre téani,
aonra'caréanre ain birahué. 2Ja'nca
yo'ojénna, fariseo bainbi éfiani, Jesusni
béinjén cahué:

—Efiajé'én. ¢Méére concua queaca
ro'tajén, aonre t€aye'ne? Yo'o yo'oma'i
umuguse séani, mai ira coca toy-
ani jo'case'ere'ru tin yo'oye porema'ifié,
béinjén cahué.

3 Cajénna, Jesusbi sehuobi:

—Mai ira coca toyani jo'case'ere
énajén, David yo'ose'ere cato, ¢ja'an
qué'rore mésacua éfiamate'ne?
Baguére concua naconi ganini, aon
gu'aguéna, “Davidbi Riusu hué'ena
cacani, baru ba'i aonbéan Riusuna
jo'case'ere inni aingué ba'nji. Pairi bain
se'gabi aifie porejénna, yequécuabi
aifle porema'ifieta'an, Davidbi inni
aingué, baguéte concuare'ga aongué
ba'nji. °;Yequé qué'rore'ga mésacua
éfiamate'ne? Yo'o yo'oma'i umuguse
ba'iguéna, pairi bainbi Riusu hué'e
yo'o ma'caréanre yo'ocuata'an, jucha
beoyé caji. ©®Yureca mésacuani
quéareba quéayé yé'é. Riusu hué'e
ta'yejeiye ba'iyete cato, yé€'é yua Riusu
Raosi'quéreba ba'iguébi qué'ré ta'yejeiye
a'igué'é. ésacua yua én coca toyani
ba'igué'é. 7M t
jo'case'e: “Bainre oijén concuare cu'eyé
yé€'€. Hua'ire huani misabéna €ocaicuare
cu'ema'iné yé'€.” Ja'an cocare re'oye
ye'yején ba'itoca, mésacua yua jucha
beo huanare éfajén, Gu'a bain'é
ro'tajén bacuare cama'ire'ahué. 8 Yureca
Riusu Raosi'quéreba ba'iguébi yua yo'o
yo'oma'i umuguse é&jagué'é yé'é, cabi
Jests

El hombre de la mano tullida

9Cani, ja'nrébi se'e sani, bacua
fi€ca huéena cacabi. 19Cacani
éfiato, gué'nguési sara baguébi baji'i.
Ba'iguéna, baru bainbi Jesusni senni
achahué:

—¢Yo'o yo'oma'i umuguse ba'iguéna,

bainre huachoye poreyene? senni
achahué. Ro  coquehué. Bagué
sehuoja'yete achafiu. Re'oye

sehuoma'itoca, Gu'aye cahué mé'é canu
ro'tajén, baguéni ja'nca senni achahué.
11 Senni achajénna, Jestis sehuobi:
—Meésacua jubé ba'iguébi oveja jo'yare
bagué, yo'o yo'oma'i umugusebi go-
jena to'intoca, bagué ovejare oire bani,
baguéte zeanni, huéani etoma'igué?

12 Ja'nca oire bani contoca, bainre cofie
qué'ré ta'yejeiye yo'ojén ba'ijé'én. Ja'nca
séani, yo'o yo'oma'i umuguse ba'iguéna,
re'oye yo'oye poreyé mai, cabi.

13Cani janrébi guénguési
baguéni:

—ME'é énté sarare mi'najé'én, cabi.

Caguéna, mi'nabi. Mi'nani, bagué
yequé sara ba'iye'ru huajé sara re’huabi.
14 Ja'nrébi, fariseo bainbi sani, sa‘fiefia
coca senni achajén: “;Queaca yo'oni
Jesusre huani senjofiene mai?” senni
achajén bén'é.

sara

Una profecia acerca de Jests

15Ja'nca senni achajén ba'ijénna,
Jesusbi masini, barubi etani saji'i. Sani,
ai jai jubé bainbi raijénna, si'a rau
bacuare huachobi. 1©Huachoni, Yé&'é
yo'ogué ba'iyete yequécuani quéani
achoye beoye ba'ijé'én, cagué yihuobi
bacuare. 17Ja'nca yihuogué, Riusu
ira baingué raosi'‘qué Isafas hue'egué
ba'isi'qué, bagué coca toyani jo'case'e'ru
giiina'ru yo'ogué baji'i:
18 Yureca, yé'é yo'o conguéte cuencueni
bainna saoja'gué'e.
Y&é'€ ai yési'qué'bi ba'iji.
Yé'é recoyobi baguéni ai bojogué ba'iyé
ye'e.
Baguéte saogué, yé'é Espiritute baguéna
jo'caguéna, si'a bain judio bain

jubé ba'ima'icuare'ga, si'acuana
sani, Riusu énojai umuguse
ti'anja'fiete bacuani quéani achogué
ba'ija'gué'bi.

19Bain huai cocare caye beoye
ba'ija'gué'bi.

Jéja giiiye beoye ba'ija'gué'bi.

Ai jéja coca cani achoma'iguébi bain
hué'e jobona ganini, giiiye beoye
ba'ija'guébi.

20 Jéja recoyo beo hua'na banica, bacua
recoyo ro'taye conja'gué'bi.

SAN MATEO 12:28

Yequécua yua ja'ancuare ro jo'cani
senjoiieTu gare yo'oye beoye
ba'ija'gué'bi.

Riusu éfiojai umuguse ti'afie téca, ja'nca
ba'ija'gué'bi bagué.

2l Ja'nca ba'iguéna, si'a bainbi bagué
ba'iyete ro'tajén, bagué conja'fiete
éjojén ba'ija'cua'é, toyani jo'case'e
ba'iji.

Acusan a Jestis de recibir su
poder del demonio

22 Ja'nrébi, yequécuabi faco
éfama'igué, yi'o ma'tébé ba'igué,
huati bagué, ja'anguéte Jesusna rani
éfiohué. Rani éiojénna, Jesusbi baguéte
huachoguéna, naco é&nani, coca ca
bi'rabi. 23Ja'nca huachoguéna, si'a
bainbi ai énajén réinjén, coca cahué:

—¢Yureca gue'ne? ¢David
mamaquéma'igué bagué? cahué.

24Janca cajénna, fariseo
achani, béinjén cahué:

—Gu'a huati é&jagué Beelzebt
hue'eguébi conguéna, huati hua'ire
ja'nca etoni saoye poreji bagué, cahué.

25Cajénna, Jesusbi bagué facobi
énani, bacua yahue ro'tase'ere masibi.
Ja'nca masini, bacuani cabi:

—Te'e jobo bainbi sa'fieha huatoca,
si'acuabi hueséni carajeiyé. Te'e jubé
bain, te'e hué'e bain, ja'ancuabi sa'fiefia
huatoca, si'acuabi hueséni carajeiyé.
26 Ja'nca ba'iguéna, giiina'ru, zupai
huati concuabi safefia huatoca,
bacua'ga hueséni carajeiyé. Ro huacha
ro'tayé mésacua. Zupaire concuabi
ja'nca yo'oma'ifié. 27 Mésacuabi cajén,
Beelzebti conse'ebi huati hua'ire etoni
saoyé yé'é cajén, ro huacha cayé
mésacua. Ja'nca catoca, mésacua bainbi

bainbi

huati hua'ire etoni saojénna, ¢nebi
bacuare conguéne? ¢Zupai huatibi
conma'igué? Janca etoni saocuabi
mésacua gu'aye yo'ose'ere €hojén

ba'ija'cua'é. 28 Y&'€bi huati hua'ire etoni

saoguéna, Riusu Espiritu se'gabi yé'ére
conji. Ja'nca conguéna, Riusubi bagué
ta'yejeiye ba'iyete mésacuana yuara
éfiogué ba'iji.

29Yequécuabi jéja bagué hué'ena
jian cacaye yétoca, ru'ru jéja baguéni
preso huefie bayé. Baguéte preso
huenma'itoca, bagué bonsere jiafe
porema'iné. Zupai huati'ga ja'ncara'ru
jéja baguéna, yé€'é€bi baguéni preso
huenja'gué'é.

30Yg'é naconi te'e conma'icuabi yua
yé€'éni je'o bayé. YE'€ naconi te'e yo'o
yo'ojén ba'ima'icuabi yua yé'€ bain
fié'cosi'cuare saoni senjofié.

31Ja'nca séani, mésacuani yihuoreba
yihuogué cayé yé€'€. Bain gu'a coca ro
béyoni case'e si'ayete Riusubi huané
yeye poreji. Riusu Espirituni gu'a coca ro
béyoni catoca, Riusubi gare huané yeye
beoye ba'iji. 32Yequécua, yé'éni Riusu
Raosi'quéreba ba'iguéna, gu'a coca ro
béyoni catoca, Riusubi huané ye giie-
seye poreji. Riusu Espirituni gu'a coca
ro béyoni catoca, Riusubi gare huané
yeye beoye ba'iji. Yure ba'irén, Riusu
éfiojairén'ga, gare jo'caye beoye huané
yema'iji Riusu.

El arbol se conoce por su fruto

33Re'o sunquifié banica, re'o uncuere
quéinji. Gu'a sunquifié banica, gu'a un-
cuere quéinji. Ba sunqui uncuere €fani,
si'a sunquiné ba'iyete masiye poreyé.
34Mésacua yua afia hua'na ba'iye'ru ro
coquején, ro gu'aye yo'ojén ba'icua'é.
Ja'nca séani, mésacua yua re'oye caye
gare porema'ii€. Bain recoyo ro'tayete
masiye yétoca, bagué yi'obo cayete
achani ro'tani masijé'én. 3°Re'o bain-
gué banica, bagué recoyo re'oye ro'tani,
ai re'oye conji. Gu'a baingué ban-
ica, bagué recoyo gu'aye ro'tani ai
gu'aye yo'oji. 3® Mésacuani ganreba yi-
huogué cayé yé'é. Riusu éfojai umu-
guse ti'anguéna, Riusubi si'a bain gu'aye

cani tonse'ere ro'ta giieseni, bacua gu'aye
yo'ojén ba'ise'ere senni achaja'gué'bi.
37 Ja'nca séani, mésacuabi re'o coca ca-
jén ba'itoca, Riusubi re'o bain'é mésacua,
caja'gué'bi. Mésacuabi gu'a coca cajén
ba'itoca, Riusubi gu'a bain'é mésacua,
caja'gué'bi, cabi Jests.

La gente mala pide
una seiial milagrosa

38 Caguéna, ja'nrébi, ira coca ye'yocua,
fariseo bain naconi, bacuabi Jesusna
sani, coca senni achahué:

—Fjagué, mé'é ta'yejeiye ba'iyete
énojé'én. Efafiu, cahué.

39 Cajénna, Jestis sehuobi:

—Yurefia bainbi Riusure ro jo'cani
senjojén, yé'éni ta'yejeiye yo'o yo'oni
énofiete sefi€é. Ja'nca sencuareta'an,
Riusu ira baingué raosi'qué Jonds
hue'egué Dba'isiqué, bagué ba'ise'e
se'gare quéani masi gilieseyé yé'e.
40 Jon4s yua samute umugusefia na'ijani
flatajani ba jai ziaya hua'ibi réonsi'qué
ba'igué ba'nji. Ja'nca ba'iguéna, yé'e,
Riusu Raosi'quéreba ba'iguébi giiina'ru
samute umugusefla na'ijani fatajani
yijana tansi'‘qué ba'ija'gué'é yé'e.
4lRiusu éfiojai umuguse ti'anguéna,
Ninive hué'e jobo bainbi huéni, yureiia
bain gu'aye ba'iyete masi giieseja'cua'é.
Jonds coca quéani achose'ere achani

mame recoyo rehuasi'cua séani,
mésacua gu'aye ba'iyete masi giieseyé
bacua. Yurera ba'iguéna, Jonas'ru

qué'ré ta'yejeiye ye'yoguébi mésacuana
ti'anhué yé'é. 42Riusu éfiojai umuguse
ti'anguéna, séribé ca'nco re'oto, baru
ba'i €jago ba'isi'cobi huéni, yurefia bain
gu'aye ba'iyete éfioja'go'co. Bago yua
Salomén masiye ye'yoyete achaza cago,
ai so'ona sani bagué cocare achago
ba'nco. Yurera ba'iguéna, Salomon'ru
qué'ré ta'yejeiye ye'voguébi mésacuana
ti'anni yé'é ta'yejeiye ba'iyete mésacuani
énohué yé'e.

El espiritu impuro que regresa

43Gu'a huatibi bainguéte etani
saigué, beo re'otona ganigué, béani
huajéye ba'irute cu'eji. Cu'eni, re'orute
tinjama'iguébi yua 44Yé'é etasi hué'ena
se'e goza caji. Ja'nca cani, baruna go'ini
énato, yua huati beo hué'e, re'oye
rehuani re'oye yuase'e baji'i, baingué
recoyo. *5Ja'nca ba'iguéna, bagué yua
se'e sani, yequécua huati hua'i, te'e
énté sara samucuare cu'eji. Bagué'ru
qué'ré gu'a huati hua'ire cu'eni, bacuare
choini, rani, si'a jubébi ba etasi hué'ena
cacani béayé, baingué recoyona. Ja'nca
béajénna, ba baingué yua qué'ré se'e ai
ba'iye ai gu'ajaigué bajii. Ru'rureba
ba'ise'e yua qué'ré re'oye baji'i. Yurefia
bain'ga ai gu'aye ba'ijén, qué'ré se'e
gu'ajeijén ba'ija'cua'é, cabi Jests.

La madre y los hermanos de Jestis

46yuta cani téjima'iguéna, yureca
Jesiis pé'cago, Jesus yo'jecua, bacuabi
ti'an rani, hue'se ca'ncore é&jojén,
baguéte choni raohué. 47Raojénna,
bacua raosi'québi Jesusni quéabi:

—ME'é pé'cago, mé'é yo'jecua, bacuabi
hue'se ca'ncore &jojén, mé'éni choiyé,
quéabi. 48 Quéaguéna, Jestis sehuobi:

—:Yé'é pécago, yé€'é yo'jecua,
jarocua'ne? senni achagué sehuobi.

49 Ja'nca senni, janrébi bagué con-
cuare ba bainni éfioni cabi:

—Yé'é pé'cago, yé'é€ yojecua yua
énjo'on ba'icua'€. S0Yg'é Taita Riusu
guénamé re'oto ba'igué, bagué yéye'ru
yo'ojén ba'icua, ja'ancuabi yua yé'€
yo'jegué sanhué, yé'€ yo'jego sanhué,
yé'é pé'cago sanhué ba'icua'é, cabi.

La parabola del sembrador

Cani, ja'ansi umuguse, Jesis yua
1 3 bagué ba'i hué'ebi etani, zitara
yéruhuana sani béabi. 2 Béani, ai jai jubé
bainbi fi€'ca raé'€. Ai jai jubé bain séani,

Jestis yua yoguna cacani béaguéna, bain
jubébi mejagu yéruhuate achajén néc-
ahué. 3 Achajén nécajénna, ja'nrébi ye'yo
cocabi bacuani ai ba'iye ai yihuogué
quéani achobi:

—Bainguébi zio yo'ogué saji'i.
4Sani, yijare re'oye re'huani téjini,
aonra'caréanre mo'gasi yijana
yu'yugué ganibi. Yu'yugué ganiguéna,
yequéra'caréanbi ma'ana to'inguéna,
bi'an hua'nabi chiani uncueni si'ahué.
5Yequéra'caréanbi gata yijana

to'inguéna, ya'obi beanguéna, ai besa
ticubi. ®Janca ticuguéna, ja'nrébi ai
ja'suye énséguéna, sita beo sahua séani,
ticubi cueneni junji'i. 7 Yequéra'caréanbi
miubéna to'inguéna, miubi irani
hueanguéna, aonbi quéinmaji'i.
8Yequéra'caréanbi yua re'oye re'huasi
yijana to'inguéna, aonbi irani, jorini,
re'oye quénjii. Quéinguébi yequé
sahuafiabi cienra'caréan quénji'i. Yequé
sahuafiabi sesentara'caréan quénji‘i.
Yequé  sahuanabi treintara'caréan
quénji'i, cagué ye'yobi. 9Ye'yoni
ja'nrébi, Meésacuabi ganjo banica,
achani ye'yejé'én, cabi.

El porqué de las parabolas

10Ja'nca caguéna, ja'nrébi baguére
conjén ba'icuabi rani, baguéni coca senni
achahué:

—c:Mé'é guere ja'ancuani ye'yo cocabi
yihuogué cagué'ne? senni achahué.

11 Senni achajénna, sehuobi:

—Riusubi bagué ba'i jobo ba'iyete
mésacuani te'e ruife quéani, baru
ba'i yahuese'ere mésacuani te'e ruifie
masi giieseji. Ja'ancuareta'an, banji.
12Mésacuabi ai ba'iye ai batoca, qué'ré
ai ba'iye mésacuana insise'e ba'ija'gué'bi.
Ja'nca ba'iguéna, mésacuabi aireba coni
baja'cua'é. Ai ba'iye beotoca, mésacua
baye choa ma'caré se'ga batoca, beoru
qué'fieni téase'e ba'ija'gué’bi. 13Ja'nca
ba'iye séani, ja'ancuani yihuogué, ye'yo

coca se'gabi bacuani quéayé. Naco
bacuata'an, énafne porema'iiié. Ganjo
bacuata'an, achaye porema'iné. Gue
ye'yeye beoye ba'icua'é. 14Riusu ira
baingué raosi'qué, Isafas hue'egué
ba'isi'québi coca cani jo'caguéna,
ja'ancuabi giiina'ru yo'ojén ba'icua'é.
Naca cani jo'cabi Isaias:

Mésacuabi ganjo bacuata'an, mésacua

achaye giiecua'é.

Naco bacuata'an, mésacua éfiafie
gliecua'é.

Ja'anre bacuani quéani achojé'én.

15Bacuabi yé&€ ro'tayeru ro'taye
gliecuare séani, ja'nca bacuani
quéajé'én.

Bacua reconoa bain huanoma'ifie'ru
ro'tajén ba'iyé.

Bacua ganjo gui'ise'e'ru ba'iyé.

Bacua fiaco ta'pise'e'ru ba'iy€.

Ruifle éfiafie beoye baza cajén, ruifie
achaye beoye baza cajén, ruifle
ye'yeye beoye baza cajén, yé€'ére
giiecua'ru ruén'é bacua.

Yé'éna boné rani, huacho giieseye gare
giiején ba'icua'é, Isafasni cani jo'cabi
Riusu.

16 Ja'nca ba'icuata'an, mésacua fiacobi
te'e ruifie éfiacua séani, bojojén ba'ijé'én.
Mésacua ganjobi te'e ruifie achacua
séani, bojojén ba'ijé'én. 17 Mésacuani yi-
huoreba yihuogué cayé. Riusu ira bain
ba'isi'cua, yequécua re'o bain ba'ijén
ba'isi'cua, bacuabi mésacua yure éfafiete
énafe é€jocuata'an, bacuabi énafie pore-
maé'é. Mésacua yure achayete achaye
éjocuata'an, bacuabi achaye poremagé'e.

Jests explica la
parabola del sembrador
18 Ja'nca ba'isi'cua ba'ijénna, mésacua
yureca achajé'én. Zio yo'ogué cocare
mésacuani te'e ruifie quéayé yé'e.
19Bainbi Riusu ba'i jobo cocare achani,
ro huesé éaye achajén ba'itoca, zupai
huatibi rani, bacua coca achase'ere

bacua recoyo bayete téani senjoji.
Aonra'caréan ma'ana to'inse'eru ba'iyé
bacua. 20Yequéra'caréan gata yijana
to'inse'ere ro'tato, énere ye'yejé'én.
Bainbi Riusu cocarebare achani,
ja'ansirén bojojén ba'ijén, ba cocare
ro'tayé. 2! Ja'nca ro'tacuata'an, sita beo
sahua ba'iyeru ba'ijén, jéja recoyo
beocua'ru zoe ro'tama'ifié. Yequécuabi
je'o éfajén, hui'ya yo'ojénna, bacua
yua Riusu cocareba ro'ire ai yo'ojén,
ba cocare recoyo ro'taye jo'cayeé.
22Yequéra'caréan miubéna to'inse'ere
ro'tato, éfere ye'yejé'én. Bainbi Riusu
cocarebare achajén ba'icuata'an,
ro én yija ba'iye se'gare ro'tajén,
coquesi'cua'ru ruifié. Bonse se'gare bani
bojoza cajén, aonra'caréan hueanni
si'ase'eTu Riusu cocarebare recoyo
ro'taye gare jo'cayé. Janca jo'cajén,
re'oye yo'oye gare €homajén ba'iyé.
23Yequéra'caréan re'oye re'huasi yijana

to'inse'ere ro'tato, éfiere ye'yejé'én.
Bainbi Riusu cocarebare achani,
recoiioa re'huani, re'oye yo'oye ai

ba'iye ai éfiojén ba'iyé. Ja'nca ba'icuabi
yequécua yua cienra'caréan quéine'ru
ba'iyé. Yequécua yua sesentara'caréan
quéifieru  ba'iyé. Yequécua yua
treintara'caréan quéine'ru ba'iyé,
yihuogué quéabi Jesus.

La parabola de la mala
hierba entre el trigo

24 Quéani ja'nrébi, se'e yeque ye'yo co-
care bacuani yihuobi:

—Riusu ba'i jobo ba'iyete ye'yeye
yétoca, én cocare achani ye'yejé'én.
Yequé bainguébi bagué ziore tangué,
aonra'caréan re'ora'caréanre  tanbi.
25Tanguéna, ja'nrébi bagué bainbi
flamibi cainjénna, je'o baguébi yahue
rani, ro tayara'caréanre ba ziona
yahue tanni sajii. 26Tanni saquéna,
ja'nrébi re'hue aon sahuafiabi irani
quéinguéna, ba hui'ya taya'ga ba

ziona ca'nquese'e baji'i. 27 Ba'iguéna,
ba zio cuiracuabi yua bacua éjaguéna
sani quéani achohué: “Ejagué, mé'é
aonra'caréan tanse'e yua re'ora'caréan
ba'itoca, ¢hui'yabi queaca huigué'ne?”
senni achajén cahué. 28Cajénna,
bagué sehuobi: “Je'oguébi tanguéna,
hui'yabi huiji” sehuobi. Sehuoguéna,
bacuabi cahué: “Janca ba'itoca,
hui'ya tayare rutani senjofiu” cahué.
29 Cajénna, baguébi cabi: “Bafié. Janca
yo'oma'ijé'én. Hui'ya tayare rutatoca,
aon sahuanare'ga yequéré hui'ya naconi
huacha rutama'ifie. 30Si'aye te'e irani,
aon téarén téca te'e iraja'gué. Ja'nrébi
aon téarén ti'anguéna, aon téacuani
quéaja'gué'é yé'é: Ru'ru mésacua yua
hui'ya tayare rutani, juréanre gueonni
éojaifiu cajén béyojé'én. Ja'nca béyoni
ja'nrébi, aonre téani, yé€'é aon ayaruna
ayajé'én” caja'gué'é yé'é, cabi ba &jagué.
Ja'an cocare achani, Riusu ba'i jobo
ba'iyete ye'yejé'én, yihuogué quéabi
Jests.

La parabola de la semilla de mostaza

31Quéani ja'nrébi yeque coca, ye'yo
cocare bacuani yihuogué quéabi:

—Riusu ba'i jobo ba'iyete ye'yeye
yétoca, €én cocare achani ye'yejé'én:
Yequé bainguébi mostazara'caré
te'era'caréte sani, bagué ziona tanbi.
32Gj'ara'caréan'ru = qué'ré  zinra'caré
ba'ito'ga, yijana tanse'ebi irani, yua
si'a sunquifiéa'ru qué'ré jai sunquinébi
iraji. Ja'nca iraguéna, ca hua'i hua'nabi
rani, bacua ziaroanre mostaza sunquifié
cabéanna suaye poreyé, yihuogué
quéabi Jests.

La parabola de la levadura
33Quéani janrébi yeque coca, ye'yo
cocare bacuani yihuogué quéabi:
—Riusu ba'i jobo ba'iyete ye'yeye
yétoca, €n cocare achani ye'yejé'én:
Romi hua'gobi aonre boza cago, ha-

rina samute ro'rohuéanre cuencueni,
ja'nrébi aon huo'co macare inni harinana
ayani ja'mego. Ja'nca ja'megona, harin-
abé si'abébi huo'cojaji'i, yihuogué quéabi
Jests.

El uso que Jests hacia
de las parabolas
34 Ja'nca yihuogué, ye'yo coca se'gare
bain jubéanni quéani achobi. Ja'an coca
se'gabi quéagué,
35Riusu ira baingué ba'isi'qué coca
toyani jo'case'e'ru giiina'ru yo'ogué baji'i.

En coca toyani jo'case'e baji'i:

Yé'€ yua bainni yihuoza cagué, ye'yo
coca se'gare bacuani yihuogué
quéaja'gué'é yé'e.

En yija re'huani jo'casirén ba'iguéna,
Riusubi ja'an cocare ro'tani, bainni
zoe quéamaji'i.

Quéama'iguéna, yurera bainni
quéaja'gué'e yé'€, toyani jo'case'e
ba'iji.

Jests explica la parabola de la
mala hierba entre el trigo

36 Ja'nrébi, bain jubéanre yihuoni
téjini, bacuare jo'cani, hué'ena goji'i.
Go'iguéna, baguére concuabi baguéna
ti'an rani, coca senni achahué:

—MEé'é coca quéase'e, gu'a hui'ya taya
ziona tanse'e, ja'anre yéquénani te'e
ruifie quéajé'én, baguéni senni achahué.

37 Senni achajénna, baguébi sehuobi:

—Ba aonra'caréan re'ora'caréanre
tansiqué yua yé€€€.  Baingué'ru
Raosi'quéreba'é. 38 Ba zio yua si'a én yija
re'oto'é. Ba aonra'caréan re'ora'caréanre
ro'tato, yua Riusu bain'é. Riusu ba'i
jobore ba'ija'cua'é. Ba hui'ya taya
tanse'ere ro'tato, gu'a bain'é. 3°Ba je'o
bagué hui'ya tanse'ere ro'tato, ja'angué
yua zupai huati'bi ba'iji. Aon téarénre
ro'tato, €n yija carajeirénre cayé. Aon
téacuare ro'tato, Riusu anje sanhué'é
cayé. 90Gu'a hui'ya taya rutani gueonni

éoyete ro'tato, én yija carajeirén
ti'anguéna, janca ba'ija'gué'bi. 41Yé'e
yua Baingué'ru Raosi'quérebabi yé'é
anje sanhuére choini, bain jubéan
fié'casi'cuana saoja'gué'é yé'é. Saoguéna,
bacuabi gu'a jucha yo'ojén ba'isi'cuare
cu'eni, si'a gu'a bainre qué'fieni, 42baru
ba'i toana senjoni saoja'cua'é. Saojénna,
bacuabi ai oijén, ai ja'siye ai yo'ojén,
bacuabi bacua zemefoa cuncujén
ba'ija'cua'é. 43Ja'nca ba'ijénna, ja'nrébi
yequécua re'oye yo'ojén ba'isi'cuabi
Taita Riusu ba'i jobore ba'ijén, énségué
miafeTu ai go'sijeiye ba'ija'cua'é.
Yureca, ganjo bacuabi achani ye'yejé'én,
yihuogué cabi Jests.

La parabola del tesoro escondido

44 Cani, ja'nrébi se'e ye'yo cocare yi-
huogué quéabi:

—Riusu ba'i jobo ba'iyete ye'yeye yé-
toca, én cocare achani ye'yejé'én: Bain-
guébi yequécua ba yijana no'ani, a'ta
bonse yahue tanni ta'pise'e ba'iguéna,
tinjabi. Ja'nca tinjaguébi ai bojogué, ba
bonsere se'e ta'pini, ja'nrébi bagué baye
si'aye bendieni, ba yija €jaguéna sani,
bagué yijare coni babi.

La parabola de la perla
de mucho valor

45Riusu ba'i jobo ba'iyete ye'yeye
yétoca, én cocare achani ye'yejé'én:
Go'sijei curi éjaguébi re'o curi per-
lara'caré te'era'caré qué'ré ta'yejeiye
ai rolira'caréte tinjabi. 46Ja'nca tin-
jaguébi bagué baye si'aye bendieni,
ja'anra'caréte coni babi.

La parabola de la red
47Riusu ba'i jobo ba'iyete ye'yeye
yétoca, én cocare'ga achani ye'yejé'én:
Yequécuabi huanteréte sani, jai ziayana
senjoni, ziaya hua'i huana si'a hua'i
huanare yoni bahué. 48Ja'nca yoni
bacuabi ziaya yéruhuana béani, ba

hua'ire cuencuehué. Cuencueni,
re'o hua'i huana ba'itoca, bacua
sotoroanna ayani bahué. Gu'a hua'i
huana ba'itoca, senjohué. 49En vyija
carajeirén ti'anguéna, Riusu anje
sanhuébi giiina'ru yo'oja'cua'é. Bain
jubéanna sani, gu'a bainre qué'iieni, re'o
bainre re'huani baja'cua'é. 50 Ja'nrébi,
gu'a bainre sani, ba toana senjoja'cua'é.
Senjojénna, bacuabi ai oijén ai ja'siye
ai yo'ojén, bacua zemefioa cuncujén
ba'ija'cua'é, yihuogué quéabi Jestis.

Tesoros nuevos y viejos

51 Ja'nca yihuogué quéani, baguére
concuani senni achabi:

¢(Mésacua yua yé'€ coca yihuose'e
si'aye achare? senni achabi.

Senni achaguéna,

—Jaé'é. Achahug,
sehuohué.

52Sehuojénna, bacuani se'e yihuogué
quéabi Jests:

—Ja'nca achatoca, mésacua yua Riusu
ba'i jobo ba'iyete re'oye ye'yesi'cua
ba'ijén, Riusu ira coca ye'yocua'ru si'a
bainni ye'yoye porecua'é. Mésacua
ja'anré masise'e, mésacua yurera mame
ye'yese'e, mésacua si'aye masiyete
ro'tani, yequécuani te'e ruifie ye'yojén
ba'ijé'én. Jai hué'e Ejagué baye, ira
ma'caréan, mame ma'caréan, ja'anre
bani, bagué yo'o yo'oye yétoca, si'a
ma'caréanre éfiani, bagué yési ma'caréte
cuencueni, bagué yo'o yo'oye masiji.
Ja'angué ba'iye'ru ba'iyé mésacua'ga,
yihuogué quéabi Jests.

Ejagué, cajén

Jestis en Nazaret

53 Ja'nca quéani, bagué ye'yo cocare
yihuoni téjini, bagué yua huéni, bagué
zinrén ba'isi jobona saji'i. 34 Sani ti'anni,
bain fi€'ca hué'enia, baru ba'i hué'efnana
cacani, bainre ye'yobi. Ye'yoguéna, bain
hua'nabi ai achajén réinjén cahué:

—:Bagué coca ye'yose'e queaca
ja'lanre masigué'ne bagué? ;Bagué
ta'yejeiye yo'o yo'oni éfhose'e, queaca
yo'oye poregué'ne bagué? 55 Ro baingué
se'ga  ba'iguébi sunqui te'ntogué
mamaqué ba'igué'bi. Bagué pé'cago
yua Maria hue'ego. Bagué yo'jecua yua
Santiago, José, Simén, Judas, ja'an hue'e
huana ba'iyé. 6Bagué romi yo'jecua
si'lacua yua mai naconi ba'iyé. Ja'nca
séani, ro mai hua'na ba'iye'ru ba'iguébi
¢queaca ja'an yo'oye poregué'ne? cajén,
57 bagué cocare achaye giiején, baguéte
te'e ruifie éhamajén baé'é. Baguéni
éfiaiie gu'a giiején baé'é.

Ja'nca ba'ijénna, Jesusbi bacuani cabi:

—Riusu bain raosi'cua banica,
si'acuabi bacuani te'e ruifie €fajén
bojoyé. Bacua te'e jobo bain, bacua te'e
hué'e bain, bacua se'gabi bacuani gu'aye
ro'tajén, bacuani énafie gu'a giiején
ba'iyé, cabi Jests.

58Ja'nca cagué, baru ba'icuabi
baguéni recoyo ro'taye giiecua séani,
bagué ta'yejeiye masiyete yua bacuani
masi glieseye poremaji'i.

La muerte de Juan el Bautista

1 4Ja'an umugusefiabi si'a re'oto

bainbi Jesis ba'iyete achani
masijénna, bain ta'yejeiye é&jagué
Herodesbi  achani, 2bagué bain

concuani cabi:

—Juan Bautizaguébi ba'iji bagué.
Junni huesési'québi yua go'ya rajifi.
Ja'nca go'ya raiguébi ta'yejeiye masigué
éfione poreji, cabi.

3Herodes yua ja'anré Juanre preso
zeanni, ya'o hué'ena preso gueoiie
guansebi. Herodias yua bagué yo'jegué
Felipe rénjo ba'igona, Herodesbi bagote
téani babi. “4Janca téani baguéna,
Juanbi Herodesni béingué cagué baji'i.

—Bagote ja'nca téani baguébi ai
gu'aye yo'ohué mé'é, cagué baji'i. Janca

séani, Baguére preso zeanjé'én, cagué
guansebi.

5Guanseni, baguéni huani senjoja'ma
ro'tagué yo'omaji'i, bain jubéni huaji
yégué séani. Bacuabi Juanre éiajén,
Riusu raosi'québi  ba'iji ro'tajén
baé'é. ©Ja'nrébi, Herodes té'ya raisi
técahué'ru ba'iye ti'anguéna, bagué bain
choisi'cuabi fi€'ca raijénna, Herodias
mamaco romi zingobi cacani pairago.

Pairagona, Herodesbi bagoni éfani
bojobi. 7Ja'nca bojoguébi bagoni cani
jo'cabi:

—Meé'éni te'e ruihe cayé yé'é. Mé'é gue
gu'a ma'caréanre sentoca, mé'éna roreba
insiyé yé&é, cabi. ®Caguéna, janrébi
pé'cagobi yihuogona, ba romi zingobi
Herodesni senni achago cago:

—Juan Bautizagué sinjobéte téyoni,
guéna re'ahuana téoni, €njo'ona rani,
yé'éni énojé'én, cago senco'é bago.

9 Cagona, Herodesbi ai sa'nti hua'gué
runjii. Janca ruinguéta'an, bagué
cani jo'case'eru tin yo'oye yémajili,
ba bain gajecuabi achasi'cua séani.
Ja'nrébi, Juanni huani senjojé'én cagué,
10ya'o hué'ena coca saobi. Saoguéna,
bacuabi Juan sinjobéte téyoni, 11 guéna
re'ahuana téoni raoni, ba romi zingona
insihué. Insijénna, bago pé'cagona sani
€1n0go.

12 Ja'nrébi, Juanre conjén ba'icuabi
rani, bagué gamnihuéte sani tanhué.
Tanni ja'nrébi, Jesusna sani quéahué.

Jests da de comer a
cinco mil hombres

13Quéajénna, ja'nrébi, Jesis yua
yoguna cacani, bain beo re'otona
quéiiéni saji'i. Saiguéna, si'a bain

jubéanbi achani, si'a hué'e joboanbi
etani, ma'abi saijén, baguéni be'tehué.
14 Janrébi, Jestis yua bagué sairuna
ti'anni, jeni, méni, ai jai jubé bainre
énabi. Ja'nca éfani, bacuani ai oire
babi. Bacua ju'in hua'nare huachobi.

15 Ja'nrébi na'iguéna, baguére concuabi
ti'anni, baguéni cahué:

—Yua na'iji. Bain beo re'oto'é énjo'on.
Ja'nca séani, bacuare saojé'én. Hué'e
jo'boréanna sani bacua aon aifie coja'bé,
cahué.

16 Cajénna, Jestis sehuobi:

—Bafé. Ja'nca saoma'ina'a. Mésacua
se'gabi bacuani aon cuiraje'en, cabi.

17 Caguéna, bacua cahué:

—Yéquéna hua'na yua cinco jo'jo aon-
béan, samu ziaya hua'i hua'na, ja'an se'ga
bayé énjo'on, cahué.

18 Cajénna:

—Ja'an aonre yé'éna rani insijé'én,
cabi.

19 Cani ja'nrébi, si'a bain hua'nani re'o
tayahuéanna béaye guansebi. Guanseni
ja'nrébi, ba cinco jojo aonbéan, ba
samu ziaya hua'i hua'nare inni, gué-
nameé re'otore méifie énani, Riusuni su-
rupa cani, aonbéanre jé'yeni, baguére
concuana insibi. Insiguéna, bacuabi yua
bain hua'nana insihué. 20 Insijénna, si'a
hua'nabi anni yajihué. Ja'nrébi, aon anni
jéhuasi mi'chiréanre chiani, doce jé'efia
bu'iye ayahué. 2l1Ba bain ainsi'cuare
émécua se'gare cuencuejénna, cinco
mil baé'é. Romi hua'nare, zin hua'nare
cuencuemae'e.

Jestis camina sobre el agua

22 Ja'nrébi, Jesis yua baguére
concuare choini, yoguna cacani,
Téhuina je'enjé'€én cagué guansebi.

Guanseni, saijénna, bagué yua bain
jubéanre quéani saobi. 23Saoni té&jini,
ja'nrébi, cu re'otona sani, te'e hua'gué
ba'iguébi Riusuni coca wujabi. Ujani
na'ijani, te'e hua'gué baji'i. 24 Ba'iguéna,
baguére concuabi yogute ba'ijén, jobo
zitarate huahuajénna, ai jéja tutu
raguéna, té'abi ai huéji'i. Huéiguéna,
bacuabi ai yo'ojénna, 2°fiata fiamibi
Jesusbi zitara canja'an  ganigué,

bacuana ti'an raji'i. 26Ti'an raiguéna,
baguére concuabi éfani, ai quéquéreba
quéquéjén giithué:

—jHuatibi raiji! quéquéjén giiihué.

27 Giiijénna, Jesusbi  ja'ansi'qué
bacuani cabi:

—iMésacua jéja recoyo bajé'én! YE'€'e.
Quéquéye beoye ba'ijé'én, cabi.

28 Caguéna, Pedrobi baguéni cabi:

—Fjagué, mé'é ba'iye te'e ruifie
ba'itoca, yé'ére'ga zitara canja'an ganifie
guansejé'én. Mé'é ba'iruna ti'anza, cabi.

29 Caguéna, Jesusbi:

—Raijé'én, sehuobi.

Sehuoguéna, Pedro yua yogubi etani,
zitara canja'an ganini, Jesuds ba'iru téca
saji'i. 30Sani, ja'nrébi ba jéja tuture
ro'tani, ja'nrébi huaji yé€ bi'rani, bagué
yua ruca bi'rabi. Ruca bi'rani, ai jéja
giiibi:

—iEjagué, yé'ére zeanni huéajé'én!
cabi.

31 Caguéna, Jests
bagué énté sarare mi'nani,
zeanni, baguéni cabi:

—c:Mé'é guere yo'ogué huaji yégué'ne?
iYé'€ ta'yejeiye yo'oye poreyete recoyo
ro'taye caraji mé'ére! cabi.

32 Caguéna, ba hua'nabi yoguna caca-
jénna, tutubi carajaji'i. 33 Carajeiguéna,
yogu ba'icuabi Jesusna gugurini réanni
bojohué.

—Riusu Zinreba'é mé'é, cajén yo'ohué.

yua ja'ansi'qué
Pedrote

Jests sana a los
enfermos en Genesaret

34 Ja'nrébi, bacuabi je'enni, Genesaret
yijana ti'anhué. 3° Ti'anni méijénna, baru
bainbi baguéni masini, si'a ba re'otona
coca saoni, ju'in hua'nare raye guanse-
hué. Ja'nca guanseni, ju'in hua'nare rani,
Jesusni éfioni, 36baguéni cahué: Mé'é
can na'mire pa'roye se'ga yé€yé cajén
sen'€. Senni, si'a huama bagué canre
pa'rocua, ja'ancuabi huajé raé'e.

Lo que hace impuro al hombre

Ja'nrébi, fariseo bain, ira coca
1 5 ye'yocua, Jerusalenbi raisi'cuabi
Jesusna ti'anni baguéni béinjén senni
achahué:
2__;Mé'ére concuabi guere yo'ojén,
mai ira bain ba'isi'cua yo'ojén ba'ise'e'ru
tin yo'oye'ne? Bacua énté abumajén,
aonre aincua séani, ai gu'aye yo'ohué
bacua, béinjén senni achahué.
3Senni achajénna, Jests sehuogué
cabi:
—¢Mésacua'ga guere yo'ojén, ro
mésacua ira bain ba'isi'cua yo'ojén
ba'ise'e'ru yo'onu cajén, Riusu guanseni
jo'case'eru tin yo'oyene? “4Riusu
coca guanseni jo'case'ere ro'tajé'én:
“Mé'eé pé'caguéni, mé'é pé'cagoni te'e
ruifie éfajén ba'ijé'€n” cani jo'cabi.
“Bainguébi bagué pé'cagué sanhuéni
gu'aye catoca, baguéni huani senjojé'én”
cani jo'case'e'ga ba'iji. ®Ja'nca cani
jo'case'e ba'iguéta'an, mésacuabi ro tin
guansején ba'iyé: “Mésacuabi mésacua
pé'cagué, pé'cago, bacuani: Yé'é baye
si'aye Corban ba'iji. Riusuna cuencueni
jo'case'e'€ cayé. Ja'nca séani, mésacuana
insiye porema'iié, ja'anre catoca,
meésacua pé'cagué sanhuéni conni
cuiraye yo'oma'ijé'én.” Ja'an cocare ro
huacha ye'yojén ba'iyé mésacua. ® Ja'nca
ye'yojén, mésacua ira bain ba'isi'cua
yo'ojén ba'ise'ere ye'yoiiu cajén, Riusu
coca guanseni jo'case'ere ro huesoni
senjojén ba'iyé mésacua. 7 Ja'nca séani,
mésacuabi re'o bain ba'iye ro cajén, ro
coqueyé. Riusu ira baingué ba'isi'qué,
Isafas hue'egué ba'isi'québi mésacua
yure ba'iyete ai masiye quéabi:
8Judio bainbi Riusuni te'e ruifie
éfafe'ru éfiojén, ro bacua yi'oboan
se'gabi re'oye cajén, ro coqueyé.

Ja'nca cajén, bacua recofioabi baguéni
ro'tamajén ba'iyé.

9Ro coquején, Riusuni ro gugurini réan-
jén ba'iyé.

Ro én yija bain ro'tase'e se'gare ye'yojén,
Riusu cocareba'é cajén, ro coqueyé,
toyani jo'cabi Isaias, cabi Jests.

10 Ja'nca cani, ja'nrébi, bain huanare
choini, bacuani yihuogué cabi:

—Meésacua te'e  ruiie  achani
ye'yejéén. 1Bain aon  ainse'ebi
gu'ajeiye beoye ba'iyé. Bain recoyo
ro'tani case'e se'ga, ja'an se'gabi

gu'ajeijén ba'iy€, cabi.

12 Caguéna, ja'nrébi, baguére concuabi
baguéna sani quéahué:

—MEé'ébi yure coca caguéna, fariseo
hua'na chao hua'nabi ai oijén, ai yo'ojén
achahué, quéahué.

13-14 Quéajénna, Jestis sehuobi:

—Bacua oijén ba'iyete ro'tama'ijé'én.
Yé'e Taita Riusu guénamé re'oto
ba'iguébi si'a sunquire, si'a sahuare
éfiani, bagué tanma'ise'e banica, gare
rutani senjoja'gué'bi. Ja'nca case'e séani,
bacua coca ye'yoyete achama'ijé'én.
Bainni te'e ruin ma'are énofiu cajén
ba'icuata'an, ro coqueyé. Naco
éfiama'icua'ru ba'iyé. Naco éfiama'iguébi
yua yequé filaco éfama'iguéni ma'are
éfoza cagué, baguéte satoca, ba
samucuabi ro yorobéna tonni hueséyé,
cagué sehuobi.

15 Caguéna, ja'nrébi, Pedrobi baguéni
coca senni achabi:

—Meé'é ye'yo coca yure case'e yéqué-
nani te'e ruife quéajé'én, senni achabi.

16 Senni achaguéna, Jesids sehuobi:

—c¢Mésacua yua ro huesé éaye
achare? 17Ja'nca ba'itoca, mésacua
te'e ruifie achani ye'yejé'én. Bain aon
ainse'ebi guétabé se'gana ti'anni,
ja'nrébi ro anni saoye se'gabi etani
hueséji. 18Bain recoyo ro'tani yi'obobi
case'e'ga ja'anbi cajén, ro gu'ajeijén
ba'iyé. 19Bainbi ro recoyo ro'tajén,
gu'aye se'gare ro'tani, gu'aye yo'ojén
ba'iyé. Bainre huani senjojén, émécua

romicua sa'fiefia ro yahue bajén ro a'ta
yo'ojén, bonsere jianjén, ro coquején
bain gu'aye yo'ose'ere tinja cajén,
bainre gu'aye cajén, ja'anre gu'aye
yo'ojén ganifié. 20 Ja'nca gu'aye ro'tajén,
gu'ajeijén ba'iyé bain hua'na. Enté
abumajén aon aintoca, bainbi gare
gu'ajeiye beoye ba'iyé, cabi Jests.

Una extranjera que creyé en Jesus

21 Ja'nrébi, Jesusbi sani, Tiro, Sidén,
ja'anruan ba'i yijana etani saji'i. 22 Sani,
ti'anguéna, yureca baru ba'i romigo,
cananea baingobi Jesusna rani, ai giiigo
quéago:

—Fjagué, mai ira taita David bain-
gué, yé'ére oire bani conjé'én. YE'€ zin
hua'gobi huati zemosi'co ai yo'ogo, giiigo
quéago.

23Giiigo quéagona, gare sehuoye
beoye baji'i bagué. Ba'iguéna, baguére
concuabi baguéni senreba sen'é:

—Bagote saojé'én. Yéquénani ai hui'ya
giiigo bago, senni achajén cahué.

24 Cajénna, Jesus sehuobi:

—Israel bain yua Riusu bain quéfiéni
saisi'‘cua, oveja hua'na ro quéfiéni
huesési'cua'ru  ba'ijénna,  ja'ancua
se'gana raosi'qué'é yé'é, sehuobi.

25Sehuoguéna, ba hua'go yua Jesusna
gugurini réanni cago:

—iEjagué, yé'é hua'goni
cago.

26 Cagona, bagué sehuobi:

—Tin bainre ru'ru contoca, gu'aji.
Bain zin huana aonre téani, jo'ya
yai hua'nana aoiie, ja'ncara'ru yo'otoca,
gu'aji sehuobi.

27 Sehuoguéna, bagobi cago:

—Te'e ruifie cahué mé's, Ejagué.
Ja'nca caguéta'an, jo'ya yai hua'mabi
bacua éjagué aon zinga mesabi
to'inse'ere ain€, cago bago.

28 Ja'nca cagona, Jesusbi sehuobi:

—Mami, yé'éni ai ta'yejeiye recoyo
ro'tago, re'oye sehuohué mé'é. Ja'nca

conjé'én!

SAN MATEO 15:34

séani, mé'€ yéye'ru ba'iye,
yo'ose'e'é, sehuogué quéabi.

Ja'nca quéaguéna, bago mamacobi
ja'ansi'co huajé raco'é.

giliina'ru

Jests sana a muchos enfermos

29 Ja'nrébi, Jesusbi etani sani, Galilea
zitara yéruhuana ti'anni, ja'nrébi, cu
re'otona méni, ja'anruna béani baji'i.
30Ba'iguéna, ai jai jubéan bainbi
baguéna ti'an raé'€. Bacua bain énté
sarafia guéofa garasi'cua, ca'jacua fiaco

éfnama'icua, yi'o ma'tébéan ba'icua,
yequécuare'ga Jestis guéon na'mi
téca rani umeni, baguéni éfohué.

Efiojénna, bacuare huachobi bagué.
31 Huachoguéna, bain hua'nabi éfani,
yi'o ma'tébéan ba'isi'cuabi coca cajénna,
énté sarafia guéona garase'e ba'isi'cuabi
huajé raijénna, ca'jajén ba'isi'cuabi
te'e ruifie ganijénna, fiaco éfiamajén
ba'isi'cuabi éfiajénna, janca huajé
raijénna, bain hua'nabi ai éfajén
réinjén, Israel bain Riusubi ai ta'yejeiye
énasi'qué’bi ba'iji cajén, baguéni ai
ta'yejeiye cajén bojohué.

Jestiis da de comer a
cuatro mil hombres

32 Ja'nrébi, Jesis yua baguéte con-
cuare choini, bacuani cabi:

—Fn bainbi samute umugusefia yé'é
naconi ba'ijén, aon aifie beojénna,
bacuani ai oire bayé yé'€. Bacua yua
ro aon gu'ana ju'incuabi ma'ana ro
panpani gurujeima'ifie cagué bacuare
saoye yéma'iiié, cabi.

33 Caguéna, baguére concuabi sehuo-
jén senni achahué:

—Yua én re'oto beo re'oto ba'iguéna,
¢bacua aon aife jarona cu'eyene mai?
Ai jai jubé bain séani, porema'ifié,
sehuohué.

34Sehuojénna, Jesusbi senni achabi:

—¢Meésacua jo'jo aonbéan quejeibéan
baye'ne? senji'i. Senni achaguéna:

—Te'e énté sara samubéanre bayé.
Ziaya hua'ire'ga réno hua'na, samu
hua'nare bayé, sehuohué.

35Sehuojénna, Jesusbi bain huamnani
yijana béa giiesebi. 36Béa giieseni,
ja'nrébi, jo'jo aonbéan te'e €nté sara
samubéanre, ba ziaya hua'ire inni,
Riusuni surupa cani, ja'nrébi jé'yeni,
baguére concuana insibi. Insiguéna,
bain jubéanna huo'hueni insihué. 37 In-
sijénna, si'a hua'nabi anni yajihué. Yaji-
jénna, aon anni jéhuase'ere chiani, te'e
énté sara samu jé'efa bu'iye ayahué.
38Ba aon ainsi'cuare émécua se'gare
cuencuejénna, cuatro mil baé'é. Romi
hua'nare, zin hua'nare cuencuemaé€'€.
39 Ja'nrébi, Jesds yua bain hua'nare
saoni, ja'nrébi yoguna cacani, Magdala
yijana saji'i.

Los fariseos y los saduceos
piden una sefial milagrosa

Ja'nrébi, fariseo bain, saduceo

]. 6 bain, bacuabi Jesusna téhuo rani,
Baguéni huacha sehuo giiesenu cajén,
Riusu ta'yejeiye yo'oni éfiofie baguéni
sen'é. 2Senjénna, baguébi yua sehuobi:
—Meésacua yua na'ito ba'iguéna,
guénamé re'otona énani, “Majei pico
séani, re'o flami ba'ija'gué'bi” cayé.

3 Ja'nrébi flataguéna, mésacuabi
éfani, “Majei picobi éfioguéna, oco
ca'niji” mesacua cayé. Mésacuabi:

Ai masiye ro'tani quéayé mai, cajén,
ro coquején ba'iyé. Guénamé re'oto
ba'iyete masini cacuata'an, yurefia
ba'ija'yete masini caye mésacua gare
huesécua'é. 4Yurefia bainbi ai gu'aye
yo'ojén yé'éni ta'yejeiye yo'o yo'oni
éfiofle sefié. Ja'nca sencuareta'an, gare
énofie beoye ba'iyé. Riusu ira baingué
raosi'qué Jonas hue'egué ba'isi'qué,
bagué ba'ise'e se'gare quéani masi
giiesey€ y€'€, sehuogué cabi Jests.
Ja'nca cani, bacuare jo'cani saji'i.

La levadura de los fariseos

5Sani, baguére concua naconi que
té€'huina jen'€. Jenni ti'anni, baguére con-
cua yua aonre saye huané yehué cajén
baé'é. ©Ja'nca cajén ba'ijénna, Jesusbi
bacuani yihuogué cabi.

—Meésacua énare bajé'én. Fariseo
bain, saduceo bain, bacua aon huo'coye
ro'tamajén ba'ijé'én, yihuogué cabi.

7 Caguéna, bacuabi sa'fiefia coca ca
bi'rahué:

—Aonre saye huané yesi'cuare séani,
ja'nca maini yihuoji bagué, cahué.

8Cajénna, Jesusbi bacua case'ere
masini, bacuani béingué cabi:

—Yé'éni recoyo ro'taye mésacuare
ai caraji. ¢Mésacua queaca ro'tajén,
aon saye huané yese'e sa'fiefa caye'ne?
9Mésacuabi fiaco bajén, ;guere
éfiama'ifie'ne? Mésacua yua ro huesé
éaye ba'ijén, yuta ye'yemajén ba'iyé.
Yé'ébi te'e énté sara jo'jo aonbéan
naconi cinco mil bainni aonguéna,
¢mésacua ja'anre huané yete? ;Mésacua
chiase'e, quejei jé'ena chiase'ere
ro'tamajén huané yete? 10Ja'nrébi,
yé€'ébi te'e énté sara samu jo'jo aonbéan
naconi cuatro mil bainni aonguéna,
¢mésacua ja'anre huané yete? ;Mésacua
chiase'e, quejei jé'ena chiase'ere
ro'tamajén huané yete? 11Mésacuabi
ja'an ba'ise'ere huané yema'itoca, yé'é
yure yihuogué case'ere achani, aon
sayete camaé'€ yé'€. Meésacua yua
ja'anre ro'tani masijé'én. Mésacua yua
éfare bajé'én. Fariseo bain, saduceo
bain, bacua aon huo'coye ro'tamajén
ba'ijé'én, cahué y€'é, cabi.

12Caguéna, janrébi, bacua yua se'e
ro'tani, bagué coca yihuose'ere masi-
hué. Ro aon huo'coyete camaji'i bagué.
Fariseo bain, saduceo bain, bacua coca
ye'yoye, ja'anre éfare bajén ro'tamajén
ba'ijé'én, cabi bagué.

Pedro declara que Jestis es el Mesias

13 Ja'nrébi, Jestis yua Cesarea Filipo
casi re'otona ti'anni, baguére concuani
coca senni achabi:

—Bainbi yé'ére, Baingué'ru
Raosi'quéreba ba'iguéte cajén,
igueguégué'ne yé'€re cayemne? senni
achabi.

14 Senni achaguéna, bacua sehuohué:

—Yequécuabi mé'ére cajén, Juan
Bautizagué'bi mé'ére cayé. Yequécuabi,
Elias’bi méére cayé. Yequécuabi,
Jeremias'bi, o yequé Riusu ira baingué
raosi'qué'bi mé'ére cayé, sehuohué.

15 Sehuojénna, baguébi senni achabi:

—Meésacua'ga cajén, ;gueguégué'ne
yé'ére caye'ne? senni achabi.

16Senni achaguéna, Simé6n Pedrobi
sehuobi:

—Meé'é yua Riusu Raosi'quéreba'é. Ba
Cristo ba'igué'é mé'é. Mai Taita Riusu
huajéreba huajégué ba'igué, bagué Zin-
reba ba'igué'é mé'€, sehuogué quéabi.

17 Ja'nca quéaguéna, Jesusbi sehuogué
cabi:

—Simén, Jonds mamaqué, ai
ta'yejeiye ai re'oye ba'ija'gué’bi mé'ére.
Ro én yija bain hua'nabi ja'an cocare
mé'éni quéamaé'é. YE'E€ Taita Riusu

guénamé re'otore ba'iguébi ja'anre
quéaguéna, meé'ébi achani masihué.
18Yureca, mé'éni fiaca yihuogué

cayé y€'€. Mé'é yua Pedro hue'eyé.
Hue'eguéna, mé'é coca yure quéase'e
yua te'e ruifie quéase'e séani, jai gatabé
jéja bayeru gare -carajeiye beoye
ba'jja'gué'€ mé'é. Janca ba'iguéna,
yé€'ébi ja'an coca quéase'ere jo'cagué,
yé'é bainreba jubéte ta'yejeiye re'huani
yo'oja'gué'é yé'é. Ja'nca yo'oguéna,
si'a zupaire concua gu'aye guansején
ba'icuabi  yé'é  bainreba  jubéte
quéfioni senjofie gare porema'ija‘cua'é.
19 Janrébi, Riusu ba'i jobo caca sa'ro
rehua é&jaguére mé'ére rehuaja'gué'é

yé'€. MEé'ébi én yija énseye guanseguéna,
Taita Riusu guénamé re'oto ba'iguébi
giiina'ru te'e énseye caja'gué'bi. Mé'€bi
én yija yo'oye jo'caye guanseguéna,
Taita Riusu guénamé re'oto ba'iguébi
giiina'ru te'e jo'caye caja'gué'bi, Pedroni
yihuogué cabi Jestis.

20 Cani ja'nrébi, baguére concuani si'a
jéja yihuogué, bagué Cristo ba'iye, Riusu
Raosi'quéreba ba'iye, ja'anre yequécuani
gare quéama'ijé'én bacuani yihuogué
baji'i.

Jesis anuncia su muerte

21 Ja'nrébi, Jestis yua baguére con-
cuani fiaca yihuogué quéa bi'rabi:

—Yé'é¢ yua Jerusalén hué'e jobona
sani, ai ta'yejeiye ai ja'siye ai yo'oye
bayé. Ira é€ja bain, pairi é&jacua, ira
coca ye'yocua, ja'ancuabi yé€'éni ai je'o
bajén, ai gu'aye yo'ojén, yé'éni huani
senjoja'cua'é. Huani senjocuareta'an,
samute  umugusefia  bani, go'ya
raija'gué'é yé'é, cagué, bacuani
yihuogué quéabi.

22Quéaguéna, Pedro yua baguéte

ca'ncona sani, baguéni béingué ca
bi'rabi:

—iEjagué, mé'é case'eru gare
beoja'gué'bi! |Mééni gare ja'nca

yo'oma'ija'cua'é! cabi.

23 Caguéna, Jesusbi Pedrona bonéni
cabi:

—iQuéfiéni saijé'€n! MeE'€bi zupai
huati caye'ru cagué, yé'é yo'oja'yete ro
gu'aye énse €aye yo'oyé meé'€. Ja'nca
séani, Riusu ro'taye'ru tin ro'tayé mé'e.
Ro én yija bain ro'taye'ru te'e ro'tayé
mé'é, cabi.

24 Cani, ja'nrébi baguére concuani yi-
huogué cabi:

—Bainbi yé'éni te'e cofe yétoca,
bacua ba'iyete ro'tamajén ba'ija’bé.
Yé'é ai yo'oja'ye'ru ai yo'oye ro'tajén
ba'icuabi yé€'€ naconi te'e yo'o conjén
raijabé. 25Ro bacua ba'iye se'gare

ro'tatoca, bacuabi hueséni si'ayé.
Ro bacua ba'iyete ro'tamajén, yé'é
yo'ore satoca, bacuabi carajeiye beoye
huajéreba huajéja'cua'é. 26Bainbi si'a
én yija ba'iyete bani, jamrébi junni
huesétoca, bacua bonse base'ere
coye gare porema'ifie. Ro guaja yo'o
yo'osi'cua ba'iyé. Bacuabi gare se'e
huajé rani bonse baye gare porema'ifié.
27Y¢'é yua Baingué'ru Raosi'quéreba
ba'iguébi yé'€ guénamé re'oto yo'o
concua naconi raigué, yé€'é¢ Taita Riusu
ta'yejeiye go'sijeiye'ru ai ta'yejeiye ai
go'sijeiguébi ti'an raija'gué'é yé'é. Ti'an
rani, janrébi, si'a bain yo'o yo'ojén
ba'ise'ere cuencueni, bacua ro'ija'yete
insija'gué'é yé'é. 28Yureca, mésacuani
ganreba  yihuogué quéayé yé€.
Mésacua jubé ba'icua yequécua énjo'on
nécacuabi yuta junni hueséma'iné.
Ru'ru yé'é, Baingué€ru Raosi'quéreba
ba'iguébi ai ta'yejeiye éjagué ba'iye'ru
guénamé re'otobi raiguéna, mésacuabi
énaja'cua'é, cabi.

La transfiguracion de Jestis

Cani ja'nrébi, te'e énté sara te'e
17 ba'i umuguse, Jesusbi yua émé
cubéna méji'i. Méni, Pedro, Santiago,
Santiago yo'jegué Juan, bacua se'gare
ja'anruna méabi. 2Méani, bacuabi éfia-
jénna, bagué ba'iye yua tin éfiobi. Bagué
zia yua énségué ma'fiofieru ai go'sijei
ziara runji'i. Bagué cafia yua mia re'oto
flatani saoye'ru ai ta'yejeiye ai pojeiy-
ereba ai go'sijei cafiara runji'i. 3 Ja'nrébi,
Moisés, Elias, bacuabi gaje meni néc-
ahué. Jests naconi coca cajén nécahué.
4 Ja'nca nécajénna, Pedrobi Jesusni cabi:
—FEjagué, jmaibi énjo'onre ba'ijénna,
ai re'oye ba'iji! Ja'nca séani, mé'é€bi
yétoca, samute hué'eréanre yo'ozaningé.
Te'e hué'eré mé'ére yo'ocaiyé. Te'e
hué'eré Moisesre yo'ocaiyé. Te'e hué'eré
Eliasre yo'ocaiy€é yé'é, cabi.

SYureca, Pedrobi yuta coca cani
téjima'iguéna, picobé ai miafie ba'ibébi
néca meni, bacuare na'oguéna, picobé
sa'nahuébi bain cocare achoni raobi:

—FEnqué yua yé&'é Zin ai yési'qué'bi
ba'iji. Baguéni ai ba'iye ai bojoyé yé'é.
Baguébi coca caguéna, mésacua achajén
ba'ijé'én, achoni raobi.

6 Ja'nca achoni raoguéna, Jesusre con-
cuabi ai ba'iye ai achajén ruinjén, yi-
jana tanni umehué. 7 Tanni umejénna,
ja'nrébi Jestds yua bacuana pa'roni cabi:

—Meésacua huéijé'én. Huaji yéye
beoye gare ba'ijé'én, cabi.
8Caguéna, bacuabi méifie éfani

cu'eto, Jesus se'gabi bacua naconi baji'i.
9Ja'nrébi, cubébi gajején, Jesusbi
bacuani coca guansebi:

—Mésacua guénameé toya yure €éfase'e
yua yequécuani gare quéaye beoye
ba'ijé'én. Yé'€, Baingué'ru Raosi'quéreba
ba'iguébi junni tonni go'ya raiye téca
ja'nca quéaye beoye ba'ijé'én, guansegué
cabi.

10 Caguéna, baguére concuabi baguéni
senni achahué:

—Ira coca ye'yocuabi, Eliasbi ru'ru
ti'an raiye ba'iji cajén, ;guere ro'tajén
caye'ne? senni achahué.

11 Senni achajénna, sehuogué quéabi:

—Te'e ruifie cayé bacua. Elfasbi ru'ru
ti'an raiye ba'iji. Si'aye mame re’huagué
raiji. 12 Yureca, mésacuani ganreba cayé
yé'€. Eliasbi yuara ti'an raisi'qué baji'i.
Ja'nca ba'iguéna, baguére je'o bacuabi
baguéte hueséjén, ro bacua gu'a éase'ere
baguéni gu'aye yo'ojén baé'é. Ja'nca
yo'ojén ba'icuabi yé'ére'ga, Baingué'ru
Raosi'quéreba ba'iguéna, yé'éni ai gu'aye
yo'ojénna, ai ba'iye ai yo'oja'gué'é yé'e,
quéabi Jests.

13Janca quéaguéna, baguére con-
cuabi achani, Juan Bautizagué ba'iyete
quéaguéna, masihué.

Jestis sana a un muchacho
que tenia un demonio

14 Ja'nrébi, bain jubé ba'iruna
ti'anjénna, yequébi Jesusna ti'an rani,
gugurini réanni cabi:

15__Ejagué, yé'¢ zinni ai oire bani
conjé'én. Hue'nhue neni, toana taingué
yua ziayana tonni ruigué yo'oji. 16 Ja'nca
yo'oguéna, mé'ére concuabi huachoja'bé
cagué, baguéte rahué. Raguéna, bacua
poremaé'é, cabi.

17 Caguéna, Jesusbi bacuani cabi:

—iYé'éni si'a recoyo ro'taye ai caraji
mésacuare! jRo én yija bain gu'aye
ro'taye'ru ro ro'tajén ba'iyé mésacua!
¢Mésacuani yuta quejei zoe ye'yoye
baye'ne? ¢Mésacua ye'yeye quejei zoe
yuta éjoye baye'ne yé'€? Ba hua'guére
yua yé'éna rajé'én, cabi.

18 Cani, baguéte rajénna, ba gu'a
hue'nhue huatini béingué guanseni cabi.
Caguéna, huatibi etani saiguéna, zin
hua'guébi ja'ansi'qué huajé raji'i.

19 Ja'nrébi jé'te, ba concua se'gabi Je-
susna rani senni achahué:

—¢:Yéquéna hua'na guere ba huatire
etoni saoye poremate'ne? senni achahué.

20 Senni achajénna, sehuobi:

—Meésacuare yé'éni recoyo ro'taye

caraguéna, huatire etoni saoye
poremaé'e. Meésacuani ganreba
yihuogué cayé. Mostazara'caré ai

zinra'caré ba'iguéna, mésacuabi ja'an
se'gare'ru yé€'éni recoyo ro'tatoca, que
cubéna, Ja'anse'e quéfiéni yequéruna
saijé'én guansejénna, ja'anse'ebi quéfiéni
saiji. Mésacuabi yé'€ poreyete te'e ruifie
recoyo ro'tajén ba'itoca, si'aye yo'oye
poreyé mésacua. 2l Ja'an huati hua'ire
etoni saoye yétoca, mésacuabi aon
aifie jo'cajén, Riusuni ujareba ujajén
ba'ijé'én, sehuogué cabi Jesus.

Jests anuncia por
segunda vez su muerte

22 Ja'nrébi, bacuabi se'e Galilea yijare
te'e ba'ijén ganijénna, Jesusbi bacuani
yihuogué quéabi:

—Yé'é, Baingué'ru
ba'iguéna, yequécuabi
zeanni, gu'a bainna insija'cua'é.
23Insijénna, bacuabi yééni huani
senjoja'cua'é. Huani senjorena, ja'nrébi,
samute umugusena bani, yé'ébi go'ya
raija'gué'é, quéabi. Ja'nca quéaguéna,
bacuabi achani, ai ba'iye ai sa'nti hua'na
baé'é.

Raosi'quéreba
yé'ére preso

El pago del impuesto para el templo

24 Ja'nrébi, Capernaum hué'e jobona
ti'anjénna, Riusu hué'e impuesto curi
cocuabi Pedrona sani, baguéni senni
achahué:

—c:Mé'é éjagué yua ba impuesto curire
ro'igué? senni achahué.

25Senni achajénna:

—Jaé'é. Ro'iji, sehuobi.

Ja'nca sehuoni, ja'nrébi hué'ena
ti'anni, ro'i cocare Jesusni senni achaza
caguéna, Jesusbi ruru baguéni senni
achabi:

—¢Guere ro'tagué'ne, Simén? En yija
bain ta'yejeiye €jacuabi impuesto curire
senni achajén, ¢jarocuani sefie'ne?
¢Bacua te'e bainni, o tincuani ro'iye
sefie? senni achabi.

26 Senni achaguéna, Pedrobi:

—Tincuani ro'iye sefi€, sehuobi.

Sehuoguéna, Jesusbi cabi:

—Te'e ruifie cahué mé'€é. Janca
ba'iguéna, ta'yejeiye €jacua te'e bain
yua gare ro'iye beoye ba'icua'é. 27 Ja'nca

ba'itoca, impuesto curi sencuabi
béinma'ifie cajén, ba curire rofiu.
Zitarana sani, huitose'enre senjoni,

hua'ire maujé'én. Ru'ru mausi'quére
inni, bagué yi'obote ya'oni énato, curi
so'cohuare tinjaja'gué'é€ mé'€. Ja'an

so'cohuate sani, mai samucua impuesto
ro'iyete ba impuesto sencuana insijé'én,
cabi.

¢Quién es el mas importante?

Caguéna, ja'mrébi, Jesusre
1 8 concuabi baguéna rani, baguéni
senni achahué:

—Riusu ba'i jobona ti'anjén, yéquéna
jubé ba'icuare ba'igué, ¢jaroguébi qué'ré
ta'yejeiye €jagué ba'ija'guégué'ne? senni
achahué.

2Senni achajénna, bagué yua zin
hua'guére choini, bacua jobona néconi
éfioni, 3 bacuani yihuogué cabi:

—Meésacuani ganreba yihuogué cayé
yé'é. Mésacua ro'tajén ba'iyete jo'cani,
zin hua'na ro'tajén ba'iye'ru ro'tajén
ba'ijé¢én. Ja'nca ba'ima'itoca, Riusu
bai jobona ti'afie gare porema'ifié.
4En hua'gué zin hua'gué ba'iye'ru
ba'itoca, yequécua ba'iye'ru qué'ré
yo'jereba ba'igué'é yé'é ro'tagué ba'itoca,
ja'anguébi Riusu ba'i jobona ti'anni,
qué'ré ta'yejeiye éjagué ba'ija'gué'bi.
5Yé'é¢ ba'iyete ro'tajén, zin hua'na
énqué'ru ba'icuani conjén ba'itoca,
yé'ére'ga giiina'ru ai conjén ba'iyé.

El peligro de caer en pecado
6Zin hua'na énqué'ru ba'icuabi yé&'éni
si'a recoyo ro'tajénna, bacuare gare
gu'aye yo'oye beoye ba'ijé'én. Bainguébi
yua te'eguéni gu'a jucha yo'o giiese-
toca, baguéni ai béinreba bénni sen-
joja'gué'bi Riusu. Ru'ru jai gata to'obébi
inni, bagué faje técana gueonni, baguéte
jai ziayana senjoni réotoca, baguéte
qué'ré re'oye ba'ire'abi. 7 Bainbi gu'aye
yo'0jén, yequécuani jucha yo'o giiesején
fiu'fivjeima'ifié. Ja'nca ba'ijénna, bacuani

ai bénni senjoiie cani jo'case'e ba'iji.
8Yureca, mé'¢ énté sarabi, mé'é
guéonbi gu'a juchare yo'o éaye
ro'tatoca, téyoni senjotoca, qué'ré re'oye

ba'ire'abi. Te'e énté sara se'ga, o te'e
guéon se'ga baguébi Riusu ba'i jobona
ti'antoca, qué'ré re'oye ba'iji. Samu
énté sarafla, samu guéofia baguébi jai
toana senjosi'qué ba'itoca, ai gu'aye
ba'iji. Mé'é fiacogabi gu'a juchare yo'o
éaye ro'tatoca, mé'é facogate rutani
senjotoca, qué'ré re'oye ba'ire'abi. Te'e
flacoga se'ga baguébi Riusu ba'i jobona
ti'antoca, qué'ré re'oye ba'iji. Samu
flacogafia baguébi jai toana senjosi'qué
ba'itoca, ai gu'aye ba'iji. Janca séani,
gu'a jucha yo'oye gare jo'cani senjojén
ba'ijé'én.

La parabola de la oveja perdida

10 Ja'nca séani, mésacua éfiare bajén,
zin hua'na énqué zin hua'gué ba'iye'ru
gare gu'aye yo'oye beoye ba'ijé'én.
Te'eguétere'ga gare gu'aye yo'oye beoye
ba'ijé'én. Mésacuani ganreba yihuogué
quéayé. Bacua anje huana éfiajén
cuiracuabi yé'€ Taita Riusu guénamé
re'oto ba'iguéte gare jo'caye beoye
bagué naconi te'e ba'ijén ba'iyé. 11 Yé'e
yua Baingué'ru Raosi'‘quéreba ba'iguébi
gu'a ma'ana ganijén  huesécuare
cu'eni, bacuare téani baza cagué, ja'an
raisi'‘qué'é ye'e.

12Mésacua yua én cocare ro'tani
ye'yejé'én. Jo'ya baguébi yua cien oveja
hua'na baguébi, te'eguébi quéfiéni
hueséguéna, ¢{queaca  yo'oguéne?
Bagué oveja jubé, noventa y nueve
ba'icuare cu jabana jo'cani, ba quéfnéni
huesési'quéni cu'egué saiji. !3Cu'eni,
baguéte tinjatoca, mésacuani ganreba
quéayé, baguéte ai ta'yejeiye ai bojoji.
Bagué oveja jubé noventa y nueve
ba'icua  quéfiéni  hueséma'isi'cuare
bojoye'ru baguéte qué'ré ta'yejeiye ai
bojoji. 1#Janca ba'iguéna, yé'é Taita
Riusu guénamé re'otore ba'iguébi éncua
zin hua'nani éfagué, Hueséni si'aye
gare beoye ba'ija'bé cagué énaji.

Como se debe perdonar al hermano

15Mé'e te'e bainguébi mé'éni gu'aye
yo'otoca, baguéna sani, bagué juchare
quéajé'én. Quéaguéna, mé'éni achani
bojotoca, re'oji. Mé'é baingué naconi
recoyo te'e zi'inni ba'iyé. 16Mé'éni
achaye giietoca, yequécua mé'é€ baincua,
te'egué o samucuare choini sani, mé'é
te'e baingué gu'aye yo'osi'‘quéni coca
senni achajé'én. Senni achaguéna,
mé'é bain concuabi bagué sehuose'ere
achani, bagué juchare te'e ruifie masiye
poreyé. Riusu ira coca toyani jo'case'e'ru
gliinaru  ba'ijja'gué: Samucuabi o
samutecuabi te'e quéatoca, te'e ruifie
quéayé, toyani jo'case'e ba'iji. 17 Ja'nca
senni achaguéna, ja'nrébi, gu'aye
yo'osi'québi mé'é bain concua yihuojén
cayete yuta achaye giietoca, bagué
gu'aye yo'ose'ere si'a hua'na Riusu
bainreba jubé ba'icuani quéajé'én.
Quéaguéna, bacuabi  yihuojénna,
ja'nrébi yuta achaye giietoca, ro gu'a
baingué ba'iye'ru baguéni éfiamajén
ba'ijé'én. Mé'€ bain jubé ba'ima'igué,
impuesto curi cogué, bacua gu'aye
ba'iyete éfafieru, baguéni éfiamajén

ba'ijé'én.

18 Mésacuani  ganreba  yihuogué
quéayé yé'e. Mésacua én yija énseye
cajénna, Taita Riusu guénamé

re'oto ba'iguébi giiina'tu te'e énseye
caja'guébi. Mésacuabi én yija yo'oye
jo'caye cajénna, Taita Riusu guénamé
re'oto ba'iguébi giiinatu te'e jo'caye
caja'gué'bi.

19Naca'ga  mésacuani  yihuogué
quéayé. Mésacua jubé ba'icua samucua
se'gabi te'e ro'tajén, Riusuni te'e
sentoca, yé€'€ Taita Riusu guénamé
re'oto ba'iguébi gare énseye beoye
mésacuare yo'ocaija'gué'bi. 20 Samucua
o samutecua, yé'€ ba'iyete recoyo
ro'tajén  ba'icuabi  te'eruna  né'ca

raijénna, y€'€'ga bacua naconi te'e ba'iyé
yé€'€, yihuogué cabi Jestis.

21 Caguéna, ja'nrébi, Pedrobi rani, Je-
susni coca senni achabi:

—FEjagué, yé'é bainguébi yé'éni gu'aye
yo'oni, ja'nrébi yé€'éni huané yeye sen-
toca, y€'€bi huané yeye cayé. Ja'nrébi,
se'e gu'aye yo'oni se'e huané yeye sen-
toca, ¢quejei viaje baguéni huané yeye
caye baye'ne y€'€? ;Siete téca caye baye
yé€'€? senni achabi.

22Senni achaguéna, Jests sehuobi:

—Ja'an se'ga catoca, ai caraji mé'ére.
Mé'€ huané yeyete senni achaguéna,
gare jo'caye beoye baguéni setenta y si-
ete téca huané yeye cagué ba'ijé'én, cayé
yé€'€, cagué sehuobi.

La parabola del funcionario
que no quiso perdonar

23Sehuoni ja'nrébi, bacuani se'e coca
yihuogué quéabi Jests:

—Riusu ba'i jobo ba'iyete ye'yeye
yétoca, bain ta'yejeiye &agué yo'ose'ere
ro'tani  ye'yejé'€n. Baguére yo'o
concua curi debese'ere senni achaza
cagué, bacuani te'ena, te'ena, choji'i.
24 Choiguéna, te'egué, ai ta'yejeiye debe
bagué, millon ja'o qué'ré ta'yejeiye
debe baguére ba é&jaguéna nécohué.
25Nécojénna, bagué debese'ere ro'iye
porema'iguéna, éjaguébi baguéte
bendieye guansebi. Bagué, bagué
rénjo, bagué zin hua'na, si'a jubéte
bendieni, curi coni, ja'an curibi
bagué debese'ere ro'iye ba'iji, cagué
guansebi. 26 Guanseguéna, ba yo'o
conguébi éjaguéna gugurini réanni,
baguéni senreba senni achabi: “Ejagué,
yuta béifie beoye &jojé'én. Si'aye
bojora'ré ro'iyé yé'€” senreba senji'i.
27 Ja'nca senni achaguéna, é&jaguébi
baguéni oire bani, bagué debese'e
beorure ténoni, si'aye huané yeye
cani, baguéte debema'iguéte rehuani
etobi. 28Etoguéna, ba yo'o conguébi

etani, yequé bagué gajegué cien ja'o
debesi'quére téhuobi. Téhuoni, bénni,
bagué najemona zeanni, M€ curi
debese'ere ro'ijé'én cabi. 2°Caguéna,
bagué gajeguébi gugurini réanni
baguéni senreba senni achabi: “Yuta
béifie beoye &jojé'én. Si'aye bojora'ré
ro'iyé” senreba senji'i. 30Senguéna,
bagué yua éjoye gilieguébi bagué
gajeguéte preso zeane guanseni, Meé'€
ro'iye téca ya'o hué'ere ba'ijé'én cani
jo'cabi. 31Jo'caguéna, yequécua bagué
gaje concuabi bagué yo'ose'ere éfiani, ai
oire bajén, bacua éjaguéna sani, si'aye
quéani achohué. 32Quéani achojénna,
éjaguébi baguéte choini, baguéni
béingué cabi: “jAi gu'aye yo'ohué mé'é!
MEé'€bi senreba senni achaguéna, mé'é
debese'e si'aye ténoni, huané yeye
cahué yé'é. 33Janca mé'éni oire bani
conguéna, mé'€ gajeguéni giiina'ru oire
bani conre'ahué meé'¢” cagué bénji'i.
34Ja'nca béinguébi bagué ya'o huée
si'nsecuare choini, Bagué si'aye ro'iye
téca baguéni si'nsején ba'ijé'€n, cagué
guansebi, quéabi Jests.

35 Ja'nca quéani, ja'nrébi bacuani fiaca
yihuoni téjibi:

—Meésacua'ga mé'€ te'e bainni te'e
ruifie oire bani, bacua gu'aye yo'ose'ere
gliinaru huané yeye cajé'én. Ja'nca
cama'itoca, yé€'¢ Taita Riusu, guénamé
re'oto ba'iguébi mésacuani giiina'ru
si'nseja'gué'bi, yihuogué cabi Jests.

Jests enseia sobre el divorcio

Ja'nrébi, bagué cocare yihuoni
1 9 téjini, Galilea yijabi sani, Judea
yija, Jorddn ziaya que ca'nco ba'i
re'otona sani baji'i. 2Sani ba'iguébi, jai
jubéan bainbi be'tejénna, bacua ju'in
hua'nare huachobi.

3 Huachoguéna, ja'nrébi fariseo bainbi
ti'an rani, Baguéni huacha sehuo giie-
sefiu cajén, baguéni cocare ro coquején
senni achahué:

—Bainguébi bagué rénjore jo'cani sen-
jofie yétoca, ¢ro bagué yése'e'ru bagote
jo'cani senjoiie poregué? senni achahué.

4Senni achajénna, sehuobi:

—¢Meésacua yua  Riusu cocare
queaca yo'ojén ye'yemate'ne? Ru'rureba
ba'isirén, Riusubi bainre re'huagué,
éméguéte, romigote, re'huabi. 5Ja'nca
rehuagué, yua faca cani jo'cabi:
“Yureca €émeéguébi bagué pé'caguéte
pé'cagote gare jo'cani, bagué rénjoni
zi'inni ba'ijé'én. Ja'nca ba'iguéna,
ba samucuabi te'e baingué ba'iye'ru
ba'iyé” cani jo'cabi Riusu. ®Ja'nca cani
jo'caguéna, bacua yua samucua ba'iye'ru
ba'ima'ifié. Te'e baingué ba'iye'ru
ba'iyé. Ja'nca ba'ijénna, Riusu re'huani
zi'insi'cuare séani, ro bainbi gare
quéiione beoye ba'ija'bé, cabi Jests.

7 Caguéna, baguéni senni achahué:

—Ja'nca ba'itoca, ¢Moisesbi queaca
ro'tagué, tin guanseni jo'caguémne? Bain
rénjore jo'cani senjofie yétoca, bagote

senjo cocare utina toyani bagona
insijé'€n, cani maina jo'cabi, senni
achahué.

8 Senni achajénna, sehuobi:
—Meésacua achaye gu'a giiecua
séani, Moisesbi mésacua rénjore
jo'cani senjofie énsemajii. Ja'nca
énsema'iguéna, Riusubi  ru'rureba

ba'isirénbi janca ro'tamaji'i. °Yé'd'ga
yureca fiaca yihuogué cayé: Si'a bain
rénjore jo'cani senjoni, bagobi yequéni
yahue bama'itoca, ja'mrébi yeconi
huejatoca, ai gu'aye yo'oyé. Si'a bain
yua romigo jo'cani senjosi'coni huejani
bacua, ja'ancua'ga ai gu'aye yo'oyé, cabi
Jests.

10 Caguéna, baguére concuabi baguéni
cahué.

—Yureca, bainbi bacua rénjo naconi
ja'nca bajén ba'itoca, bainbi romi beocua
ba'ire'ahué, cahué.

11 Cajénna, Jesiis sehuobi:



SAN MATEO 19:12

—Si'a bainbi mésacua case'ere achani
masiye porema'ifié. Riusu cuencuesi'cua
se'gabi  achani  masiye  poreyé.
12Ja'ancuabi  huejaye  porema'ifé
cajén ba'iyé. Yequécua yua zin cu'eye
porema'icua'ru té'ya raisi'cua ba'iyé.
Yequécua yua, bainbi rehuajénna, zin
cu'eye porema'icuareTu re'huasi'cua
ba'iyé. Yequécua yua Riusu yo'ore
yo'oza cajén, ja'an ro'ire romi beocua
ba'iyé. Ja'an coca cani jo'case'ere
achani masiye porecua se'gabi ja'mca
huejamajén ba'ija'bé, cabi Jests.

Jests bendice a los ninos

13 Ja'nrébi, yequécuabi bacua zin
hua'nare rani, bacuare Jesusni éfioni
cahué. Mé'é énté sarafiabi bacuana
pa'roni, ujajé'én  cajén, énohué.
Efiojénna, Jesusre concuabi bacuani
béinjén cani énsehué. 14Ensejénna,
Jesusbi cabi:

—Zin hua'nabi yé'éna raija'bé. Bacuare
énseye beoye ba'ijé'én. Zin hua'na recoyo
ro'taye'ru ba'icua, Qué'ré yo'je baingué'é
y€'€ cacua, ja'ancuabi Riusu ba'i jobo
ba'icua'é, cabi.

15Cani janrébi, bagué énté sarafiabi
zin hua'nana pa'roni, re'oye cani jo'cani,
ja'nrébi saji'i.

Un joven rico habla con Jests

16 Saiguéna, ja'nrébi yequé bainguébi
Jesusna ti'an rani, baguéni senni achabi:

—FEjagué, Riusu ba'i jobona sani, cara-
jeiye beoye huajéreba huajéye yéyé.
Baruna ti'anto, ¢ru'ru gue re'o yo'o
yo'oye baye'ne yé€'é? senni achabi.

17 Senni achaguéna, sehuobi:

—:Mé'é queaca ro'tagué, yé€'éni re'oye
yo'o cocare senni achagué'ne? Riusu
se'ga re'ogué'bi ba'iji. Bagué ba'i jobona
sani, carajeiye beoye huajéreba huajéye
yétoca, bagué coca guanseni jo'case'ere
jo'caye beoye yo'ogué ba'ijé'én, sehuobi.

18 Sehuoguéna, bagué yua:

—¢Jaro coca? senni achabi.
Senni achaguéna, sehuobi:

—Bainre huani senjoma'ijé'én.
Yeconi yahue bama'ijé'én. Bonsere
jiama'ijjé'én. Coquema'igué ba'ijé'én.

19Mé'e pé'caguéte, mé'é pé'cagote te'e
ruifie éfiagué ba'ijé'én. ME'€ ja'ansi'qué
yéye ba'iye'ru, mé'é te'e jubé bainre
giiinaru ai yégué ba'ijé'én. Ja'an coca
guanseni jo'case'ere yo'ogué ba'ijé'én,
cabi Jests.

20 Caguéna, ba bainguébi cabi:

—Ja'an si'aye yé€'€ zinrénna achani
yo'ogué ba'iyé yé'€. ;Guere yuta yé'ére
yo'oye caragué'ne? cabi.

21 Caguéna, Jests sehuobi:

—Meé'é yua gare re'ojeiye yénica, mé'é
bonse si'aye injani bendiejé'én. Bendi-
eni, ba curi cose'ere curi beo hua'nana
ro insijé'én. Ja'nca insitoca, Riusu bayete
ai ta'yejeiye ai coreba coja'gué'é mé'e.
Ja'nca coja'gué séani, yé€'ére te'e congué
raijé'én, sehuobi.

22Sehuoguéna, ba hua'guébi achani,
ai sa'ntigué, ro recoyo oigué saji'i, ai
ba'iye ai bonse baguébi ro insini jo'caye
yéma'igué séani.

23 Ja'nca saiguéna, Jesds yua baguére
concuani yihuogué cabi:

—Meésacuani  ganreba  yihuogué
quéayé yé'é. Bonse é&jacuabi Riusu
ba'i jobona ti'afe yécuareta'an, ai

hua'guébi guéna miu gojena cacaye'ru
Riusu ba'i jobona ti'afie qué'ré ta'yejeiye
ai jéjaji bacuare, yihuogué cabi.

25 Caguéna, baguére concuabi ai acha-
jén réinjén, baguéni senni achahué:

—Ja'nca ba'itoca, ¢jarocuabi Riusu
ba'i jobona ti'afie poreye'ne? Riusu bain
téani baja'cuabi gare beoye, ro'tayé
yéquéna, senni achahué.

26Senni achaguéna, Jesusbi bacuani
éNani cabi:

—Bain hua'na ja'ansi'cuabi ti'afie gare
porema'icua'é. Riusu se'gabi bacuare
téani baye poreji. Si'aye yo'oye poregué
ba'igué'bi, cabi.

27 Caguéna, Pedrobi sehuobi:

—Yéquénabi yua yéquéna bonse si'aye
gare jo'cani, mé'éni te'e conjén zi'inhué.
Ja'nca séani, ;Yéquéna guere coja'ye'ne?
sehuogué senji'i.

28 Senguéna, Jestis sehuobi:

—Meésacuani ganreba quéani achoyé

yé'é. Riusubi si'aye mame rehuani
jo'caguéna, yé'¢ yua Baingué'ru
Raosi'quéreba  ba'iguébi yé'€ jéja

guéna seihuéna béagué, ai ta'yejeiye
ba'iguébi béani ba'ija'gu€'€. Ja'nrébi,
meésacua'ga, yé'éni te'e conjén zi'incua
séani, mésacua jéja guéna seihuéan si'a
sara samuhuéanna béani ba'ija'cua'é.
Béani ba'ija'cuabi si'a Israel bain jubéan
si'a sara samubéanre €nani, bacuani ai
jéja guansején ba'ija'cua'é. 2°Yureca,
bainguébi bagué hué'e, bagué ma'yé
sanhué, bagué yo'je sanhué, bagué
pé'cagué, bagué pé'cago, bagué zin
hua'na, bagué ba'i yija, ja'anre yé'€
ba'iye ro'ina gare jo'catoca, bagué yua
qué'ré se'e cien viaje'ru ta'yejeiye coni
baja'gué'bi. Bagué'ga yua si'arén ba'igué,
gare carajeiye beoye ba'ija'gué'bi.
30Yequécua quéré é&ja bain ba'iye
yécuareta'an, qué'ré yo'je ba'icuare
re'huasi'cua  ba'ijja'cua'é.  Yequécua
qué'ré yo'je bain ba'icuareta'an, qué'ré
éja bainre re'huasi'cua ba'ija'cua'é.

La parabola de los trabajadores

2 O Riusu  bainbi bagué ba'i
jobore ba'ijén, ja'mca ba'iyé.
Zio &jagué cocare achani, ja'anre

ye'yejé'én. Yo'o concuare cu'eni choza
cagué, zijeirén sani, bainre téhuobi.
2Téhuoni, “Mésacua si'a umuguse yo'o
contoca, te'e denario so'core ro'iyé”
caguéna, “Re'oji. Confiu” cajén saé'é.
3Satena, janrébi réno fiése ba'iguéna

a las nueve'ru ba'iye sé'iguéna, ba
éjaguébi se'e hué'e jobona sani énato,
yequécua yo'o cu'ecuabi ro &jojén baé'é.
4Ba'ijénna, ba é&jaguébi choini cabi:
“Mésacua sani yé€'€ éye ziona yo'o
conjé'én. Mésacua yo'o yo'oni téjijénna,
re'oye ro'iyé” cabi. Caguéna, yo'o conjén
saé'é. °Ja'nrébi, méfiereba sé'irén,
ja'nrébi a las tres'ru ba'iye, ja'anréan'ga
se'e hué'e jobona sani, yequécua
yo'o concuare choini, bagué ziona
gliina'ru saobi ba é&jagué. ©Ja'nrébi,
a las cincoru ba'iye se'e sani énato,
yequécua yo'o beo hua'na choima'isi'cua
baé'é. Ba'ijénna, ba éjaguébi, “Mésacua
iguere ro €jojén nécayemne énjo'on?”
senni achabi. 7Senni achaguéna, “Eja
bainbi yéquénare choimajénna, ro
ba'iyé” sehuohué. Janca sehuojénna,
ba éjaguébi cabi: “Mésacua'ga yé'€

ziona sani, yéé yo'ore conjé'én”
cabi. Caguéna, saé'é. 8Ja'nca sani
tonni, ja'nrébi na'i si'aguéna, ba

éjaguébi bagué curi conni cuiraguéte
choini, baguéte cabi: “Yua'é. Yé'€
yo'o consi'cuare choini, bacuare ro'ini
saojé'én. Qué'ré yo'je raisi'cuare ru'ru
ro'ini, quéré ru'ru raisi'cuare qué'ré
yo'je ro'ini saojé'én” cabi. °Caguéna,
ja'nrébi a las cinco choisi'cuabi curi
ro'iruna raijénna, te'e denario so'core ga
baingué ba'iye roji'i. 10 Ja'nca ro'iguéna,
zijeirén choisi'cuabi éfani, “Qué'ré
ta'yejeiye maire ro'ija'gué'bi” ro'tahué.
Ja'nca ro'tacuareta'an, bacuare'ga, ga
baingué ba'iye te'e denario so'core
roji'i. 11 Ro'iguéna, bacuabi coni éhani,
ba é&jaguéni béinjén 12cahué: “Qué'ré
yo'je raisi'cuabi te'e hora se'ga yo'o
yo'ojénna, yéquénare ro'iyeru te'e
so'core roé€'é€ mé'é. Yéquénabi si'a
umuguse yo'o yo'ojén, ai ja'su yajijénna,
ai guaja yo'ohué. Janca séani,
yéquénare ai gu'aye yo'ohué mé'é”
cahué. 13 Cajénna, ba &aguébi sehuobi:
“Banhué. Mésacuani gu'aye yo'omaé'é

yé'é. Mésacuani yo'o coiie choigué, te'e
denario so'co ro'iye cahué. Mésacuabi
ja'anre masijén, 1415mésacua denario
so'co ro'ise'ere bani saijé'én. Y€'€ curi
séani, yé'€ yése'eru ro'iye poreguébi
quéré yo'je raisicuana mésacuare
ro'ise'e'ru te'e roé'€ yé'€. Ja'nca bacuare
re'oye ro'iguéna, ;mésacua guere gu'aye
ro'tajén béifiene?” cabi ba é&jagué.
16yureca ja'an cocare achani, Riusu
ba'i jobo ba'iyete ye'yejé'én. Qué'ré
yo'je ti'ansi'cuabi qué'ré jéja ba'icuare
rehuasi'cua ba'ijja'cua'é. Qué'ré ru'ru
ti'ansi'cuabi qué'ré yo'je ba'icuare'ru
re'huasi'cua ba'ija'cua'é. Riusubi ai jai
jubé bainre choiguéta'an, réifo jubé
se'gare bagué bainrebare cuencueni
re'huaji.

Jestis anuncia por
tercera vez su muerte

17 Ja'nrébi, Jesusbi Jerusalén hué'e
jobona saigu€, baguére concua si'a sara
samucuare yahue sani, yihuogué quéabi:

18__Yureca maibi Jerusalén
hué'e jobona saiyé. Sani ti'anjénna,
yequécuabi yé'ére Baingué'ru

Raosi'quérebare preso zeanni, pairi
éjacua, ira coca ye'yocua, ja'ancuana
yé'€re preso insija'cua'é. Insijénna,
ja'ancuabi yé'ére gu'aye cajén, yé'ére
huani senjofie caja'cua'é. 1°Ja'nca cani,
judio bain jubé ba'ima'icuana yé'ére
insija'cua'é. Insijénna, bacuabi yé'ére
jayajén, yé'ére si'nsején, yé'ére huani
senjoja'cua'é. Huani senjoja'cuareta'an,
samute umuguseia bani, Riusubi
yé'ére huajéguéte go'yva rai giieseni
jo'caja'gué'bi, yihuogué quéabi Jests.

Lo que pidié la madre
de Santiago y Juan
20 Ja'nrébi, Zebedeo mamacua, Santi-
ago, Juan hue'ecua, bacua pé'cago na-
coni Jesusna ti'an raijénna, pé'cagobi
baguéna gugurini réanni, Mé'ébi yénica,

yé'ére re'oye yo'ocaijé'én cago senco'€.
21Sengona, Jeslis yua bagoni senni
achabi:

—Meé'é ;sguere senni achago'ne? senni
achabi.

Senni achaguéna, bago sehuogo:

—Meé'é ta'yejeiye re'otona ti'anni
ba'igué, yé€'€ mamacuare re'oye éfani,
te'leguéni mé'é jéja cancona béa

gliesejé'én. Yequéni mé'€ ari ca'ncona
béa giiesejé'én, sehuogo senni achago.

22Senni achagona, Jesds yua bago ma-
macuani sehuobi:

—Meésacuabi ro huesé éaye sen'€.
Yequécuabi yé'éni ai ja'si yo'oja'cua'é.
¢Mésacua giiina'ru ai ja'siye ai yo'oye
poreja'cua'ne? sehuogué senni achabi.

Senni achaguéna, bacuabi:

—Ja'nca poreja'cua'é
sehuohué.

23 Sehuojénna, yua bacuani cabi:

—Mésacua yua yé'é ai yo'oye ba'iye'ru
ai yo'ojén ba'ijja'cuata'an, yé'é jéja
cancona, yé'€ ari ca'ncona béaye,
ja'anre cuencueni caye porema'iié yé€'€.
Yé'€ Taitabi ja'anre cuencuegué, bagué
se'gabi ja'anruan béani ba'ija'cuare
cuencueni caja'gué'bi, cabi Jests.

24 Caguéna, baguére concua yequécua
si'a sara ba'icuabi achani, Santiago,
Juan, bacuani béinjén éfiahué. 25 Ja'nca
éfiajénna, Jesusbi si'acuare choini, yi-
huogué cabi:

—Ro én yija bain ta'yejeiye &jacuabi
bacua bain, bacua yo'je €acua, si'acuani

yéquéna,

ai jéja guansején ba'iyé. 26Janca
ba'icuata'an, meésacuaca yua ja'nca
guansema'ija'cua'e. Mésacua  jubé

ba'iguébi éja baingué ba'iye yétoca,
mé'é gajecuani conni cuiragué ba'ijé'én.
27Ru'ru ba'igué ba'iye yétoca, mé'é
gajecua yo'o conguéru ruingué,
bacuare cuirani congué Dba'ijé'én.
28Yég'é'ga Baingué'ru Raosi'quérebabi
ba'igué, yé'ére cuirani concuare cu'egué
raimaé'é€. Yequécuani conni cuiraza

cagué, bain zemosi'cuare etoye ro'tagué,
junni tongué raisi'‘qué'é yé€'€, yihuogué
cabi Jests.

Jestis sana a dos ciegos

29 Ja'nca cani tonni, Jeric6 hué'e
jobobi saiguéna, ai jai jubé bainbi
baguéni conjén saé'é. 30Saijénna,
yureca flaco éfama'icua samucuabi
ma'a yéruhuate fiué'é. Nu'icuabi Jesis
raiyete achani, ai jéja giiijén cahué:

—iEjagué, mai ira taita David ma-
maquébi ba'iyé mé'é! jYéquénani oire
bani conjé'én! giiijén cahué.

31Cajénna, bain hua'nabi bacuani
béinjén, Giiima'ijé'én, bacuani cahué.
Ja'nca cayeta'an, bacua yua qué'ré jéja
giiijén cahué:

—iEjagué, mai ira taita David ma-
maquébi ba'iyé mé'é! jYéquénani oire
bani conjé'én! giiijén cahué.

32Giiijén cajénna, Jesusbi nécajani,
bacuare choini, bacuani senni achabi:

—Meésacua ¢guere yé'ére sefiene?
senni achabi.

33 Senni achaguéna, bacuabi sehuojén
sen'e:

—Fjagué, yéquénare
re’huacaijé'én, sehuojén sen'é.

34Janca senni achajénna, Jesusbi
bacuani ai oire bani, bacua nacore
pa'robi. Pa'roguéna, bacuabi te'e jéana
flaco énani, bagué naconi te'e conni
saé'é.

naco

Jests entra en Jerusalén

Ja'nrébi, Jesis yua Jerusalén
2 1 hué'e jobona ti'an bi'rani, Betfagé
hué'e jo'boré cueiie ba'ijén, Olivo cubé
ca'ncoré ba'ijén, Jesusbi baguére concua
samucuare choini, 2bacuani coca cabi:
—Meésacua que hué'e jo'boréna
saijé'én. Burra hua'go, bago zin hua'gué
naconi gueonni réonsi'cuare tinjafié.
Tinjani, ba hua'nare jo'chini, yé'éna
rajé'én. 3 Yequécuabi mésacuani énseto

flaca yé€'€ case'eru sehuojé'én: Mai

Ejaguébi bacuare yéji. Jé'te bacuare

g0'yaji, cajén sehuojé'én, cabi Jests.

4Yureca ja'an cocare caguéna, Riusu
ira baingué raosi'qué quéani jo'case'ere
ro'tajé'én. Riusubi bagué cani jo'case'e'ru
giiina'ru ba'ija'gué caguéna, yureca Je-
susbi baguére concuani burrote inja'fie
guansebi. ® Riusu ira baingué raosi'québi
ru'ru faca quéani jo'cabi:

Yureca, Jerusalén hué'e jobo bain
ba'ija'cuani  quéani  achojé'én:
Mésacua qué'ré ta'yejeiye éjaguébi
ti'an raiguéna, baguéte énajé'én.

Eja bain re'oye éfofieru re'oye éfofie
beoye ba'iguébi burrote tuigué raiji,

quéani jo'cabi.
6 Ja'nrébi, Jesusre concuabi bagué
guanseni case'ere achani, giiina'ru

yo'ojén saé€. 7Sani, ba burra hua'go,
bago mamaqué naconi, ba huanare
injani rani, bacua cafiate ba huanana
téojénna, Jesusbi  tuabi. 8Tuani
saiguéna, ai jai jubé bainbi bacua
cafate bagué sai ma'ana uanjénna,
yequécuabi ju'cahuéanre téyoni, ma'ana
bagué sairuna uanhué. °Ai jai jubé
bainbi ja'anréna saijén, yo'jena saijén,
ai bojora bojojén giiihué:

—iHosana! jAi bojoreba bojofiuni!
iMai ira taita ba'isiqué David
mamaquébi raiguéna, bojojén bafiuni!
iMai Ta'yejeiyereba FEjagué Riusubi
raoguéna, mai FEjaguéni ai bojoreba
bojojén bafiuni! jHosana! giiijén cahué.

10 Ja'nrébi, Jesds yua Jerusalén hué'e
jobona ti'anguéna, si'a bain hua'na baru
ba'icuabi hué'hué ganojén, gue ro'taye
beoye énajén,

—¢Gueguégué'ne? senni achahué.

1Senni achajénna, bagué naconi
raicuabi sehuohué:

—Riusu baingué raosi'qué'bi ba'iji.
Nazaret hué'e jobo, Galilea ba'i jobobi
raisi'qué'bi ba'iji, sehuohué.

Jestis purifica el templo

12 Ja'nrébi, Jesis yua Riusu uja
hué'ena ti'anni cacabi. Cacani, bonse
insicua, bonse cocua ba'ijénna, bacuare
etoni saobi. Curi sa'flecua ba'ijénna,
bacua mesafare bonani taonbi.
Ju'ncubo insicua ba'ijénna, bacua nu'i
seihuéanre bonani taonbi. 13Ja'nca
yo'oni, bacuani béingué cabi:

—Riusu ira coca toyani jo'case'ere
énato, Naca caji: “Yé'€ hué'e yua si'a
re'oto bain uja hué'e case'e'€.” Ja'nca toy-
ani jo'case'eta'an, mésacuabi ro jiancua
gati hu€'ere y€'€ hué'ere re'’huahué, béin-
gué cabi Jests.

14 Caguéna, jamrébi faco beocua,
yequécua ca'jacua, bacuabi Riusu uja

hué'ena cacani Jesusna ti'anjénna,
bacuare huachobi. 15 Ja'nca
huachoguébi ai ta'yejeiye yo'oni

énoguéna, pairi €jacua, a coca ye'yocua,
bacuabi énani, ai bén'€. Zin hua'na'ga
Riusu uja hué'ere ba'ijén, “Mai ira taita
David mamaquébi raiguéna, ai bojoreba

bojojén  bafiuni” cajén ba'ijénna,
bacuabi ai béinjén, 16Jesusni senni
achahué:

—¢Ba zin hua'na coca cajénna, mé'é
guere yo'ogué énsema'iguéne? senni
achahué.

Senni achajénna, Jests sehuobi:

—Bacuare énsema'ifié. ;Mésacua yua
Riusu coca toyani jo'case'ere éfato, én
cocare éhamate?

Zin hua'na, chuchu huana yuta
ba'icuareta'an, Riusuni re'o coca
bojojén ca giiesehué mé'€, toyani
jo'case'e ba'iji, sehuogué cabi Jests.

17 Ja'nca sehuoni, bacuare jo'cani, jai
hué'e jobobi sani, Betania casi jo'boréna
ti'anni, baruna canji'i.

Jestis maldice a la higuera sin fruto

18Canni Aatani, jai hué'e jobona
go'iguéna, ai aon gu'abi baguére. 1° Aon

gu'aguéna, higo uncuere téani uncueza
cagué, bafiéna ti'anni éfato, higo un-
cue gare beobi. Ja'o se'ga baji'i. Ja'nca
ba'iguéna, Jestis yua bafiéna bénni sen-
jofie cani jo'cagué:

—iGare se'e higo uncuere quéifie
beoye ba'ijé'én, cani jo'cabi.

Cani jo'caguéna, ba higo sunquifiébi
te'e jéana cueneni si'abi.

20 Cueneni si'aguéna, Jesusre con-
cuabi ai éfajén réinjén, baguéni senni
achahué:

—:Bafié queaca yo'ogué
si'agué'ne? senni achahué.

21 Senni achajénna, Jests sehuobi:

—Meésacuani  ganreba  yihuogué
quéayé yé'é. Mésacua yua huaji yéye
beoye ba'ijén, Riusu ta'yejeiye yo'oye
poreyete si'a recoyo ro'tajén ba'ijé'én.
Ja'nca recoyo ro'tajén ba'itoca, yé'é
yua higonéna yure yo'ose'eru qué'ré
ta'yejeiye yo'oye poreja'cua'€ mésacua.
Que cubére'ga ta'yejeiye  yo'oye
poreja'cua'é. En cocare cajén, “Enjo'onbi
gare quéféni, ja'anse'ebi jai ziayana
runi hueséjé'én” ja'anre guansejénna,
Riusubi ba cubéte janca quéfioni réoni
huesoji. 22Mésacuabi Riusuni coca
senni achajénna, Riusubi si'aye gare
énseye beoye mésacuana insiji, baguéni
si'a recoyo ro'tajén ba'itoca, yihuogué
cabi Jests.

cueneni

La autoridad de Jests

23Cani, ja'nrébi Riusu uja hué'ena
cacani, bainni ye'yo birabi. Ye'yo
biraguéna, pairi é€jacua, judio bain
iracua, bacuabi ti'an rani, baguéni senni
achahué:

—cMé'é queaca ro'tagué, énjo'ona
rani é&jagué yo'oyeru yo'ogué'ne?
¢Nebi mé'ére guanseni raore'ne? senni
achahué.

24Senni achajénna, Jesis sehuobi:

—Yé'é'ga yua mésacuani coca senni
achayé. Senni achaguéna, mésacua yua

te'e ruifie sehuojé'én. Ja'nca sehuotoca,
ja'nrébi, yé'é éjagué ba'iyete mésacuani
quéayé yé'é. 25 ;Nebi Juanni bain bauti-
zaye guanseni raore'ne? ;Riusu raosi'qué
0 én yija bain raosi'‘qué baqué bagué?
senni achabi.

Senni achaguéna, bacuabi sa'fefia
yahue ca bi'rahué:

—Bagué senni achase'ere sehuoye ai
jéjaji maire. Riusu raosi'qué baji'i sehuo-
toca, Jesusbi maini: “;Mésacua queaca
ro'tajén, baguéni recoyo ro'tamate'ne?”
cama'igué. 26Ja'nca ba'iguéna, “Bain
raosi'‘qué baji'i” caye giieyé mai. Si'a
bainbi Juan ba'ise'ere te'e ruifie ro'tajén,
Riusu baingué raosi'qué baji'i ro'tajén
ba'icua séani, tin caye huaji yéyé mai,
sa'fefa cahué bacua.

27 Ja'nca  cani,
sehuohué:

—Juan raose'ere hueséyé yéquéna,
sehuohué.

Ja'nca sehuojénna, Jesusbi bacuani
cabi:

—Meésacua janca sehuotoca, yé'é
éjagué ba'iyete, yé€'é raose'ere mésacuani
gare quéaye beoye ba'iyé yé'€, cabi
Jests.

ja'nrébi, Jesusni

La parabola de los dos hijos

28 Cani ja'nrébi, yeque coca bacuani
yihuogué cabi:

—En cocare achani ro'tani ye'yejé'én.
Yequé bainguébi samu mamacuani
babi. Ma'yé ba'iguéna sani, “Mami,
yure umuguse meé'€ sani, ziona yo'o

yo'ogué ba'ijé'én” cabi. 29Caguéna,
“Bafié. Yéma'iné” sehuobi. Jamca
sehuoguébi jé'te “Gu'aye sehuohué
yé'€” se'e go'iye ro'tani, ziona sani yo'o

yo'obi. 30 Ja'nrébi, bagué taitabi yequé
mamaqué, ba yo'jegué ba'iguéna sani,
gliinaru cabi. Caguéna, bagué yua
“Jag€'€. Saiyé, Taita” sehuobi. Jamnca
sehuoguébi yo'o yo'ogué saimaji'i.
31Ja'nca ba'iguéna, mésacua ro'tani

quéajé'én. ¢Jaroguébi bagué taita
case'ere'ru yo'ogué'ne? ;Ru'ru ba'igué o
yo'je ba'igué re'oye yo'oguéne? senni
achabi Jests.

Senni achaguéna:

—Ru'ru ba'iguébi re'oye yo'obi,
sehuohué.

Sehuojénna, Jests yua bacuani béin-
gué cabi:

—Meésacuani ganreba cagué quéayé
yé'é. Impuesto curi cocua, gu'a romi
hua'na, gu'areba gu'ana ba'icuabi
mésacuaru qué'ré re'o bain'é. Riusu
ba'i jobona ti'anjénna, mésacuaca bafié.
32 Juan bautizaguébi yua mésacuana
ti'an rani, re'o baingué'ru éfioguéna,
bagué quéani achose'ere gare ro'tamaé'é
mésacua. Janca ro'tama'icuata'an,
impuesto curi cocua, gu'a romi hua'na,
bacuabi achani, si'a recoyo ro'tahué.
Ro'tajénna, mésacuabi éfani, mésacua
gu'a juchare senjofie beoye gare baé'€.
Juan coca case'ere gare ro'taye beoye
baé'é mésacua.

La parabola de los
labradores malvados

33Yureca yeque cocare achani ro'tani
ye'yejé'én. Yequé bainguébi bisi éye
ziore tanbi. Tanni, tu'ahuéte bagué zio
té'ijeiye yo'oni, éye tumu ro'rohuéte
gatabéna te'ntoni, ja'nrébi émé hué'ere
nécobi, ba zio énanete.

Ja'nca yo'oni téjini, zio cuiracaicuare
choini, bagué ziore bacuana jo'cani,
yequé yijana sajii. 34Sani, ja'nrébi,
éye téarén ti'anguéna, zio é&jaguébi
baguére yo'o concuare choini, éye
téase'ere injaijé'én cagué, bagué zio
cuiracuana saobi. 35Saoguéna, janrébi
ti'anjénna, ba zio cuiracuabi te'e yo'o
conguéte zeanni huani, ja'nrébi yequéni
huani senjoni, yequéni gatabi senjojén
huani senjohué. 36Ja'nca yo'ojénna,
ba éjaguébi se'e yequécua qué'ré jai
jubé yo'o concuare saobi. Saoguéna, ba

zio cuiracuabi bacuani giiina'ru gu'aye
yo'ohué.

37 Yo'ojénna, ja'nrébi yo'je, ba éjaguébi
bagué zinre choigué, “Yé'é zinre sao-
toca, baguéni te'e ruifie énafié bacua”
ro'tagué, bagué zinre saobi. 38 Saoguéna,
zio cuiracuabi baguéte énani, sa'fiefia
coca cahué: “Efajé'én. Mai &agué zinbi
rai'te. Bagué taita bayete coni baja'guére
séani, raijé'én. Baguéni huani senjonu.
Ja'nca yo'otoca, bagué yija baja'yete coni
bayé mai” sa'fiefia cahué. 39 Ja'nca cani,
baguéte zeanni, baguéte huani senjoni,
bagué gamihuéte zio hue'se cancona
jo'cani senjohué, yihuogué cabi Jests.

40Cani ja'nrébi, ba bain achacuani
senni achabi:

—Ja'nca huani senjojénna, ba zio
éjaguébi rani, ¢ba cuiracuani guere
yo'oja'gué'ne? senni achabi Jests.

41 Senni achaguéna, bacuabi
sehuohué:

—Ba zio cuiracuani ai jéja
si'nseni, bacuani huani senjoni,
ja'nrébi yequécua, ba zio téaja'yete
re'oye insicua, ja'ancuana cuiraye

jo'caja'gué'bi, sehuohué.

42 Sehuojénna, Jesis yua bacuani cabi:

—Meésacua yua Riusu coca toyani
jo'case'ere éfiajén, ¢én cocare
ro'tamate'ne? Naca caji:

Riusubi bagué gatabéte jo'caguéna, ro
én yija bain yo'o concua hué'e
yo'ocuabi ba gatabéte éfani, gu'aji
cajén, babére senjohué.

Senjocuata'an, ba gatabébi yua qué'ré
ze'en gatabé'ru re'huase'e baji'i.

Mai Ejagué Riusubi ja'nca re'huaguéna,
maibi ai éfiajén réinjén ba'iyé, caji
Riusu coca.

43 Ja'nca case'e séani, mésacuani fiaca
quéareba quéayé. Riusu yua bagué
ba'i jobore mésacuana jo'casi'québi yur-
era meésacuare quénoni senjoni, yequé
bain re'oye cuirani conja'cua, ja'ancuana
jo'caja'gué'bi. 44 Riusu gatabé jo'case'ere

cato, bainguébi ja'an gatabéna guru-
toca, hua'huani si'asi'‘qué'ru ruinji. Ja'an
gatabébi bainguéna to'intoca, ya'obé'ru
ruinji. Bainbi yé'ére senjotoca, gurujani
hueséyé. Sinseni senjosi'cua'ru ruifié,
bacuana béifie cabi Jests.

45 Caguéna, pairi &jacua, fariseo bain,
bacuabi Jesis coca yihuose'ere achani,
“Maire gu'aye cani jo'cabi bagué” ca-
jén, 4©baguéni preso zeanjama cajén
éfiahué. Bain hua'na si'a jubébi Je-
susre re'oye éfajén, “Riusu baingué
raosi'qué'bi ba'iji” cajén baé'é. Ja'nca
ba'ijénna, bainre huaji yéjén, baguéte
preso zeanmaé'e.

La parabola de la fiesta de bodas

Ja'nrébi se'e, Jesusbi bainre yi-
22 huogué, bacuani coca cabi:
2—Riusu ba'i jobo ba'iyete masiye
yétoca, hueja fiesta yo'ose'ere achani
ye'yejé'én. Bain ta'yejeiye é&jaguébi
bagué zin huejaja'yete ro'tani, ai re'o
aon fiestate yo'ocajii. 3Baguére yo'o
concuare choini, bain choisi'cua raiye

quéajaijé'én cagué saobi. Saoguéna,
ba  bain choisi'cuabi raima'iné
cahué. “4Cajénna, se'e yequé yo'o

concuani cabi: “Ba bain choisi'cuana
sani quéajé'én. Yureca aon fiestate
re'huahué. Huaca hua'na, toro zin
hua'na jujusi hua'na, ja'an hua'nare
huani, si'a aonre re'huani, mésacua
raiyete €&joyé yé'é. Ja'anre bacuani
quéajé'én” cani saobi. ®Saoguéna, yo'o
concuabi quéajatena, ba choisi'cuabi ro
glieye cani, yequéruanna sa€'€. Yequébi
bagué ziona saji'i. Yequébi bagué
bonse insiruna sajii. ©Yequécuaca
ba éjaguére yo'o concua raosi'cuare
ro zeanni, ro gu'aye yo'oni, bacuani
huani senjohué. 7Jamca yo'ojénna,
bain ta'yejeiye éjaguébi ai béinreba
bénji'i. Janca béinguébi bagué soldado
jubéte bacuani huaye saobi. Saoguéna,
bain huani senjosi'cuare séani, bacuani

huani senjoni, bacua hué'e jobore
éoni senjohué. 8Ja'nca yo'ojénna, ba
éjaguébi se'e baguére yo'o concuani
cabi: “Yua hueja fiesta yo'oyete
gare re'huahué yé'€. Rehuaguéna,
choisi'cuabi gu'aye sehuojénna, bacuani
gare ruifie éfama'iié yé'é. 9Ja'nca
séani, mésacua yua hué'e jobo ma'afiana
sani, si'a bainre cu'ejani, fiestana
raiye choijé'én” cani, bacuare saobi.
10Saoguéna, baguére yo'o concuabi
sani, bacua bain tinjasi'cuare cho€'€.
Re'o bain, gu'a bain, si'acuare choijénna,
bacuabi rani, ba éjagué fiesta hué'e
bu'iye téca ti'anhué.

11 Tj'anjénna, &jaguébi cacani énato,
te'eguébi yua hueja fiesta can beoguéna,
12 gjaguébi baguéni béingué cabi: “;Mé'é
queaca ro'tagué, hueja fiesta canre
coma'iguébi raquémne?” caguéna, gare
sehuoye beoye baji'i. 13 Ja'nca ba'iguéna,
ba éjaguébi bagué bain concuani cabi:
“Baguéni zeanni, bagué guéoiiare bagué
énté sarafiare huenni, baguéte quéfioni,
hue'se re'oto, zijei re'otona senjojé'én.
Ja'anru yua bain ai yo'ojén ba'iru'é.
Bacuabi ai oijén, bacua zemefioare
cuncujén ba'iyé cabi bagué” yihuogué
quéabi Jests. 14Ja'nca yihuoni, ba
achacuani se'e cabi: Riusubi ai jai jubé
bainre choiguéta'an, réno jubé se'gare
bagué bainrebare cuencueni re'huaji,
cabi Jests.

El asunto de los impuestos

15Janca caguéna, fariseo bainbi
bacua gajecuana sani, bacua naconi
coca cahué: “Jesusbi huacha
sehuoja'gué cajén, baguéni coquején
senni achafiu” cahué. 16Cani ja'nrébi,
bacua bain concua Herodes gu'a gajecua
naconi, bacuare Jesusna saohué.
Saojénna, bacua yua Jesusna ti'anni,
baguéni coca senni achahué:

—Fjagué, yéquénabi mé's
masiye  ye'yose'ere  achani,

coca
te'e

ruifiereba'é ro'tajén ba'iyé. Ro én yija
bain ye'yojén ba'iyete achama'igué, te'e
ruifie ye'yogué'é mé'é. Eja bain achacua
ba'itoca, mé'ébi gare huaji yéye beoye
te'e ruifie ba'i coca se'gare ye'yogué'é.
17 Ja'nca séani, mé'éni coca senni
achajén raé'é yéquéna. Bain ta'yejeiye
éjaguébi impuesto curi ro'iye senni
achaguéna, ¢maibi baguéni ro'iye baye?
senni achahué.

18Senni achajénna, Jesiis yua bacua
ro coque éaye case'ere masibi. Ja'nca
masini, bacuani sehuogué cabi:

—c¢Mésacua gu'aye ro'tajén, guere
yé'éni ro coquején, yé'éni ro zemo cocare
senni achaye'ne? 19 Impuesto curi so'core
injaijé'én. Efaza, cabi.

Caguéna, denario so'cohuate injani
rahué.

20Rani éfiojénna, bacuani senni
achabi:

—¢Jaro baingué ziabi curi so'cohuate
sé'igué'ne? ¢Gue mami hue'eguébi
sé'igué'ne? senni achabi.

21 Senni achaguéna:

—Bain ta'yejeiye é&jagué'bi sé'iji,
sehuohué.

Sehuojénna, bagué cabi:

—Bain ta'yejeiye €jagué ba ma'caréan
ba'itoca, bain ta'yejeiye éjaguéna go'yani
insijén ba'ijé'én. Riusu ba ma'caréan
ba'itoca, Riusuna go'yani insijé'én, cabi
Jests.

22 Caguéna, bacuabi ai achajén réinjén
quéquési'cuabi ro jo'cani saé'é.

La pregunta sobre la resurreccién

23 Ja'nrébi, yequécua, saduceo bain
hue'ecuabi Jesusna é&najén  saé'é.
Ja'ancua yua, Bain ju'insi'cua yua go'ya
raima'icua ba'iy€, ja'anre cajén ye'yojén
ba'iyé. Ja'nca ba'icuabi Jesusna sani,
baguéni coca senni achajén, 24 baguéni
cahué:

—FEjagué, Moisés coca cani jo'case'ere
mé'éni senni achajén raé'é. Maina

flaca toyani jo'cabi bagué: Bainguébi
zin beogué banica, ja'anguébi junni
huesétoca, bagué yo'jeguébi bagué
rénjo jo'casi'core huejaye baji. Bagote
huejani, bagué ma'yére zinre cu'ecaiye
baji bagué, toyani jo'cabi Moisés.
25Ja'nca toyani jo'caguéna, yureca
yequécuabi yéquéna jubéte baé'é.
Ma'yéreba ba'iguébi bagué yo'jecua,
te'e énté sara te'ecua naconi baé'é.
Ma'yéreba ba'iguébi bagué rénjoni
huejani, zin beoguébi junni hueséni,
bagué rénjore ba yo'jeguéna jo'cabi.
26 Jo'caguéna, ba samu ba'iguébi ba
hua'jegoni huejani, giiina'ru junni
huesébi. Ja'nrébi samute ba'igué, te'e
énté sara samu ba'igué téca, si'acuabi
bagoni huejani, giiinaru zin beocua
junni hueséhué. 27 Junni hueséjénna,
ja'nrébi yo'je, ba hua'jego'ga junni
hueségo. 28 Janca junni huesési'cuabi
se'e go'va raitoca, ¢bago yua jarogué
rénjo ba'ijja'go'cone? Si'acua te'e énté
sara samucua bagoni basi'cua séani,
(meé'é guere quéaguéne? baguéni senni
achani, bagué huacha sehuoye é&jojén
nécahué.

29 Fjojén nécajénna, Jesusbi bacuani
sehuogué cabi:

—Meésacua yua ai huacha ro'tajén
ba'icua'é. Riusu cocareba toyani
jo'case'ere gare hueséjén ba'icua'é.
Riusu ta'yejeiye yo'o yo'oye poreyete
gare hueséjén ba'icua'é mésacua. 30 Bain
junni huesési'cuabi go'ya raijén, sa'fiefia
gare huejama'icua ba'iyé. Riusu anje
sanhué guénamé re'otore ba'icua'ru
ba'iyé bacua. 3lYeque cocare'ga
mésacuani yihuoye bayé yé'é. Mésacua
yua Moisés toyani jo'casi pébéte
anconi, toa zéinsi sahua qué'rona
éfiani, bain ju'insi'cua go'ya raiyete
ye'yejé'én. Riusubi yua Moisesni fiaca
quéagué ba'nji: 32“Abraham yua yé'éni
Taita Riusu caji. Isaacbi yé'éni Taita

Riusu caji. Jacobi yé'éni Taita Riusu
caji” Riusubi quéagué ba'nji. Ja'nca
quéasi'qué séani, mai Ejagué Riusubi
bain junni huesési'cua, bacua Riusu
beogué'bi ba'iji. Bain huajécua, bacua
Riusu se'ga ba'igué'bi, sehuogué cabi
Jests.

33 Ja'nca sehuoguéna, bain hua'nabi
achani, bagué coca yihuogué ye'yose'ere
ai achajén rén'é.

El mandamiento mas importante

34 Jestis yua saduceo bainni ja'nca
sehuoguéna, gare caye beoye baé'é.
Ja'nca  ba'ijénna, fariseo  bainbi
ja'anre achani, bacuabi fié'cani baé'€.
35Ba'ijénna, bacua jubé ba'igué, ira
coca ai re'oye ye'yesi'québi Jests
sehuoja'yete masiza cagué, Jesusna sani
coca senni achabi:

36__Ejagué, Riusu coca guanseni
jo'case'ere cato, ;Gue cocabi qué'ré
ta'yejeiye ba'i coca ba'iguémne? senni
achabi.

37 Senni achaguéna, Jestis sehuobi:

—“Mé'é¢ Ejagué Riusuni ai yéreba
yégué ba'ije'én. MeéE€ recoyo, mé'é
yacahué, mé'é ro'taye, ja'anbi mé'é
porese'eru si'a jéja baguéni ai yéreba
yégué ba'ijé'én.” 38 Ja'an coca yua qué'ré
ta'yejeiye ba'i coca'é cayé yé'é. 3° Yeque
coca ai ta'yejeiye ba'i cocare'ga maina
guanseni jo'case'e ba'iji. Naca caji: “Mé'é
te'e bainni ai yéreba yégué ba'ijé'én.
Mé€ ja'ansi'qué yégué ba'iye'ru mé'é
te'e bainni ai yéreba yégué ba'ijé'én”
guanseni jo'case'e ba'iji. 40Ja'an coca,
samu guanseni jo'casi coca yua Riusu
coca quéré ta'yejeiye ba'i coca ba'iji.
Moisés coca toyani jo'case'e, Riusu ira
bain raosi'cua toyani jo'case'e, si'ayete
éflani masito, ja'an samu coca yure
quéase'ebi qué'ré te'e ruifie ye'yoni
éfiosi coca ba'iji, sehuogué cabi Jesus

¢De quién desciende el Mesias?

41 Ja'nrébi, fariseo bainbi barure
fié'casi'cua ba'ijénna, Jesusbi bacuani
42 coca senni achabi:

—Meésacua yua ba Cristo
Raosi'quéreba ba'iyete ro'tato, ¢ja'an
hua'gué, jarogué zingué'ne? Quéajé'én
yé'ére, cagué, senni achabi.

Senni achaguéna:

—Mai ira taita ba'isiqué David,
ja'angué zin ba'iji, sehuohué.

43Sehuojénna, Jesusbi bacuani senni
achabi:

—Ja'nca sehuoto, éfere ro'tani se-
huojé'én. Riusu Espiritubi Davidni ro'ta
giieseguéna, Davidbi fiaca cani jo'cabi:
44 Riusubi y&'é Ejaguéni cabi:

“Yé'€ jéja ca'ncona béani, mé'é je'o cara-
jei fiésebé téca ba'ijé'én” cani jo'cabi.
45Ja'nca cani jo'cagué, Cristo
raosi'quére David zin caye poremaji'i,
baguéte Ejagué casi'qué séani, sehuogué
cabi Jests.

46 Ja'nca sehuoguéna, si'acuabi ro caye
beoye ba'ijén baé'é. Ja'an umugusebi
baguéni se'e coca senni achaye huaji
yéjén baé'é.

Jests acusa a los fariseos
y a los maestros de la ley

Ja'nrébi Jests yua bain jubé,
23 baguére concua, bacuani coca yi-
huogué cabi:
2_Ira coca ye'yocua, fariseo bain,
bacua yua Moisés coca toyani jo'case'ere
éfiajén, bainni ye'yojén quéacua ba'iyé.
3Ja'nca ba'ijénna, bacua quéaye si'aye
achani re'oye ro'tajén, te'e ruifie yo'ojén
ba'ijé'én. Bacua yo'ojén ba'iyete cato,
ja'anre giiina'ru yo'oye beoye ba'ijé'én.
Bacuabi ai coca yihuojén quéacuata'an,
bacua quéaye'ru te'e ruifie yo'oma'icua
ba'iyé. 4Bain hua'nani coca guansején,
Te'e ruifie yo'ojén ba'ijé'én cajénna, ai
jéja yo'ojén guajayé. Ja'nca guajajénna,

bacuaca gare cofie beoye ba'icua'é.
5Bacua yo'oyete cato, bainbi éfani
maire re'oye ro'tajén ba'ija'bé cajén,
ja'anre ro'tajén, bacua yo'o ma'caréanre
yo'ojén ba'iyé bacua. Riusu coca toy-
ani bacua canna sé'quese'ere ai ba'iye
ju'ijén éfiofiu cajén, qué'ré zoa ma'caréan
can yéruhuabi re'oye reojén énonu ca-
jén, ja'anre yo'ojén ba'icua'é. ©Aon fi-
estana saito, qué'ré &ja bain ba'iruna
béani ba'ijén bojofiu cayé. Riusu coca
ye'ye hué'ena saito, qué'ré re'oruanna
béani ba'ijén bojoiiu cayé. 7Hué'e jo-
borebana saito, bain saludayete ai bo-
jojén é&joyé. Bainbi bacuare saludato,
Ta'yejeiye éjagué catoca, ai bojoyé.
8Ja'nca ba'icuata'an, mésacua yua
ja'an saludayete cu'eye beoye ba'ijé'én.
Mésacua yua te'e éjagué se'gare achaye
bayé. Mésacua si'acua yua te'e bain
ba'iyé. 9Mésacuabi én yija bainre
saludatoca, Taitareba gare caye beoye
ba'ijjé'én. Taita Riusu yua guénamé
re'otore ba'iguéna, ja'angué se'gani
Taitareba saludajén cajén ba'ijé'én,
gaflaguére séani. 10Bainbi mésacuani
éjagué caye, ja'anre cu'eye beoye
ba'ijjé'én. Cristo se'gabi mésacua
éjagué’bi  ba'iji, gahaguére séani.
1T Mésacua jubé ba'iguébi qué'ré é&ja
baingué Dba'itoca, mé€ gajecuani
conni cuiragué ba'ijé'én. 12Qué'ré é&ja
baingué'ru rehuasi'qué baza catoca,
qué'ré yo'je baingué'ru rehuasi'qué
ba'ija'gué’bi. Qué'ré yo'je baingué'ru, ro
yo'o con hua'gué'ru re’huasi'qué baza
catoca, é&ja baingué'ru rehuasi'‘qué
ba'ija'gué'bi, yihuogué cabi Jests.

13 Ja'nca cani, ja'nrébi fariseo bain, ira
coca ye'yesi'cua, bacuare ai béingué cani
jo'cabi:

—Meésacua ira coca ye'yocua, fariseo
bain, Re'o bain ba'iyé yéquéna cajén, ro
coquején ba'iyé. Riusu ba'i jobona ti'afie
yécuani énsejénna, ai bénni senjoie
cani jo'case'e ba'iji mésacuare. Mésacua

baruna ti'anma'icuabi ba ti'afie yécuare
énseye.

14 Mésacua ira coca ye'yocua, fariseo
bain, re'o bain ba'iyé yéquéna ca-
jén, ro coquején ba'iyé. Romi hua'je
hua'na hué'efiare téani, bacuare sen-
joni ja'nrébi, Re'o bain ba'iye énofiu ca-
jén, uja coca ro zoe senreba sencua
séani, ai bénni senjofie cani jo'case'e
ba'iji mésacuare. Mésacua yua qué'ré
ta'yejeiye bénni senjosi'cua ba'ija'cua'é.

15Meésacua ira coca ye'yocua, fariseo
bain, Re'o bain ba'iyé yéquéna cajén, ro
coquején ba'iyé. So'o bainguéte cu'eni
Riusu bainguére baguéte re'huaza cajén,
si'a én yija re'otona ro ganijén ba'ijén,
baguéte cu'eni tinjani, mésacua cocare
ye'yoni téjijénna, bagué yua mésacua'ru
qué'ré gu'a baingué rehuasi'québi ba'iji.
Mésacua naconi Riusu toana te'e saiji.
Ja'nca yo'ocuare séani, ai bénni senjoiie
cani jo'case'e ba'iji mésacuare.

16 Mésacua yua Riusu ma'a éfocua
ba'iyé yéquéna cajén, ro haco beocua'ru
ba'ijén, Riusu ma'a éfofle huesécua'é.
Ja'nca séani, ai bénni senjofle cani
jo'case'e ba'iji mésacuare. En cocare
ro huesé é€aye cajén ba'iyé mésacua:
“Bainbi Riusu uja hué'ere ro'tajén, gan-
reba coca cuencueni catoca, bacua gan-
reba coca cuencueni case'eru yo'oye
jo'caye poreyé. Ja'nca porecuabi Riusu
uja hué'e zoa curire ro'tajén, gan-
reba coca cuencueni catoca, bacua
cuencueni case'eru yo'oye bayé” ca-
jén ba'iyé mésacua. 17 Ja'nca cacuabi ro
ro'tajén, fiaco beocua'ru ba'ijén, gu'aye
yo'ojén ba'iyé. Ba zoa curire ro'tajén,
ganreba coca cuencueni catoca, gare
huacha yo'ojén ba'iyé. Riusu uja hué'ere
qué'ré ro'tajén ba'ijé'én. 18 Ja'nrébi yeque
coca mésacuabi ro ro'tajén guansején
ba'iyé: “Bainbi misabéte ro'tajén, gan-
reba coca cuencueni catoca, bacua cuen-
cueni case'eru yo'oye jo'caye poreyé.
Ja'nca porecuabi Riusuna insise'e, mis-

abéna jo'case'e, ja'anre ro'tajén gan-
reba coca cuencueni catoca, bacua
cuencueni case'erTu yo'oye bayé” ca-
jén ba'iyé mésacua. 19Ja'nca cacuabi
ro ro'tajén fnaco beocua'ru ba'ijén, ro
huesé huamnaru ba'iyé. Riusuna in-
sisi ma'caréte ro'tajén, ganreba coca
cuencueni catoca, gare huacha yo'ojén
ba'iyé. Riusu hué'e misabéte qué'ré
ro'tajén ba'ijé'én. Ba insisi ma'caréte mis-
abéna téoguéna, re'o maca'é caji Riusu.
20 Ja'nca ba'iguéna, misabéte ro'tajén,
ganreba coca cuencueni catoca, babéna
téose'ere'ga ro'tajén, ganreba coca cuen-
cueni cayé. 21 Riusu uja hué'ere ro'tajén,
ganreba coca cuencueni catoca, Riusu
yua ba hué'ere ba'igué, ja'anguére'ga
ganreba coca cuencueni cayé. 22Gué-
namé re'otore ro'tajén, ganreba coca
cuencueni catoca, Riusu jéja guéna sei-
huére'ga ro'tajén ganreba coca cuen-
cueni cayé. Riusure'ga ro'tajén, ganreba
coca cuencueni cayé.

23 Mésacua, ira coca ye'yocua, fariseo
bain, Re'o bain ba'iyé yéquéna cajén,
ro coquején ba'iyé. Menta, anis,
comino, ja'an re'o sén ja'ore ro'tajén,
décima parte ba'iyete quéfioni, ja'anre
Riusuna insijén ba'icua'é. Ja'nca insijén
ba'icuata'an, Riusu jéja coca guanseni
jo'case'ere ro ro'tajén, ro yo'omajén
ba'iyé mésacua. Re'oye yo'oye, bainni
oire bani cofie, Riusuni si'a recoyo
ro'taye, ja'anre guanseni jo'case'e
ba'iguéna, qué'ré jéja ro'tajén yo'ojén
ba'ijé'én mésacua. Ja'nca ro'tamajénna,
ai bénni senjofie cani jo'case'e ba'iji
mésacuare. Re'o sén ja'ore Riusuna
insijénna, re'oye yo'ohué. Ja'anre
yo'ojén, Riusu jéja coca guanseni
jo'case'ere'ga ru'ru qué'ré ta'yejeiye
yo'ojén ba'ire'ahué mésacua. 24;Ja'nca
yo'oma'isi'‘cuabi Riusu ma'are bainni
éfiocua ba'iyé yéquéna cajén, ro
coquején, flaco éfiama'icua'ru ba'iyé
mésacua! Mésacua aonre ainjén, taya

hui'yare éfiani, rutani senjofié. Janca
senjocuabi camello hua'gué jaiguéte
éflamajén, ja'anguéte ro ro'tajén réomé
meésacua.

25Mésacua ira coca ye'yocua, fariseo
bain, Re'o bain ba'iyé yéquéna cajén,
ro coquején ba'iyé. Tasa ro'rohué,
guéna re'ahué, ja'anre zoajén, guérébé
canco se'gare zoajén ba'iyé mésacua.
Yacahuéte zoaye beoye ba'iyé. Giiina'ru,
meésacua yua re'oye abujén, re'o bain'ru
€énojén, ro coqueyé. Mésacua recoyo
ro'tayete cato, ai gu'aye yo'ocua ba'iyé.
Ro coquején jianjén, yequécua bayete
ro coquején téani bayé mésacua. Ja'nca
ba'icuani ai bénni senjofie cani jo'case'e
ba'iji. 26 Mésacua fariseo bain, ro fiaco
énama'icua'ru huacha yo'ojén, ru'ru
guéna re'ahua yacahuére zoajé'én.
Mésacua recoyo ro'taye, si'aye mame
re'huani ba'ijé'én. Ja'nca ba'itoca, re'o
bainreba ruinjén ba'iyé mésacua.

27Mésacua, ira coca ye'yocua,
fariseo bain, Re'o bain ba'iyé yéquéna
cajén, ro coquején ba'iyé. Mésacua
yua bain tansiruan, pojei re'cobi
re'oye ténosiruan, ja'anruanru ba'iyé
mésacua. Eméje'en ba'i ca'ncona éfato,
ai re'o huanatu éfiofié mésacua.
Ja'nca éfiocuata'an, ju'insi'cua gu'an
tansiruan sa'nahué ba'iye ja'anra'ru
ai gu'a recofioa bayé meésacua. Si'si
recoyo ro'tajén ba'icua'é mésacua.
Janca Dba'icuare séani, ai bénni
senjoiie cani jo'case'e ba'iji mésacuare.
28 Bain hua'nabi mésacuani éfiato, re'o
hua'na'ru énojén ba'iyé mésacua. Ja'nca
éfocuata'an, ro coquején énofie. Gu'a
hua'na se'ga ba'iyé mésacua.

29 Mésacua ira coca ye'yocua, fariseo
bain, Re'o bain ba'iyé yéquéna cajén,
ro coquején ba'iyé mésacua. Riusu ira
bain raosi'cua, si'a re'o bain, junni
huesési'cuare ro'tajén, mésacua yua
bacua tansiruanre re'oye re’huani ai re'o
gatare néconi jo'cajén, 30faca cayé:

“Yéquénabi ba ira bain ba'isi'cua naconi
ba'ijén ba'itoca, bacua naconi Riusu
bainni te'e huani senjoma'ire'ahué,
gu'aye yo'ose'e séani” cayé mésacua.
31Ja'nca cacua séani, mésacua gu'aye
yo'oyete €nojén ba'iyé. Mésacua ira
bain ba'isi'cuabi Riusu bainni huani
senjojénna, meésacua yua bacua
mamacua séani, giiina'ru yo'ocua ba'iyé
mésacua. 32Yureca, mésacua ira bain
ba'isi'cua, bacua gu'a yo'o, ja'an yo'ore
sani, Riusu ta'yejeiyereba raosi'quéni
uareba huani senjoja'cua'é mésacua.
b h 1 1

33Meésacua yua afia hua'na'ru ro co-
quején, ro gu'aye yo'ojén ba'icua'é.
Ja'nca ba'icuabi Riusu bénni, ba toana
senjoja'fiete gare jéaye beoye ba'iyé
mésacua. 34Janca ba'ijénna, yureca
€'ébi yua Riusu bain raosi'cua, re'o bain

'€b R b ‘ 'ob
masiye éfiocua, Riusu cocare yihuocua,
ja'ancuare meésacuana saoni jo'cayé.
Saoni jo'caguéna, mésacuabi yequécuani
crusu sa'cahuéna reoni, huani sen-
joja'cua'é. Yequécuani mésacua coca
ye'yo hué'efiana sani, si'nseni, ja'nrébi
si'a hué'e jobofiana bi'rajén, bacuani
je'o bajén ba'ija'cua'é. 3° Ja'nca ba'ijénna,
iusubi si'a bagué re'o bain huani sen-
Riusubi si'a b 'o bain h
josi'cuare ro'tani, mésacua jucha'é cagué
éinja'gué'bi. Ru'ru el, re'o baingué
b 'gué’bi. Ru'ru Abel, re'o b
ba'isi'qué huani senjosi'qué, ja'anguéte
ro'tani, ja'nrébi yo'je, Berequias ma-
maqué Zacarias, Riusu hué'e misabé
cancore ba'iguéna huani senjosi'qué,
si'acuare ro'tani, Mésacuabi huani sen-
johué cagué ba'iji Riusu. 3°Ganreba
mésacuani cagué quéayé yé'é. Riusubi
bénni senjoie ro'tagué, yurera giiina'ru
mésacuani yo'oye ro'taji bagué.

Jests llora por Jerusalén

37 Jerusalén bain, Jerusalén bain,
mésacuani coca quéaye bayé yé'€.
Riusu ira bain raosi'cua si'acuani huani
senjohué mésacua. Riusu coca quéaye
raosi'cuani gatabi senjojén, huani

senjohué mésacua. Mésacua mamacuare
ai ta'yejeiye choini jéhuahué yé'é. Cura
hua'gobi bago zin huanare choini,
bago ganhua cabéan yijacuana ta'pini
cuirago yo'oye'ru mésacua mamacuare
giiina'ru cuiraye yéhué yé'é. Ja'nca
yéguébi choiguéna, mésacua raiye
gilereba  giiehué. 38Janca séani,
mésacuani bénni senjofie cani jo'cayé
yé'€. Mésacua hué'e yua senjosi hué'e'ru
ruinji. 3%Yureca én coca: “Riusu
cuencuesi'québi  raiguéna, baguéni
bojoreba bojojén bafiuni” ja'an coca
cani jo'case'e ba'ija'ye téca, mésacua
yua yé'éni gare se'e énama'icua ba'iyé,
cani, ja'nrébi bacuare jo'cani saji'i Jests.

Jests anuncia que el
templo sera destruido

Jo'cani saigué, Riusu uja hué'ere
24 jo'cani saiguéna, baguéte con-
cuabi téhuo rani, ba uja huéefia jai
hué'efiare Jesusni éfiohué. 2Efiojénna,
Jests yua bacuani quéabi:

—Meésacuabi én hué'efiare éfajénna,
mésacuani ganreba quéayé yé'€. Si'a
hué'efia yua fafioni taonsi hué'efia
ba'ija'gué'bi. Gare te'e gatabé tuiye beoye
ba'ija'gué'bi, quéagué cabi Jests.

Senales antes del fin

3Ja'nca quéani, ja'mrébi, Olivo casi
cubéna méni béaguéna, baguéte concua
se'gabi téhuo rani, baguéni yahue senni
achahué:

—¢Riusu hué'e quejeito taonni hue-
soyene? ;ME'€ se'e raija'ye, én yija cara-
jeiye, ja'anrén ti'anja'fiete queaca masiye
poreye'ne yéquéna? senni achahué.

4Senni achajénna, Jestis sehuobi:

—Meésacua énare bajé'én. Yequécuabi
mésacuani ro coquema'iie cajén,
mésacua éfare bajé'én. S Bainre
coquecua ai ba'icuabi rani, “Riusu
Raosi'quéreba'é yé€. Ba Cristo'é

eopesyy

yé cajén, ro coquején ba'ija'cua'é.

6Mésacua yua si'aruan guerra huayete
achajén, quéquéye beoye ba'ijé'én.
Bain guerra huaja'ye yuara cuencuese'e
ba'iguéna, én yija carajeirén yuta
ti'anma'iji. 7Bain jubéan yua sa'fiefia
ai guerra huani ai yo'ojén ba'ija'cua'é.
Si'aruan yija fiu'cueye, aon gu'ana
ju'ifie, ja'anna ai yo'ojénna, 8yuta ai
yo'ojén ba'iye ai caraji.

9Ja'nrébi, yequécuabi mésacuani
preso zeanni, mésacuani ai yo'o
glieseja'cua'é. Mésacuare huani
senjoja'cua'é. Meésacua yua @ yé'é
bainrebare séani, si'a re'oto bainbi
meésacuani béinjén, je'o bajén
ba'ija'cua'é. 10 Ja'nca ba'iguéna,

yequécua y€'€ bainreba cacua, ai jai
jubébi yé'é¢ ma'a énose'ere gare jo'cani
senjoja'cua'é. SaTiefia ro coquején
preso zean giiesején, sa'fiefia je'o bajén
ba'ija'cua'é. 11Yequécua, Riusu bain
raosi'cua'é yéquéna cajén, ro coquején,
ai jai jubé bainni ai gu'aye yo'o giiesején
ganija'cua'é. 12Ja'nrébi, bain hua'nabi
ai ta'yejeiye gu'ajeijén, bacua sa'fiefia
ai yéjén ba'ise'ere gare jo'caja'cua'é.
Riusute ai yéye jo'cajén ba'ija'cua'é.
13 Ja'nca ba'ija'yeta'an, yé'éni si'a recoyo
jo'caye beoye ro'tajén ba'ijé'én. Ja'nca
ro'tajén ba'itoca, carajeirén ti'anguéna,
Riusubi mésacuani téani baja'gué'bi.
14Yureca Riusu ba'i jobo ba'iye, ja'an
cocareba ru'ru si'a én yija bainna quéani
achose'e ba'ija'gué'bi. Si'a re'oto bainbi
ja'anre masijabé cagué, ba cocare
si'aruanna quéani achose'e ba'ija'gué'bi.

Ja'nca ba'iguéna, jamrébi, én yijabi
carajeija'gué'bi.
15Yureca Riusu baingué ja'anré

raosi'qué Daniel hue'egué, ja'anguébi
carajeirén ba'ija'gué, ba gu'aye huesoni
si'aja'gué, ja'anguéte cani toyani jo'cabi.
Ro én yija bainbi ja'an gu'aguéni
inni sani, Riusu uja hué'ena néconi
baja'cua'é. En coca éfacuabi te'e ruifie
ye'yeni masija'bé cayé. 16 Ja'nca néconi

bajénna, Judea yija ba'icuabi yua cu
re'otona sani gatijabé. 17 Yequécua,
bacua hué'e €méje'en ba'irute banica,
bacua hué'e bonsere injén gajema'ija’bé.

18Yequécua hué'e jobo cancofa
ba'icua banica, bacua cafiate injén
go'ima'ijabé. 1°Romi huana zinbé

ba'icua, zin chuchajén ba'icua, ja'ancua
banica, jbacuare ai yo'ojén ba'ija'gué'é!
iChao hua'na! 20Bacua sani gatija'rén
ti'anguéna, sésérén, yo'o yo'oma'i
umuguse, ja'anrén ba'ima'ija'fie cajén,
Riusuni ujajén ba'ij¢'én. 2! Ja'an
umugusefia ti'anguéna, bainbi ai
ta'yejeiye ai yo'ojén ba'ija'cua'é. Bainbi
si'a Riusu re'huani jo'casi umuguseiia
ai yo'ojén ba'iyeru qué'ré ta'yejeiye
ai yo'ojén ba'ija'cua'é. 22Ja'nca ai
yo'ojén ba'ijénna, mai Ejagué Riusubi
zoe ai yo'oma'i giieseji. Ai yo'o
giiesetoca, si'a bainbi gare hueséni
carajeijén ba'ire'ahué. Riusu bainreba
cuencuesi'cuani ai yégué séani, bainbi
zoe ai yo'ojén ba'ima'ija'cua'é.

23Ja'an  umugusefia  ti'anguéna,
yequécuabi mésacuani coque éaye
yo'ojén ba'ijja'cua'é. Bacuabi cajén,

“Efiajé'én. Querute ba'iji Cristo” o
“Efiajé'én. Enjo'onre ba'iji” ja'anre
catoca, bacuani achaye beoye ba'ijé'én.
24Jai jubé bainbi Cristo'é yé'é cacua,
Riusu raosi'qué'é yé'é cacua, ja'ancuabi
rani, bainni ro coquején, Riusu
ta'yejeiye masini éfofieTu éfojén,
Riusu bain cuencuesi'cuare'ga coqueiiu
cajén ba'ija'cua'é. 25Yureca yé'€bi
mésacuani ruru quéaguéna, bacua
coquején case'ere €hare bajén, achaye
beoye ba'ijé'én. 26 Ja'nca séani, bacuabi,
“Efiajaijé'én. Cristo yua beo re'otore

ba'iji” catoca, sani éhama'ijé'én.
Yequécuabi, “Hué'e  sa'mahuéreba
ba'iji Cristo” catoca, bacua cocare

ro'tama'ijé'én. 27 Méjobi énségué etajei
ca'ncobi jue'neni, énségué rucajai ca'nco
téca miaguéna, ja'anre ro'tani, yé'é

se'e ti'an raija'yete masijé'én. Yé'€¢ yua
Baingué'ru Raosi'quéreba ba'iguébi te'e
jéana gaje raija'gué'é yé'é. 28 Ga'nihuébi
pu'ncagué uinguéna, guéta caro
hua'nabi fié'ca raiyé. Ja'anre ro'tani, éfie
se'ga masijé'én: Bainbi gare gu'ajaijén
ba'ijénna, Riusubi yua te'e jéana bénni
senjogué raija'gué'bi.

El regreso del Hijo del hombre

29 Ja'anrén ti'anguéna, bainbi ai yo'oni
si'ajénna, ja'nrébi ja'an umuguseia
bani, énséguébi gare yayajeija'gué'bi.
Nafiagué'ga gare se'e éhoma'ija'gué'bi.
Ma'choco hua'i'ga guénamé re'otobi
tonni hueséni si'aja'cua'é. Guénamé
re'oto si'a re'otobi ai jéja fiu'cueja'gué'bi.
30 Ja'nrébi bain hua'mabi pico re'otona
énato, yé€'¢, Baingué'ru Raosi'quéreba
ba'iguébi gaje raija'gué'é yé'€. Gaje
raigué ba'iguéna, si'a €n yija bain
jubéanbi énani, bacua gu'a jucha yo'ojén
ba'ise'ere ro'tani, ai ota oijén giiija'cua'é.
Yé€ yua ai ta'yejeiye ba'igué, ai
go'sijeiye ba'igué, pico re'otobi gaje
raiguéna, yé'ére éfaja'cua'é. 31Janca
gaje meni éfoja'guébi yua coneta ai
jéja juni, yé'é¢ guénamé re'oto yo'o
concuani coca guansegué caja'gué'é
yé'é: “Mésacua si'a yija cancofa, si'a
guénamé ca'ncona, si'aruanna sani,
yé€'€ bainreba cuencuesi'cuare fié'cojani
rajé'én” guansegué cani, yo'o concuare
saoja'gué'é yé'e.

32Mésacua yua higo sunquifié ja'o
sariyete €fani ye'yejé'én. Bafiébi juinja
cabéanbi irani, ja'nrébi ja'o sari bi'raji.
Sari bi'raguéna, mésacuabi &fiani, En-
sérén ti'anji cajén ba'iyé. 33Yé'é coca
yure case'ere'ga ro'tajén, ja'an ba'ija'ye
ti'anguéna, giiina'ru, mésacua yua Cara-
jei umuguseiia ti'anbi cajén, ja'anre
masijén ba'ijé'én, te'e jéana ti'anjafie
séani. 34Mésacuani ganreba yihuogué
quéayé yé'é. Yurena bainbi yuta junni
hueséma'ijénna, y€'€ coca case'e'ru si'aye

ruru ba'ija'guébi. 3°Guénamé re'oto,
yija re'oto, ja'anbi gare carajeito'ga, y€'é
cocareba cani jo'case'ebi yua carajeiye
beoye ba'ija'gué'bi.

36 Ja'an umuguse ba'ija'ye, ja'an hora
ba'ija'ye, ja'anre senni achatoca, bainbi
gare hues€jén ba'iyé. Riusu guénamé
re'oto yo'o concua'ga gare hueséjén
ba'iyé. Yé'€'ga, Riusu Zin ba'iguéca gare
hueségué ba'iyé. Taita Riusu se'gabi
masiji.

37Yé'é gaje raija'yete masiye yétoca,
ira baingué ba'isi'qué Noé, bagué ba'isi
umugusefia'ru  ba'ija'gué’bi. 38 Ja'an
umugusefia, co'jeya yuta raimaquéna,
bain hua'mabi bacua aon ainjén gono
uncujén, yequécuabi romire huejajén,
ja'nca yo'ojén ba'nhué. Noebi bagué
yoguna cacaguéna, ja'an umuguse
téca janca yo'ojén ba'nhué. 3°Janrébi
co'jeyabi rani, bacuani gare huesoni
si'aguéna, ba co'jeya raija'yete gare
hueséjén ba'nhué. Ja'nca hueséjén
ba'ijénna, yé'€ gaje rairén'ga giiinajeine

ba'ija'gué’bi. 40Ja'anrén ti'anguéna,
samucuabi ziore ba'ijén, te'e yo'o
yo'ojénna, te'eguéte sayé. Yequéni

jo'cayé. 41 Romi hua'na samucuabi huea
toarote te'e ba'ijén, hueare toajénna,
te'egote sayé. Yeconi jo'cayé.

42 Ja'nca ba'iguéna, mésacuaca éfia-
jén ba'ijén, Riusuni jo'caye beoye ujajén
ba'ijé¢'én. Mésacua Ejagué ti'anja'rénre
huesécua séani, ja'nca énajén éjojén
balij¢'én. “3Efe'ga achani masijé'én.
Hué'e €jaguébi jiangué raija'yete, flami
gue hora raija'yete masitoca, énagué
éjogué ba'ire'abi. Bagué hué'e bon-
sere jian giiesema'ire'abi. 44 Mésacua'ga
gliina'ru yé'é gaje raija'yete éfiajén €jojén
ba'ijé'én. Yé'€, Baingué'ru Raosi'quéreba
ba'iguébi gaje raija'ye cato, mésacuabi
ro'tama'ijénna, te'e jéana gaje raija'gué'é
ye's.

El criado fiel y el criado infiel
45Eja  bainguére yo'o  concua
yo'ose'ere ro'tajé'én. Te'eguébi te'e ruine
recoyo ro'taguéna, bagué éjaguébi so'o
sai bi'ragué, bagué hué'ere -cuiraye
guanseni, baguéni cani jo'cabi. “Yé&'ére

yo'o concuani bacua yo'o yo'oye
guansegué, bacua aon aifie insigué
ba'ijé'én” cani jo'cani sajii. “0Sani

ja'nrébi jé'te, se'e rani éhato, baguére
yo'o conguébi bagué hué'ere ai re'oye
cuiragué ba'itoca, baguéni ai bojogué,
baguéni ai congué ba'ija'gué'bi. 47 Ja'nca
ba'igué, bagué hué'e, bagué yija, bagué
bonse, si'ayete baguére yo'o congué
re'oye yo'osi'‘quéna insini, bagué yo'je
éjaguére re'huaguéna, ai bojogué
ba'ija'gué’bi. 48 Ja'nca ba'iguéna, yequé
yo'o congué re'oye yo'oma'iguéna,
ja'anguéna giiina'ru jo'cani so'ona
saitoca, ja'anguébi gu'aye yo'oji. “Yé'é
éjaguébi zoe sani raima'iji” cagué,
49bagué gaje concuani huani, giiebe
éaye ba'icua naconi aon anni jo'cha
uncuni ba'iguéna, S5Cbagué ro'tagué
ba'ima'i umuguse, bagué huané yeni
ba'iguéna, bagué &jaguébi joé ba'irénbi
ti'an raija'gué’bi. 5lJanca ti'an rani
énani, baguéni ai bénni senjogué, gu'a
bain ba'iruna jo'cani senjoja'gué'bi.
Re'o bain'é yéquéna, casi'cuabi ro
coquejénna, ja'anruna jo'cani senjosi'cua
ba'ijén, ai ta'yejeiye oijén, bacua
zemeifioare cuncujén ba'ija'cua'é.

La parabola de las diez muchachas

Yureca, Riusu ba'i jobo ba'iyete
25 masiye yétoca, yequécua romi
zincua si'a sara ba'icuare quéaguéna,
achani ye'yejé'én. Hueja fiestana
saicuabi bacua majahuéanre sani,
huejaja'guéni &jofiu cajén saé'é. 2Bacua
jubé ba'icua, te'e énté sara ba'icuabi ro
ro'tajén huesé hua'na baé'é. Yequécua
te'e énté sara ba'icuabi ai masiye

ro'tajén baé'é. 3Ro huesé hua'nabi
saijén, maja ro'rohuéanre samaé'€,
bacua majahuéanna queoyete. 4 Masiye
yo'ocuaca maja ro'rohuéanre bacua
majahuéan naconi sahué. °Ja'nca
sani é&jojénna, ba huejaja'guébi yuta
raimaquéna, si'acuabi umeni cainjén
éjohué. ©Ja'nca é&jojénna, fiami jobo
ba'iguéna, bainbi quéani achojén
giithué: “;Efiajé'én! Huejaja'guébi
raiji. Baguéni t€huojén saifiu” giiihué.
7 Giiijénna, ba romi zincuabi huéni,

bacua majahuéanre re’huahué.
8Re'huani, ba huesé huana te'e
énté sara ba'icuabi bacua masi

gajecuani cahué: “Yéquéna majahuéan
yaya bi'raji. Mésacua majare choa

ma'caré insijé'én” cahué. 9Cajénna,
maja bacuabi sehuohué: “Bané.
Ja'nca yo'otoca, majabi ti'anma'iji.

Mésacua yua maja bendiecuana sani

coni bajé'én” sehuohué. 10Ja'nca
sehuojénna, cojén saé'é. Saisi'cua
ba'ijénna, ba huejaja'guébi ti'anbi.

Ti'anguéna, yequécua re'o majahuéan
re'huasi'cuabi bagué naconi hueja fiesta
hué'ena te'e cacahué. Cacajénna, anto
sa'ro yua ta'pise'e bajii. 11Janrébi ba
maja cojén saisi'cuabi rani, anto sa'rona
choé'é: “Ejagué, &jagué, ancojé'én”
cajén choé'é. 12Ja'nca choicuareta'an,
huejaja'guébi  sehuobi:  “Mésacuani
ganreba cagué quéayé. Meésacua yua
tincuare séani, mésacuani hueségué'é
yé'é” sehuobi. 13 Ja'nca ba'iguéna, éfiere
achani ye'yejé'én. Mésacua yua Ejagué
ti'an raiyete éfajén é&jojén ba'ijé'é
Bagué rai umuguse, bagué raija'rén,
ja'anre gare hueséja'cua'é mésacua.

La parabola del dinero

14En cocare achani, Riusu ba'i jobo
ba'iyete ye'yejé'én. Eja bainguébi so'o
yijana saiza cagué, baguére yo'o con-
cuare choini, bagué bonsere bacuana
jo'ca bi'rabi.

15Ru'ru ba'iguéna curi so'co cinco
mil so'cofia insibi. Yequéna samu mil
so'cofia insibi. Yequéna te'e mil so'cofia
insibi. Insini, bacuani cabi: “Mésacua
porese'e'ru negociajaijén, curi jaijei giie-
sején ba'ijé'€n” cagué, bagué curire
huo'hueni jo'cabi. Insini téjini, ja'nrébi
saji'i. 16Saquéna, cinco mil so'cofia
cosi'québi ja'ansi'qué sani, negociajani,
se'e yequé cinco milre ganani babi.
17 Samu mil so'cofia cosi'qué'ga sani, se'e
yequé samu milre giiinajeifie ganani
babi. 18Te'e mil so'cofia cosi'quéca
sani, yijana no'ani, bagué €jagué curire
yahueni re'huani babi.

19 Ja'nca yo'ojénna, ai zoe ba'iguéna,
ba é&jaguébi se'e goni, baguére yo'o
concuare choini, bagué curi insise'ere
cuencueza cagué senji'i. 20Senguéna,
cinco mil so'co cosi'qué yua se'e yequé
cinco milre ganasi'québi rani, €jaguéni
quéabi: “Ejagué, mé'ébi cinco mil
so'cofia yé'éna insiguéna, se'e yequé
cinco mil mé'ére ganacaé'é. Mé'é curi
séani, se'e coni bajé'én” cabi. 2! Ja'nca
caguéna, €jaguébi sehuobi: “Ai re'oye
jaijeini curi ganahué mé'€. Yé'é yua
choa ma'caréte insiguéna, yé'ére jo'cani
senjoma'isi'québi ai re'oye yo'ohué mé'€.
Ja'nca séani, qué'ré ta'yejeiye éjaguére
mé'ére re’huayé yé'é. YE€ naconi te'e
bojogué ba'ijé'én” cabi. 22Caguéna,
ja'nrébi samu mil so'co cosi'québi bagué
éjaguéna rani quéabi: “Ejagué, mé'ébi
samu mil so'coha yé'éna insiguéna,
yureca se'e samu milre mé'ére ganacaé'é
yé'€. Mé'é curi séani, se'e coni bajé'én”
cabi. 23Janca caguéna, &jaguébi
sehuobi: “Ai re'oye jaijeini curi ganahué
mé'é. Yé'é yua choa ma'caréte insiguéna,
yé'ére jo'cani senjoma'isi'‘québi ai re'oye
yo'ohué mé'é. Janca séani, qué'ré
ta'yejeiye éjaguére meé'ére re'huayé
yé'é. YE'€ naconi te'e bojogué ba'ijé'én”
cabi. 24Caguéna, janrébi te'e mil
so'co cosi'québi rani, éaguéni quéabi:



SAN MATEO 25:25

“Ejagué, mé'é yua ai jéja guanse éjagué
ba'iguéna, masihué yé'é. Yequécua
yo'o yo'ose'ere téani bagué'€ mé'e.
Yequécua ziofia tanse'ere téani bagué'é
mé'é. 25Ja'nca ba'iguéna, mé'€ curire
huesoma'ifie cagué, mé'éni huaji yéhué
yé'é. ME€ te'e mil so'cofia coni, sani,
yijana no'ani yahueni re'huacaé'é.
Ja'nca yahueni re'huase'e ba'iguéna,
mé'é curire coni bajé'én” cabi. 26 Ja'nca
caguéna, €jaguébi béingué sehuobi: “Ai
gu'aye yo'ohué mé'é. Ro flame hua'gué
se'ga ba'iyé. ;Yequécua yo'o yo'ose'ere
téani bagué'é yé'€, cagué? ;Yequécua
zioNa tanse'ere téani bagué'é yé'E,
cagué? 27 Ja'nca catoca, yé'é curire sani,
curi rehua hué'ena jo'care'ahué meé'€.
Ja'nca jo'catoca, yé'ébi se'e rani coto,
rédito naconi, curi jaijaquéna, coni
bare'ahué yé'é” cabi. 28 Cani, yequécua,
baru nécacuana bonéni cabi: “Bagué
te'e mil so'cofia téani, diez mil baguéna
insijé'én. 29Ai ta'yejeiye cosi'quéna
qué'ré ai ta'yejeiye insise'e ba'ija'gué'bi.
Baguéte carajeiye beoye ba'ija'gué'bi.
Choa ma'caré cosi'‘quéni bagué bayete
téase'e ba'ija'gué'bi, cayé. 30Yureca
ba yo'o congué gu'a fame hua'guéni
zeanni, hue'se ca'nco, zijei re'otoreba
ba'iruna baguéte senjojé'én. Ja'anru
ba'icuabi ai oijén, bacua zemefioare ai
cuncujén ba'ija'cua'é” cabi ba éjagué.

El juicio de las naciones

31Yureca ye'g, Baingué'ru
Raosi'‘quéreba ba'iguébi, yé€'¢ guénamé
re'oto yo'o concua si'a jubé naconi se'e
gaje raigué, yé'é jéja guéna seihué
go'sijei seihuéna béani, 32si'a én yija
re'oto bain fié'cosi'cuani énaja'gué'é
yé'é. Efiani, yequécuare ca'ncoréna
qué'fieni, yequécuare  jo'caja'gué'é
yé'é. Jo'ya é&jagué yo'oyeru, oveja
hua'nare chivo jubébi qué'hene'ry,
bainre quéfieja'gué'é yé'e. 33Oveja
hua'nare jéja ca'ncona qué'iefié. Chivo

hua'nare ari ca'ncona qué'iiefié. Ja'nca
qué'fiene'ru bainre qué'fieja'gué'é yé'€.
34 Ja'nca qué'fiefie'ru qué'fieni, ja'nrébi,
yé'é yua Ta'yejeiye Ejagué ba'iguébi
jéja ca'ncona qué'nesi'cuani caja'gué'é
yé'é: “Meésacua raijé'én. Yé'é Taitabi
meésacuani cuencueni, meésacuani ai
re'oye yo'oye ro'tani, bagué ba'i jobore
én yija re’huani jo'casirénbi mésacuare
re'huacaigué baji'i. Ja'nca ba'iguéna,
ja'an jobona ti'anni, si'arén ba'ijén,
bojojén ba'ijé'én. 3°Yé'é yua aon gu'a
ju'ingué ba'iguéna, yé'ére aon aonhué
mésacua. Oco éa ju'ingué ba'iguéna,
yéére gono uncuahué. Tinrubi
raisi'québi ba'iguéna, yé'éni bojojén,
mésacua hué'ena cacaye choé'é. 36 Can
beohué ba'isiqué ba'iguéna, yé'éna
canre insihué. Ju'ingué ba'iguéna,
yé'ére éfia ra€'é€. Ya'o hué'ena zeansi'qué
ba'iguéna, yééna rani conhué.”
Ja'an cocare bacuani caja'gué'é yé'€.
37 Caguéna, ja'nrébi ba jubé re'o bainbi
yééni sehuoja'cua'é: “Ejagué, mé'é
case'ere achama'iné yéquéna. ¢ME'€
aon gu'a ju'ingué ba'iguéna, yéquéna
quejeito aon aonreme? ;(Mé'€ oco éa
ju'ingué ba'iguéna, yéquéna quejeito
gono uncuarene? 38;Mé'é tinrubi
raisi'qué ba'iguéna, quejeito yéquéna
hué'ena chotene? ¢Mé€'€ can beohué
ba'isi'qué ba'iguéna, quejeito mé'ére
can insirene? 39;Méé ju'in hua'gué
ba'isirén, mé'€ ya'o hué'ena zeansirén,
ja'anréan ba'iguéna, quejeito mé'éni
éhajén sate'ne, Ejagué?” sehuojén senni
achaja'cua'é. 40Senni achajénna, yé'é
yua bacuani sehuoja'gué'é: “Mésacuani
quéareba quéayé yé'€. Y€€ bainreba,
qué'ré yo'je ba'icua, ja'ancuani re'oye
yo'oni conjén, janca yé'éni ai re'oye
yo'oni conhué meésacua” sehuoja'gué'é

yeé'e.

4lJa'nca sehuoni, ja'nrébi ari
canco ba'icuana bonéni, bacuani
béingué caja'gu€'é yé'é: “Meésacua

bénni senjosi'cua yua yé€€ ba'irubi
quéfiéni saijé'én. Ba toa yayaye beoye
ba'iguéna, zupai huati, bagué huati
concua, bacua ba'i re'oto rehuani
jo'case'e, ja'anruna sani, si'arén
ba'ij¢én mésacua. 42Yé&€ yua aon
gu'a ju'ingué ba'iguéna, meésacua yua
yé'ére aon aonmaé'€. Oco éa ju'ingué
ba'iguéna, yé'€re gono uncuamaé'é.
43 Tinrubi raisi'qué ba'iguéna, mésacua
hué'ena cacaye choimaé'é. Can beohué
ba'iguéna, yé'ére can insimaé'é.
Ju'ingué ba'iguéna, ya'o hué'ena
zemosi'qué ba'iguéna, mésacuabi gare
yé'ére €najaima€'é€” bacuani béingué
caja'gué'é yé'é. “44Caguéna, bacuabi
sehuoja'cua'é: “Ejagué, mé'é case'ere
achama'ifié yéquéna. ¢Mé'€ aon gu'a
ju'ingué ba'isi'qué, mé'é oco €a ju'ingué
ba'isi'qué, mé'é tinrubi raisi'‘qué, can
beohué ba'isi'qué, ju'ingué ba'isi'qué,
ya'o hué'ena zemosi'qué, ja'an ba'iguéna,
quejeito mé'éni conmate'ne yéquéna?”
sehuojén senni achaja'cua'é. 4°Senni
achajénna, y€'ébi bacuani sehuoja'gué'é:
“Meésacuani quéareba quéayé yé€'€. Yé'é
bainreba, qué'ré yo'je ba'icua, ja'ancuare
gare conmajén, janca yé'ére giiinajeifie
conmaé'é mésacua” sehuoja'gué'é ye'e.
46 Ja'nca sehuoguéna, bacuabi sani, yua
gare caraye beoye bénni senjosi'cua
ba'ija'cua'é. Re'o bainca yua caraye
beoye si'arén bojojén ba'ija'cua'é” cani,
baguére concuani yihuoni t€jibi Jests.

Conspiracion para arrestar a Jesus

Ja'nca yihuoni té&jini,
26 baguére concuani cabi:
2_Yureca samu umugusefia bani,
pascua umugusebi ti'anji. Ja'anre masiyé
mésacua. Ja'nca ti'anguéna, judio é&ja
bainbi yé'é, Baingué'ru Raosi'‘quéreba
ba'igué, yua yé'ére preso zeanni, yé'éni
crusu sa'cahuéna reofiu cajén, yé'éni
huani senjo giieseja'cua'é, cabi.

Jesusbi

3 Ja'nrébi, pairi éja bain, bain iracua,
ja'ancuabi qué'ré ta'yejeiye pairi €jagué,
Caifas hue'egué, bagué hué'ena fié'cani,
4sa'fiefa coca cajén, Jesusni yahuera'ré
preso zeanni, baguéni huani senjofiu
cahué. ® Ja'nca cajén:

—TFiesta ta'yejeiye umuguse ba'itoca,
preso zeafe porema'ifié. Zeantoca, bain
huanabi ai jai jubé ba'ijén, yequéré
maini béinjén maini je'o éfamal'ifle,
cahué.

Una mujer derrama
perfume sobre Jestis

6Yureca, Jesusbi Betania hué'e
jo'boréte baji'i. Simén hue'egué, ira
ca'mi raure junni huajé raisi'qué, bagué
hué'ere baji'i Jesis. 7Ja'nca ba'iguébi
aon aingué fiu'iguéna, romigobi ti'anni,
ma'fia re'co, nardo casi re'co, alabastro
gata ro'rohuéna rago. Ai roji'i ba re'co.
Ja'anre rani, ba re'core Jests sinjobéna
jafiuni tongo. 8 Jafiuni tongona, Jesusre
concuabi énani, bagoni béinjén, sa'fiefia
cahué:

—¢Queaca ro'tago bago, ba re'core
ro jafuni tonni huesogo'ne? 9Ba
re'core bendietoca, ai curi coni, bonse
caracuana ro insiye porere'ahué, sa'fiefia
cajén, bagoni bén'é.

10Béinjénna, Jesusbi bacuani éfani
cabi:

—Meésacua ¢guere ro'tajén énseyene?
Ma'fia re'core yé'éna jafiuni tongo, ai
re'oye yo'ogo bago. ! Bonse caracuare
cato, bacua yua mésacua naconi si'arén
ba'iyé. Mésacua yése'eratu bacuana
insiye poreyé. Yé'éca meésacua naconi
zoe ba'ima'ifié énjo'on. 12 Yureca bagobi
yé'€ junni tanja'iete ro'tago, yé'€
ga'nihuéte ma'fia re'cobi ru'ru re'huago.
13 Mésacuani ganreba yihuogué quéayé
yé€'€. Yé'€ bainbi Riusu cocarebare
si'aruanna quéani achojén, énco ba'iyete
gare huané yema'ifie cajén, bago yure

yo'ose'ere'ga quéani achojén ba'ija'cua'é,
cabi Jests.

Judas traiciona a Jests

14 Ja'nrébi, Judas Iscariote hue'egué,
Jesusre concua jubé si'a sara samucua
ba'i jubé, ja'an jubé ba'iguébi yua pairi
éja bainna sani, 15 bacuani senni achabi:

—Jesusre meésacuana insitoca,
¢mésacua quejeiye yé'ére ro'iyene?
senni achabi.

Senni achaguéna, bacua yua treinta
curi so'cona, plata so'cofiare baguéna in-
sihué. 16Insijénna, ja'nrébi, Judas yua
Jesusre insini senjofle ro'ta bi'rabi.

La Cena del Sefior

17 Ja'nrébi, judio  bainbi  Aon
huo'coma'ise'ere  aifiu cajén, ja'an
fiesta umuguse ru'ru ba'i umugusebi
ti'anguéna, Jesusre concuabi baguéni
senni achahué:

—¢Mai pascua aon ainru jarona sani
re’huaye'ne yéquéna? senni achahué.

18 Senni achajénna, Jesiis yua bacuani
cabi:

—Meésacua yua hué'e jobona saijé'én.
Sani ti'anni, Ja'angué hue'eja'guéni
téhuoni, fiaca quéajé'én: “Mai Ejaguébi
mé'éni coca senni achagué raobi: Yé'é
carajeirén ti'anbi. Mé'é hué'ena sani,
yé'ére concua naconi pascua aonre
ainzanifié” quéajé'én, cani, bacuare
saobi. 19Saoguéna, bacuabi sani, Jests
quéase'eru giiina'rTu yo'oni, pascua
aonre re'huahué.

20 Re'huajénna, ja'nrébi, na'i si'aguéna,
Jesusbi ti'an rani, baguére concua si'a
sara samucua naconi béani, aonre ain
bi'rabi. 2! Ja'nrébi, ainjénna, Jests cabi:

—Meésacuani ganreba cagué quéayé
y€'€. Mésacua jubé ba'igué, te'eguébi
yé'ére yequécuana preso insini sen-
joja'gué'bi, cabi.

22Ja'nca  caguéna, bacuabi ai
sa'ntijén, te'ena, te'ena, baguéni senni
acha bi'rahué:

—cYé'é'ye,
bi'rahué.

23 Senni achajénna, sehuobi:

—Yé'€ naconi te'e guéna re'ahuana
aon aingué, ja'anguébi yé'ére insini
senjoja'gué’bi. 24Riusu coca toyani
jo'case'ere éfiato, yé€'€ yua Baingué'ru

Ejagué? senni acha

Raosi'quéreba ba'iguébi junni tofie
ba'iye quéaji. Ja'nca quéase'eta'an,
yé€'ére insini senjoja'guéte ai bénni

senjoja'fie cani jo'case'e ba'iji. jBagué
bénni senjoja'fiete ro'tato, chao hua'gué
ai yo'oja'gué’bi! Bagué té'ya raise'e
beotoca, quéré re'oye ba'ire'abi
baguére, sehuogué cabi Jests.
25Caguéna, janrébi Judas hue'egué,
baguéte insini senjoja'guébi Jesusni:

—¢Ejagué, yé'é'ye? senni achabi.

Senni achaguéna, Jesusbi:

—Jag€'€. MeE'€ case'eru giiinajeifie
ba'ija'gué'bi, sehuobi.

26 Ja'nrébi, aonre ainjénna, Jesusbi ba
jo'jo aonbéte inni, Riusuni ujagué, Su-
rupa cabi. Cani ja'nrébi, aonbéte jé'yeni,
baguére concuana huohueni, bacuani
cabi:

—Meésacua
ga'nihué'é, cabi.

27 Cani ja'nrébi, uncu ro'rohuéte inni,
se'e Riusuni ujagué, Surupa cani, ja'nrébi
ba uncu ro'rohuéte bacuana insini,
bacuani cabi:

—Meésacua si'acuabi coni uncujé'én.
28Yg'¢ zie meni tonse'ed. Ai jai jubé
bain gu'a juchana zemosi'cuare téani
re'huani baza cagué, bainni mame coca
cani jo'caja'gué'é cayé yé'é. Ja'an ro'ire
yé€'€ zie yua meni tonse'e ba'ija'gué'bi.
29Yureca, mésacuani quéareba quéayé
yé'é. Bisi éye gonore gare se'e un-
cuma'iné yé'é énjo'on. Yé'é Taita ba'i
jobona ti'anni, ja'nrébi ba gono mame

coni ainjé'én. Yé'é

re'huase'ere mésacua naconi te'e uncuni
ba'ija'gué'é yé'€, sehuogué cabi Jests.

Jests anuncia que Pedro lo negara

30 Caguéna, jamrébi, Riusuni bojojén
gantani, bacuabi Olivo casi cubéna saé'é.
31 Sani, Jests yua bacuani quéabi:

—Yure fami, mésacua si'acuabi, yé'ére
gliején, yé'ére ro jo'cani senjoja'cua'€.
Riusu coca toyani jo'case'ere'ru giiina'ru
yo'oja'cua'®¢ mésacua. En coca toyani
jo'case'ere achajé'én: “Oveja éjaguéni
huani senjojénna, oveja jo'ya hua'nabi
ro bacua yésiruanna gatini saiyé” toy-
ani jo'case'e ba'iji. 32 Ja'nca huani senjo-
jénna, yua go'ya raija'gué'eé yé€'€. Go'ya
rani ja'nrébi, Galilea yijana mésacua
ruruna sani, mésacuare téhuoja'gué'é
yé€'é€, quéabi Jests.

33Quéaguéna, ja'nrébi, Pedrobi
baguéni cabi:
—Si'acuabi mé'ére giiején

senjocuareta'an, yé€'éca bafg, cabi.

34 Caguéna, Jests yua baguéni cabi:

—MEé'éni ganreba quéayé yé'€. Yure
flami, curabi yuta yu'ima'iguéna, mé'ébi
samute ba'iye Jesusre éfiama'igué'é yé'é
caja'gué'é mé'é, cabi.

35 Caguéna, Pedro yua baguéni cabi:

—Ja'nca cama'ija'gué'é yé'é€. Mé'é na-
coni te'e junni tonza ru'ru, cabi.

Caguéna, si'acuabi Jesusni giiinajeifie
cahué.

Jests ora en Getsemani

36 Cajénna, bacua naconi sani, ja'nrébi

jo'ya re'ohué, Getsemani hue'eruna
ti'anni, bacuani cabi:
—Meésacua yua énjo'ona béani

éjojé'én. Yé'ébi queruna ujagué saiyé,
cabi.

37 Cani ja'nrébi, Pedro, Zebedeo ma-
macua samucua, bacuare qué'ré so'oré
sabi. Ja'nca saguébi recoyo ai sa'ntireba
santigué, ai yo'ogué baji'i. 38Ja'nca
ba'iguébi bacuani cabi:

—Ai recoyo santiye huanoji yé'ére.
Junni tonja'fie huanoji yé'€re. Ja'nca
ba'iguéna, mésacua yua énjo'ona béani,
y€'€ naconi te'e énajén €jojén ba'ijé'én,
cabi.

39 Cani ja'nrébi, se'eré quénéni, yijana
gugurini umeni, Riusuni senreba senni
achabi:

—Yé€é Taita, mé'ébi si'aye yo'oye
poreyé. Y€€ ai yo'oja'ye yurera
ti'anguéna, meé'ébi yé'ére téaye poreyé.
Ja'nca poreguéta'an, ro yé'€ yése'e
se'gare yo'oma'ijé'én. Mé'é yéye se'gare
yo'0jé'én, ujagué cabi.

40Cani ja'nrébi, baguére concua
jo'casiruna goni énato, cainsi hua'na
uén'é. Ja'nca uinjénna, Jesds yua
Pedroni béingué cabi:

—¢Mésacua yua te'e hora se'ga yé'é
naconi énajén é&joye porematene?
41 Zupai huatibi coquema'ija'gué cajén,
éfiajén ujajén ba'ijé'én. Mésacua recoyo
jéja bacuata'an, mésacua ga'nihuéte
pa'npoye se'ga ba'iji, cabi Jests.

42Cani ja'nrébi, se'e samu ba'iye
quénéni, se'e Riusuni ujagué cabi:

—Ye'e Taita, yé€é€ ai yo'oja'ye
ba'ima'ija'ma caguéta'an, mé'€ yéye'ru ai
yo'oye baja'gué'é yé'€ ujagué cabi.

43Cani ja'nrébi se'e goni édato,
baguére concuabi cainsi'cua uén'é, ai éo
caifie bacua séani. 4*Ja'nca uinjénna,
bagué yua se'e samute ba'iye quéfiéni,
se'e Riusuni ujani, giiina'ru coca cabi.
45Cani janrébi, se'e baguére concuana
go'ini, bacuani cabi:

—c:Mésacua yua zoe canni huajéye
ro'taye? Yureca re'oji. Yé'é, Baingué'ru
Raosi'quéreba ba'iguéte preso zeanrén
ti'anbi. Yureca yequécuabi yé'ére preso
zeanni, yé'ére gu'a bainna insija'cua'é.
46 Ja'nca séani, huéijé'én. Saifiu. Yé'ére
ro coquegué insija'guébi yuara ti'anji,
cabi Jests.

Arrestan a Jests

47 Ja'nca cagué, baguére concuani
yuta coca cani téjima'iguéna, Judas
hue'eguébi ti'anbi. Jesusre concua si'a
sara samucua, bacua naconi ba'iguébi
baji'i. Ja'anguébi yua yequécua naconi,
ai jai jubé bain guerra hua hua'tifia,
bain huai cabéan, ja'anre bajén, Jesusre
zeanjén raé'é. Pairi €jacua, judio bain
ira éjacua, bacuabi guansejénna, raé'é.
48 Ja'nca raijénna, Judasbi Jesusre insiza
cagué ro'tagué, yua ba bainni ru'ru én co-
care quéasi'qué baji'i:

—Jestis ba'iruna ti'anni, baguéni
muchagué saludayé yé'é. Ja'nca
saludaguéna, ja'anguéni zeanni bajén,
baguéte preso sajé'én, quéasi'‘qué baji'i
Judas.

49 Ja'nca quéasi'québi yureca Jesusna
ja'nsi'qué téhuoni:

—¢Ba'igué mé'é, Ejagué? cani, ja'nrébi
baguéni muchabi.

50 Muchaguéna, Jesis yua baguéni:

—¢MEé'é gue raqué'ne? Senni achabi.

Senni achaguéna, janrébi ba bainbi
Jesusre téhuoni, baguéni preso zeanni
bahué.

51Zeanni bajénna, joé ba'irén, Jesiis
naconi ba'iguébi bagué guerra hua
hua'tire rutani, pairi ta'yejeiye €jagué
yo'o conguéni huagué, bagué ganjorote
juereni tonbi. 52Tonguéna, Jestis yua
ja'anguéni cabi:

—MEé'é guerra hua hua'tire se'e
hua'ti rehua corohuéna jéojé'én. Se'e
yo'oma'ijé'én. Si'acua ja'an hua'ti
naconi huatoca, ja'ansi hua'tibi
huani senjosi'cua ba'ija'cua'é. 33 Aito.
¢(Porema'ife yé'€ Taitare ujagué sefie?
Yé'€bi Taita Riusuni ujani sentoca,
bagué guénamé re'oto yo'o concua
si'a sara samu jubéan jai jubéanre
te'e jéana yé'éna raoni cofe poreji.
54Ja'nca cofie poreguéta'an, yureca
ja'nca yé'ére conma'iji. Ja'nca contoca,

bagué cocareba toyani jo'case'e'ru
giiinajeifie yo'oma'ire'abi. Junni tofie
ba'iji yé'ére toyani jo'case'e séani yé'ére
jéa giiesema'iji cabi Jests.

55Cani ja'nrébi, bain jubéanni coca
cabi:

—Meésacua yua guerra hua hua'tifiare
bajén, bain huai cabéanre bajén,
¢{queaca ro'tajén, jianguére'ru yé'€re
yahue zeanjén rate'ne? Mésacua naconi
si'a umugusefia Riusu uja hué'ere
baé'é¢ yé'€. Janca ba'iguébi mésacuani
coca ye'yogué ba'iguéna, mésacuabi
yé€'éni preso zeafle beoye baé'é€ ja'anré.
56 Ja'nca ba'iyeta'an, Riusu ira bain
ba'isi'cuabi bagué cocare toyani
jo'cajénna, Riusubi bacua case'e'ru
ba'ija'gué caguéna, yurefia bacua cani
jo'case'e'ru giiina'ru yo'ose'e ba'iji, cabi
Jests.

Ja'nca caguéna, baguére concua
si'acuabi baguéte jo'cani senjoni, ro
gatini saé'é.

Jestis ante la Junta Suprema

57 Ja'nrébi, preso zeancuabi Jesusre
sani, Caifds hue'egué, pairi ta'yejeiye
éjagué, bagué ba'iruna nécohué. Ira coca
ye'yocua, ira €jacua, bacuabi né€'casi'cua
baé'é. S8 Pedro'ga Jesusre so'o be'tegué,
yua pairi ta'yejeiye éjagué hué'e yija
téca ti'anbi. Ti'anni, Jesis carajeiyete
éfiaza cagué, soldado hua'ma naconi
béani baji'i.

59 Ba'iguéna, pairi &jacua, si'a €ja bain
fi€'casi'cua naconi, bacuabi Jesusre
huani senjofie cafiu cajén, bagué gu'aye
yo'ose'ere tinjafiu cajén ba'icuata'an,
baguéte gu'aye caye poremaéé.
60 Yequécua, ai jai jubé ba'icua, Bagué
gu'aye yo'ose'ere €nahué yé'é cajén, ro
coquején quéacuata'an, baguéni huani
senjofle caye yuta poremaé'€. Ja'nrébi
gu'aye cacua samucuabi néca rani
61 cahué:

—Enquébi gu'aye caguéna, yéquénabi
achahué: “Riusu uja hué'e, bain yo'osi
hué'ere taonni senjofné yé'é. Taonni sen-
joni, ja'nrébi, samute umuguseia bani,
ba hué'ere se'e yo'oyé yé'é” cabi bagué,
gu'aye cajén coquehué.

62Ja'nca cajénna, pairi ta'yejeiye
éjaguébi nécani, Jesusni senni achabi:

—¢Gare sehuoye beoye ba'igué
mé'é? Bacuabi mé'é gu'aye yo'ose'ere
quéajénna, ¢mé'é€ guere yo'ogué

sehuoma'igué'ne? senni achabi.

63Senni achaguéna, Jesiis gare caye
beoye nécabi. Gare sehuoye beoye
baji'i. Ja'nca ba'iguéna, pairi ta'yejeiye
éjaguébi baguéni béingué cabi:

—Mai  huajégué ba'i  Riusubi
éflaguéna, cuencue coca cani te'e
ruifle quéajé'én. ¢Mé'é yua ba Cristo
Raosi'qué'gué? ;Mai Ejagué Riusu
Zin'gué mé'é? Te'e ruifie sehuojé'én,
béingué cabi bagué.

64 Caguéna, Jesus sehuobi:

—ME'é case'e'ru ja'nca ba'igu€'é yé'e.
Mai Ta'yejeiyereba FEjagué Riusubi
bagué Baingué Raosi'quére yé'ére
re'huani raoguéna, bagué jéja ca'ncona
béani ba'ijja'gué'é yé'é. Béani ba'igué,
ja'nrébi pico re'otobi gaje raiguéna,
mésacuabi yé'ére €fiaja'cua'é.

65Ja'nca caguéna, pairi ta'yejeiye
éjaguébi béinreba béingué, bagué
caflate zeanni ye'regué cabi:

—Riusuni gu'aye cabi bagué. Yua
bagué gu'a jucha quéacuare se'e
cu'ema'ina'a. Baguébi Riusuni gu'aye
caguéna, mésacuabi achahué. °Ja'nca
séani, ¢Queaca yo'oja'cuame mésacua
caye'ne? senni achabi.

Senni achaguéna, bacuabi:

—Baguéni huani senjofie ba'ija'gué'bi,
sehuohué.

67 Sehuoni, yua bagué fiacona canbi
gueonni nécojénna, yequécuabi bagué
ziana go tutuhué. Yequécuabi baguére
jéja huaé'é. Yequécuabi bacua énté

abébi baguéni huaé'é. %8 Ja'nca huaijén,
baguéni béinjén senni achahué:

—¢Jaroguébi mé'éni huaqué'ne? jMé'é
yua Riusu Raosi'quéreba ba'iye cagué
séani, masini quéajé'én! cahué.

Pedro niega conocer a Jests

9Yureca Pedrobi hué'e yijare
fiu'iguéna, romi zingo yo'o congobi
baguéni téhuoni cago:

—Meé'é'ga Jests, ba Galilea baingué,
bagué naconi baé'é, cago.

70 Cagona, Pedrobi
si'acuabi achajénna, cabi:

—Banhué. Mé'é€ caye achama'igué'é
yé'€, cabi.

71Ja'nca cani, bain caca sato téca
quéfiéni gatiguéna, yeco romi zingobi
baguéte €nani, baru ba'icuani coca
quéago:

—Enquébi Jestis Nazareno naconi te'e
baji'i, quéago.

sehuogué,

72Quéagona, Pedro yua Riusu
achayete senni achagué, bacuani
cuencue cocare ganreba cabi:

—Banhué. Ba  bainguéte gare

éfiama'igué€'é yé'€. Baguéte hueségué'é
yé'é, cabi.

73Caguéna, jamnrébi jé'te,
ba'icuabi Pedroni téhuoni cahué:

—Aito. Jesusre consi'qué baé'é mé'e.
Mé'ébi Galilea bain caye'ru caguéna,
masihué yéquéna, cahué.

74 Cajénna, bagué yua ai jéja sehuobi:

baru

—Banhué. Yé'ébi te'e ruifie
cama'itoca, Riusubi éflani, yé'éni
huaija'gué. Mésacuabi ba bainguéte

cajénna, baguéte gare hueségué'é yé'e,
sehuogué cabi.

Caguéna, ja'ansirén curabi yuji'i.
75Ja'nca yu'iguéna, Pedrobi Jests
coca case'ere ro'tajaji'i: “Curabi yuta
yu'ima'iguéna, mé'€bi samute ba'iye
yé€'ére hueséye caja'gué€'€ meé'é.” Ja'an
coca case'ere ro'tani, ja'nrébi sani, si'a
recoyo oireba 0ji'i.

Jests es entregado a Pilato

Ja'nrébi nataguéna, pairi €jacua,
27 judio bain ira é€jacua, si'a éja
bainbi fié'cani, sa'fiefa coca cajén,
Baguére sani huani senjo giliesefiu cajén,
2baguéte preso zeanni huenni, romano
bain ta'yejeiye €jagué Pilato hue'eguéna
sani nécohué.

La muerte de Judas

3Yureca Judas hue'egué, Jesusre
insini  senjosi'‘québi  Jestis  huani
senjoja'iete €nani, Baguéni ai gu'aye
yo'ohué yé'é cagué, bagué treinta
so'cofla plata so'coflare inni, pairi
éjacua, ira éja bain, bacuana go'yani
4 quéabi:

—Ai guaye yo'ohué yé'é. Gu'aye
yo'oma'iguéni ro zean gliesehué yé'e,
quéabi.

Quéaguéna, bacuabi sehuohué:

—:Mé'é queaca ro'tagué, ja'an cocare
yéquénani quéagué raqué'ne? Mé'é se'ga
masijé'én, sehuohué.

5Ja'nca sehuojénna, bagué plata
so'cofia Riusu hué'e ba'iruna ro senjoni
jo'cani sajii. Sani ja'nrébi, bisimebi
bagué fiaje técana gueonni, ja'nsi'québi
huajé gui'ini reani junji'i.

6 Ja'nrébi, pairi éja bainbi ba plata curi
senjose'ere chiani, safiefia cahué:

—Yureca, én curi yua bainguéni
huani senjofie ro'ise'ere séani, Riusu
hué'e gajonguna ayaye porema'iné
cajén, 7 guere yo'oye'ne senni achajén,
bacuabi sani, sotoroan rehuacua yija,
ja'an casi yijare ba curibi cohué. Yequé
yijaha raisi'cuabi junni huesétoca, ba
yijana bacuare tafiu cajén, ba yijare
cohué. 8Ja'nca ro'tani cojén, ja'an yija
yua zie yija hue'yohué. Hue'yojénna,
yure umuguseila téca ja'nca hue'eji.
9Yureca Riusu ira baingué ba'isi'qué
Jeremias hue'eguébi cocare cani
jo'caguéna, bacua yo'ose'e yua éfe'ru

giiina'ru baji'i: “Ja'nrébi ba plata so'cona
treinta so'cofia Israel bain ro'tani bacua
bainguéte ro'iye, ja'an so'cofiabi inni,
10s0to re'huacua yijare cohué. Mai
Ejagué Riusu yé'éni éfiose'e'ru giiina'ru
cohué” cani jo'case'e baji'i.

Jests ante Pilato

Hyureca Jesusbi romano bain
ta'yejeiye €jagué ba'irute nécabi.
Nécaguéna, ba é&jaguébi coca senni
achabi:

—¢Mé'€ yua judio bain qué'ré
ta'yejeiye €jagué'gué? senni achabi.

Senni achaguéna, Jesusbi:

—Ja'nca ba'igué'é yé'é, sehuobi.

12Pairi éja bainca, ira bainca bagué
gu'aye yo'ose'ere cajénna, gare sehuoye
beoye baji'i Jests. 13 Yureca ja'nca se-
huoma'iguéna, Pilatobi baguéni jéja
senni achabi:

—Bacuabi mé'ére
cajénna, (mé'é
achama'igué'ne? cabi.

14 Caguéna, Jestis yua gare sehuoye
beoye nécabi. Ja'nca nécaguéna, Pilatobi
gue ro'taye beoye énabi.

aireba
guere

gu'aye
yo'ogué

Jesiis es sentenciado a muerte

15Yua ja'an fiesta umugusefia
ba'iguéna, Pilatobi si'a técahuéan preso
zeansi'‘qué bain sensi'qué te'eguéte

etogué baji'i. 1®Yure técahué, ja'an
gu'aye yo'osi'qué Barrabas hue'egué
yua preso zeansi'qué baji'i. 17 Ja'nca
ba'iguéna, bain fié'casi'cua ba'ijénna,
Pilatobi bacuani senni achabi:

—¢Jaroguéni tijoni etoye sefe'ne
mésacua? ¢Barrabasre etoye o Jests,
ba Cristo hue'eguéte etoye sene? senni
achabi bagué.

18 Pairi &jacua yua Jesusre ro béin-
jén insijénna, Pilatobi ja'anre masibi.
Ja'nca masiguébi ja'an cocare bainni
senni achabi.

19Yureca bagué jéja fiu'i seihuéte
fiu'iguéna, bagué rénjobi baguéna cocare
quéago raogo:

—Ba re'o bainguéni gare gu'aye yo'oye
beoye ba'ijé'én. Yure fiami ai gu'a €o
caingo énahué. Bagué ba'iyete éfani ai
yo'ohué yé'é, quéago raogo.

20 Ja'nrébi pairi éjacua, judio bain ira
&jacua, bacuabi bain naconi coca cajén,
Barrabasni etoye senjé'én. Jesusni huani
senjofle senjé'én, cajén bainni cahué.
21 Cajénna, Pilatobi se'e bacuani senni
achabi:

—Ba samucua preso zeansi'cuare
ro'tajé'én. ¢Jaroguéni tijoni etoye'ne
y€'€? senni achabi.

Senni achaguéna, bacuabi:

—Barrabasni tijoni etojé'€én, cajén
sehuohué.

22Janca sehuojénna, Pilato yua

bacuani senni achabi:

—Ja'nca catoca, ¢ba Jests, yua Cristo
casi'qué, ja'anguéte guere yo'oye'ne yé'é?
senni achabi.

Senni achaguéna, si'a jubébi:

—iCrusu sa'cahuéna quenni reojé'én!
sehuohué.

23 Sehuojénna,
achabi:

—¢Mésacua queaca ro'tajén, ja'nca
cayenme baguére? ;Gue gu'a jucha
yo'ogué baqué'ne bagué? senni achabi.

Senni achaguéna, bain jubébi qué'ré
se'e ai giiijén sehuohué:

—iBaguéte crusu sa'cahuéna quenni
reojé'én! giiijén sehuohué.

24Ja'nca sehuojénna, Pilatobi se'e
sehuoye porema'ifie masibi. Guerra
huéoye se'ga ba'iguéna, bacuani se'e
sehuoye jo'cani, ja'nrébi ocore inni,
bagué énté sarare zoani tongué, bainni
cabi:

—Meésacuabi énqué re'o bainguéni
huani senjofie yétoca, mésacua se'ga
yo'ojé'én. Yé'éca bagué huani senjofiete
sehuoma'ifié, cabi.

Pilatobi se'e senni

25 Caguéna, si'a jubé bainbi sehuohué:

—Baguéni huani senjofie
guanseguéna, yéquéna, yéquéna zin
hua'na yuta raima'icuabi baguére huani
senjofiete Riusuni sehuoja'cua'é, cajén
sehuohué.

26 Ja'nca sehuojénna, Pilatobi
Barrabasni tijoni etoni, ja'nrébi Jesusre
si'nseni, huani senjofie guansebi.

27 Guanseguéna, Pilato  soldado
hua'nabi Jesusre Pilato hué'e yijana
sani, bacua soldado gajecua, si'a jubére
choé'é. 28Choijénna, bacuabi sani,
bagué cafiate rutani, ja'nrébi bajacu can
éja bain canre inni, baguéna sayahué.
29Gayani, miu ma ga'huare téonni,
bagué sinjobéna téohué. Eja bain
guanse técabére'ga inni, bagué jéja énté
sarana zean gliesehué. Ja'nca yo'oni,
janrébi baguéna gugurini, baguéni ai
jayajén cahué:

—ijCarajeiye beoye huajéni ba'ijé'én,
judio bain qué'ré ta'yejeiye &jagué! jaya-
jén cahué.

30 Ja'nca jayani ja'nrébi, baguéna go
tutuni, ja'nrébi bagué jéja técabébi
rutani, bagué sinjobéna  huaé'é.
31 Ja'nrébi, baguéni jayani téjini, bagué
bajacu canre rutani, bagué cafate
baguéna sayani ja'mrébi, Baguéte crusu
sa'cahuéna quenni reofiu cajén sahué.

Jestis es crucificado

32Gani, ja'nrébi Cirene baingué Simén
hue'eguéni téhuoni rantoni, Jesis crusu
sa'cahuéte cuanni téoni sajé'én cajén
guansehué.

33 Guanseni ja'nrébi, Jesusre sani, G6l-
gota casiru, sinjo gu'anbé casiru, ja'an
cubéna ti'anhué. 34Ti'anni, gu'a jo'cha
sénje naconi ja'mese'ere inni, Jesusni ru-
rajénna, bagué yua ro ne'neni jo'cabi.

35 Ja'nrébi, baguéte crusu sa'cahuéna
quenni reoni, soldado hua'nabi, Bagué
cafate inni baja'cuare masifiu cajén,
gata toyasira'caréanre sa'fiefia fia'goni

tonni éfiahué. 36Ja'nca éfani, ja'nrébi
béani, bagué ba'iyete re'oye énafu ca-
jén yo'ohué. 37 Ja'nrébi, bagué gu'a jucha
yo'ose'ere ro'tani, én cocare toyani, ba
crusuna sé'ohué: “Enqué Jesis hue'egué
yua judio bain qué'ré ta'yejeiye &jagué'bi
ba'iji” toyani sé'ohué.

38Yequécuare'ga bain huani bonse
jiancua samucuare, ja'ancuare'ga Jests
naconi bacua crusu sa'cahuéanna
gueonni retohué. Yequére Jesis jéja
cancona reohué. Yequére Jests ari
cancona reohué. 39Ja'nrébi, bain
hua'na ca'ncoré ganijén saicuabi Jesusni
béinsi ziafia éfajén, baguéni bain
éyéjén 40 cahué:

—ME'ébi ro ro'tani cagué ba'isi'qué'é.
Riusu uja hué'ere taonni si'ani, ja'nrébi
samute umuguseiia mame hué'e yo'oyé
yé'é casi'qué séani, yurera'ré ja'ansi'qué
jéajé'én. Mé'€ yua Riusu Zin ba'itoca,
crusu sa'cahuébi gajejé'én, béinjén
cahué.

41 Ja'nca béinjénna, pairi €jacua'ga, ira
coca ye'yocua, ira éja bain, bacua naconi
Jesusni jayajén, sa'fena cahué:

42__Yequécuabi ai yo'ojénna, bacua
jéayete éfiogué bajii bagué. Ja'nca
énoguéta'an, ja'ansi'québi jéaye pore-
mai'te bagué. Bagué yua Israel bain
qué'ré ta'yejeiye €jagué banica, yurera'ré
bagué crusu sa'cahuébi tijini gajeja'gué.
Tijini gajetoca, baguéni si'a recoyo
ro'tayé mai. 43Bagué yua Riusuni si'a
recoyo ro'tayé yé'é caguéna, Riusubi
yurera'ré baguéte téani conja'gué. Yé'€
yua Riusu Zinreba'¢ casi'qué séani,
ja'nca yo'oja'gué Riusu, baguéni ai yégué
ba'itoca, baguéni jayajén, sa'fiefia cahué.

44 Cajénna, jiancua'ga, bagué naconi
retosi'cua, bacua'ga baguéni giiina'ru te'e
jayajén cahué.

Muerte de Jests

45 Ja'nrébi ménereba sé'iguéna, si'a
re'oto beoru na'i si'abi. Samute hora

ba'iye téca zijei re'oto se'ga baji'i.
46Ba'iguéna, ja'nrébi, énséguébi a las
tres'ru sé'iguéna, Jesusbi si'a jéja coca
giiini achobi:

—FEli, Eli ¢lama sabactani? giiini
achobi. Bain cocabi cato, Taita Riusu,
Taita Riusu, ¢mé'é queaca ro'tagué,
yé'ére jo'cani senjogué'ne? giiini achobi
Jests.

47 Giiini achoguéna, yequécua baru
ba'icuabi achani:

—Mai ira baingué ba'isi'qué Eliasni
choi'te bagué, cahué.

48Cani, bacua jubé ba'iguébi besa
sani, can sé'ohuére inni, zoa huansoyo
na'mifiona huenni, sénje jo'cha re'cona
huahuani saénni, Jesusbi zu'mnzuja'gué
cagué, bagué yi'obona nécoguéna,
49bagué gajecuabi cahué:

—Yo'oma'ijé'én. Yequéré Eliasbi rani,
baguéte tijoni gachoma'igué cajén, €joni
énafu, cahué.

50 Cajénna, ja'nrébi Jestis yua se'e
ai jéja giiini achoni, ja'nrébi junni
tonbi. °!Junni tonguéna, ja'ansirén
Riusu uja hu€'e sanahué retosi
canbi samu té'ntéfa ba'iye ja'anse'e
yua jobora ye'reni saji'i. Eméje'enbi
yijacua téca ye'reni saji'i. Yija'ga
fiu'cueguéna, gatabéanbi joni saji'i.
52Bain tansiruan'ga a'nqueguéna, Riusu
bainreba junni tonni tansi'cuani huajé
hua'nare etobi Riusu. 3 Etoguéna, Jests
go'ya rairén ti'anguéna, bacuabi bacua
tansiruanbi etani, Jerusalén hué'e jobo
Riusu cuencuesi jobona sani ba'ijénna,
ai jai jubé bainbi éfiahué.

54 Ja'nrébi soldado éjagué, bagué na-
coni ba'ijén Jesusre éfajén ba'icua,
bacuabi yija fiu'cuese'e, yequé yo'ogué
ba'ise'ere'ga é€nani, gue ro'taye beoye
quéquéni cahué:

—Aito. Enquébi Riusu Zinreba baji'i,
cahué.

55Romi hua'na'ga so'orébi éfiajén néc-
ahué. Jestis naconi Galilea yijabi te'e

raijén, baguéni consi'cua baé&'é. °6 Ja'nca
ba'icuare cato, yeco Maria Magdalena,
yeco Marfa, Santiago, José bacua mama
baco'é. Yeco, Zebedeo mamacua, bacua
mamaé baco'é.

Jests es sepultado

57 Ja'nrébi, na'i si'aguéna, Arimatea
hué'e jobo baingué José hue'egué,
ai bonse bagué, ja'anguébi ti'anbi.
Bagué'ga Jestis baingué consi'qué
baji'i. °8Ja'anguébi yua Pilatona sani,
Jesis ga'nihuéte senji'i. Senguéna,
Pilatobi baguéna insini saoye guansebi.
59 Guanseguéna, Josebi Jesiis ganihuéte
sani, re'o can pojei canbi ga'nebi.
60Ga'neni janrébi. José tanja'ru, gata
té'ntébana mame no'asi goje, ja'anruna
sani, baguéte uanbi. Ja'nca uanni, jai
gatabébi bonani, ba tansi gojere taunni
tapini jo'cabi. ©lJanca yo'oguéna,
Maria Magdalena, yeco Maria naconi
baé'é. Jests tansiru ca'ncoréte éfajén
flué'é.

La guardia ante el sepulcro de Jestis

62 Ja'nrébi yequé umuguse, yo'o
yo'oma'i umuguse ja'anré ba'i umuguse
si'aguéna, pairi €jacuabi, fariseo bain
naconi Pilatona sani, ©3si'a jubébi
baguéni quéahué:

—FEjagué, ba Cristo ro coquegué
casi'québi yua huajégué ba'i umuguseiia
flaca cagué baji'i: “Samute umuguseiia
bani, go'yva raija'gué'é yé'é¢” caguéna,
bagué case'ere yure ro'tahué yéquéna.
64Ja'nca casi'qué ba'iguéna, yure
samute umuguseiia téca ba'iguéna,
bagué tansirute re'oye €najén cuiraye
guansejé'én. Yequéré baguéte conjén
ba'isi'cuabi bagué ga'nihuéte jianni
satoca, “Go'ya raisi'‘qué'bi” quéani
achoma'iie. Ja'nca ro coquején
yo'otoca, bagué Cristo ba'iye ro
coquegué case'eru qué'ré ai gu'aye

coquején ba'ire'ahué maire, Pilatoni
cahué.

65 Cajénna, Pilatobi sehuobi:

—Meésacua yua soldado jubéte bacua
séani, ja'ancuare baguére tansiruna sani
néconi, mésacua porese'e ai re'oye éna-
jén cuirajén ba'ijé'én, sehuogué cabi.

66 Ja'nca caguéna, bacua yua baguére
tansiruna sani, ba gatabé ta'pisibéte
quéonni sé'queni jo'cahué. Jo'cani, sol-
dado hua'na tansiruna jo'cahué. Ja'nca
yo'ojénna, jiancuabi ti'afie poremaé'é.

La resurreccion de Jests
judio bain yo'o

2 8 Ja'nrébi,
yo'oma'i umuguse si'aguéna,

semana ja'anré ba'i umuguse, domingo
umugusebi fiatani, Maria Magdalenabi,
yeco Maria naconi Jests tansiruna
éfiajén sa€'é. 2Sani énato, yija ai jéja
fiu'cuebi. Riusu anje conguébi guénamé
re'otobi gaje meni, ba gatabéte bonani
quéfioni, babére béani fiuji'i. 3 Anje
ga'nihué ba'iyete cato, méjo jue'nefie'ru
énobi. Bagué cafia yua ai pojeiyereba
ai pojei cafara baji'i. 4Ja'nca ba'iguébi
gaje raiguéna, soldado hua'na tansirute
énacuabi ai quéquéreba quéquéjén
to'ntojén, ja'mrébi junni garasi'cua'ru
nécajén éfiohué. °Ja'nrébi, Riusu anje
conguébi ba romi huanani cabi:

—Mésacua huaji yéma'ijé'én.
Meésacua yua Jests, ba quenni reosi'qué,
ja'anguéni cu'ején raisi'cuare masiyé
yéé. 6Enjo'on'ga beoji bagué. Go'ya
raji'i. Bagué cani jo'case'e’ru giiina'ru
ba'iji. Raijé'én. Bagué uinsirute éiia rani
masijé'én. 7 Yureca besa sani, baguéte
concuani quéajaijé'én: Ju'insi'québi
go'ya rajii bagué. Go'ya raisi'québi
yureca Galilea yijana mésacua ru'ru
sani, mésacuani é&joji. Ja'anruna sani,
baguéni téhuoni énajé'én. Ja'anre
quéajaijé'én. Yeé'é case'eru yo'ojé'én,
cabi.

8Caguéna, bacuabi ba tansirute
jo'cani, besa sa€'€. Huaji yé&jén,
ja'nrébi ai bojoyereba bojojén, Jesusre
concuana quéajaifiu cajén, hué'huéjén
saé'é. 9Ja'nca saijénna, yureca Jesusbi
bacuani téhuoni saludabi. Saludaguéna,
bagué guéonare gugurini su'ncajén,
baguéni ai bojojén baguéni ai yéhué.
10 Ja'nca yo'ojénna, Jests yua bacuani
yihuogué cabi:

—Meésacua huaji yéma'ijé'én. Yé'é
bainrebana sani quéajé'én: “Galilea,
yijana saijé'én. Sani yé'ére té€huoni
éfaja'cua'é” quéajé'én, cabi Jests.

Lo que contaron los soldados

11 Caguéna, romi hua'nabi quéajén
saijénna, ba soldado jubé ba'icuabi
hué'e jobona sani, pairi &acuani ba
yo'ogué ba'ise'e si'aye quéahué. 12 Quéa-
jénna, pairi &jacuabi si'a ira €jacua na-
coni fi€'cani, sa'fiefia coca cani, ja'nrébi
soldado hua'nana ai curire insijén,
13 bacuani yahue yihuojén guansehué:

—Meésacua yua bainna sani, faca
quéajé'én: “Yéquénabi  cainjénna,
baguére concuabi famibi ti'anni,
bagué ga'nihuéte jianni samate” cajén
quéajé'én. 14 Ja'nca quéajénna, Pilatobi
achatoca, yéquénabi baguéni re'o coca
cajén, baguéni bojo giieseyé. Ja'nrébi
mésacuani béifie beoye ba'iji, cahué.

15Ja'nca cajénna, soldado hua'nabi
bacua curire coni, pairi éja bain guans-

ese'ereru coca quéani achohué. Quéani
achojénna, yure umugusefa téca judio
bainbi ja'an cocare sa'fiefia quéani acho-
jén ba'iyé.

El encargo de Jests a los discipulos

16 Ja'nrébi, Jesusre concua, si'a sara
bain te'e baingué, bacuabi Galilea
yijana sani, Jestis quéasi cubéna
mé'é. 17 Méni, ja'nrébi baguéni éfani,
baguéna gugurini réanni, baguéni ai
y€jén bojohué. Bacua jubé ba'icua
yequécuaca baguéni si'a recoyo ro'taye
huaji yéhué. 18 Ja'nca ba'ijénna, Jesusbi
bacuana cueonni quéabi:

—Taita  Riusubi cuencueguéna,
guénamé re'oto, yija re'oto, si'aye
bani, Ta'yejeiyereba Ejagué ba'iguébi
silaye baru ba'icuani guansegué
ba'igué'é yé'é. 19 Ja'nca séani, mésacua
yua si'a jubéan bainna sani, yé'€
bainreba concuare re'huajé'én. Ja'nca
re'huajén, Taita Riusu, bagué Zin, bagué
Espiritu, ja'ancua ba'iyete ro'tajén, yé'é
bainrebare oco bautizajén ba'ijé'én.
20 Ja'nca yo'oni, y&€'é yua mésacuani
guanseni jo'case'eru si'aye giiina'ru
ye'yojén ba'ijé'én, bacua te'e ruife
yo'ojén ba'ija'yete. Ja'nca ba'ijénna,
yureca, mésacuare gare jo'caye beoye
ba'igué, én yija carajeirén téca mésacua
naconi te'e congué ba'iyé yé'é. Ja'nca
raé'é. Amén.



Riusu cocareba

SAN MARCOS

Toyani jo'case'e

Juan el Bautista en el desierto

Yureca, Riusu cocarebare, bagué Zin
Jesucristo én yijana raise'ere toyani
jo'cayé:
2Riusu ira baingué raosi'qué, Isaias
hue'eguébi Riusu cocare uti pébéna toy-
ani jo'caguéna, fiaca toyase'e baji'i:
Achajé'én, yureca.
Mé'ére quéaja'guéte ru'ru saohué, meé'é
rai ma'are re’huacaiguéte.
3Saoguéna, ja'anguébi yua beo re'otona
ti'anni, faca quéani achoja'gué'bi:
“Mai FEjagué rai ma'are rehuaye'ru
re'huajé'én.
Te'e ruin ma'are yo'ocaijé'én baguére”
toyani jo'case'e ba'iji.
4Ja'nca  ba'iguéna, yureca Juan
Bautizaguébi beo re'otona ti'anni,
bainna fiaca quéani achobi: “Mésacua
ro'tajén ba'ise'e beoru mame re'huani
ba'ijén, bautiza giiesejé'én. Riusubi yé'é
gu'a jucha yo'ogué ba'ise'ere huané yeni
ro'tama'ija'gué cajén, ja'nca yo'ojé'én”
quéani achogué bajii Juan. S5Ja'nca
quéani achoguéna, si'a bainbi baguéni
achajaifiu cajén, baguéni té€huojaé'é.
Judea yija, Jerusalén hué'e jobo,
ja'anruanbi etani, baguéni téhuojaé'é.
Téhuojani, bacua gu'a jucha beorure
Riusuni quéajén, Juanni bautiza
giliesehué, Jordan ziayana.
®Yureca, Juanbi yua camello rafia
canre ju'igué, ga'ni téinme bagué séri sei-
huéte ténji'i. Bu'nsu, o'a baya, bagué aon
ja'an baji'i. 7 Ja'nca ba'iguébi yua bainni
flaca quéani achogué baji'i:
—Yequébi, yé'éru qué'ré ta'yejeiye
Ejaguébi yuareba raiye ba'iji. Yé'd¢'ru
qué'ré  ta'yejeiye Ejaguéte séani,

y€'é'ga gugurini réanni, baguéni yo'o
cofie gare ti'anma'igué ba'iyé. Bagué
guéon ju'iyete ti'jeye ti'anma'igué'é
y&'¢é, baguére. 8Y&'ébi yua mésacuare
ocona bautizagué'€. Baguéca yua
Riusu Espiritu naconi mésacuare
bautizaja'gué'bi, quéani achogué baji'i
Juan.

Jests es bautizado

9Quéani achogué ba'iguéna, ja'an
umugusefiabi Jesusbi Nazaret hué'e
jobo, Galilea yija ba'i jobo, ja'an jobobi
sani, Juanna ti'anjani, Jordan ziayana
bautiza giiesebi. 10Bautiza giieseni,
ja'nrébi, guénamé re'otobi a'mqueni
saoguéna, Riusu Espiritubi eta rani,
juncubo ba'iyeru éfioni, Jesusna gaje
meni tuabi. !!Tuaguéna, ja'nrébi,
guénameé re'otobi fiaca cani achobi:

—ME'€ yua yé€'€ Zin ai yési'qué'é.
Meé'éni ai bojoyé yé'é, cani achobi.

Jestis es puesto a prueba

12Cani achoguéna, ja'ansirén, Riusu
Espiritubi Jesusre beo re'otona sabi.
13 Saguéna, cuarenta umugusefia barute
ba'igué, airu hua'i hua'na naconi
ba'iguéna, zupai huatibi ti'an rani,
Yé'éna rani conjé'én, coquegué choji'i.
Choquéna, conmaji'i. Conma'iguéna,
Riusu guénameé re'oto yo'o con hua'nabi
baguéni cuirahué.

Jests comienza su trabajo en Galilea

14 Ja'nrébi jé'te, Juanni preso zeanni
guaorena, Jesusbi Galilea yijana sani,
Riusu cocarebare bainni quéani acho
bi'rabi. 15Naca quéani achogué baji'i:

—Yua'é. Riusu ba'i jobo éfoja'fie
yurera ti'anja'fieta'an ba'iji. Ja'nca séani,
mésacua ro'tajén ba'ise'e beoru mame
re'huani, Riusu cocarebare achani,
si'a recofioa ro'tajén ba'ijé'én, quéani
achogué baji'i.

Jestis llama a cuatro pescadores

16 Janca ba'iguébi Galilea zitara
yéruhuana sani, mejabébi ganini éfiato,
Simén hue'eguébi, bagué yo'jegué
Andrés naconi ba'ijén, hua'ire yojén
baé'é, hua'i yoye ye'yesi'cua séani.
17 Hua'ire yojénna, Jesusbi bacuani coca
cagué choji'i:

—Meésacua yé'éni te'e conjén raijé'én.
Mésacua yua hua'i yoye ye'yesi'cua

ba'ijénna, bainre yoye mésacuani
ye'yoyé yé'é, cagué choji'i.
18Cagué choiguéna, bacua yua

ja'ansirén bacua hua'i yoréanre gare
jo'cani, Jesusni te'e conjén sa€'é.

19 Saijénna, baguébi se'eré sani énato,
Zebedeo mamacua, Santiago hue'egué,
bagué yo'jegué Juan naconi baé'é.
Bacua pé'cagué Zebedeo naconi yogute
ba'ijén, bacua hua'i yoréanre taméjén
fué'e. 20Ja'nca fAu'ijénna, Jesusbi
bacuani choji'i. Choiguéna, bacuabi yua
bacua pé'cagué Zebedeore jo'cani saé'é.
Yo'o concua naconi yoguna jo'cani,
Jesusni te'e conjén saé'é.

Un hombre que tenia
un espiritu impuro
2lSani ja'nrébi, Capernaum hué'e
jobona ti'anhué. Ti'anrena, ja'nrébi, yo'o
yo'oma'i umuguse ba'iguéna, Jesusbi
bain n€'ca hué'ena cacani, bainni coca
ye'yo bi'rabi. 22Ai tayejeiye Ejagué
masiye ye'yoye'ru bacuani ye'yoguéna,
bain hua'nabi ai achajén rén'é. Bacua
ira coca ye'yocua ye'yoyeru qué'ré
ta'yejeiyera ye'yogué baji'i Jests.
23Ye'yogué ba'iguéna, yequé baingué
gu'a huati cacasi'‘qué yua bacua fé'ca
hué'ere baji'i. Janca ba'iguébi yua te'e
jéana giiigué cabi:
24_;Yéquéna ba'iru queaca ro'tagué
raquéne Jestis Nazareno? Yéquénani
ro huesoni si'agué raisi'qué'€ meé'€.

Mé'ére masiyé yé€'€. Mé'€ yua Riusu Zin
Raosi'quéreba ba'igué'é, giiigué cabi.

25Giiigué caguéna, Jesusbi gu'a hua-
tini béingué guanseni cabi:

—ijCama'ijé'én, huati! jBa bainguéte
etani saijé'én! cabi.

26 Ja'nca caguéna, huatibi ba bain-
guéte ai jéja hue'nhue yo'oni, ai jéja
giiigué, bainguéte etani jo'cani sajifi.
27Etani saiguéna, si'a bain hua'nabi
quéquési'cua ba'ijén, sa'fiefia senni acha-
jén cahué:

—¢:Gue'ne, yureca? ¢Guerebare
ye'yogué'ne bagué? jAi masi Ejaguébi
rani, huati hua'ini coca guanseguéna,
bacuabi achani yo'oyé! sa'fiefia cajén, ai
énajén réinjén baé'é.

28 Ja'nrébi, si'a Galilea yija ca'ncofiana
Jests yo'ose'ere ai quéani achohué.

Jestis sana a la suegra de Simén Pedro

29 Ja'nrébi, ba fié'ca hué'ebi etajénna,
Jesusbi Simén, Andrés, bacua naconi
bacua hué'ena sani cacabi. Santiago,
Juan, bacuabi conjén saé'é. 30 Cacani
ba'ijénna, Simén huago, bagué rénjo
pé'cagobi rau jayogo uingona, Jesusni
quéahué. 3! Quéajénna, bagué yua bago
uinruna cacani, bago énté sarare zeanni,
bagote huéabi. Huéaguéna, ja'ansirén
rau go'yani huajégo, yua bacuani cuira
bi'rago.

Jestis sana a muchos enfermos

32 Ja'nrébi na'iguéna, yua énségué
ruajaquéna, rau ju'incuare, huati ca-
casi'cuare'ga, si'acuare Jesusna sahué.
33Gani, si'a hué'e jobo bainbi ti'anni,
bagué anto sa'rore fié'cani &johué. 34 Ejo-
jénna, Jests yua ai jai jubé bain si'a
rau ju'incuani huachobi. Gu'a huati hua'i
bain cacasi'cuare'ga guanseni, bacuare
etoni saobi. Ja'nca saoni, huati hua'ibi
coca caye yéjénna, énsebi, baguéte ma-
sicuare séani.

Jestis anuncia el mensaje
en las sinagogas

35 Ja'nrébi, fiata flamibi, yuta énségué
etama'iguéna, Jesusbi huéni, bain be-
oruna sani, Taita Riusu naconi coca
uja bi'‘rabi. 3¢ Ujagué ba'iguéna, Simén,
yequécua bagué naconi ba'icuabi Jesusni
cu'ején saé'é. 37 Sani, baguéte tinjani,
baguéni cahué:

—Si'a bainbi mé'éni cu'eyé, cahué.

38 Cajénna, Jesusbi sehuobi:

—Cueinie ba'i hué'e jobofiana saifiu.
Ja'anruan bainre'ga Riusu cocarebare
quéani achoza cagué, ja'an raisi'‘qué'é
yé'é, sehuogué cabi.

39Ja'nca cani, si'a Galilea yija
ca'ncofana ganini, bain fi€'ca hué'efiana
cacani, Riusu cocarebare bainni quéani
achogué, gu'a huati hua'ire etoni bi'rani
saogué baji'i.

Jestis sana a un leproso
40Ba'iguéna, ja'nrébi, gu'a ca'mi
rau ju'inguébi Jesusna rani, baguéna
gugurini réanni, baguéni senreba senji'i:

—Meé'ébi yénica, yé'€ gu'a raure
ténoni huachojé'én, huachoye pore
Ejagué séani, sengué cabi.

4l Ja'nca caguéna, Jesusbi baguéni
oigué bani, bagué énté sarare mi'nani,
baguéni pa'rogué cabi:

—Huachoye yéyé. Mé€ yua huajé
hua'gué ba'ijé'én, cabi Jests.

42Caguéna, ja'ansirén gu'a ca'mi
rau go'vani, yua huajé raji'i. 43Huajé
raiguéna, Jesls yua baguéte sao bi'rani,
baguéni si'a jéja coca yihuogué cabi:

44_Achajé'én. Mé'é huajé raise'ere
yequécuani gare quéaye beoye ba'ijé'én.
Efie se'gare yo'ojé'én. Mé€ pairina sani,
mé'€é huajé raise'ere baguéni énojé'én.
Efioni, Moisés ira coca guansegué
ba'ise'e'ru, bagué casi jo'yva hua'guére
inni, mé'é pairina sani, pairibi huani
éocaija'gué cagué, jo'ya hua'guére

pairina insijé'én, mé'€ yua huajé
raisi'qué séani. Ja'nca yo'otoca, bain
hua'nabi mé'€ huajé raise'ere énani
masiyé, cabi Jess.

45Janca cani saoguéna, ba huajé
raisi'québi ro achani, bagué huajé
raise'ere si'a bainna quéani achojaji'i.
Ja'nca quéani achoguéna, Jesusbi,
yua bainbi éfiajénna, hué'e jobona
ti'ahe poremaji'i. Beo re'otona se'gare
ba'iguéna, si'aruan ba'icuabi baguéni
éfiajén saé'é.

Jestis sana a un paralitico
Ja'nrébi, yequé umugusena
ba'iguéna, Jestis yua Capernaum

hué'e jobona go'ini, bagué hué'ere
ba'iguéna, bainbi achahué. 2Ja'nca
achani, yurera, ai jai jubé bainbi
bagué hué'ena fi€'ca rani, hué'e bu'iye
ba'iye sé€ani, anto sa'ro ba'iruna ti'afie

poremaé'é. Ja'nca ba'ijénna, Jesusbi
Riusu cocarebare bacuani quéani
achobi. 3Quéani achoguéna, yequécua
gajese'gacuabi  garasi'‘quéni camare

uinguéna, cuanni rahué. 4Rani, ai jai
jubé bain ba'ijénna, Jesusna cacaye
poremajén, hué'e éméje'ena méani,
Jesis émeéje'en ba'irute goje otani,
garasi'‘quére camare uinguéna, Jesus
ba'iruna mefie gachohué. °Gachojén,
Jesusbi huachoye poreji ro'tajénna,
Jesusbi bagué facobi énani, bacua
recoyo ro'tayete masini, ba garasi'quéni
cabi:

—Mami, mé'€ gu'a jucha yua gare
ténose'e ba'iji, cabi.

6Caguéna, ira coca ye'yocuabi
achajén fu'ijén, ja'ansi'cua béinjén
ro'tajén baé'é: 7“;Ba hua'gué queaca
ro'tagué, ja'an cocare caguémne? Riusu
se'gabi bain juchare ténofie poreji.
Yequécuabi porema'in€. Ja'nca séani,
bagué yua téno cocare cagué, Riusure
ro gu'aye caji” sa'fiefia ro'tajén Nué'é.
8Ro'tajén fiu'ijénna, Jesusbi bagué

facobi éfani, bacua béinjén ro'tase'ere
masini, bacuani cabi:

—¢Mésacua guere yo'ojén, ja'nca
ro'tajén béifiene? 9Bainbi, “Mé'é gu'a
jucha yua ténose'e ba'iji” caye poreyé.
Ja'nca caye porecuata'an, “Huéni,
mé'é camare inni ganijé'én” catoca,
bacua huachoye porema'ifiete &nofié.
10Janca ba'iyeta'an, yé€€ yua Riusu
Raosi'quéreba ba'iguébi bain gu'a
juchare ténofie pore Ejagué'é. Ja'anre
mésacuani éfioné yé'€, cabi.

Cani, ja'nrébi, garasi'quéni cabi:

1 —yureca, huéijé'én. Mé€ camare
inni, mé'é hué'ena go'ijé'én, cagué cayé
yé'é, cani achobi Jests.

12Caguéna, bagué yua ja'ansirén
huéni, bagué camare inni saji'i. Ja'nca
saiguéna, si'a bainbi ai énajén réinjén,
Riusuni bojoreba bojojén, re'o cocare
baguéni cahué:

—Yure yo'ose'eru
éfiamal'isi'cua'é, cahué.

maibi  gare

Jests llama a Levi

13 Ja'nrébi jé'te, Jesusbi se'e Galilea
zitara yéruhuana saji'i. Sani, si'a bain
hua'nabi baguéna né'cajénna, bacuare
coca yihuobi. 14 Yihuoni téjini, se'e sani
énato, Alfeo mamaqué Levi hue'eguébi
impuesto curi co hué'ere fiuji'i. Janca
fiu'iguéna, baguéni:

—Yeé'éni te'e congué raijé'én, cagué
choji'i.

Cagué choiguéna, Levibi huéni, Je-
susni te'e congué saji'i.

15 Ja'nrébi jé'te, Jesusbi bagué bain
concua naconi Levi hué'ere ba'ijén,
aonre ainjén fu'ijénna, gu'a bain im-
puesto curi cocua naconi ai jai jubébi
Jesusni te'e conjén, aonre aén'é. Ai jai
jubé bainbi baguéni te'e conjén ba€'€.
16 Ba'ijénna, ira coca ye'yocua, fariseo
bain naconi, bacuabi ti'anni, Jesusbi gu'a
bain naconi te'e aon ainguéna, éfahué.

Ja'nca éfiani, Jesis bain concuani béin-
jén cahué:

—c¢Mésacua éjagué guere yo'ogué, im-
puesto curi cocua, gu'a bain, bacua na-
coni aon ainguéne? cajén bén'é.

17 Béinjénna, Jesusbi bacua case'ere
achani, bacuani coca sehuobi:

—Huajéjén ba'icuabi éco yo'oguéte
senma'iiié. Rauna ju'incua se'gabi éco
yo'oguéte seiié. YE'€ re'o baingué'é ca-
jén ba'itoca, ja'ancuare choigué raimaé'é
yé'€. YE'€ gu'a baingué'é cajén ba'itoca,
ja'ancuare choigué raisi'qué'é yé'é, se-
huogué cabi Jests.

La cuestion del ayuno

18 Janrébi jé'te, Juanre concua,
fariseo bainre concua, bacuabi aon aifie
jo'cajénna, yequécuabi Jesusna sani,
coca senni achahué:

—Juanre concua, fariseo bainre
concua, bacuabi aon aifie jo'cajénna,
¢mé'ére concua guere yo'ojén aon aifie
jo'cama'ifne'ne? senni achahué.

19 Senni achajénna, Jests sehuobi:

—Ro huacha ro'tajén ba'iyé mésacua.
Huejaja'guébi fiestare yo'oguéna, ja'anre
ro'tajén ba'ijé'én. Huejaja'guébi yuta
ba'iguéna, bagué bain choisi'cuabi aon
aifie jo'caye gare porema'ifié. 20Ja'nca
porema'ijénna, huejaja'guére preso
zeanni quénoja'an umuguse ti'anguéna,
ja'anrén bacuabi aon aifie jo'caja'cua'é,
cabi.

21 Cani ja'nrébi, bacuani yeque ye'yo
cocare quéabi:

—Mame canbi ira canna ja'cheye
bafié. Ja'nca ja'chetoca, mame canbi
gué'nguéguéna, ira canbi qué'ré se'e
yereni gu'a can'ru ruinji. 22Bisi éye
jo'cha huajé jo'chare yua ira ga'ni
jo'cha corohuéanna ayaye bafné. Ay-
atoca, huajé jo'chabi ira ga'ni coro-
huéanre juejueni jafiuni sani si'aji. Ga'ni
corohuéan'ga gu'a corohuéan'ru ruinji.
Huajé bisi éye jo'cha banica, mame ga'ni

jo'cha corohuéanna ayaye ba'iji, cabi
Jests.

Los discipulos arrancan espigas

en el dia de reposo

23 Ja'nrébi, yo'o yo'oma'i umuguse
ba'iguéna, Jesusbi baguéte concua na-
coni trigo aon zio re'otobi ganijén,
baguére concuabi aon za'zaboanre téa
bi‘rahué. 24 Téa bi'rajénna, fariseo bainbi
éfani, Jesusni béinjén cahué:

—FEfajé'én. ¢Méére concua guere
yo'ojén, aonre téayene? Yo'o yo'oma'i
umuguse s€ani, mai ira coca guanseni
jo'case'eru tin yo'oye porema'ifié,
béinjén cahué.

25 Cajénna, Jesusbi sehuobi:

—Mai ira coca toyani jo'case'ere
énajén, ¢David yo'ose'ere cato,
ja'an quérore mésacua é€namatene?
Baguére concua naconi ganini, aon
gu'aguéna, 26pairi ta'yejeiye &jagué
Abiatar ba'isirén ba'iguéna, Davidbi
Riusu hué'ena cacani, baru ba'i jo'jo

aonbéan Riusuna jo'case'ere  inni
aingué ba'nji. Pairi bain se'gabi
aifle  porejénna, yequécuabi aifie

porema'ifeta'an, Davidbi inni aingué,
baguéte concuare'ga aongué ba'nji,
sehuogué cabi Jests.

27 Cani, bacuani se'e yihuogué cabi:

—Riusubi ru'ru bainguéte re’huani
jo'cagué ba'nji. Janrébi yo'je, yo'o
yo'oma'i umugusere re'huani jo'cagué
ba'nji, bain béa huajéyete. Yo'o yo'oma'i
umugusere  re'huagué, bainni ro
guanseye ro'tama'iji Riusu. 28Ja'nca
séani, yé'é'ga yua Riusu Raosi'quérebabi
yua yo'o yo'omai umuguse Ejagué'é,
cabi.

El hombre de la mano tullida

Ja'nrébi se'e, Jesusbi bain ié€'ca
hué'ere ba'iguéna, gué'nguési sara
baguébi baji'i. 2Ja'nca ba'iguéna, fariseo
bainbi yua Jesis huachoja'ye éfiafiu ca-

jén, yahue ro'tajén éjohué. Gué'nguési
sara baguéte huachotoca, “Ai gu'aye
yo'ohué mé'é” cafnu, ro'tajén €&johué,
yo'o yo'oma'i umuguse séani. 3Ja'nca
ro'tajén éjojénna, Jesusbi gué'nguési
sara baguéni cabi:

—Huéni raijé'én. Bain joborana néca
raijé'én, cabi.

4Cani janrébi, baguébi raiguéna,
fariseo bain barute ba'icuani cabi Jests:

—Mai ira ba'isi coca toyani jo'case'ere
énato, yo'o yo'oma'i umuguse banica,
¢gue yo'o yo'oye poreye'ne mai? ;Guere
cagué'ne? ¢Bainni cofie o bainni ja'si
yo'oye cagué? ;Rauna ju'inguéte hua-
choye o baguéni huesoni si'aye cagué?
bacuani senni achagué cabi.

Ja'nca senni achaguéna, bacuabi
gare sehuoye beoye baé'é. 5Janca
ba'ijénna, Jesusbi si'acuare bonéjeifie
éfiagué bénji'i. Bacua achaye giiejénna,
ai sa'ntigué bajii. Ja'nca ba'iguébi
gué'nguési sara baguéni cabi:

—ME'€ énté sarare mi'najé'én, cabi.

Caguéna, bagué yua mi'nani, huajé
raji'i. ®Huajé raiguéna, ja'nrébi, fariseo
bainbi etani, Herodes bainna sani,
bacuani coca senni achahué:

—¢Queaca Jesusre huani senjofie'ne
mai? senni achahué.

Mucha gente a la orilla del lago

7 Ja'nrébi, Jesds yua baguére concua
naconi etani, zitarana saé'€. Saijénna,
ai jai jubé bain Galileabi raisi'cua yua
baguéni achajén be'tejaé'é. 8Judea,
Jerusalén, Idumea, Jordan ziaya
que ca'ncofia, Tiro, Sidén, ja'anruan
bain'ga ai jai jubébi Jestis yo'ose'ere
achani, baguéna fié'ca raé'é. °Raijénna,
baguére concuani: “Yogute injani,
yé'ére re’huacaijé'én” cabi. Bain jubébi

baguéni quéon éaye ba'ijénna, ba
yogute re'huacaiye guansebi. 10Ai
bainre huachosi'‘qué séani, si'acua

rau ju'incuabi ti'anni, baguéni pa'roni

huajéiu cajén, baguéni quéon é&aye
yo'ojén baé'é. !'Gu'a huati hua'ibi
yua baguéni éfiajén, baguéni gugurini
réanjén, baguéni giiijén cahué:

—ijRiusu Zinreba'é¢ mé'é! giiijén cahué.

12 Ja'nca cajénna, Jesusbi bacuani si'a
jéja guansegué, Yé'é ba'iyete quéani
achoma'ijé'én, cabi.

Jestis escoge a los doce apostoles

13Janrébi yo'je, Jesusbi cubéna
méni ba'igué, bagué bain jia'noni
cuencueja'cuare  choji'i. Choiguéna,
baguéna méni fié'cahué. 14Né'cajénna,
si'a sara samucuare, bagué naconi
conjén ba'icuare, Riusu cocareba
quéani achocuare, ja'ancuare jia'noni
cuencuebi. 1°Cuencueni, ju'incuare
huacho éjacua, gu'a huati hua'ire
etoni sao é&jacua, ja'ancuare bacuare
cuencueni rehuabi. 16Ba cuencueni
re'huasi'cua yua flaca hue'ecua baé'é:
Simén  caguéni Pedro  hue'yobi.
17 Janrébi Santiago, ja'nrébi Santiago
yo'jegué Juan, Zebedeo mamacua
ba'ijénna, jéja bacuare séani, Boanerges
hue'yobi. 18Ja'nrébi Andrés, ja'mrébi
Felipe, ja'nrébi Bartolomé, ja'nrébi
Mateo, ja'nrébi Tomads, jamrébi Alfeo
mamaqué Santiago, ja'nrébi Tadeo,
ja'nrébi Simén ja'an celote jubé ba'igué,
19ja'nrébi Judas Iscariote, Jesusre je'o
bacuana insini senjoja'gué, ja'ancuare
cuencueni re'huabi Jests.

Acusan a Jests de recibir su
poder del demonio

Ja'nrébi jé'te, Jesusbi baguére concua
naconi yequé hué'ena sani ti'anni,
203 jai jubé bainbi fié'ca raijénna,
bacua aon aifie'ga poremaé'é. 21 Ja'nca
porema'ijénna, yequécuabi, Loco
hua'gué'ru ruingué ba'iji bagué cajénna,
Jests te'e hué'e bainbi achani, Baguéte
zeanni rafiu cajén, baguéte zeanjén
saimate.

22Yequécua'ga ira coca ye'yocua,
Jerusalenbi raisi'cuabi baguéte gu'aye
cahué:

—Bagué yua gu'a huati éjagué
Beelzebd hue'egué, ja'angué naconi
zemosi'qué'bi  ba'iji. Ja'nca séani,

Beelzebubi conguéna, gu'a huati hua'ire
etoni saoye poreji, cahué.

23 Cajénna, ja'nrébi, Jests yua bacuare
choini, ye'yo cocabi bacuare béingué yi-
huogué quéabi:

—¢Meésacua yua zupai huatire concua
sa'fiefia etoni saoye poreye ro'taye?
Ja'nca yo'oma'ifié. 24Te'e jobo bainbi
safiena huatoca, si'acuabi hueséni
carajeiyé. 25Te'e hué'e bainbi sa'fefia
huatoca, si'acuabi hueséni carajeiyé.
26 Ja'nca carajeijénna, giiina'ru zupai
huatire concuabi sa'flefia huatoca,
bacua'ga hueséni carajeiyé. Zupai'ga
hueséni carajeiji.

27Yequécuabi jéja bagué hué'ena
jian cacaye yétoca, ru'ru jéja baguéni
preso huefie bayé. Baguéte preso
huenma'itoca, bagué bonsere jiafe
porema'iné. Huentoca, bagué bonsere
téani saye poreyé. Giiina'ru, Zupaini
huentoca, bagué zeansi'cuare téani saye
poreyeé.

28Mésacuani  ganreba  yihuogué
cani achoyé yé'€. Si'a bain gu'a jucha
yo'ojén ba'ise'e, bacua gu'aye cani
tonse'e, ja'anre huané yeye poreji Riusu.
29 Ja'nca huané yeye poreto'ga, Riusu
Espiritute gu'aye cani tontoca, ja'an gu'a
juchare gare huané yeye beoye ba'iji
Riusu. Ja'an gu'a juchare gare ténoiie
beoye ba'iji, cabi Jess.

30 Bainbi Gu'a huati zemosi'québi ba'iji
cajénna, ja'nca coca yihuogué cabi Jests.

La madre y los hermanos de Jestis

31 Ja'nrébi jé'te, Jestis pé'cago, bagué
yo'jecua, bacuabi ti'an rani, hue'se
cancore €jojén, baguéte choijaijé'én
cani raohué. 32Raojénna, bain hua'na

Jestis  té'ijeiye  fu'icuabi
quéahué:
—MEé'é mama, mé'€ yo'jecua, bacuabi

hue'se ca'ncore €jojén, mé'éni choiyé,

baguéni

quéahué.
33 Quéajénna, Jests sehuobi:
—:Yé'¢ mamd, yéé yoljecua,

jarocua'ne? senni achagué sehuobi.

34Ja'nca sehuoni ja'nrébi, si'acuani
bonéjeifie éfani, bacuani se'e cabi:

—Yé'€ mami, yéé yoljecua yua
énjo'on ba'icua'é. 3> Riusu yéyete yo'ojén
ba'icua, ja'ancuani, Yé'€ yo'jegué, yé€'€
yo'jego, yé€'é mamd, ja'anre bacuani
cayé yé'é, cabi Jests.

La parabola del sembrador
jé'te, Jesusbi zitara

Ja'nrébi

4yéruhuate ba'igué, bainni coca
yihuo bi'raguéna, ai jai jubé€ bainbi
fié'ca raé€'€. Ai jai jubé bain séani,
Jesis yua yoguna cacani béaguéna,
bain jubébi mejabé yéruhuate achajén
fiué'é. 2 Achajén fiu'ijénna, Jesusbi ye'yo
cocabi bacuani ai yihuogué quéabi:

3_Mésacua achajé'én. Bainguébi
zio yo'ogué saji'i. 4Sani, yijare re'oye
re’huani t€jini, aonra'caréanre mo'gasi

yijana yu'yugué ganibi. Yu'yugué
ganiguéna, yequéra'caréanbi ma'ana
to'inguéna, bi'an hua'nabi chiani

uncueni si'ahué. ® Yequéra'caréanbi gata
yijana to'inguéna, bean yija ba'iguéna,
ai besa ticubi. %Ja'nca ticuguéna,
ja'nrébi, ai ja'suye €nséguéna, sita
beo sahua séani, ticubi cueneni
junji'i. 7 Yequéra'caréanbi miubéna
to'inguéna, miubi qué'ré ta'yejeiye
irani hueanguéna, aon quéinmaji‘i.
8Yequéra'caréanbi yua re'oye re'huasi
yijana to'inguéna, aonbi irani, jorini,

re'oye quénjii. Quéinguébi yequé
sahuafiabi treintara'caréan quénji‘i.
Yequé sahuafiabi  sesentara'caréan

quénji'i. Yequé sahuaiiabi cienra'caréan
quénji'i, cagué yihuobi Jests.

9Yihuoni ja'nrébi, bacuani se'e cabi:
—Meésacuabi ganjo banica, achani
ye'yejé'én, cabi.

El porqué de las parabolas

10 Ja'nrébi jé'te, Jesusbi te'e hua'gué
ba'iguéna, baguére concua si'a sara
samucuabi, yequécua baru ba'icua,
bacuabi yua Jests ye'yo coca te'e
ruifie quéayete senni achahué. !! Senni
achajénna, Jests sehuobi:

—Riusubi bagué ba'i jobo ba'iyete
meésacuani te'e ruifie quéani, baru ba'i
yahuese'ere mésacuani te'e ruifie masi
glieseji. Yequécuareta'an, banji. Bagué
bain jubé beocuare séani, ye'yo coca
se'gabi bacuani beoru quéani achoyé,
flaca toyani jo'case'e'’ru ba'ija'ye: 12Naco
bacuata'an, énani ye'yema'ija'bé cagué,
ganjo bacuata'an, achani ye'yema'ija'bé
cagué, bacua gu'a jucha yo'ojén ba'ise'e
yua mame re'huama'ija’bé cagué, ye'yo
coca se'gabi bacuani quéaji Riusu, cagué
sehuobi Jests.

Jestis explica la
parabola del sembrador

13 Cagué sehuoni, ja'nrébi ba ye'yo co-
care bacuani te'e ruifie quéabi:

—c¢Mésacua yua yé'€ ye'yo coca
case'ere achamate? Ja'nca achama'itoca,
¢meésacua yua si'a ye'yo cocare queaca
achaye poreyene? 14 Aonra'caréan
yu'yusi'qué yua Riusu cocareba quéani
achogué'ru ba'iji. 1°>Quéani achoguéna,
yequécuabi  achajén, aonra'caréan
ma'ana to'inse'eru  ba'iyé. Riusu
cocarebare achajénna, ja'nrébi jé'te,
zupai huatibi rani, ba cocareba bacua
recoficana re'huase'ere qué'fieni si'aji.
16Yequécuabi achajén, aonra'caréan
gata yijana to'inse'eru ba'iyé. Riusu
cocarebare achani bojojén, 17sita
saima'ifeTu ba'ijén, ja'nji recofioa
bacuabi zoe beoye recoyo ro'tama'ifié.
Yequécuabi je'o  éfajén, hui'ya

yo'ojénna, bacua yua Riusu cocareba
ro'ire ai yo'ojén, ba cocare recoyo
ro'taye jo'cayé. 18 Yequécuabi achajén,
aonra'caréan  miubéna  to'inse'eru
ba'iyé. 19Riusu cocarebare achajén
ba'icuata'an, én yija bonsere ba éaye
ro'tajén, ro coquesi'cua ruifi€é. Bonse
se'ga si'ayete bani bojoza ro'tajén,
aonra'caréan huenni si'ase'eru Riusu
cocarebare recoyo ro'taye gare jo'cayé.
Ja'nca jo'cajén, re'o yo'o yo'oye
éfiomajén ba'iyé. 20 Yequécuabi achajén,
aonra'caréan re'oye re’huasi yijana
to'inse'e'’ru ba'iyé. Riusu cocarebare
achani, recoyona re'huani, re'o yo'o
yo'oye ai ta'yejeiye énojén ba'iyé.
Yequécua yua treintara'caréan quéine'ru
ba'iyé. Yequécua yua sesentara'caréan
quéifieru  ba'iyé. Yequécua yua
cienra'caréan quéifieru ba'iyé, cabi
Jests.

La parabola de la lampara

21 Cani ja'nrébi, yeque cocare bacuani
yihuogué cabi:

—Majahuéte zéonto, ¢ro gajongu
sa'nahuéna meile jaoni ta'piye? ¢o cama
yijacuana nécoye? Bafé. Si'aruanna
miaja'gué cajén, émeéna reoyé. 22Ja'nca
ba'iye'ru ba'iguéna, bainbi bacua
gu'a jucha yo'ojén ba'ise'ere yahueye
yécuareta'an, Riusubi si'aye é&foni,
si'acuani masi giieseji. 23 Mésacua
yua ganjo banica, achani ye'yejé'én,
yihuogué cabi.

24 Cani ja'nrébi, yeque cocare bacuani
yihuogué cabi:

—Meésacua yua ye'yo cocare éfiare
bajén, achajén ba'ijé'én. Mésacua yua
bainna cuencueni insijén ba'iye'ru,
Riusubi giiina'ru mésacuana cuencueni
inisji. Mésacua yua bagué cocarebare
te'e ruife achajén ba'itoca, mésacuana
quéré se'e ai ta'yejeiye insireba
insiji Riusu. 25Mésacuabi ai batoca,

quéré ta'yejeiye mésacuana insise'e
ba'ija'gué'bi. Ai ba'iye beotoca, mésacua
baye choa ma'caré se'ga batoca, beoru
quéeni téase'e ba'ija'gué'bi, yihuogué
cabi Jests.

La parabola de la semilla que crece

26 Cani ja'nrébi, yeque cocare bacuani
yihuogué cani achobi:
—¢Riusu ba'i jobo queaca ba'igué'ne?

Aonra'caré yijana tanse'erTu ba'iji.
27Bainguébi yijana tanni, ja'nrébi
yequé umugusefia canni fataguéna,

aonra'carébi ticuni iraji. ¢Queaca jojoni
ticugué'ne? sento, hueséji. 28Yijana
tanse'e yua ja'anse'ebi jojoni iraji. Ru'ru,
ticu se'gabi jojoni irani, ja'nrébi aon
za'zabo quéinji. Quénni, ja'nrébi yo'je,
za'zabobi yayuni yaljiji. 2°Ya'jiguéna,
aon téa umuguse ti'anguéna, aonre
téajén saiyé, yihuogué cabi Jests.

La parabola de la semilla de mostaza

30 Cani ja'nrébi, yeque cocare bacuani
yihuogué cani achobi:

—¢Riusu ba'i jobo queaca ba'igué'ne?
¢Que  ye'yo cocare quéaye'ne?
31 Mostazara'caré ai zinra'caré, ja'an'ru
ba'iji. Si'ara'caréan'ru qué'ré zinra'caré
ba'iguéta'an, 32yijana tanse'ebi irani
yua si'a sunquifiéa'ru qué'ré jai sunquiné
irani, jai cabéan quénquéna, bi'an
hua'nabi ba sunquifié séséyena ziaroan
suani, béa huajéye poreyé€, yihuogué
cabi Jests.

El uso que Jests hacia
de las parabolas

33 Ja'nca ye'yogué, ye'yo coca se'gare
ye'yogué, Riusu cocarebare bainni
ye'yogué, bacua achaye porese'eru
yihuogué quéabi. 34Bainre ye'yogué,
ye'yo coca se'gare quéabi. Baguére
concuare ye'yogué, si'aye te'e ruifiera
quéani yihuobi.

Jestis calma el viento y las olas

35Yihuoni, ja'nrébi na'iguéna, baguére
concuani:

—7Zitara que té'huina je'efiu, cabi.

36 Caguéna, bacuabi bain jubéte
jo'cani, Jesusre, ba yogute fiu'iguéna,
sahué. Yequé bainbi bacua yoguanbi
te'e conni saé€é. 37 Jesusre sajénna,
ja'nrébi ai jéja tutu raguéna, té'a yua
huéni, oco yua yoguna cacaguéna, oco
bu'i bi'rabi. 38Ja'nca ba'iguéna, Jesis
yua yogu séri seihuéte ba'igu€, sinjo
téobéna téoni caingué unji'i. Cainguéna,
baguéte sétoni cahué:

—iEjagué! ;Mé'é guere yo'ogué, mai
hueséni si'ayete éfama'igué'ne? huaji
y€jén cahué.

39 Cajénna, Jesusbi séta rani, huéni,
tutu can jéjoni saoni, zitarana guansegué
cabi:

—ijJa'anse'e guajé'én! jJa'anse'e cara-
jeijé'én! cabi.

Caguéna, tutu'ga, zitara'ga, ja'anse'ebi
carajaji'i. Gue tutuye beoye baji'i.
40 Ja'nca ba'iguéna, Jesusbi baguére
concuani cabi:

—¢Mésacua guere yo'ojén, yé'éni
si'a recoyo ro'tamajén, ro quéquéjén
ba'iye'ne? cabi.

41 Caguéna, ba hua'nabi ai huaji yéjén,
ai énajén réinjén, sa'fiefia cahué:

—¢Yua queaca ba'igué'ne ba hua'gué?
Baguébi guanseguéna, tutu'ga, jai zi-
tara'ga, ja'anse'ebi achani, Jaé'€ cani
carajaji'i, cahué.

El endemoniado de Gerasa

Ja'nrébi, zitarate je'enni, Gerasa
5yijana ti'anhué. 2Ti'anni, Jesusbi
méi biraguéna, yua gu'a huati
cacasi'québi bain tansi re'ohuébi etani,
téhuo raji'i. 3Ja'angué yua bain tansi
re'ohuéte ba'iguéna, yequécuabi que
maca'ga, guéname'ga baguéni preso
zeanni tayofu cajén yo'ocuata'an, jéja

beohué. 4Baguéni preso zeansi'cuabi
guénamenabi bagué guéona, bagué énté
sarafia, baguéni ai re'oye huento'ga,
bagué yua ro téteni si'aye se'ga yo'ogué
baji'i. Ja'ansi'qué yua bagué énté
sarafiabi ra'nteni téteni, ja'nrébi gatabi
hua'’huani guénameare jé'yeni si'agué
baji'i. Ja'nca ba'iguéna, baguéni zeanni
huefie porecuabi beohué. >Bagué yua
umugusebi, flamibi bain tansirute
ba'igué, cu re'otore ba'igué, si'a jéja
giiigué, gatabi ja'ansi'‘qué huaigué, ja'si
yo'ogué baji'i. ® Ja'nca ba'iguébi Jesusni,
so'orébi raiguéna, éfiani, baguéna ai jéja
huéhuéni téhuoni, baguéna gugurini
réanni, 7 baguéni cabi:

—cMé'é  guere  ro'tagué, yé'é
ba'iruna raquéne, Jesis? Meéé yua
ba ta'yejeiyereba Ejagué Riusu Zin'é.
Riusubi éfiaguéna, mé'éni senreba sefié
yé'é: YE'€ni ai yo'o giiesema'ijé'én, sené,
giiigué cabi bagué.

8 Jesds yua én coca:

—FEtani saijé'én, gu'aye yo'o huati,
ja'anre casi'qué séani, ai jéja giiigué cabi
bagué.

9 Caguéna,
achabi:

—¢MEé'é gue mami hue'egué'ne? senni
achabi.

Senni achaguéna:

—Jai Jubé hue'eyé, jai jubé huati hua'i
ba'icua séani, sehuobi bagué.

10Sehuoni ja'nrébi, Jesusni senreba
senji'i:

—Yéquéna huati jubéte én yijabi gare
etoni saoma'ijé'én, sengué baji'i.

11 Sengué ba'iguéna, cuchi jubé ai jai
jubébi cuefie ba'i cubé jabate ba'ijén,
bacua aonre cu'ején, aonre ainjén baé'é.
12Ba'ijénna, huati hua'ibi Jesusni senni
achahué:

—Ja'an cuchi hua'nana yéquénate
saojé'én. Ba hua'nana cacaye yéyé, senni
achahué.

Jesusbi baguéni senni

13Ja'nca senni achajénna, Jesusbi
Saijé'én cabi. Caguéna, huati hua'ibi ba
bainguéte jo'cani, cuchi hua'nana sani
cacahué. Cacani ba'ijénna, samu mil
cuchi hua'na ba'iye'ru ba'ijén, ja'ansi'cua
yua réi té'ntébana hué'huéni, zitarana
tonni runi hueséhué.

14 Runi huesérena, cuchi cuiracuabi ai
quéquéni, ja'nrébi hué'e jobo, hué'e jobo
ca'ncofia, ja'anruan bainna sani quéa-
mate. Quéajénna, bainbi éfajén raé'é.
15 Jesiis ba'iruna rani éfiato, huati hua'i
basi'qué yua caiia sayasi'québi te'e ruifie
ro'tagué fiuji'i. Ja'nca fiu'iguéna, bacuabi
ai huaji yéjén énahué. 16 Efiajénna, baru
bain éfasi'cuabi huati hua'i etosi co-
care, cuchi hua'na huesési cocare quéani
achohué. 17 Quéani achojénna, Jesusni
bacua yijabi gare saiye guansehué.

18 Guansejénna, ja'nrébi, Jesusbi
bagué yoguna cacaguéna, huati hua'i
etosi'québi Jesusni, Mé'€ naconi te'e
saza caguéna, 19 Jesusbi énseni, baguéni
yihuogué cabi:

—MEé'€ hué'ena go'ijé'én. MéE'€ bainni
y€'€ conse'e, yé'é oigué base'e, ja'anre
quéani achojé'én. Yé'€é ta'yejeiye
Ejaguébi yé'éni ai re'oye conbi cagué,
bacuani quéani achojaijé'én, yihuogué
cabi Jests.

20 Caguéna, bagué yua sani, si'a bain
Decapolis hué'e jobofia ba'icuare Jests
congué ba'ise'e si'aye quéani achobi.
Quéani achoguéna, bain hua'na si'acuabi
ai achajén rén'é.

La hija de Jairo. La mujer

que tocd la capa de Jests
21 Ja'nrébi, Jesis yua yogubi jenni
go'iguéna, ai jai jubé bainbi zitara
yéruhuana ti'anni, baguéni téhuo raé'e.
Téhuo raijénna, bagué yua ba yéruhu-
ate ba'iguéna, 22bain fié'ca hué'e &jagué
Jairo hue'eguébi raji'i. Rani, Jesusni
énani, bagué guéon na'mina gugurini

réanni, 23 baguéni senreba senji'i:

—Yé'€ zin hua'gobi ai ju'in hua'go
ba'igona, raijé'én. Mé'é énté saranare
bagona pa'roni huachojé'én. Huajé
raija'go cagué, bagote conjé'én, senreba
senji'i.

24Senguéna, Jesusbi bagué naconi
saji'i. Saiguéna, ai jai jubé bainbi
baguéni be'tején, ai quéon éaye
yo'ohué. 25Ja'nca yo'ojénna, u'chu rau
ju'ingobi, si'a sara samu técahuéan
ju'in hua'go ba'igobi bain jubé naconi
ba'igo, Jesusni be'tego baco'é. 26Ba
hua'go yua ai éco yo'ocuana saisi'cobi
ai yo'ogo, bago curire bacuana ro'igo
si'agoca gare huajé raima'igo, qué'ré
ju'in hua'go runco'é. 27 Ja'nca ba'igobi
Jests ba'iyete achani, Jesusna sani,
yurera bain jubé naconi bagué yo'jeja'an
sani, bagué canre pa'rogo. 28 Bagué can
se'gare pa'roni huajéza cago yo'ogo.
29 Ja'nca pa'rogona, ja'ansirén u'chu rau
técabi. Técaguéna, Yé'ére rau técaye
huanoji ro'tago. 30 Ro'tagona, Jestis yua
bagué ta'yejeiye poreyebi huachoye
huanoguéna, bain jubé ba'iguébi go'iye
bonéni, bainni énani:

—¢:Nebi yé'é can pa'royene? senni
achabi.

31 Senni achaguéna, baguére concuabi
baguéni cahué:

—Efiajé'én, Ejagué. Bainbi mé'éna ai
quéonjénna, ;mé'é guere ro'tagué, me'é
can pa'rosi'cuare cu'egué'ne? cahué.

32 Cajénna, Jests yua si'a bainna boné-
jeifie énagué, baguéni pa'rosi'core cu'ebi.
33 Cu'eguéna, ba hua'go yua ai huaji yégo
to'ntogobi baguéna gugurini réanni,
bago yo'ose'e si'aye quéago. 3% Quéag-
ona, bagué yua bagoni yihuogué cabi:

—Mami, mé'ébi yééni si'a recoyo
ro'tasi'co séani, huajé raé'é mé'é. Janca
huajé raisi'co yua bojogo saijé'én. Mé'é
raure senjosi'cobi huajé hua'go ba'ijé'én,
yihuogué cabi.

35 Ja'nrébi,
téjima'iguéna,

Jests
né'ca

yuta coca cani
hué'e &jagué

qué'robi  Jaironi coca
ti'anhué. Ja'nca ti'ancuabi:

—MEé'é zin hua'gobi junni hueségo.
Ja'nca séani, mai Ejaguéte choima'ijé'én,
cahué.

36 Cajénna, Jesus yua bacua quéase'ere
ro achani, fié'ca hué'e &jaguéni yihuogué
cabi:

—Huaji yéye beoye ba'ijé'én. Yé&'€ni
si'a recoyo ro'taye se'ga ba'ijé'én, cabi.

37 Ja'nca cani, bain jubébi bagué na-
coni sai éaye ba'ijénna, énsebi Jests. Pe-
dro, Santiago, Santiago yo'jegué Juan,
bacua se'gare sabi. 38Sani, fi€'ca hué'e
éjagué qué'rona ti'anni énato, bain
hua'nabi ota oijén, hui'ya giiijén, ai
gu'aye achohué. 39 Ja'nca yo'ojénna, Je-
susbi cacani, bacuani cabi:

—¢Mésacua guere ro'tajén, ro ota
oijén giiiye'ne? Zin hua'gobi ju'inmaco'é.
Cainsi hua'go se'ga ba'igo, cabi.
40 Caguéna, bacuabi baguéni ai jayajén
chohué. Ja'nca chojénna, Jesusbi si'a
hua'nare etoni saobi. Saoni ja'mrébi,
ba zin hua'go pé'cagué, pé'cago, bagué
naconi raisi'cua, ja'ancua se'gare sani,
zin hua'go uinruna cacahué. 4! Cacani,
baguébi yua bago énté sarare zeanni,
bagoni:

—Talita, cumi, cabi. Bain cocabi cato,
“Huéijé'én, mami, cayé” cabi.

42 Caguéna, ja'ansirén, zin hua'go si'a
sara samu técahuéan ba'igobi sétani
huéni, gani birago. Gani bi'ragona,
bain hua'nabi ai éhajén rén'é. 43 Efajén
réinjénna, Jesdis yua bacuani si'a jéja
guansegué, Yequécuani gare quéaye
beoye ba'ijé'én cabi. Cani ja'nrébi,
bagote aon cuiraye guansebi.

quéacuabi

Jests en Nazaret

Ja'nrébi, Jesis yua barubi sani,
baguére concuabi conjénna, bagué
yijana goji'i. 2Go'ini, ti'anni, yo'o
yo'oma'i umugusebi bain fié'ca hué'ena
sani, bainni coca yihuo bi'rabi. Yihuo

SAN MARCOS 6:9

bi'raguéna, ai jai jubé bainbi ai achajén
réinjén, sa'fiefia coca cahué:

—:Bagué coca ye'yose'e queaca
ye'yveni masigué'ne bagué? Ai masi
éjaguébi ye'yoguéna, ¢nebi baguéni
ye'yorene? Bagué ta'yejeiye masigué
énoguéna, ¢nebi baguéte cofiene?
3Ro baingué se'ga ba'iguébi ro Maria
mamaqué’bi ba'iji. Bagué yo'jecua
Santiago, José, Judas, Simén, bagué
romi yo'jecua'ga, si'acuabi énjo'on bain,
mai naconi ba'icua'é, cahué.

Ja'nca cajén, bagué cocare achaye giie-
jén, baguéte te'e ruifie éfiamajén baé'é.
4Ja'nca ba'ijénna, Jesusbi bacuani cabi:

—Riusu bain raosi'cua banica,
si'acuabi bacuani te'e ruifie €fajén
bojoyé. Bacua te'e hué'e bain, bacua
se'gabi bacuani gu'aye ro'tajén, bacuani
te'e ruifie éflamajén ba'iyé, cabi.

5Ja'nca cagué, yua bagué ta'yejeiye
masiye baru bainni masi giieseye gare
poremaji'i. Rau ju'in hua'na, te'e hua'na
se'gare bagué énté sarafiabi pa'roni hua-
chobi. 6 Baru bainbi yua baguéni recoyo
ro'taye giiecua séani, ja'an se'gare yo'oye
poregué, gue ro'taye beoye bacuani
énabi. Ja'nrébi jé'te, yequé hué'e jobona
cuefle ba'iguéna, bagué yua baruanna
sani, bainni coca yihuobi.

Jestis envia a los discipulos a
anunciar el reino de Dios

7 Ja'nrébi, Jestis yua baguére concuare
si'a sara samucuare choini, bacuani cabi:

—Meésacua yua huati hua'ire etoye
porecuabi saijé'én cagué, bacuare samu
baincua jubéanre cuencueni, tinruanna
saicuare re'huabi. 8Jamca re'huani,
bacuani coca yihuogué cabi:

—Meésacua yua bonsere sama'ijé'én.
Bonse turubé, aon, curi, ja'anre
sama'ijé'én. Meésacua ro'ojén  sai
turubéan se'gare sajé'én. ?Guéon ju'i
pe'peréanre ju'ijé'én. Te'e énté sara
can ju'ijé'én. Samu cafia sama'ijé'én.

10Mésacua yua hué'e jobona ti'anni,
ba hué'e jobobi saiye téca te'e hué'e
se'gare ba'ij¢én. 1l1Yequéré baru
bainbi mésacuani bojomajén, mésacua
coca quéani achoyete achaye giiején
ba'itoca, barubi quéfiéni saijé'én. Saijén,
bacuabi éfiajénna, mésacua guéon
ba'i ya'ore cue'nconi tonjé'én. Ja'nca
yo'otoca, bacuabi bacua gu'a jucha
yo'ose'ere masiyé. Janca yo'ocua
banica, Sodoma, Gomorra, ja'anruan
bain bénni senjojafie'ru, bacua yua
qué'ré ta'yejeiye bénni senjosi'cua
ba'ija'cua'é, yihuogué cabi Jests.

12 Ja'nca caguéna, bacuabi sani, Riusu
cocare bainni quéani achohué:

—Meésacua gu'a jucha yo'ojén
ba'ise'ere beorure jo'cani, mame recoyo
re'huani ba'ijé'én, quéani achojén saé'é.

13 Ja'nca quéani achojén, gu'a huati
hua'ire ai ta'yejeiye etoni saojén, olivo
hui'yabebi jafiuni tonjén, rau ju'incua ai
ta'yejeiye huachojén baé'é.

La muerte de Juan el Bautista

14 Ja'nca yo'ojénna, bain ta'yejeiye
éjagué Herodes hue'eguébi achabi. Si'a
bainbi Jestis yo'oye porese'ere achani
masihué. Herodesbi ja'anre achani, coca
cabi:

—Juan Bautizaguébi ba'iji bagué.
Junni huesési'‘quéta'an, bagué yua go'ya
raimaqué. Ja'nca go'va raiguébi bagué
ta'yejeiye masini énofie poreji, cabi.

15 Caguéna, yequécuabi:

—Riusu ira baingué raosi'qué Elias'bi
ba'iji, cahué.

Cajénna, yequécuabi:

—Banji. Yequébi. Riusu ira bain
raosi'cua ba'icua, te'eguébi ba'iji, cahué.

16 Cajénna, Herodesbi achani cabi:

—Banji. Juan'bi ba'iji. Bagué sinjobéte
téyoye guansehué yé'€. Guanseguéna,
yurera go'ya raji'i bagué, cabi.

17Herodes yua ru'ru Juanre preso
zeanni, ya'o hué'ena guaoye guansebi.

Herodias ro'ina jamca yo'obi. Ja'ango
yua Herodes yo'jegué Felipe rénjo
ba'isi'cobi ba'igona, Herodes yua bagote
téani babi. 18Téani baguéna, Juanbi
baguéni béingué cabi:

—ME'é yo'jegué rénjore s€ani, bagote
téani baye porema'ifié mé'€, cabi.

19 Caguéna, Herodiasbi yua Juanni
béingo, Baguéni huani senjoza
cagoreta'an, Herodesbi énsebi. 20 Juan
ba'iyete éfani, re'o baingué, jucha beo
hua'gué ba'iguéna, Herodesbi ja'anre
masigué, bagote énsebi. Juanbi Riusu
cocare quéani achoguéna, Herodesbi
ro huesé éaye achaguéta'an, baguéni
bojogué achabi. 2lJanca bagote
énseguéna, jé'te ba'iguéna, Herodiasbi
Juanni huani senjoiie poreyete ro'tago.
Herodes té'ya raisi técahué'ru ba'iye
ti'anguéna, Fiestare yo'oza cagué, bagué
yo'je éjacua, bagué soldado éjacua,
Galilea éjacua, bacuare choini, aon
fiestare yo'obi. 22Ja'nca yo'oguéna,
Herodias mamaco, romi zingobi fiesta
yo'oruna cacani pairagona, Herodes,
bagué choisi'cua naconi, bacuabi bagoni
ai éa énani bojohué. Pairani téjigona,
Herodes yua bagoni cabi:

—MEé'ébi gue gu'a ma'caréanre sen-
toca, mé'éna ro insiyé yé'e. 22Ro co-
quema'iné yé'e€. MeE'€bi yétoca, yé'é
guanse jobore cuencueni, jobo ba'iye
téca mé'éna ro insiyé yé'€, cabi.

24Caguéna, bagobi etani,
pé'cagoni senni achago:

—Mama4, ;guere seiie'ne yé'é? senni
achago.

Senni achagona, Herodiasbi sehuogo:

—Juan Bautizagué sinjobéte senjé'én,
sehuogo.

25 Ja'nca sehuogona, ba romi zingobi
ja'ansirén Herodesna go'ini, baguéni
sengo quéago:

—Juan Bautizagué sinjobéte téyojé'én.
Téyoni ja'nrébi, guéna re'ahuana téoni,

bago

yureraré yé'éna rani énojé'én, cago
sengo bago.

26 Ja'nca sengona, Herodesbi ai sa'nti
hua'gué runji'i. Ja'nca ruinguéta'an,
bagué ganreba case'eru tin yo'oye
yémaji'i, bagué gajecua achasi'cuare
séani. 27Ja'nca ba'iguéna, Herodes
yua ja'ansirén soldadote choini, Juan
sinjobéte téyoni rajé'én cagué guansebi.
28 Guanseguéna, soldadobi ya'o hué'ena
sani, Juan sinjobéte téyoni, guéna
re'ahuana téoni, Herodesna rani jo'cabi.
Jo'caguéna, Herodes yua ba romi
zingona insiguéna, bago'ga sani, bago
pé'cagona jo'cajaco'é.

29 Jo'cagona, ja'nrébi, Juanre
consi'cuabi bagué huani senjose'ere
achani, bagué ga'nihuéte injén raé€'é.
Rani, bagué ga'nihuéte sani tanhué.

Jestus da de comer a
cinco mil hombres

30 Ja'nrébi jé'te, Jests bain cuencueni
saosi'cuabi se'e baguéna fié'ca rani,
bacua yo'ojén ba'ise'e, bacua ye'yojén
ba'ise'e si'aye baguéni quéani achohué.
31Quéani achojénna, Jesusbi bacuani
cabi:

—Re'0ji. Yureca raijé'én. Bain beoruna
sani, béani huajéfiu, cabi.

Ai jai jubé bainbi éfiajén, raijén
ba'ijénna, Bacuare coniiu cajén yo'ojén,
bacuabi yuta bacua aon aifie poremaé'é.
Ja'nca séani, Jesusbi béani huajé cocare
bacuani cabi. 32 Cani, bacua se'gare sabi.
Sani, yoguna cacani, bain beo re'otona
saé'é. 33Saijénna, ai jai jubé bainbi
bacuare éfiani, Jesusre masini, bacua
saija'runa ma'abi ru'ru sani ti'anhué. Si'a
jobona bainbi sani, baruna ti'anni &jo-
hué. 34 Ejojénna, ja'nrébi, Jesusbi ti'anni,
yogubi etani méni, ai jai jubé bain
raisi'cuani énabi. Ja'nca énani, bacuare
ai oire babi. Oveja hua'na cuiragué
beocua'ru ba'iye éfnofié bacua cagué,
bacuani ai ba'iye coca yihuo bi'rabi.

35Yihuoni na'ijaiguéna, baguére con-
cuabi rani, baguéni coca cahué:

—Yua na'iji. En re'oto yua bain beo
re'oto séani, 3®bainre go'i giiesejé'én.
Bacua yua cuefie ba'i hué'e jo'boréanna
sani, bacua cainruan, bacua aon aifie,
ja'anre cu'eja’bé cagué, bacuare go'i giie-
sejé'én. Aon beocua'é bacua, cahué.

37 Cajénna, Jesus sehuobi:

—Meésacua se'gabi bacua
aonjé'én, sehuobi.

Sehuoguéna, bacua senni achahué:

—:Yua yéquéna sani, samu cien
denario so'cofia ro'iye aonre coni
rani bacuani aone yégué mé'é? senni
achahué.

38Senni achajénna, Jesusbi sehuogué
senni achabi:

—¢Meésacua jo'jo aonbéan quejeibéan
baye'ne? Sani éfiajé'én, cabi.

Caguéna, sani énani rani quéahué:

—Te'e énté sarabéanre bayé. Samu zi-
aya hua'ire'ga bayé yéquéna, quéahué.

39Quéajénna, Jesusbi si'a bainni
guansegué cabi:

—Meésacua yua jubéan fié'cani, re'o
tayahuéanna béani huajéjé'én, cabi.

40 Caguéna, yequécua cien ba'icua'ru
ba'iye, yequécua cincuenta ba'icua'ru
ba'iye, jubéan  fé'cani  béahué.
4l Béajénna, ja'nrébi, Jestis yua ba
te'e énté sara jo'jo aonbéanre, ba
samu ziaya hua'ire inni, méifie éfani,
Riusuni bojogué, Surupa cabi. Cani,
aonbéanre jé'yeni, baguére concuana
insibi, bainni aofete. Insini, giiina'ry,
ba samu ziaya hua'ire inni jé'yebi, si'a
hua'na aifiete. 42Ja'nca jé'yeni aonni,
si'a huanabi anni yajihué. “3Anni
yajirena, ja'nrébi, Jesusre concuabi ba
aon anni jéhuasi mi'chiréanre chiani,
ziaya hua'i mi'chiréanre chiani, si'a sara
samu jé'efiana bu'iye ayahué. 44Ba aon
ainsi'cua, €meécua se'gare cuencueto,
cinco mil baé'é.

aonre

Jests camina sobre el agua

45 Ja'nrébi jé'te, Jesusbi baguére con-
cuani guansegué cabi:

—Meésacua yua yoguna cacani, Bet-
saida hué'e jobona je'enni, ru'ru saijé'én.
Yé'ébi yua bainre bacua hué'enana go'i
giiesey€, guansegué cabi.

46 Caguéna, baguére concuabi saé'é.
Saijénna, bagué yua bainre go'i giie-
seni, janrébi cubéna méni, Riusu na-
coni ujabi. 47 Ujagué na'iguéna, fiami
ti'anguéna, Jesusbi cubéte te'e hua'gué
ba'iguéna, baguére concuabi jobo zi-
tarate ba'ijén, go'iye tutuguéna, ai jéja
ro'ajén, ro guajahué. “8Guajajén fata-
jaijénna, fiata fiami ba'iguéna, Jesusbi
énani, bacua ba'iru téca zitara canja'an
ganigué raji'i. Rani, bacuare tayojeiye
saiye'ru éfiloguéna, 4° bacuabi éfani, Hu-
atibi raiji ro'tajén, S%ai quéquéreba
quéquéjén, ai jéja giiithué. Giiijénna, Je-
susbi bacuani cabi:

—iMésacua jéja recoyo bajé'én!
jYé'€'é! jQuéquéye beoye ba'ijé'én! cabi.

51Cani ja'nrébi, bacua yoguna
cacaguéna, tutubi carajaji'i.
Carajaquéna, bacuabi gue ro'taye beoye
ai éfajén rén'é. 52 Efiajén réinjén, Jesis
ta'yejeiye yo'oni éfiogué ba'ise'e, bain
jubé aongué ba'ise'e, ja'anre te'e ruifie
ye'yemaé'é. Yuta bacua ye'yeni si'a
recoyo ro'taye ai carabi bacuare.

Jests sana a los
enfermos de Genesaret

53 Ja'nrébi, zitarate je'enni, Genesaret
yijana ti'anhué. Ti'anni, yogute gueonni,
54méijénna, bain hua'na baru ba'icuabi
Jesusre éfiani masihué. 5> Masini
ja'nrébi, si'a ca'ncofiabi bacua ju'incuare
camaflare uinjénna, Jesis ba'irute
quéajénna, baguéna cuanni rahué.
56 Ja'nca rajénna, bacuare huachobi. Si'a
baru ba'i hué'e jobofiana ti'anni, hué'e
jobofa ca'ncofiana ti'anni ba'iguéna,

bacua rau ju'incuare rani, bacua hué'e
jobo ma'a yéruhuana wuanni éjoni,
Jesusbi raiguéna, Mé'é€ can na'mi se'gare
pa'roni huajéja’bé cajén, Jesusni sen'€.
Senjénna, si'acua baguéni pa'rocuabi
huajé hua'na go'ya raé'é.

Lo que hace impuro al hombre

Ja'nrébi, fariseo bainbi ira coca
7 ye'yocua naconi, Jerusalenbi rani,
2 Jesusre concuare éfato, yequécuabi
bacua énté sarana si'si saranare
bajén, bacua aonre ainjén baé'é. Enté
abuma'isi'cuare séani, fariseo bainbi
bacuani béinjén éfahué. S3Fariseo
bain, si'a judio bainbi bacua aonre
aifle yéto, ru'ru ai tayejeiye énté
abuyé. Bacua ira bain ba'isi'cua yo'ojén
ba'ise'eru giiinatu yo'ojén ba'iyé.
4Aon coruna sani rani, bacua énté
yua re'oye abuma'itoca, bacua aonre
ainma'ifi€. Ro bacua ira bain ba'isi'cua
yo'ojén ba'ise'eru yo'ojén, bacua gono
ro'rohuéanre zoaye, bacua sotoroanre,
bacua guénaroanre re'oyera zoaye,
ja'anre ai cuirajén yo'oyé. SJa'nca
yo'ojén ba'icua, fariseo bain, ira coca
ye'yocua, bacuabi Jesusre téhuoni,
baguéni senni achahué:

—c:Mé'ére concua queaca yo'ojén, mai
ira bain ba'isi'cua yo'ojén ba'ise'e'ru tin
yo'oye'ne? Ro si'si énté sarafiate bajén,
bacua aonre ainjén, ai gu'aye yo'oyé,
senni achajén bén'é.

6 Ja'nca béinjénna, Jesusbi sehuobi:

—Meésacua re'o bain ba'iyé yéquéna
cajén, ro coqueyé. Riusu ira bain-
gué raosi'qué Isaias hue'eguébi mésacua
ba'iyete ro'tani, ai masiye toyani jo'cabi:
Judio bainbi Riusuni te'e ruifie éfafie'ru

éfojén, ro bacua yi'oboan se'gabi ro

re'oye achoye cajén, ro coqueyé.
Ja'nca cajén, bacua recofioabi baguéni
ro'tamajén ba'iyé.
7 Ro coquején, Riusuni ro gugurini réan-
jén ba'iyé.

Ro bain ro'tase'e se'gare ye'yojén, Riusu
cocareba'é cajén, ro coqueyé, toyani
jo'cabi Isaias.

8Mésacua'ga Isafas toyani jo'case'eru

gliinaru yo'ojén, ro coquején ba'iyé.

Riusu cocarebare ro jo'cani senjojén, ro

bain yo'ojén ba'iye'ru yo'ojén ba'iyé.

Mésacua ocobéan, uncu ro'rohuéan,

ja'anre re'oye zoafu cajén, ro mésacua

ira bain yo'ojén ba'ise'eru giiina'ru ro
ta'yejeiye yo'ojén ba'iyé. °Mésacua
ira bain ba'isi'cua yo'ojén ba'ise'e'ru
gliinaTu yo'ofiu cajén, Riusu coca
guanseni jo'case'ere ro jo'cani senjohué
mésacua. 19Riusu baingué Moisesbi
coca guanseni jo'cabi: “Mé'€ pé'cagué,
mé'é pé'cago, bacuare te'e ruifie éfiagué
ba'ijé¢'én. Bainguébi bagué pé'cagué
sanhuéni gu'aye catoca, baguéni huani
senjojé'én” guanseni jo'cabi. 11Ja'nca
guanseni jo'caguéta'an, mésacuabi ro tin
ye'yojén, bainre fiaca cayé: “Mésacuabi
mésacua pé'cagué, pé'cago, bacuani:
Yé'€ baye si'aye Corban ba'iji. Riusuna

insise'e'®€ cayé. 12Ja'nca insise'ere
séani, mésacuana insiye porema'ifié,
ja'anre catoca, meésacua pé€'cagué

sanhuéni conni cuiraye yo'oma'ijé'én.”
Ja'an cocare huacha ye'yojén ba'iyé
mésacua. 13Ja'nca ye'yojén, Riusu
coca guanseni jo'case'ere ro carajei
gliesején, ro mésacua ira bain ba'isi'cua
yo'ojén ba'ise'ere ro ye'yojén ba'iyé.
Ja'nca yo'ojén, mésacua yequé yo'o ai
ta'yejeiye ro yo'oreba yo'ojén ba'iyé,
cabi Jests.

14Ja'nca cani, ja'nrébi, bainre se'e
choini, bacuani yihuogué cabi:

—Meésacua si'acua yé'ére achani
ye'yejé'én. 15Bain aon ainse'ebi gu'a
bain'ru ruifie beoye ba'iyé. Bain recoyo
ro'tani case'e se'ga, ja'an se'gabi
gu'ajeijén ba'iyé. 16Mésacua ganjo
banica, achani ye'yejé'én, cani achobi.

17 Ja'nca cani, ja'nrébi, bainre jo'cani,
bagué hué'ena go'ini cacaguéna, baguére

concuabi bagué ye'yo coca yure case'ere
senni achahué. 18 Senni achajénna, Jests
sehuobi:

—¢Mésacua'ga ro huesé éaye achare?
Ja'nca ba'itoca, mésacua te'e ruine
achani ye'yejé'én. Bain aon ainse'ebi
bacuani gu'aye yo'o giiesema'iji. 19 Bain
aon ainse'ebi bacua recoyona ti'anma'iji.
Guétabé se'gana ti'anni, ja'nrébi, ro anni
saoye se'gabi etani hueséji, sehuobi.

Ja'nca sehuogué, si'a aon re'o aon
ba'iye cabi. 20Ja'nca cani, bacuani yi-
huogué quéabi:

—Bain recoyo ro'tani yi'obobi case'e,
ja'anbi cajén, ro gu'ajeijén ba'iyé.
21Bainbi ro recoyo ro'tajén, gu'aye
se'gare ro'tani gu'aye yo'ojén ba'iyé.
Emécua, romicua, sa'fiefia ro yahue
bajén, ro a'ta yo'ojén, 22bonsere ro
éa énajén, bainre gu'aye cajén, bacua
se'gare'ru huanofie ro'tajén, ro huesé
éaye yo'oreba yo'ojén ba'iyé. 23Ja'nca
gu'aye ro'tajén, recoyo se'gabi ro'tani
yo'ojén, gu'ajeijén ba'iyé bain hua'na,
yihuogué quéabi Jests.

Una extranjera que creyé en Jesus

24 Ja'nrébi, Jesusbi sani, Tiro,
Sidén, ja'anruan ba'i yijana ti'anbi.
Ti'anni, Bainbi yé'€ énjo'on ba'iyete
achama'ijabé cagué, baru ba'i hué'ena
cacani, te'egué ba'iye ro'tabi. Ja'nca
ro'taguéta'an, te'egué ba'iye poremaji'i.
25Yeco romigobi bagué ba'iyete achani,
baguéna rani, bagué guéon na'mina
gugurini réango. 26 Judia baingo beogo.
Tin baingo, Sirofenicia baingo ba'igona,
bago zin hua'gobi gu'a huati cacasi'co
baco'€. Ja'nca ba'igona, pé'cagobi
Jesusna rani, bago gu'a huati etoni
saoye senco'é. 27 Sengona, Jesusbi ye'yo
cocabi sehuobi:

—Yé'é bain se'gare coie bayé ru'ru.
Tin bainre ru'ru contoca, gu'aji. Bain zin
hua'na aonre téani, jo'ya yai hua'nana
aofle, ja'nca yo'otoca, gu'aji, sehuobi.

28 Sehuoguéna, bagobi cago:

—Te'e ruifie cahué mé'é Ejagué. Ja'nca
caguéta'an, zin hua'mabi aonre ainjén,
bacua aon zi'ngare mesa yijacuana ton-
jénna, jo'yva yai hua'nabi chiani aifié,
cago.

29 Ja'nca
quéabi:

—Ai re'oye sehuohué mé'€. Ja'nca
séani, mé'é hué'ena go'ijé'én. Gu'a huat-
ibi mé'é zin hua'gore gare jo'cani saji'i,
quéabi.

30 Quéaguéna, bagobi go'ini éfiato, zin
hua'gobi camate unco'é. Gu'a huati gare
etani saisi'québi baji'i.

cagona, Jesusbi bagoni

Jestis sana a un sordomudo

31 Ja'nrébi, Jestis yua Tirobi sani,
ja'nrébi Sidonbi sani, Decédpolis hué'e
jobofabi sani, Galilea zitarana ti'anbi.
32Ti'anguéna,  yequécuabi  bacua
bainguéte baguéna sani éfohué.
Ja'angué yua ganjo achama'igué,
huenhue coca cagué baji'i. Ja'nca
ba'iguéna, baguéte é€nojén, Jests
énté sarabi pa'roni huachoye sen'€.
33Senjénna, Jesusbi baguéte bain
ba'irubi  quéfoni, ca'ncona sabi.
Sani ja'nrébi, bagué meéofioabi yua
ba baingué ganjoroanna guioni, ba
baingué zemefiona gore tonni téobi.
34Ja'nca yo'oni janrébi, méifie éfani,
ba bainguéni oire bani, janrébi:

—iEfata! cabi. Bain cocabi
jJa'anse'e ti'jija'gué! cabi.

35Ja'nca caguéna, ba baingué ganjo,
bagué zemefio, yua ja'anse'e tijiguéna,
bagué yua huajé raji'i. Re'oye coca caye
porebi. 36 Ja'nca huajé raiguéna, Jesusbi
bain hua'nani guansegué, “Yequécuani
gare quéani achoma'ijé'én” guansegué
cabi. Cani, qué'ré guansese'eta'an, ba
hua'nabi qué'ré cani achohué. 37 Ja'nca
cani achojén, ai €ama'ifiereba éfajén
réinjén, coca cahué:

cato,

—Bagué yo'o yua si'aye ai re'oye yo'oji.
Ja'nca yo'oguéna, ganjo achama'icuabi
achaye poreyé. Yi'o ma'tébé ba'icua'ga
coca caye porey€, cajén bojohué.

Jesiis da de comer a

cuatro mil personas
Ja'nrébi, ja'an umugusefia ba'iguéna,
8ai jai jubé bainbi fi€'ca raijénna,
bacua aon aifie beobi. Beoguéna, Jesusbi
baguére concuare choini, bacuani cabi:
2_fEn bainbi samute umugusefa
y€'€ naconi ba'ijén, aon aifie beojénna,
bacuani ai oire bayé yéé. 3Bacua
hué'ena go'i giiesetoca, bacua yua
ro aon gu'ana ju'incuabi ma'ana ro
panpani gurujaiyé. Yequécua yua ai

so'o raisi'cua ba'iy€, cabi.

4Caguéna, baguére concuabi sehuoye
senni achahué:

—Yua én re'oto beo re'oto ba'iguéna,
¢guere bacuani aon aofie'ne mai? senni
achahué.

5Senni achajénna, Jesusbi bacuani
senni achabi:

—c:Mésacua joljo aonbéan
quejeibéanre baye'ne? senni achabi.

Senni achaguéna:

—Te'e énté sara samubéanre bayé,
sehuohué.

6 Sehuojénna, ja'nrébi, Jesusbi bainre
yua vyijana béaye guansebi. Ja'nca
guanseni, ba aonbéan te'e énté sara
samubéanre inni, Riusuni Surupa
cani, ba aonbéanre jé'yeni, baguére
concuana insibi. Insiguéna, bacuabi
yua bain hua'mana huo'hueni insihué.
7Ziaya hua'ire'ga samu réfo hua'nare
bahué. Ja'an hua'ire Jesusna insijénna,
Jesusbi ba hua'ire re'oye cani, bainna
huo'’hueye guansebi. &Guanseguéna,
si'a huamnabi aon anni yajihué. Anni
yajirena, jamnrébi, aon anni jéhuase'ere
chiani, te'e énté sara samu jé'efia
bu'iye ayahué. °Ba aon ainsi'cuare
cuencueto, cuatro mil ba'icua'ru baé'é.

Ja'nrébi, Jesis yua bacuare go'i coca
cani, 19baguére concua naconi yoguna
cacani, Dalmanuta yijana sa€'€.

Los fariseos piden una
sefial milagrosa

11Sani ti'anjénna, ja'nrébi, fariseo
bainbi Jesusre téhuo rani, baguéni coca
senni acha birahué. Baguéni huacha se-
huo giiesefiu cajén, baguéni: “Ta'yejeiye
yo'o yo'oni éfiojé'én. Guénamé re'otobi
etoni éfiojé'én” senni achahué. 12Senni
achajénna, Jesusbi ai sa'ntigu€, bacuani
béingué cabi:

—c¢Mésacua queaca ro'tajén,
ta'yejeiye yo'o yo'oni énojé'én yé'ére
caye'ne? Meésacuani ganreba cagué
quéayé. Ta'yejeiye yo'o yua mésacuani
gare éfioma'iiié yé'é, cabi.

13 Cani ja'nrébi, bacuare jo'cani, yo-
guna se'e cacani, zitara téhuina se'e
je'enni saji'i.

La levadura de los fariseos

14 Ja'nca saiguéna, baguére concuabi
yogute ba'ijén, aonre saye huané yehué.
Te'e jo'jo aonbé se'gare bahué. 15 Ja'nca
bajénna, Jesusbi bacuani guansegué
cabi:

—Meésacua énare bajé'én. Fariseo
bain, Herodes bain, bacua aon huo'coye
ro'tamajén ba'ijé'én, guansegué cabi.

16 Caguéna, baguére concuabi sa'fiefia
coca ca bi'rahué:

—Aonre saye huané yesi'cua séani,
ja'anre maini guansegué cabi bagué,
cahué.

17 Cajénna, Jesusbi bacuani béingué
cabi:

—¢Mésacua queaca ro'tajén, aonre
saye huané yehué cayene? Mésacua
yuta ye'yema'icua ba'iyé. Yuta ro huesé
éaye achajén ba'iyé. Meésacuare re-
coyo ro'taye ai caraji. 18 Mésacua fiaco
bajén, ;guere yo'ojén énama'ifie'ne?
Mésacua ganjo bajén, ¢guere yo'ojén

achama'ife'ne? Mésacuabi ro ro'tajén,
ro huané yején ba'iyé. 19Yé'ébi te'e
énté sara jo'jo aonbéanre jé'yeni cinco
mil bainre aonguéna, mésacuabi aon
anni jéhuase'ere chiani, ¢quejei jé'enara
bu'iye ayare'ne? senni achabi.

Senni achaguéna:

—Si'a sara samu jé'efia, sehuohué.

20 Sehuojénna, bagué yua se'e senni
achabi:

—Ye&'ébi te'e énté sara samu aonbéanre
jé'yveni, cuatro mil bainni aonguéna,
mésacuabi aon anni jéhuase'ere chiani,
¢quejei jé'enara bu'iye ayare'me? senni
achabi.

Senni achaguéna:

—Te'e énté sara
sehuohué.

21 Sehuojénna, bagué yua bacuani:

—¢:Yuta achama'ifie mésacua? senni
achabi.

samu jé'efa,

Jestis sana a un ciego en Betsaida

22 Ja'nrébi jé'te, Betsaidana
ti'anhué. Ti'anjénna, yequécuabi fiaco
énama'iguéte Jesusna rani, Baguéte
paroni huachojé'én, sen'€. 23Ja'nca
senjénna, Jesusbi fiaco éflama'iguéni
énté sarana zeanni, hué'e jobo ca'ncona
sabi. Sani ja'nrébi, bagué fiacona
gore tonni téoni, bagué énté sarafiabi
baguéna pa'roni, ja'nrébi, baguéni coca
senni achabi:

—cMé'é guere éhagué'ne? senni
achabi.
24 Senni achaguéna, naco

éfiama'iguébi sétani énani sehuobi:

—Bainre énafié yé€'€. Bain ganicua
ba'icuareta'an, sunquinéa ba'iye'ru yé'ére
énoié, cabi.

25Caguéna, ja'nrébi, Jesis yua se'e
bagué énté sarafiabi bagué facona
pa'roguéna, baguébi se'e sétani éfato,
si'aye te'e ruifie énagué baji'i. Gare huajé
raisi'qué baji'i. 26 Ja'nca ba'iguéna, Jests
yua baguéni cabi:

—Ba hué'e jobona se'e saima'ijé'én.
Yé'€ yure huachose'ere yequécuani gare
quéaye beoye ba'ijé'én cagué, mé'e
hué'ena go'ijé'én guanseni jo'cabi Jests.

Pedro declara que Jestis es el Mesias

27 Ja'nrébi jé'te, Jests, baguére concua
naconi, bacuabi yua Cesarea Filipo hué'e
jobofa téca saé'€. Sani, ma'abi gani-
jénna, Jesusbi baguére concuani coca
senni achabi:

—Bainbi yé'ére coca cajén,
igueguégué'ne yé'€re cayemne? senni
achabi.

28 Senni achaguéna, sehuohué:

—Yequécuabi mé'ére cajén, Juan
Bautizagué'bi, mé'ére cayé. Yequécuabi,
Elias'bi, mé'ére cay€é. Yequécuabi, Riusu

baingué raosi'qué’bi, mé'€re cayé,
sehuohué.

29Sehuojénna, bacuani se'e senni
achabi Jests:

—Meésacua'ga cajén, ¢gueguégué'ne

yé'ére caye'ne? senni achabi.

Senni achaguéna, ja'mrébi, Pedrobi
sehuobi:

—Meé'é yua Riusu Raosi'quéreba'é. Ba
Cristo ba'igué'é mé'é, sehuobi.

30 Ja'nca sehuoguéna, Jesusbi bacuani
guansegue:

—Meésacua yua ja'anre yequécuani
gare quéaye beoye ba'ijé'én, cabi.

Jestis anuncia su muerte
31 Ja'nrébi, baguére
yihuogué ca bi'rabi:
—Yé'é yua Baingué'ru Raosi'quéreba
séani, ai ta'yejeiye ja'siye ai yo'oye
bayé yé€'€. Israel bain ira &jacua, pairi
éjacua, ira coca ye'yocua, ja'ancuabi
yé'ére ai je'o bajén, yé'éni huani sen-
joja'cua'é. Huani senjocuata'an, samute
umuguseiia ba'ini, go'ya raija'gué'é yé'e
cagué, bacuani te'e ruifiera quéabi.
32Janca quéaguéna, Pedro yua
baguéte cancona sani, baguéni ai

concuare

béingué cabi. 33Caguéna, Jesusbi yua
bagué yequé concuana bonéni, Pedroni
béingué sehuogué cabi:

—jQuénéni saijé'én! jZupai huati
caye'ru cayé mé'é! Riusu ro'taye'ru tin
ro'tayé mé'é. Ro bain ro'tayeru te'e
ro'tayé mé'é, cabi Jests.

34 Cani ja'nrébi, baguére concua, bain
hua'na baru ba'icua, bacuare choini,
bacuani coca yihuogué quéabi:

—Bainbi yé'éni te'e cofie yétoca,
bacua ba'iyete ro'tama'ijén ba'ija'bé.
Bainbi crusu sa'cahuéna ju'ifie ro'tani,
yé€'€é naconi te'e ganijén raija’bé. 3°Ro
bacua ba'iye se'gare ro'tatoca, bacuabi
hueséni si'ayé. Yé'é ba'iye, Riusu
cocareba, ja'anre quéani achojén,
ja'an ro'ina junni huesétoca, bacuabi
go'ya rani huajéreba huajéja'cua'é.
36Bainbi si'a én yija ba'iyete coni
bani, janrébi junni huesétoca, bacua
bonsere baye gare porema'ifié. Ro
guaja yo'o yo'osi'cua ba'iyé. 37 Bacuabi
gare se'e go'yva rani bonse baye gare
porema'ifié. 38 Y&'ére gu'a giieni senjofie
ro'tatoca, yé€'€ cocareba ye'yose'ere
gu'a gilieni senjofie ro'tatoca, yé'é'ga
bacuare giieni senjoja'gué'é. En yija
bainbi ai gu'aye yo'ojén, safiefia ro a'ta
yo'ojén ba'ijénna, mésacuabi bacua
naconi te'e conjén ba'itoca, yé'é bénni
senjo umuguse ti'anguéna, mésacuare
glieni senjoja'gué'é yé'é. Yé'€ yua Riusu
Raosi'quéreba ba'iguébi, yé'é Taita
Riusu naconi, bagué guénamé re'oto
yo'o con hua'na naconi, ai ta'yejeiye ai
go'sijeiye raigué, yé'é bainrebare ingué
raija'gué'é yé'é, yihuogué quéabi Jests.

Ja'nca quéani, janrébi, bacuani se'e
9 yihuogué cabi:

—Meésacuani ganreba quéayé yé'e.
Mésacua jubé ba'icua yequécua énjo'on
nécacuabi yuta junni hueséma'ifié.
Ru'ruy, Riusubi  énjo'ona ti'anni,
bagué ta'yejeiyereba yo'oye poreyete

énoguéna, mésacuabi énaja'cua'é, cabi
Jests.

La transfiguracion de Jestis

2 Ja'nrébi, te'e énté sara te'e umu-
gusefia ba'ini, Jesusbi yua ai émé cubéna
méji'i. Méni, Pedro, Santiago, Juan,
bacua se'gare ja'anruna méabi. Méani,
bacuabi éfajénna, bagué ba'iye yua tin
éfiobi. 3Bagué cafla yua ai ta'yejeiye
pojeiyereba ai go'sijei cafiara runji'i.
Caiia zoacua si'acuabi bagué cafiate zoa-
toca, ta'yejeiye pojei cafia zoaye gare
porema'ifié. #Ja'nrébi, Elias, Moisés,
bacuabi gaje meni nécahué. Jestis naconi
coca cajén nécahué. ®Ja'nca nécajénna,
Pedrobi Jesusni cabi:

—FEjagué, jmaibi énjo'onre ba'ijénna,
ai re'oye ba'iji! Ja'nca séani, samute
hué'eréanre yo'ofiu. Te'e hué'eré mé'éna
yo'ocaiyé. Te'e hué'eré Moisesna
yo'ocaiyé.  Te'e  hué'eré  Eliasna
yo'ocaiyé, cabi.

6 Jesusre concuabi ai quéquési hua'na
ba'ijénna, Pedrobi ro huesé €aye coca
cabi. 7Caguéna, janrébi, oco picobi
néca meni, si'acuare na'oguéna, picobé
sa'nahuébi bain coca achoni raobi:

—Enqué yua yé'é Zin'bi. Y&é ai
yési'québi. Baguébi coca caguéna,
mésacua achajén ba'ijé'én, achoni raobi.

8 Ja'nca achoni raoguéna, ba hua'nabi
bonéjeifie éhani, Jests se'gare énahué.
Yequécuabi gare beohué.

9 Ja'nrébi, cubébi gajején, Jesusbi
bacua éfase'ere yequécuani quéani
achoye Dbeoye ba'ijé¢'én guansegué
cabi. Yé'é, Baingué'ru Raosi'quéreba
ba'iguébi junni tonni go'ya raiguéna,
ja'nrébi, yequécuani quéani achojé'én
cabi. 10Ja'nca caguéna, bacua se'gabi
bacua énase'ere yahue masijén,
yequécuani quéani achomaé'é. Quéani
achoma'icua'ga yua sa'fiefia coca senni
achajén, bagué junni tonni go'ya raiye
cagué, guere cagué'ne, safiefia senni

achajén baé'é. 11Ja'nca senni achajén,
ja'nrébi Jesusni senni achahué:

—Ira coca ye'yocuabi, Eliasbi ru'ru
ti'an raiye ba'iji cajén, ;guere ro'tajén
caye'ne? senni achahué.

12 Senni achajénna, bagué sehuobi:

—Te'e ruifie cayé bacua. Eliasbi ru'ru
ti'an raiye ba'iji. Si'aye mame re'huagué
raiji. Ja'nca re'huagué raiguéta'an,
Riusu coca toyani jo'case'ere énato, yé€'é
ba'iyere'ga quéaji. YE'€ yua Baingué'ru
Raosi'quéreba ba'iguébi ai ta'yejeiye
ja'siye ai yo'ogué ba'iguéna, yequécuabi
yé€éni je'o éfajén ba'ija'cua'é. 13Elias
ba'iyete cato, mésacuani fiaca quéayé
y€'€. Yua ti'an raisi'‘qué’bi baji'i. Ja'nca
ba'iguéna, Eliasre je'o bacuabi ro bacua
gu'a éase'eru baguéni giiina'ru gu'aye
yo'ojén baé'é, sehuogué quéabi Jests.

Jestis sana a un muchacho que
tenia un espiritu impuro

14 Ja'nrébi jé'te, bagué yequé concua
ba'iruna ti'anni énato, ai jai jubé bain,
ira coca ye'yocua naconi baé'é. Ira coca
ye'yocuabi yua baguére concua naconi
béin coca cajén baé'é. 15Ja'nca ba'ijén,
ja'nrébi, Jesusni éfiani, si'a bainbi ai
énajén réinjén, baguéna besa sani salu-
dahué. 16 Saludajénna, Jesusbi baguére
concuani senni achabi:

—¢Mésacua yua gue coca bacua na-
coni cajén ba'iye'ne? senni achabi.

17 Senni achaguéna, yequé baingué ba
jubé bain naconi ba'iguébi sehuogué
quéabi:

—Fjagué, yé&'é zin hua'guéte mé'éni
éfiogué raé'é. Gu'a huati cacasi'qué séani,
yi'o ma'tébé ba'iji. 18 Baguébi pasiagué
saiguéna, ba huatibi baguéni hue'nhue
yo'oni, baguéte yijana ro jéjoni saoni
taonguéna, bagué yi'obobi chiri méani
to'inji. Meéani tonni, gunjire ai jéja
guéonni, si'a ga'nihué garani, ai yo'oji.
Ja'nca ba'iguéna, mé'ére concuanni huati

etoye sen'é¢ yé'é. Senguéna, bacuabi

etoye poremaé'é, cabi bagué.
19Caguéna, Jesusbi ai

baguére concuani cabi:

—iYé'€ni si'a recoyo ro'taye ai caraji
mésacuare! jRo bain ro'taye'ru ro'tajén
ba'iyé mésacua! ¢Mésacua ye'yeyete
quejei zoe yuta €joye ba'iye'ne yé'é? Ba
hua'guére yua yé'éna rajé'én, cabi.

20 Caguéna, ba zin hua'guére rajénna,
ba gu'a huatibi Jesusni éfiani, zin
hua'guéni ai jéja hue'nhue yo'obi.
Yo'oguéna, bagué yua yijana tanni,
bo'negué uingué, bagué yi'obobi chirire
méani tonni, ai yo'obi. 21 Ai yo'oguéna,

sa'ntigué,

Jesis yua bagué pé'caguéni senni
achabi:
—¢Quejei zoe huatire bagué'ne

bagué? senni achabi.

Senni achaguéna, pé'caguébi sehuobi:

—Bagué zinrénna gu'a huatire baji.
22Gu'a huatibi cue'yonica, baguéni
huani senjoza cagué, yua toabo, ziaya,
ja'anruanna jéjoni saoni tonji. Ja'nca
ba'iguéna, mé'ébi poretoca, yéquénani
oireba oigué conjé'én, cabi.

23 Caguéna, Jests cabi:

—MEé'ébi yé'é poreyete si'a recoyo
ro'tatoca, baguéni huachoyé yé'€.
Bainbi yé€'€ yo'oye poreyete si'a recoyo
ro'tatoca, Riusubi bacuare si'aye
yo'ocaiji, cabi.

24 Caguéna, ja'nrébi, ba pé'caguébi si'a
jéja giiigué sehuobi:

—ijMé'éna si'a recoyo ro'tayé yé'é!
iMé'éni si'a recoyo ro'taye caratoca,
yé'ére oireba oigué conjé'én! giiigué
cabi.

25Caguéna, ai jai jubé bainbi fié'ca
raijénna, Jesusbi énani, ba gu'a huatini
béingué guansegué cabi:

—Meé'€ gu'a huati, yi'o ma'tébé huati,
ganjo achama'i giliese huati, ja'an
ba'iguéna, mé'éni si'a jéja guansegué
cayé yéé. Ba zin hua'guére gare

etani saijé'én. Baguéte gare se'e caca
raima'igué ba'ijé'én, cabi.

26 Caguéna, gu'a huatibi ai jéja giiini,
zin hua'guéni se'e hue'nhue yo'oni,
ju'insi'qué'ru jo'cani, gare etani saji'i.
Saiguéna, bain hua'mabi, Yua junji'i
bagué, cahué. 27 Cajénna, Jesusbi bagué
énté sarare zeanni, baguéte huéabi.
Huéaguéna, zin hua'guébi huajé rani
nécabi.

28 Ja'nrébi, Jests yua bagué hué'ena
go'ini ba'iguéna, baguére concuabi
baguéni senni achahué:

—¢Yéquéna hua'na guere yo'ojén, gu'a
huatire etoni saoye poremate'ne? senni
achahué.

29 Senni achajénna, sehuobi:

—Meésacua yua aon aifie jo'cajén,
Riusuni ujareba ujajén ba'ijé'én. Ja'nca
yo'oma'itoca, ja'an huati hua'ire etoni
saoye gare porema'in€é, sehuogué cabi
Jests.

Jestis anuncia por
segunda vez su muerte

30-31 Ja'nrébi, bacuabi barubi sani,
Galilea ma'aja'an ganijaé'é. Jests
yua baguére concuani coca yihuogué
séani, yequécuabi bagué ganifiete
masima'ijabé cagu€é, bacua naconi
yahue ganigué saji'i. Baguére concuani
coca yihuogué, bagué ba'ija'yete quéabi:

—Yé'é yua Baingué'ru Raosi'quéreba

ba'iguéna, yequécuabi yé'ére preso
zeanni, gu'a bainna insija'cua'é.
Insijénna, bacuabi yé&éni  huani

senjoja'cua'€. Huani senjorena, ja'nrébi,
samute umuguseiia ba'ini, yé€'ébi go'ya
raija'gué'é, quéabi.

32Quéaguéna, baguére concuabi ro
huesé éaye achahué. Bagué coca yihu-
ose'ere senni achaye huaji yéjén baé'é.

¢Quién es el mas importante?

33 Ja'nrébi, bacuabi Capernaum hué'e
jobona ti'anhué. Ti'anni, bacua hué'ena

cacani ba'ijénna, Jesusbi bacuani senni
achabi:

—¢Mésacua gue coca cajén rate'ne?
senni achabi.

34Senni achaguéna, ro sehuoye beoye
achahué. Bacuabi ma'a raijén, bacua
qué'ré ta'yejeiye éjagué ba'ija'yete
sa'fefla ro'tajén, sa'nefla cajén béinjén
raé'é. 35Ja'nca séani, Jesusbi béani,
baguére concua si'a sara samucuare
choini, bacuani yihuogué cabi:

—Bainguébi qué'ré ta'yejeiye &jagué
ba'iye yétoca, qué'ré yo'je ba'igué ruine
baji. Si'a bain yo'o con hua'gué'é cajén,
si'acuani conni cuiragué ba'ijé'én, cabi.

36 Cani ja'nrébi, zin hua'guére choini,
bacua joborana rani nécobi. Ja'nrébi,
baguéte cuanni, si'nquina fioni, bacuani
yihuogué cabi:

37 —Bainbi yé'éni re'oye yo'oni cofie
ro'tatoca, zin hua'gué, énqué ba'iguére'ru
re'oye ro'tani yo'ojén conjé'én. Ja'nca
yo'otoca, yé'éni te'e ruifie énajén ba'iyé.
Yé'éni te'e ruifie éfiajén ba'itoca, yé€'€
Taitare'ga, yé'ére raosi'qué, ja'anguére'ga
te'e ruifie énajén ba'iyé, yihuogué cabi
Jests.

El que no esta contra nosotros
esta a nuestro favor

38 Caguéna, ja'nrébi, Juanbi baguéni
quéabi:

—Fjagué, yequé baingué Mé'éni te'e
cofié yé'é, caguébi huati hua'ire etoni
saoguéna, yéquénabi éfiahué. Efiani, mai
naconi te'e ba'ima'iguére séani, baguéte
énsehué, cabi.

39 Caguéna, Jesusbi sehuobi:

—Ja'an yo'ocuare énsema'ijé'én.
Yé'éni cofe cacuabi ta'yejeiye yo'o
yo'oni éfioni, ja'nrébi jé'te, yé'ére gu'aye
caye gare porema'ifié. 40Maini gu'aye
yo'omajén ba'icuabi maire te'e conjén
ba'iyé. 4! Si'a bainbi, mésacuare, Cristo
bainrebare séani, Mésacuare re'oye
confiu cajén, oco se'gare mésacuana

uncuatoca, Riusubi bagué ta'yejeiye
insija'ye ro'tase'ere bacuana jo'caye
beoye insija'gué'bi, cabi Jests.

El peligro de caer en pecado

42Cani jamnrébi, bacuani yihuogué
cabi:

—7Zin hua'na énqué'ru ba'icuabi yé'éni
si'a recoyo ro'tajénna, ai bojoyé yé'€.
Bainguébi yua te'e zin hua'gué se'gani
gu'a jucha yo'o giiesetoca, baguéni ai
bénni senjoja'gué'bi Riusu. Ru'ru, jai
gata to'obébi inni, bagué fiaje técana
gueonni, baguéte jai ziayana senjoni
réotoca, baguére qué'ré re'oye ba'ire'abi.
43Mé'é énté sarabi gu'a juchare yo'o
éaye ro'tatoca, mé'é énté sarare té'cani
senjojé'én. Te'e énté sara se'gare
baguébi Riusu ba'i jobona ti'antoca,
qué'ré re'oye ba'iji. Samu énté sarafiare
baguébi ba toana senjosi'qué ba'itoca,
ai gu'aye ba'iji. Ja'an toare yayoye gare
porema'ifié. 44Baru ba'i peco hua'nabi
gare carajeiye beoye ba'ijénna, baru
ba'i toabi gare yayaye beoye ba'iji.
45Mé'é¢ guéonbi gua juchare yo'o
éaye ro'tatoca, mé'é guéonre té'cani
senjojé'én. Te'e guéon se'gare baguébi
Riusu ba'i jobona ti'antoca, qué'ré re'oye
ba'iji. Samu guéofiare baguébi ba toana
senjonsi'qué ba'itoca, ai gu'aye ba'iji.
Ja'an toare yayoye gare porema'ifié.
46 Baru ba'i peco hua'nabi gare carajeiye
beoye ba'ijénna, baru ba'i toabi gare
yayaye beoye ba'iji. 47 Méé fiacogabi
gu'a juchare yo'o éaye ro'tatoca,
mé'é fnacogate rutani senjojé'én. Te'e
flacoga se'gare baguébi Riusu ba'i
jobona ti'antoca, qué'ré re'oye ba'iji.
Samu facoganare baguébi ba toana
senjosi'‘qué ba'itoca, ai gu'aye ba'iji.
Ja'an toare yayoye gare porema'ifié.
48 Baru ba'i peco hua'nabi gare carajeiye
beoye ba'ijénna, baru ba'i toabi gare
yayaye beoye ba'iji.

49Jo'yva huamnare huani, Riusu
misabéna uanni, toabi éoni insito,
ruru onhuabi so'ofie bayé. Riusu bain
hua'na'ga Riusuna insisi'cua séani, toana
éosi'cua ba'iye'ru, yé'é ro'ina ai yo'oye
bayé. Ja'nca ai yo'ojén ba'itoca, qué'ré
ai re'oye ba'iji. 0Onhuabi so'ontoca,
hua'ibi ai hua'i séngué ba'iji. Gu'a onhua
ba'itoca, onhua huanoma'ifie ba'itoca,
hua'i sénma'iji. Gu'aji. Mésacua'ga éfiare
bajén, recoyo gu'ajeiye beoye ba'ijé'én.
Sa'fiefia bojojén ba'ijé'én, yihuogué cabi
Jests.

Jests enseina sobre el divorcio

Ja'nrébi jé'te, Jesusbi Capernaum
1 Ohué'e jobobi sani, Judea yija,
Jordan ziaya que ca'nco, énségué eta
rai ca'nco, ja'anruna saji'i. Sani, bainbi
fi€'ca raijénna, bagué yo'ogué ba'ise'e’ru
bacuani coca yihuogué ye'yogué baji'i.
2Ba'iguéna, fariseo bainbi ti'an rani,
Baguéni huacha sehuo giieseiu ca-
jén, baguéni cocare ro coquején senni
achahué:

—¢Bainguébi bagué rénjore jo'cani
senjofle poregué? senni achahué.

3Senni achajénna, Jeslis sehuogué
senni achabi:

—Moisesbi coca guanseni jo'cagué,
Jguere mésacuani guansegué'ne? senni
achabi.

4Senni achaguéna, sehuohué:

—Moisés coca guanseni jo'case'ere
énato, bain rénjore jo'cani senjofie yé-
toca, bagote senjo cocare utina toy-
ani, bagona insijé'én, cani jo'case'e baji'i,
sehuohué.

5> Sehuojénna, Jesus cabi:

—Meésacua achaye giiecuare séani,
Moisesbi ja'an cocare mésacuani
guanseni jo'cabi. ®Ja'nca jo'caguéta'an,
rurureba ba'isirén, Riusubi si'aye
rehuani jo'cagué, bainre rehuagué,
éméguéte, romigote, re'huani jo'cabi.

7Ja'nca rehuani jo'cani, én cocare
guanseni jo'cabi: “Eméguébi bagué
pé'caguéte pé'cagote gare jo'cani,
bagué rénjoni zi'inni ba'ijé¢'én. 8Ja'nca
ba'iguéna, ba samucuabi te'e baingué
ba'iye'ru ba'iyé” guanseni jo'cabi Riusu.
Ja'nca guanseni jo'caguéna, bacua
yua samucua ba'iye'ru ba'ima'ifié.
Te'e baingué ba'iye'ru ba'iyé. °Janca
ba'ijénna, Riusu re'huani zi'nzi giiesese'e
séani, ro bainbi gare qué'fiema'ija’bé,
cabi Jests.

10Cani, janrébi hué'ena ti'anni
ba'ijénna, baguére concuabi ba coca
guansese'ere ro'tani, baguéni se'e senni
achahué. 11Senni achajénna, Jests
sehuobi:

—Eméguébi bagué rénjore senjoni,
yeconi huejatoca, ja'anré ba'isi'coni ai
gu'aye yo'oji. 12Romigobi bago énjére
senjoni, yequéni huejatoca, ai gu'aye
yo'ogo, cabi Jests.

Jests bendice a los nifos

13Janrébi jé'te, yequécuabi bacua
zin hua'nare rani, Jesusbi bagué énté
sarafabi bacuana pa'roni, bacuare re'oye
cani jo'caja'gué cajén, baguéni téhuohué.
Téhuojénna, Jesusre concuabi bacuani
béinjén cani énsehué. 14 Ensejénna, Je-
susbi énani, baguére concuani béingué
cabi:

—Zin huanabi yé'éna raija’bé.
Bacuare énsema'ijé'én. Zin hua'na
recoyo ro'tayeru ba'icua, ja'ancuabi
Riusu ba'i jobo ba'icua'é. 1°>Mésacuani
ganreba cagué quéayé yé'é: Bainbi
Riusu ba'i jobona ti'afie yétoca, zin
hua'na recoyo ro'tajén ba'iye'ru yé'éni
si'a recoyo ro'taye bayé. Ja'nca recoyo
ro'tama'icuabi Riusu ba'i jobona gare
ti'anma'ija'cua'é, cabi Jests.

16 Cani ja'nrébi, zin hua'nare cuaingué,
bagué énté sarafabi bacuana pa'roni,
bacuare re'o cocare cani jo'cabi.

Un hombre rico habla con Jesiis

17 Ja'nrébi, Jesusbi se'e saiguéna,
yequé bainguébi baguéna hué'hué rani,
baguéna gugurini réanni, coca senni
achabi:

—Fjagué, mé'é yua re'o bainguére
séani, mé'éni coca senni achagué raé'é.
Riusu ba'i jobona sani, carajeiye beoye
si'arén huajégué ba'iyete yéyé yé'e.
Baruna ti'anto, ¢guere ru'ru yo'oye
baye'ne yé'é? cagué senni achabi.

18 Senni achaguéna, Jestis sehuobi:

—¢Mé'é queaca ro'tagué, yé'ére re'o
baingué ba'iyete cagué'ne? Riusu se'ga
re'oye yo'ogué'bi ba'iji. Yequécua re'oye

yo'ocua beoyé. 19Mé'ébi carajeiye
beoye huajégué ba'iye yétoca, Riusu
coca guanseni jo'case'ere yo'ogué

ba'ijé'én. Riusu cocare éhato, “Yequéni
yeconi yahue bani a'ta yo'oma'ijé'én.
Bainre huani senjoma'ijé'én. Bonsere
jilanma'ijé'én. Yequécua ba'iyete
coquemajén ba'ijé'én. Ro coqueye
yo'oma'ijé'én. Mé'é pé'caguéni pé'cagoni
te'e ruifie énagué ba'ijé'én” ja'an cocare
toyani jo'case'e ba'iguéna, mé'ébi
masiyé, sehuobi Jests.

20 Sehuoguéna, ba bainguébi cabi:

—FEjagué, Riusu coca guansese'ere y&'é
zinrénna achani yo'ogué ba'iyé yé'€,
cabi.

21 Caguéna, Jesusbi baguéni oigué
énani, baguéni yihuogué cabi:

—Te'e yo'oye se'ga caraji mé'ére. Mé'é
bonse si'ayete injani, bonse beo hua'nana
ro insijé'én. Ja'nca insitoca, Riusu bayete
ai ta'yejeiye coreba coja'gué'é mé'e.
Ja'nca coja'gué séani, yé'ére te'e congue,
ro junni tonja'gué'ru ba'iye yé'é naconi
te'e congué raijé'én, yihuogué cabi Jests.

22Ja'nca caguéna, ba hua'guébi
achani, ai sa'ntigué, ro recoyo oigué, ai
ba'iye bonse baguébi ro conma'igué
saji'i.

23 Saiguéna, Jesusbi bonéjeifie énani,
baguére concuani cabi:

—iBonse é&jacuabi Riusu ba'i jobona
ti'afie yécuareta'an, ai guaja'é bacuare!
cabi.

24Ja'nca caguéna, baguére concuabi
bagué cocare achani, ai santi hua'na
ruén'é. Ruinjénna, Jesusbi bacuani se'e
yihuogué cabi:

—Mami sanhué. {Bonse ba é&aye
ro'tacuabi Riusu ba'i jobona ti'afie
yécuareta'an, ai guaja'€ bacuare!
25 Camello hua'guébi guéna miu gojena
cacaye yétoca, ai guaja'€ baguére.
Bonse &jagué'ga Riusu ba'i jobona ti'afie
yétoca, qué'ré ai guaja'é baguére, cabi.

26 Caguéna, bacuabi ai achajén réin-
jén, safiefia senni achahué:

—Ja'nca ba'itoca, ¢jarocuabi Riusu
ba'i jobona ti'afie poreye'ne? Riusu bain
téani basi'cua gare beoyé, cahué.

27 Cajénna, Jesusbi bacuani éfani
cabi:

—Ro bain hua'na ja'ansi'cuabi ti'afie
gare porema'ifié. Riusu se'gabi bacuare
téani baye poreji. Si'aye yo'oye poregué
ba'igué'bi ba'iji bagué, cabi Jests.

28 Caguéna, Pedrobi Jesusni cabi:

—FEjagué, yéquénabi yua yéquéna
bonse si'aye gare jo'cani, mé'éni te'e con-
jén zi'inhué, cabi.

29 Caguéna, Jests sehuobi:

—Meésacuani ganreba yihuogué cayé
yé€'é: Bainguébi bagué bonse, bagué
hué'e, bagué ma'yé sanhué, bagué
yo'je sanhué, bagué pé'cagué, bagué
pé'cago, bagué rénjo, bagué zin hua'na,
bagué ba'i yija, ja'anre yé'é ro'ina, yé'é
cocareba quéani achoye ro'ina gare
jo'cani, yé'éni te'e congué zi'intoca,
30bagué yua qué'ré se'e yure ba'irénra
cien viajetu qué'ré coni baja'gué'bi.
Hué'ena, ma'yé sanhué, yo'je sanhué,
pé'cago sanhué, zin hua'na, bagué ba'i
yijafa, ja'anre ai coreba coni baja'gué'bi.
Baguéna, yequécuabi baguéni je'o

bajénna, ai ja'siye aireba yo'ogué
baja'gué’bi. Ja'nrébi, én yija carajeirén
ti'anguéna, bagué yua gare ju'ifie
beoye si'arén ba'ija'gué'bi. 3! Yurefia
bain, ai ta'yejeiye ba'icuabi qué'ré &ja
bain ba'iye yécuata'an, qué'ré yo'je
ba'icua'ru re’huasi'cua ba'ija'cua'é. Yure
ba'icua qué'ré yo'je bain ba'icuareta'an,
qué'ré ta'yejeiye €ja bain re'huasi'cua
ba'ija'cua'é, sehuogué cabi Jestis.

Jestis anuncia por
tercera vez su muerte

32Yureca, bacuabi ma'aja'an saijén,
Jerusalén hué'e jobona ti'afie ro'tahué.
Jesusbi ru'ru saiguéna, baguére
concuabi quéquési'cua ba'ijén, bagué
yo'jena huaji yéjén be'teni saé'é.
Saijénna, Jesusbi bonéni, baguére
concua si'a sara samucuare choini,
yequécua baguére gu'aye yo'oja'yete

bacuani quéani achoni, 33bacuani
yihuogué cabi:
—Yureca, maibi Jerusalenna

saijénna, meésacua masiy€. Ja'anruna
ti'anjénna, yequécuabi yé'€, Baingué'ru
Raosi'quéreba ba'iguéna, yé'ére zeanni,
pairi €jacua, ira coca ye'yocua, bacuana
preso insija'cua'é. Insijénna, bacuabi
yé'ére huani senjofie cani, gu'a bainna
insija'cua'é. 34Insijénna, gu'a bainbi
yé'ére jayajén, y€'éni huaijén, yé'ére go
tutujén, ga'ni za'zabobi yé'ére si'nsején,
ja'nrébi yééni huani senjoja'cua'é.
Huani senjojénna, ja'mrébi, samute
umuguseiia ba'ini, go'ya raija'gué'é yé'e,
yihuogué quéabi Jesus.

Santiago y Juan piden un favor
35Quéaguéna, ja'nrébi, Santiago,
Juan, Zebedeo mamacua ja'an hue'ecua,
bacuabi Jesusna sani cahué:
—FEjagué, yéquénabi senjénna, yéqué-
nani re'oye yo'ojé'én, cahué.
36 Cajénna, Jesusbi:

—¢Meésacua  guere senni
achaye'ne? senni achabi.

37 Senni achaguéna, bacua cahué:

—Yéquénabi mé'é go'sijei re'otona
ti'anni ba'ijénna, yéquénani re'oye éfiani,
te'eguéni méE'€ jéja ca'ncona béa giie-
sejé'én. Yequéni mé'é ari ca'ncona béa
giiesejé'én, cahué.

38 Cajénna, Jesusbi cabi:

—Meésacuabi ro huesé €aye senni
achajén ba'iyé. Yequécuabi yé&'éni ai
ja'si yo'oni, yé'ére huani senjoja'cua'é.
¢Meésacua giiina'ru ai ja'siye ai yo'oye
poreye? cagué senni achabi.

39 Senni achaguéna, bacuabi:

—Ja'nca poreyé yéquéna, sehuohué.

Sehuojénna, Jests cabi:

—Meésacua yua y€'€ ai yo'oye ba'iye'ru
ai yo'ojén ba'ija'cuata'an, 40yé'é jé&ja
cancona, yé'é¢ ari ca'ncona béaye,
ja'anre cuencueni caye porema'iné ye'e.
Yé'é Taitabi ja'anre cuencuegué, bagué
se'gabi ja'anruan béani ba'ija'cuare
cuencueni caja'gué'bi, cabi Jests.

4l Ja'nca caguéna, baguére concua
yequécua si'a sara ba'icuabi achani, San-
tiago, Juan, bacuani béinsi'cua éiahué.
42Ja'nca énajénna, Jesusbi si'acuare
choini, yihuogué cabi:

—Ro bain ta'yejeiye é&jacuabi bacua
bain, bacua yo'je é&jacua, si'acuani
ai jéja guansején ba'iyé. “3Janca
ba'icuata'an, mésacua yua ja'nca
guansema'ija'cua'é. Mésacua  jubé
ba'iguébi éja baingué ba'iye yétoca,
mé'é gajecuani conni cuiragué ba'ijé'én.
44Ru'ru ba'igué ba'iye yétoca, mé'é
gajecua yo'o congué ruingué, si'acuare

yé'éni

conni cuiragué ba'ij¢'én. 4°Yé'd'ga
Baingué'ru Raosi'qué'bi ba'igué, yé'ére
conni cuiracuare cu'egué raimaé'é.

Yequécuani cuirani conza cagué, bain
zemosi'cua etoye ro'tagué, junni tongué
raisi'qué'é yé'é, yihuogué cabi Jests.

Jestis sana a Bartimeo el ciego

46 Ja'nca cani tonni, Jeric6 hué'e
jobona ti'anni, baguére concua naconi
ganini, ja'an hué'e jobobi saiguéna,
ai jai jubé bainbi baguéni conjénna,
faco énama'igué, Bartimeo hue'eguébi
ma'a yéruhuate fiu'igué, curi sengué
baji'i. Timeo mamaqué baji'i. 47 Ja'nca
ba'iguébi Jestis Nazareno raiyete achani
ai jéja gliigué cabi:

—iJesls, mai ira taita David ma-
maquébi ba'igué'ru ba'iyé mé'é! [Yé'éni
oire bani conjé'én! giiigué cabi.

48 Giiiguéna, bain hua'nabi baguéni
béinjén, Giiima'ijé'én, baguéni cahué.
Ja'nca cacuareta'an, bagué yua qué'ré
se'e jéja giiigué cabi:

—iDavid mamaqué, yé'éni oire bani
conjé'én! giiigué cabi.

49 Ja'nca caguéna, Jesusbi nécajani,
bain huanani:

—Baguéte choijé'én, cabi.

Caguéna, bain hua'nabi
énama'iguéte choini cahué:

—Jéja bani huéijé'én. Ejaguébi mé'ére
choiji, cahué.

50Ja'nca cajénna, baguébi yua
bagué se canre tijoni senjoni, ja'nrébi
besa huéni cha'cagué, Jesusna saji'i.
5lSaiguéna, Jesusbi baguéni senni
achabi:

—:ME'€ guere yé'ére sengué'ne? senni
achabi.

Senni achaguéna, fiaco éfiama'iguébi
Jesusni:

—FEjagué, faco é&fiafie yéyé ye'e,
sehuobi.

52Sehuoguéna, Jestis cabi:

—Yua huajégué saijé'én. Yé'éni si'a re-
coyo ro'tagué séani, huajé raé€'é€ mé',
cabi.

Caguéna, bagué yua te'e jéana éfani,
Jesiis naconi ma'aja'an te'e conni saji'i.

naco

Jests entra en Jerusalén

Ja'nrébi, Jerusalén hué'e jobona

1 ]. ti'an bi'rani, Betfagé, Betania,

ja'an hué'e jo'boréan cueiie ba'ijén, Olivo

cubé cancoré ba'ijén, Jesusbi baguére
concua samucuare choini, 2 coca cabi:

—Meésacua yua que hué'e jo'boréna

saijé'én. Burro  bonségué yoni
réonsi'qué, yuta bain tuama'igué
ba'iguéna, ja'an hua'guére tinjané
mésacua. Tinjani ja'nrébi, baguéte

jo'chini rajé'én. 3 Yequécuabi ¢Mésacua
guere yo'ojén ba burrote jo'chiye'ne?
senni achatoca, mésacua yua bacuani
flaca sehuojé'én: Mai Ejaguébi baguéte
yéji. Jé'teré baguéte go'yaji, cajén
sehuojé'én, cabi Jests.

4Caguéna, bacuabi sani éfato, bain
ba'i hué'e ma'a yéruhuate ba'iguéna,
burro bonsé hua'gué yoni réonsi'qué
baji'i. Ba'iguéna, bacuabi baguéte
jo'chihué.

5Jo'chijénna, yequécua baru ba'icuabi
bacuani coca senni achahué:

—c:Mésacua guere yo'ojén, burro
hua'guére jo'chiye'ne? senni achahué.

6Senni  achajénna, bacua yua
Jesiis quéase'eru giiinatu bacuani
sehuohué. Ja'nca sehuoni, bacuare se'e
énsema'ijénna, ba burro hua'guéte
sahué. 7Sani janrébi, Jests ba'iruna
ti'anni, bacua cafiate burrona téojénna,
Jesusbi baguéna tuabi. 8 Tuaguéna, ai
jai jubé bainbi bacua cafiate bagué
sai ma'ana uanjénna, yequécuabi
ju'cahuéanre téyoni, ma'ana uanhué.

9Ai jai jubé bainbi ja'anréna saijén,
yo'jena saijén, ai bojora bojojén giiihué:

—ijAi bojoreba bojofiuni! jMai
ta'yejeiyereba Ejagué Riusu Raosi'québi
maina ti'an rajii! 19jMai ira taita
ba'isi'qué David guansegué ba'ise'e'ru
qué'ré ta'yejeiye maini guansegué
congué raji'i bagué! {Riusuni ai
bojoreba bojojén bafiuni! giiijén cahué.

Ja'nca giiijén cajénna, Jesusbi
Jerusalenna ti'anni, Riusu uja hué'ena
cacabi. Cacani, si'a cancofia ba'i
ma'caréanre éfani, ja'nrébi, na'iguéna,
baguére concua si'a sara samucua
naconi Betaniana sani caén'é.

Jests maldice la higuera sin fruto

12Canni fiatani, ja'nrébi, Betaniabi
saijénna, Jesusre aon gu'abi. 13Aon
gu'aguéna, Jesusbi so'ona éfato, higo
sunquifié ja'o sarisifié baji'i. Ba'iguéna,
bafiéna sani uncue cu'eguéna, beobi.
Higo ya'jirén yuta ti'anmaji'i. 14 Ja'nrébi,
Jests yua bafiére béingué cabi:

—Bainbi yua mé'€ uncuere gare se'e
uncueye beoye ba'ija'bé, cabi.

Ja'nca caguéna, baguére concuabi
achahué.

Jests purifica el templo

15 Ja'nrébi sani, bacuabi Jerusalenna
ti'anhué. Ti'anni, Jesusbi Riusu uja
hué'ena cacani, bonse insicua, bonse
cocua ba'ijénna, bacuare etoni sao
bi'rabi. Curi sa'fecua ba'ijénna, bacua

mesanare bo'neni tantobi Jests.
Juncubo insicua ba'ijénna, bacua
fiui  seihuéanre bo'meni tantobi.

16 Yequécuabi bacua bonse ma'caréanre
Riusu hué'e sanahuébi ré'réjénna,
Jesusbi énsebi. 17 Ja'nrébi, Jesusbi bain
hua'nare coca yihuo bi'rabi:

—Riusu ira coca toyani jo'case'ere
énato, Naca caji: “Yé'€ hué'e yua si'a
re'oto bain uja hué'e case'e'é.” Janca
cani jo'case'eta'an, mésacuabi ro jiancua
gati hué'ere yé'é Taita hué'ere re'huahué,
béingué cabi Jests.

18 Janca caguéna, pairi €jacua,
ira coca ye'yocua, bacuabi achani,
baguéni béinjén, Baguéni huani senjofiu
cacuata'an, baguéni huani senjoiie
huaji yéhué, ai bain hua'nabi bagué
ye'yose'ere ai bojojén achacuare séani.

SAN MARCOS 11:26

19Ja'nrébi na'i si'aguéna, Jesusbi ba
hué'e jobobi saji'i.

La higuera sin fruto se seca

20 Sani Aataguéna, baguére concua na-
coni se'e rani, ma'abi ganini éfato, higo
sunquifié baji'i. Gare gilieanni si'a sita
ju'insifié baji'i. 21Ja'nca ba'iguéna, Pe-
drobi yequé umuguse case'ere ro'tani,
Jesusni cabi:

—Fjagué, énajé'én. Mé'ébi ja'an sun-
quifiéna bénni senjoni jo'caguéna, yure
hueanni ju'insifié ba'iji, cabi.

22 Caguéna, Jesusbi sehuobi:

—Meésacua yua Riusuni si'a recoyo
ro'tajén ba'ijé'én. 23 Mésacuani ganreba
yihuogué quéayé yé'€. Mésacua huaji
yé€ye beoye ba'ijén, Riusu ta'yejeiye
yo'oye poreyete si'a recoyo ro'tajén
ba'ijé'én. Bainbi ja'nca recoyo ro'tajén

ba'itoca, bacuabi que cubéna coca
guansején: “Ja'anse'ebi quéfiéni,
ja'anse'ebi jai ziayana tonni runi

hueséjé'én” ja'an cocare guansejénna,
Riusubi janca tonni réoni huesoji.
Bainbi Riusuni te'e ruifie si'a recoyo

ro'tatoca, Riusubi bacua ujase'e'ru
gliinatu  yo'oji. 24Janca  séani,
mésacuani ganreba yihuoyé yé'€.

Mésacuabi Riusuni coca senni achajén,
Riusubi yé'é sensi ma'caré si'aye yé'éna
énseye beoye insiji ro'tajén ba'itoca,
Riusubi si'aye gare énseye beoye
mésacuana insiji. 25 Mésacuabi Riusuni
ujajén, meésacuani gu'aye yo'osi'cua
banica, bacua gu'aye yo'ose'ere huané
yeye cajé'én. Ja'nca catoca, mésacua
Taita Riusu guénamé re'oto ba'iguébi
mésacua gu'aye yo'ose'e'ga huané
yeye caji. 26 Mésacuabi ja'nca huané
yeye cama'itoca, mésacua Taita Riusu
guénamé re'oto ba'iguébi mésacua
gu'aye yo'ose'ere gare huané yema'iji,
cabi Jests.

La autoridad de Jests

27Cani ja'nrébi, baguére concua
naconi Jerusalenna sani ti'anhué.
Ti'anni, Jesusbi Riusu uja hué'ena

cacani, si'a ca'ncofia ganiguéna, pairi
éjacua, ira coca ye'yocua, judio bain
iracua, bacuabi Jesusna téhuoni,
28 baguéni coca senni achahué:

—¢ME'€ queaca ro'tagué, énjo'ona
rani, &jagué yo'oye'ru yo'ogué'ne? ;Nebi
mé'ére raorene? senni achahué.

29 Senni achajénna, Jesis sehuobi:

—Yé'é'ga yua mésacuani coca senni
achayé. Senni achaguéna, mésacua te'e
ruifie sehuojé'én. Ja'mca sehuotoca,
janrébi, yé'é Ejagué ba'iyete mésacuani
quéayé yé'é. 30;Nebi Juanni bain
bautizaye raore'ne? ;Riusu raosi'qué, o
ro bain raosi'qué baqué bagué? Mésacua
te'e ruife sehuojé'én, cabi Jests.

31Caguéna, bacuabi sa‘fiefia yahue
senni acha bi'rahué:

—Bagué senni achase'ere sehuoye ai
huaji yaye'€ maire. Riusu raosi'qué baji'i
sehuotoca, Jesusbi maini: “;Mésacua
guere  yo'ojén, baguéni  recoyo
ro'tamate'ne?”  cama'igué. 32Ja'nca
ba'iguéna, “Bain raosi'qué baji'i” caye
giiey€ mai, sa'fiena senni achajén baé'é.

Bainre huaji yécua séani, Bain
raosi'qué baji'i caye giiehué bacua. Si'a
bainbi Juan ba'ise'ere te'e ruifie ro'tajén,
Riusu baingué raosi'qué baji'i, ro'tajén
baé'é. 33 Ja'nca ro'tajén ba'ijénna, judio
bain &jacuabi huaji yé&jén, Jesusni fiaca
sehuohué:

—Juan raose'ere hueséyé yéquéna,
sehuohué.

Ja'nca sehuojénna, Jesusbi bacuani
cabi:

—Meésacuabi ja'nca sehuotoca, yé'é
Ejagué ba'iyete mésacuani gare quéaye
beoye ba'iyé yé'é, cabi Jests.

La parabola de los
labradores malvados

Cani ja'nrébi, Jestis yua ye'yo
1 2 cocabi bacuani cagué, faca yi-
huogué quéabi:

—Yequé bainguébi bisi éye ziore
tanbi. Tanni, tu'ahuéte bagué zio boné-
jeifie tantani, éye tumu ro'rohuéte
gatabéna te'ntoni, ja'nrébi émé hué'ere
gatabi nécobi, ba zio énaifiete.

Ja'nca yo'oni téjini, zio cuiracaicuare
choini, bagué ziore bacuana jo'cani,
janrébi yequé yijana saji'i. 2Sani,
ja'nrébi éye téarén ti'anguéna, zio
éjaguébi baguére yo'o conguéte choini,
Eye téase'ere injaijé¢'én cagué, bagué
zio cuiracuana saobi. 3Saoguéna,
bagué yua sani ti'anguéna, bacuabi
yua baguéte zeanni, huani, ro €ye beo
hua'guére saoni senjohué. 4 Senjojénna,
éjaguéna go'iguéna, é&jaguébi yequé
yo'o conguéte choini, zio cuiracuana
saobi. Saoguéna, baguére'ga ai gu'aye
yo'ohué. Gatabi baguéni senjojén,
bagué sinjobéna huaijén, baguéte
saoni senjohué. °Senjojénna, €jaguébi
yequére'ga bacuana saobi. Saoguéna,
ba hua'guére huani senjohué. Huani
senjojénna, é&jaguébi yequécuare'ga
te'enate, te'enate saobi. Saoguéna, zio
cuiracuabi yequécuani gu'aye huaé'é.
Yequécuani huani senjohué.

6Janca yo'ojénna, ja'nrébi, zio
éjaguébi bagué zin ai yési'quére ro'tani,
“Yé'é zinre bacuana saotoca, baguéni
te'e ruiie éfiafié bacua” cagué, bagué
zinre saobi. 7Ja'nca saoguéna, zio
cuiracuabi baguéte éfani, sa'fiefia
coca cahué: “Efiajé'én. Mai é&jagué
zinbi rai'te. Bagué taita bayete coni
baja'guére séani raijé'én. Baguéni huani
senjoiiu. Ja'nca yo'otoca, bagué yija
baja'yete coni baja'cua'é mai” cahué
sa'fiefia. 8Ja'nca cani, baguéte zeanni,
baguéte huani senjoni, bagué ga'nihuéte

zio ca'ncona jo'cani senjohué, yihuogué

quéabi Jesds.

9Quéani ja'nrébi, ba bain achacuani
senni achabi:

—Ja'nca huani senjojénna, ¢ba zio
éjagué guere yo'oja'gué'ne? Bagué yua
zio cuiracuana sani, bacuare huani
senjoni, ja'nrébi, bagué =ziore yua
yequécuana cuiraye jo'caja'gué'bi.

10Mésacua yua Riusu coca toyani
jo'case'ere éfajeén, én cocare
énamate'ne? Naca caji:

Riusubi bagué gatabéte jo'caguéna, ro
bain yo'o concua hué'e yo'ocuabi ba
gatabéte énani, Gu'aji cajén, babéte
senjohué.

Senjocuata'an, ba gatabébi yua qué'ré
ze'en gatabé rehuase'e baji'i.

1Mai  Ejagué  Riusubi  ja'nca
rehuaguéna, maibi ai é&fajén
réinjén ba'iyé, caji Riusu coca,
bacuani quéabi Jests.

12 Ja'nca quéani tonguéna, bacuabi Je-

susni ai béinjén, Bagué ye'yo cocabi yi-

huogué, maire gu'aye caji cajén, baguéni
preso zean €aye ba'icuata'an, bainni ro
huaji yéjén, baguéni preso zeanmaé'é.

Baguéte ro quéfiéni saé'é.

El asunto de los impuestos

13 Ja'nrébi jé'te, judio é&ja bainbi
fariseo bain, Herodes gu'a gajecua,
bacuare choini, coca guansehué:

—Meésacua yua Jesusna sani, baguéni
coquején, coca senni achajé'én. Huacha
sehuoja'gué cajén, baguéni senni
achajé'én. Huacha sehuoguéna, ja'nrébi,
baguéni preso zean giieseye poreyé mai,
guansején cahué.

14Cajénna, bacuabi Jesusna sani,
baguéni senni achajén cahué:

—Fjagué, yéquénabi méé coca
masiye ye'yose'ere achani te'e
ruifiereba'é¢ ro'tajén ba'iyé. Ro bain

ye'yojén ba'iyete achama'igué, te'e ruifie
ye'yogué'é meé'é. Eja bain ye'yose'e

ba'ito'ga, mé'ébi bacua ye'yose'eru
gliinaru ye'yvoma'igué'é. Riusu ma'ana
ganiiie se'gare te'e ruifie ye'yogué ba'iyé
meé'é. Ja'nca séani, mé'éni coca senni
achaye yéyé yéquéna. Bain ta'yejeiye
éjaguébi impuesto curi ro'iye senguéna,
¢maibi baguéni ro'iye baye? ;Ro'iye,
o ro'ima'ine'ne? Quéajé'én yéquénate,
senni achajén cahué.

15Senni achajénna, Jesiis yua bacua
ro coque éaye case'ere masibi. Ja'nca
masini, bacuani sehuogué cabi:

—c¢Mésacua queaca ro'tajén, yé'éni
ro coquején, yé€'éni zemo cocare senni
achaye'ne? Curi so'coréte injaijé'én.
Efiaza, cabi.

16 Caguéna, bacuabi inni rani éfio-
hué. Efojénna, bagué yua bacuani senni
achabi:

—¢Gue baingué ziabi curi so'coréte

sé'iguéne? ;Gue mami hue'eguébi
sé'igué'ne? senni achabi.

Senni achaguéna, bacuabi:

—Bain ta'yejeiye é&jaguébi sé'iji,
sehuohué.

17 Ja'nca sehuojénna, Jesusbi bacuani
yihuogué cabi:

—Bain ta'yejeiye €jagué ba ma'caréan
ba'itoca, bain ta'yejeiye é&jaguéna
go'vaye insijén ba'ijéén. Riusu ba
ma'caréan ba'itoca, Riusuna go'yaye
insijé'én, cabi.

Ja'nca cagué sehuoguéna, bacuabi ai
quéquési'cua achahué.

La pregunta sobre la resurreccién

18 Ja'nrébi, yequécua, saduceo bain
hue'ecuabi Jesusna é€najén saé'é.
Ja'ancua yua, Bain ju'insi'cuabi gare
go'yva raima'icua ba'iyé, ja'nca ye'yojén
ba'iyé. Ja'nca ba'icuabi Jesusna sani,
baguéni coca senni achajén cahué:

19__Fjagué, Moisés ira coca toyani
jo'case'ere mé'éni senni achaye bayé
yéquéna. En cocare maina toyani jo'cabi
bagué: “Bainguébi zin beogué banica,

ja'anguébi junni huesétoca, bagué
yo'jeguébi bagué rénjo jo'casi'core
huejaye baji. Bagote huejani, bagué
ma'yére zinre cu'ecaiye baji bagué”
toyani jo'cabi Moisés. 20 Janca toyani
jo'caguéna, yequé bain ba'ise'ere mé'éni
quéaye bayé yéquéna. Ma'yéreba
ba'iguébi bagué yo'jecua, te'e énté sara
te'ecua ba'ijén ba'nhué. Ma'yéreba
ba'iguébi bagué rénjoni huejani,
zin beoguébi junni hueségué ba'nji.
2lJa'nca junni hueséguéna, bagué
yo'jegué samu ba'iguébi ba hua'jegoni
huejani, bagué'ga  giliinaru  zin
beoguébi junni hueségué ba'nji. Junni
hueséguéna, samute ba'iguébi giiina'ru
bagoni huejani, zin beoguébi junni
hueségué ba'nji. 22Si'a hua'na, te'e énté
sara samucuabi ja'nca bagoni huejani,
zin beocuabi junni hueséjén ba'nhué.
Ja'nca junni hueséjénna, ja'nrébi,
bago'ga junni hueségo ba'nco. 23Ja'nca
junni huesési'cuabi se'e go'ya raitoca,
¢bago yua jarogué rénjo ba'ija'go'me?
Si'acua, te'e énté sara samucuabi bagoni
basi'cua séani, ;mé'€ guere quéagué'ne?
baguéni senni achani, bagué huacha
sehuoja'ye €jojén nécahué.

24 Ejojén nécajénna, Jesusbi bacuani
sehuogué cabi:

—Meésacua yua ai huacha ro'tajén
ba'icua'é. Riusu cocareba toyani
jo'case'ere gare hueséjén ba'icua'é.
Riusu ta'yejeiye yo'o yo'oye poreyete
gare hueséjén ba'icua'é mésacua. 2°Bain
junni tonsi'cuabi go'ya raijén, saTiefia
gare huejama'icua ba'iyé. Bacua romi
zincuare yequécuana huejaye gare
jo'cama'icua ba'iyé. Riusu guénamé
re'oto yo'o concua'ru ba'iyé bacua.
26 Yeque cocare'ga mésacuani yihuoye
bayé yé'€. Mésacua yua Moisés toyani
jo'casi pébéte anconi, toa zéinsi
sahua qué'rona éfani, bain ju'insi'cua
go'ya raiyete ye'yejé'én. Riusubi yua
Moisesni fiaca quéabi: “Y&'€ yua qué'ré

ta'yejeiyereba Riusu ba'igué'é. Meé'é
ira bain ba'isi'cua Abraham, Isaac,
Jacob, ja'ancuabi yureha yé'éni recoyo
te'e zi'inni ba'icua'é” quéabi Riusu.
27 Ja'nca quéasi'qué séani, bain junni
huesési'cuabi Riusuni recoyo zi'ifie
beoye ba'iyé. Bain huajécua, junni
tonni go'ya raisi'cua, ja'ancuabi Riusuni
recoyo te'e zi'inni ba'icua'é. Janca
ba'icua séani, mésacuabi ai huachareba
huacha ro'tajén ba'iyé, cabi Jests.

El mandamiento mas importante

28 Janca caguéna, yequé, ira coca
ye'yoguébi Jesiis coca yure ye'yose'ere
achani, Ai re'oye masiye sehuobi cagué,
Jesusni coca senni achabi:

—Riusu coca guanseni jo'case'ere cato,
¢Gue cocabi qué'ré ta'yejeiye ba'i coca
ba'igué'ne? senni achabi.

29 Senni achaguéna, Jestis sehuobi:

—OQué'ré ta'yejeiye ba'i coca yua
éne ba'iji: “Achajé'én, Israel bain. Mai
Ejagué Riusubi yua gafiagué'bi ba'iji.
Yequé &jagué beoji. 30 Ja'nca ba'iguéna,
mé'é Ejagué Riusuni ai yéreba yégué
ba'ijé'én. MeE'€ recoyo, mé'€ ro'taye,
mé'é ba'iye, ja'anbi mé'é porese'e'ru si'a
jéja baguéni ai yéreba yégué ba'ijé'én”
maina guanseni jo'case'e ba'iji. Ja'an
coca guanseni jo'case'e yua qué'ré
ta'yejeiye ba'i coca'¢ cayé yé'é. 31 Yeque
coca ai ta'yejeiye ba'i cocare'ga maina
guanseni jo'case'e ba'iji. Efie ba'iji: “Mé'é
te'e bainni ai yéreba yégué ba'ijé'én.
Mé€ ja'ansi'qué yégué ba'iye'ru mé'é
te'e bainni ai yéreba yégué ba'ijé'én”
guanseni jo'case'e ba'iji. Yeque guanseni
jo'casi cocare cu'eto, qué'ré ta'yejeiye
ba'i coca beoji, cabi Jests.

32 Caguéna, ba ira coca ye'yoguébi Je-
susni cabi:

—Ai masiye quéahué méé, Ejagué.
Te'e ruifiereba ba'iji mé'é coca ye'yose'e.
Mai Ejagué Riusu yua gafia Ejagué'bi
ba'iji. Yequé &jagué beoji. Ja'anre

cagué, te'e ruifie quéahué mé'€. 33 Mai
Ejagué Riusuni ai yéreba yé&jén, mai
recoyo, mai ro'taye, mai ba'iye, ja'anbi
mai porese'eru si'a jéja baguéni ai
yéreba yéjén bafiuni. Mai te'e bainre'ga
ja'ansi'cua yé€ye'ru ai yéreba yéjén
bafiuni. Ja'nca yéjén ba'itoca, Riusubi
si'a mai misabéna €oni insiye, ja'anna
bojoye'ru qué'ré ta'yejeiye bojogué énaji
maire, cabi bagué.

34 Caguéna, ja'nrébi, Jesiis yua bagué
case'ere achani cabi:

—Te'e ruifie masiye sehuohué mé'e.
Ja'nca yégué ba'itoca, Riusu ba'i jobona
ti'ane ba'ija'gué'é mé'é, cabi Jests.

Ja'nca caguéna, ja'nrébi, bain hua'nabi
Jesusni se'e coca senni achaye gare huaji
yéhué.

¢De quién desciende el Mesias?

35 Ja'nrébi, Jesusbi Riusu uja hué'ere
ba'igué, bainre coca ye'yogué cabi:

—Ira coca  ye'yocuabi  Riusu
Raosi'quéreba ba'igué, Cristo hue'eguéte
bainni quéajén, Mai ira taita David,
ro bagué mamaqué se'ga ba'iji Cristo,
quéajén, ro huacha ro'tajén ba'iyé.
36Riusu  Espiritubi Davidni ro'ta
giieseguéna, Davidbi fiaca cani jo'cabi:
Riusubi y&'é Ejaguéni cabi:
“Yé'é jéja ca'ncona béani, mé'é je'o cara-

jeifiésebé téca ba'ijé'én” cani jo'cabi.

37Ja'nca cani jo'caguéna, Cristo
raosi'quére bagué mamaqué caye
poremaji'i, baguéte Ejagué casi'qué

séani, ye'yogué cabi Jests.
Ja'nca caguéna, bain hua'na ai jai jubé
ba'icuabi baguéni ai bojojén achahué.

Jestis acusa a los maestros de la ley

38 Ja'nrébi, Jesusbi se'e ye'yogué, fiaca
cabi:

—Ira coca ye'yocuabi coca ye'yojénna,
mésacua yua énare bajén, bacuare
achamajén balij¢'én. Eja bain ba'iye
se'ga éfiofie yéyé bacua. Zoa can

re'o canre sayani, si'aruanna éfo
éaye ba'ijén ganifié bacua. Bainbi
re'oye achoye saludajénna, ai acha

€aji bacuare. 3%Bain fi€¢'ca hué'efiana
sani, €ja bain béaruan se'gare cu'ején
ba'iyé. Aon fiestana sani, qué'ré
re'oruan se'gare cu'eni béayé bacua.
40 Ja'nca ba'icuata'an, hua'je hua'nani
ro coquején, bacua hué'efiare ro téteni
bayé. Riusuni zoe coca ujajén, Bain
éfiaja'bé caye se'ga ba'ijén, ro coqueyé.
Janca yo'ojénna, Riusubi bacuani
qué'ré ta'yejeiye bénni senjoja'gué'bi,
cabi Jests.

La ofrenda de la viuda pobre

41 Ja'nrébi jé'te, Jesusbi Riusu hué'e
curi gajongu ba'iruna sani, ca'ncoréna
béani énato, bain hua'nabi bacua curire
Riusuna insijén, gajonguna ayajén baé'é.
Yequécua curi €jacuabi ai ta'yejeiye
ai curire ayajén insihué. 42Ja'nca insi-
jénna, ja'nrébi, hua'je hua'go bonse beo
hua'gobi rani, samu curi so'coréan, te'e
centavo ro'iréan, ja'an se'gare ayago in-
sigo. 43Insigona, Jesusbi baguére con-
cuare choini, bacuani cabi:

—Meésacuani ganreba quéayé yé'e.
Ja'an hua'je hua'go bonse beo hua'gobi
bago curire Riusuna insigo, si'a bain
insiye'ru qué'ré ta'yejeiye  insigo
bago. 44Bacuabi a'ta curire bajén, ro
bacua jéhuase'e se'gare ayajén insiyé.
Bagoca bonse beo hua'gobi bago gafia
so'coréanre insini si'ago, cabi Jests.

Jests anuncia que el
templo sera destruido

Ja'nrébi, Jesusbi Riusu hué'ebi
]. 3 eta bi'raguéna, baguéte congué
te'eguébi baguéni cabi:

—,Ejague, énajé'én! ,En hué'e ai re'o
hué'e béaji! jAi re'o gatabi re'’huase'e
ba'iji! bojogué cabi.

2 Caguéna, Jests sehuogué cabi:

—MEé'ébi én hué'ena jai hué'efiare
éfilagué, ye€'€ quéayete te'e ruifie
achajé'én. Si'a hué'efiare énagué, yé'é
quéayete te'e ruifie achajé'én. Si'a
hué'efia yua fafioni taonsi hué'efia
ba'ijja'gué’bi. Gare te'e gatabé tuiye
beoye ba'ija'gué'bi, cabi Jests.

Senales antes del fin

3 Cani ja'nrébi, Olivo casi cubé, Riusu
hué'e ca'ncoréte ba'iguéna, bacuabi méni
béahué. Béani ja'nrébi, Pedro, Santiago,
Juan, Andrés, bacuabi Jesusni téhuo
rani, baguéni yahue senni achahué:

4_¢Riusu hué'e quejeito tanni
hueségué'ne? ¢Mé'€  coca  yure
quéase'eru ba'ija'ye queaca masiye
poreye'ne yéquéna? senni achahué.

5Senni achajénna, Jesis sehuobi:

—Meésacua énare bajé'én. Yequécuabi
mésacuani ro coquema'iie cajén,
mésacua  éfare bajé'én. ©Bainre
coquecua ai jai jubé ba'icuabi rani,
“Riusu Raosi'quéreba'é yé'€. Ba Cristo'é
yé€'é” cajén, ro coquején ba'ija'cua'é.

7 Mésacua yua si'aruan guerra huayete
achajén, quéquéye beoye ba'ijé'én.
Bain guerra huaja'ye yuara cuencuese'e
ba'iguéna, én yija carajeirén yuta
ti'anma'iji. 8 Bain jubéan yua sa'fiefia ai
guerra huani ai yo'oja'cua'é. Si'aruan
yija fiu'cueye, aon gu'ana ju'iiie, ja'anna
ai yo'ojén, yuta quéré se'e ai yo'ojén
ba'ija'cua'é.

9Mésacuaca ai éhare  bajé'én.
Yequécuabi mésacuare preso zeanni, €ja
bain fi€'casiruanna néconi, mésacuare
gu'aye caja'cua'é. Mésacuare bain ié'ca
hué'efiana sani, mésacuani gu'aye
huaija'cua'é. Mésacua yua yé€'€ cocare
quéani achocuare séani, é&ja bain
ba'iruan, ta'yejeiye é&jacua ba'iruan,
ja'anruanna mésacuare réréni sani
nécojénna, meésacuabi nécani coca
sehuojén ba'ija'cua'é. Ja'nca nécani
sehuojén, yé'é ba'iyete bacuani te'e ruifie

quéani achoye poreja'cua'@ mésacua.
10En yija carajeirén ti'anguéna, ru'ru
si'a jobofia bainbi Riusu cocarebare
achaye bayé. 11 Mésacuare preso zeanni
nécojénna, mésacua coca sehuoja'yete
rurtu ro'tamajén, huaji yé€ye beoye
ba'ijé'én. Mésacua sehuorén ti'anguéna,
Riusubi mésacua coca sehuoja'yete
quéaji. Mésacua se'gabi sehuo cocare
ro'tama'ija'cua'é. Riusu  Espiritubi
mésacuani quéaguéna, ja'an cocare
sehuoja'cua'¢ mésacua. 12En yija
carajeirén ti'anguéna, bainbi bacua
yo'jecuani preso zeanni bacuare huani
senjo glieseyé. Pé'cagué sanhué'ga
bacua zin hua'nare preso zeanni huani
senjoja'cua'é. Yequécua'ga bacua
pé'cagué sanhuére preso zeanni huani
senjo giieseja'cua'é. 13 Mésacua yua yé'é
bainrebare sé€ani, si'a bainbi mésacuani
ai je'o énaja'cua'é. Je'o éfiaja'cuata’an,
yé'éni si'a recoyo jo'caye beoye ro'tajén
ba'ijé'én. Ja'nca ro'tatoca, carajeirén
ti'anguéna, Riusubi mésacuani téani
baja'gué'bi.

14Rijusu baingué ja'anré raosi'qué
Daniel hue'egué, ja'anguébi carajeirén
ba'ija'gué, ba gu'aye fiufiujei giieseni
si'aja'gué, ja'anguéte cani toyani jo'cabi.
Ro bainbi ja'anguéte inni sani, Riusu
bain fé'ca hué'ena néconi baja'cua'é.
En cocare éfiacuabi te'e ruifie ye'yeni
masija'bé cayé. Ja'nca néconi bajénna,
Judea yija ba'icuabi yua cu re'otona
sani gatija'bé. 15Yequécua bacua
hué'e éméje'en ba'irute banica, bacua
hué'e bonsere injén gajema'ija’bé.
16Yequécua huée jobo ca'ncofa
ba'icua, ziore ba'icua banica, bacua
cafiate injén go'ima'ija'bé. 17 Romi
hua'na zinbé ba'icua, zin chuchajén
ba'icua, ja'ancua banica, jbacuare
ai ta'yejeiye ai yo'ojén ba'ija'cua'é!
iChao hua'na! 18Bacua sani gatija'rén
ti'anguéna, Sésérén ba'ima'ija'fie
cajén, Riusuni ujajén ba'ijé¢'én. 19 Ja'an

umugusefia  ti'anguéna, bainbi ai
ta'yejeiye ai yo'ojén ba'ija'cua'é. Bainbi
si'a Riusu re’huani jo'casi umuguseiia
ai yo'ojén ba'ise'e'ru qué'ré ta'yejeiye ai
yo'ojén ba'ija'cua'é. 20Ja'nca ai yo'ojén
ba'ijénna, mai Ejagué Riusubi, Zoe ai
yo'oma'ifie caji. Cama'itoca, si'a bainbi
gare hueséni si'are'ahué. Riusu bainreba
cuencuesi'cuani ai yégué séani, bainbi
zoe ai yo'oma'iné.

2lJa'an  umugusefia  ti'anguéna,
yequécuabi mésacuani coque éaye
yo'ojén  ba'ijja'cua'é. Bacua coca,

“Efajé'én. Queréte ba'iji” o “Efajé'én.
Cristobi énjo'onre ba'iji” ja'anre catoca,
bacuani achamajén ba'ijé'én. 22 Jai
jubé bain, Cristo'é yé'é, cacua, Riusu
raosi'‘qué'é yé'é cacua, ja'ancuabi rani,
bainni ro coquején, Riusu ta'yejeiye
masini éfofieru éfojén, Riusu bain
cuencuesi'cuare'ga coquején ba'ija'cua'é.
23 Ja'nca coquején ba'ija'cuabi raijénna,
yé'ébi mésacuani ru'ru quéaguéna,
bacua coca coqueja'yete énare bajén,
achamajén ba'ijé'én.

El regreso del Hijo del hombre

24Ja'an  umugusefia  ti'anguéna,
bainbi ai yo'ojén carajeijénna, ja'nrébi,
énséguébi gare na'ini hueséja'gué'bi.
Nafiagué'ga gare se'e miama'ija'gué'bi.
25Ma'choco hua'i'ga guénamé re'otobi
tonni huesé€jén ba'ijja'cua'é. Guénamé
re'oto si'a re'otobi ai jéja fiu'cueja'gué'bi.
26 Ja'nrébi, pico re'otona éfato, yé',
Baingué'ru Raosi'québi ai ta'yejeiye
ba'igué, ai go'sijeiye ba'igu€, yijana
gaje meni éfnoja'gué'é yé'e. 27 Gaje
meni éfoni yua yé'€ guénamé re'oto
yo'o con hua'nani coca guansegué
caja'gué'é: “Mésacua si'a yija ca'ncona,
si'a guénamé ca'mcofia, si'aruanna sani,
yé'€é bainreba cuencuesi'cuare fié'coni
rajé'én” guansegué caja'gué'é ye'e.

28Mésacua yua higo sunquifié ja'o
sariyete éfiani ye'yejé'én. Ja'anébi juinja

cabéanbi irani, ja'nrébi ja'o sari bi'raji.
Sari bi'raguéna, mésacuabi éhani, En-
sérénbi ti'anji cajén ba'iyé. 22 YE'€ coca
yure case'ere'ga ro'tajén, ja'an ba'ija'yete
ti'anguéna, gliina'ru, mésacua yua, Cara-
jei umugusena ti'anbi cajén, ja'anre
masijén ba'ijé'én, te'e jéana ti'anja'fie
séani. 30 Mésacuani ganreba yihuogué
quéayé yé'é. Yurefia bainbi yuta junni
hueséma'ijénna, yé'é coca case'e'ru si'aye
ruru ba'ija'gué’bi. 3! Guénamé re'oto,
yija re'oto, ja'anbi gare carajeiguéta'an,
yé€'€ cocareba cani jo'case'ebi yua cara-
jeiye beoye ba'ija'gué'bi.

32 Ja'an umuguse ba'ija'ye, ja'an hora
ba'ija'ye, ja'anre senni achatoca, bainbi
gare hueséjén ba'iyé. Riusu guénamé
re'oto yo'o con hua'na'ga gare hueséjén
ba'iyé. Yé'€'ga, Riusu Zin ba'iguéca gare
hueségué ba'iyé. Taita Riusu se'gabi
masiji.

33 Ja'nca ba'iguéna, mésacuaca éfajén
ba'ijén, Riusuni jo'caye beoye ujajén
ba'ijéén. Ba joé ba'irén ti'anja'ie
huesécua séani, ja'nca éfiajén é&jojén
ba'ijé'én. 34Baingué so'o yijana saiyete
ro'tani ye'yejé'én. Ru'ru, baguére
yo'o concuare choini, bagué hué'ere
cuiracaiye guanseni, si'acuani bacua
yo'ore guanseni, janrébi bagué hué'e
anto sa'ro cuiraguéni, Yé'é raiyete ai
éfiagué éjogué ba'ijé'én cani, ja'nrébi
bacuare jo'cani saiji. 3°Mésacua'ga
gliina'ru  €énajén  éjojén  ba'ijé'én.
Ba hué'e cuiracuabi bacua é&jagué
raija'yete hueséyé. Meésacua'ga yé'é
ti'an raijaténre hueséyé. Enségué
ruajairén, fiami jobo, cura yu'irén,
zijeirén, ¢quejeito ti'an raigué'ne?
cajén, meésacuabi hueséyé. 36 Yequéré
cainsi hua'nabi yé€ ti'an raija'rén
éflamajén ba'itoca, y€'€bi te'e jéana
ti'an rani, mésacuare éfani bojoma'inié.
37Mésacuani yihuoye'ru si'a bainni
yihuoreba yihuogué cayé yé'é: Yé'é

ti'an raija'rénre énajén €jojén ba'ijé'én,
yihuogué cani jo'cabi Jests.

Conspiracion para arrestar a Jests

Ja'nrébi, judio bain pascua umu-
1 4 guse, bacua aon huo'coma'ise'e
aifie, ja'an umuguse yuta samu umu-
gusefia carabi. Pairi &a bain, ira coca
ye'yocua naconi fé'cani, Jesusni yahue
preso zeaiu cajén, Baguéni huani sen-
jofiu cajén baéé. 2Ja'nca ba'icuabi
sa'fiefa cahué:

—Fiesta ta'yejei umuguse ba'itoca,
baguéni preso zeafie porema'ifié. Zean-
toca, bain hua'mabi ai jai jubé ba'ijén,
yequéré maire coca huajén énsema'ifie,
cahué.

Una mujer derrama
perfume sobre Jestis

3Yureca, Jesusbi Betania hué'e
jobore baji'i. Simén hue'egué, ira ca'mi
raure junni huajé raisi'qué, bagué
hué'ere baji'i Jesis. Janca ba'iguébi
aon aingué fiu'iguéna, romigobi ti'ango.
Ma'na re'co, nardo casi re'co alabastro
gata ro'rohuéna rago. Ai rojii ba
re'co. Ja'anre rani, ja'nrébi, ro'rohuéte
hua'’huani, ba re'core Jests sinjobéna
jafiuni  tongo. “4Jafiuni  tongona,
yequécua barute fu'icuabi béinjén
éfiahué. Béinjén énacuabi sa'fiefa coca
cahué:

—¢Queaca ro'tago bago, ba ma'ia
re'core ro jafuni tonni huesogo'ne?
Ai gu'aye yo'ogo bago. °Ba re'core
bendietoca, samute cien denario so'core
coni, bonse beo huanana ro insiye
porere'ahué, sa'fiefia cajén, bagoni béin-
jén énahué.

6Béinjén éfajénna, Jesusbi cabi:

—Meésacua yua bago yése'e yo'ogona,
énseye cama'ijé'én. Ma'na re'core yé'éna
jafiuni tongo, ai re'oye yo'ogo bago.
7Bonse beo huanmare cato, mésacua
naconi si'arén ba'ijénna, mésacua

yése'e'ru bacuani re'oye yo'oye poreyeé.
Yé'éca mésacua naconi zoe ba'ima'iné
énjo'on. 8Ja'nca ba'iguéna, éncobi
bago porese'eru yé'éni re'oye yo'ogo.
Yé'é junni tanjafete ro'tago, yé€'€
ga'nihuéte ma'fa re'cobi ru'ru re'huago.
9Mésacuani ganreba yihuogué quéayé
yé€'€. Y€€ bainbi Riusu cocarebare
si'aruanna quéani achojén, énco ba'iyete
gare huané yema'ifie cajén, bago yure
yo'ose'ere'ga quéani achojén ba'ija'cua'é,
cabi Jests.

Judas tradiciona a Jests

10 Ja'nrébi, Judas Iscariote hue'egué,
Jesusre concua jubé ba'iguébi, yua pairi
éja bainna sani, Jesusre mésacuana
preso insijaza cagué, bacua naconi
coca senni achabi. 1! Senni achaguéna,
bacuabi, Curire mé'éna ro'iyé cajén,
bagué senni achase'ere bojohué. Ja'nca
bojojénna, Judasbi sani, Jesusre insini
senjoiiete re’huajaza cagué baji'i.

La Cena del Senor

12Janrébi, judio bainbi, Aon
huo'coma'ise'ere aifiu cajén, ja'an fiesta
umugusebi ti'anguéna, bacua pascua
aonre re'hua bi'rahué. Oveja jo'yare
huani, Riusubi yi'eni bojoja'gué cajén,
ja'an hua'ire boye ro'tahué. Ja'nca
ro'tajén yo'ojénna, Jesusre concuabi
baguéni senni achahué:

—¢Mai pascua aon aifie jarona sani
re’huaye'ne yéquéna? senni achahué.

13Senni achajénna, bagué yua samu-
cua baguére concuare choini, bacuani
guansegué cabi:

—Meésacua yua hué'e jobona saijé'én.
Sani ti'anjénna, ocobé cuanguébi
mésacuani téhuoja'gué’bi. Téhuoguéna,
bagué naconi saijé'én. 14Bagué ba'i
hué'ena cacaguéna, meésacua yua ba
hué'e éjaguéni fnaca quéajé'én: “Mai
Ejaguébi mé'éni coca senni achagué
raobi: ¢Jaro sonohuéna cacani, yé'ére

concua naconi pascua aonre aifie'ne
y€'é€?” Ja'an cocare ba hué'e é&jaguéni
senni achajé'én. 15Senni achajénna,
ja'nrébi, bagué yua mésacuare samu ba'i
hué'ena méani, éméje'en ba'i sonohué
jai sonohuéte mésacuani €énoja'gué'’bi.
Ja'nca éfoguéna, mésacua ja'anruna
cacani, mai pascua aonre re’huajé'én,
guansegué cabi Jess.

16 Caguéna, baguére concua
saosi'cuabi hué'e jobona sani ti'anjénna,
Jestis quéase'eru giliinaru  baji'i.
Ba'iguéna, ba hué'e sonohuéna cacani,
bacua pascua aonre re’huahué.

17 Re'huajénna, ja'nrébi, na'i si'aguéna,
Jesusbi baguére concua si'a sara samu-
cua naconi ti'anni, 18 béani, ba aonre ain
bi'rani, bacuani coca quéa bi'rabi:

—Meésacuani ganreba quéayé yé'e.
Mésacua jubé ba'iguébi, y€'€ naconi te'e
aonre aingué fu'iguébi, ja'anguébi yua
yé'éni ro coquegué, yé'ére yequécuana
preso insini senjoja'gué'bi, quéabi.

19Janca quéaguéna, bacuabi ai
sa'ntijén, te'ena, te'ena baguéna
cueonni, baguéni senni acha bi'rahué:

—cYé'é'ye? (Yé'éye? ;Yé'ébi
ba'ija'gué'ye? baguéni senni acha
bi'rahué.

20 Senni achajénna, bacuani sehuobi:

—Meésacua jubé si'a sara samucua
ba'i jubé ba'igué, yé'€ naconi te'e guéna
reahuana aon aingué, ja'anguébi
yé'ére insini senjoja'guébi. 21 Riusu
coca toyani jo'case'ere énato, yé'¢ yua
Baingué'ru Raosi'quéreba  ba'iguébi
junni tofie ba'ija'ye quéaji. Ja'nca
quéase'eta'an, yé€'ére insini senjoja'guéte
ai béifie cani jo'case'e ba'iji. jBagué
bénni  senjojafiete  ro'tato, chao
hua'gué ai yo'oja'guébi! Bagué té'ya
raise'e beonica, qué'ré re'oye ba'ire'abi
baguére, sehuogué cabi Jests.

22 Ja'nrébi, bacua aonre ainjénna,
Jesusbi ba jo'jo aonbéte inni, Riusuni
ujagué, Surupa cabi. Cani ja'nrébi,

aonbéte jé'yeni, baguére concuana
huohueni, bacuani cabi:
—Meésacua coni ainjé'én. Yé'é

ga'nihué'é, cabi.

23 Cani ja'nrébi, bagué uncu ro'rohuéte
inni, se'e Riusuni ujagué, Surupa cani,
ja'nrébi ba uncu ro'rohuéte bacuana in-
sini, si'acuabi coni uncuhué. 24 Uncu-
jénna, bacuani cabi:

—Yé'é zie meni tonse'e'€. Ai jai jubé
bain gu'a juchana zemosi'cuare téani
baza cagué, bainni mame coca jianoni
jo'caja'gué'é yé'é. Ja'an ro'ire yé'é zie
yua meni tonse'e ba'ija'gué'bi. 2° Yureca,
mésacuani te'e ruifie quéayé: Bisi €ye
gonore gare se'e uncuma'iné yé'€ énjo'on.
Riusu ba'i jobona ti'anni, jamrébi ba
mame gono re'huase'ere uncuni bo-
joja'gué'é yé'é, cabi Jests.

Jesds anuncia que Pedro lo negara

26 Caguéna, janrébi, Riusuni bojojén
gantani, bacuabi yua Olivo casi cubéna
saé'é. 27 Sani, Jesusbi bacuani quéabi:

—Yure flami, mésacua si'acuabi, yé'ére
gu'a gilieye ro'tajénna, yé'ére ro jo'cani
senjofié. Riusu coca toyani jo'case'eru
giiina'ru yo'oyé mésacua. En coca toyani
jo'case'e ba'iguéna, mésacua achajé'én:
“Oveja €jaguéni huani senjojénna, oveja
jo'ya huanabi ro gatini saiyé” toy-
ani jo'case'e ba'iji. 28 Ja'nca huani sen-
josi'qué ba'ija'guébi yua go'ya raija'gué'é
yé€'€. Go'ya rani ja'nrébi, Galilea yi-
jana mésacua ru'runa sani, mésacuare
téhuoja'gué'é y€'€, cabi Jests.

29 Caguéna, janrébi, Pedrobi baguéni
cabi:

—Si'acuabi mé'ére gu'a giieni jo'cani
senjocuata'an, yé'éca baii€, cabi.

30 Caguéna, Jests yua baguéni cabi:

—Meé'éni ganreba quéayé yé'é.
Yure fiami, curabi yuta samu ba'iye
yu'ima'iguéna, mé'ébi samute ba'iye
yé'ére hueséye caja'gué'é mé'é, cabi.

31 Caguéna, Pedrobi si'a jéja sehuogué
cabi:

—Ja'nca yo'oma'ija'gué'é yé'é. Mé'é na-
coni te'e junni tonza ru'ru, cabi.

Caguéna, si'acuabi Jesusni giiina'ru
cahué.

Jestis ora en Getsemani
32Janrébi  jé'te, jo'ya re'ohué,
Getsemani casiruna ti'anjénna, Jesusbi
baguére concuani cabi:

—Meésacua yua énjo'ona béani
éjojé'én. Yé'é ujagué saiyé, cabi.
33Cani ja'nrébi, Pedro, Santiago,

Juan, bacuare qué'ré so'oré sabi. Ja'nca
saguébi recoyo ai sa'ntireba sa'ntigué,
ai yo'ogué bajii. 34Ja'nca ba'iguébi
bacuani cabi:

—Ai recoyo santiye huanoji yé'ére.
Junni tofieru ba'iji yé'ére. Jamnca
ba'iguéna, mésacua yua énjo'ona béani,
éfiajén €jojén ba'ijé'én, cabi.

35 Cani ja'nrébi, se'eré quéféni, yijana
gugurini réanni, Riusuni senreba senji'i:

—Taita, meé'€bi porenica, yé'é ai
yo'oni junni tonja'ie jéayete yé'ére
éfojé'én. 30Y&'é Taita, mé'ébi si'aye
yo'oye poreyé. Yé'é ai yo'oja'ye yurera
ti'anguéna, mé'ébi yé'ére téaye poreyé.
Ja'nca poreguéta'an, ro yé'€ yése'e
se'gare yo'oma'ij€'én. Mé'é yése'e
yo'0jé'én, ujagué senji'i Jesus.

37Senni ja'nrébi, bagué concuare
jo'casiruna go'ini €nato, cainsi hua'na
uén'é. Ja'nca uijénna, Jesusbi Pedroni
béingué cabi:

—Simén, mé€ guere yo'ogué
cainguéne? ;Rého né'seré se'ga
huajégué éjoye poremaqué? 38 Zupaibi
coquema'ija'gué cajén, éfiajén
ujajén  ba'ijé'én. Meésacua recoyo
jéja bacuata'an, meésacua ganihuéte
pa'npaye se'ga ba'iji, cabi Jess.

39Cani ja'nrébi, se'e ujaza cagué
quéiiébi. Quénéni, bagué ja'anré
ujase'eru giiinaru ujabi. 40 Ujani,

ja'nrébi se'e go'ini énato, baguére
concua ai €o canni ju'incua séani, yua
se'e cainsi hua'na uén'é. Ja'nca uincuabi
sétani, Jesusni coca sehuoye ro'tamajén
baé'é. 41 Ba'ijénna, Jesusbi se'e ujagué
sani, ja'nrébi se'e go'ini, bacuani cabi:

—¢Mésacua yua zoe canni huajéye
ro'taye? Yureca, re'oji. Yé'é, Baingué'ru
Raosi'quéreba ba'iguéte preso zeaiie
ti'anbi. Yureca, yequécuabi yé'ére
preso zeanni, yé€'ére gu'a bainna insini
senjoja'cua'é. 42Ja'nca séani, huéijé'én.
Saifiu. Yé'ére insini senjoja'guébi yuara
ti'anji, cabi Jests.

Arrestan a Jests

43Ja'nca cagué, baguére concuani
yuta coca cani téjima'iguéna, Judas
hue'eguébi ti'anbi. Jesusre concua si'a
sara samucua ba'i jubé ba'iguébi baji'i.
Ja'anguébi yua yequécua naconi ai jai
jubé bain guerra hua hua'tifia, bain huai
cabéan, ja'anre bajén, Jesusni zeanjén
raé€'é. Pairi éjacua, ira coca ye'yocua,
judio bain ira éjacua, bacuabi raojénna,
raé'é. 44 Ja'nca raijénna, Judasbi Jesusre
insini senjofie ro'tagué, yua ba bainni
ru'ru én cocare quéasi'qué baji'i:

—Jestis ba'iruna ti'anni, baguéni
muchagué saludayé yé'€. Ja'nca
saludaguéna, ja'anguéni zeanni bajén,
éfiajén ba'ijén, baguéte preso sajé'én,
quéasi'qué baji'i Judas.

45 Ja'nca quéasi'québi Jests ba'iruna
ti'anni, Jesusni téhuoni saludagué cabi:

—¢Ba'igué mé'é, Ejagué? cani, ja'nrébi
baguéni muchabi.

46 Janca muchaguéna, ja'nrébi, Je-
susre preso zeanni sahué.

47 Sajénna, ja'ansirén, Jestis naconi
ba'iguébi bagué guerra hua hua'tire
rutani, pairi ta'yejeiye é&jagué yo'o
conguéni huani, bagué ganjorote
cue'reni tonbi. 48Ja'nrébi, Jesiis yua
baguéte zeancuani cabi:



SAN MARCOS 14:49 102 SAN MARCOS 14:65
—Mésacua yua guerra hua 59Ja'nca quéacua'ga gare tee

hua'tifiare bajén, bain huai cabéanre quéamaé'é.

bajén, ¢queaca ro'tajén, jiansi'qué 60 Ja'nrébi, pairi ta'yejeiye éjaguébi

ba'iguéreta'an, yé'éni yahue preso bacua jobona nécani, Jesusni senni

zeanjén ratene? 49Meésacua naconi si'a
umugusefia Riusu uja hué'ere baé'é
yé'é. Ja'nca ba'iguébi mésacuani coca
ye'yogué ba'iguéna, mésacuabi yé'ére
gare preso zeanmajén ba€'€ ja'anré.
Ja'nca ba'ise'eta'an, Riusubi bagué coca
toyani jo'case'eru yé'ére preso zeaie
énsema'iji, cabi Jests.

50 Caguéna, baguére concuabi baguéte
jo'cani senjoni, ro gatini saé'é.

51 Ja'nrébi yequé, bonséguébi Jesiis
naconi te'e saiguébi baji'i. Ga'ne can
se'gare ju'iguéna, Jestis zeansi'cuabi
bonséguéte zeanjénna, °2bagué canre
jo'cani senjoni, can beohué gatini saji'i.

Jests ante la Junta Suprema

53 Ja'nrébi, preso zeansi'cuabi Jesusre
sani, pairi ta'yejeiye éjagué ba'iruna né-
cohué. Nécojénna, pairi €jacua, judio
bain ira éjacua, ira coca ye'yocua,
bacuabi fi€'cahué. 54Pedro'ga Jesusre
so'oré be'tegué, yua pairi ta'yejeiye
éjagué hué'e yija téca ti'anbi. Ti'anni, sol-
dado hua'na naconi béani, bacua toana
cuin bi'rabi.

55 Cuin bi'raguéna, pairi éjacua, si'a &ja
bain fé'casi'cua naconi, bacuabi Jesusre
huani senjofie cafiu cajén, bagué gu'aye
yo'ose'ere cu'ején ba'icuata'an, baguéte
gu'aye caye ti'anmaéé. 5°Yequécuabi
ro coquején, bagué gu'aye yo'ose'ere
tinja cajén, bacua yua te'e camaé'é.
57 Yequécua'ga nécani, bagué yo'ogué
ba'ise'ere coquején quéahué:

58 __Baguébi gu'aye caguéna, yéquén-
abi achahué: “Riusu uja hué'e, bain
yo'osi hué'ere taonni senjoja'gué'é yé'e.
Taonni senjoni ja'nrébi, samute umu-
guseflabi yequé hué'e, bain yo'oma'isi
hué'ere yo'oja'gué'é yé'é” cabi bagué, co-
quején quéahué.

achabi:

—¢Gare sehuoye Dbeoye ba'igué
mé'é? Bacuabi mé'é gu'aye yo'ose'ere
quéajénna, (mé'é€ guere yo'ogué

sehuoma'igué'ne? senni achabi.

61Senni achaguéna, Jestis gare caye
beoye nécabi. Gare sehuoye beoye
baji'i. Ja'nca ba'iguéna, pairi ta'yejeiye
éjaguébi baguéni se'e senni achabi:

—¢MEé'€ yua ba Cristo Raosi'qué'gué?
¢Mai Ejagué Riusu Zin'gué mé'é? senni
achabi.

62Senni achaguéna, Jestis sehuobi:

—Ja'nca  ba'igué'é - yée. Mai
ta'yejeiyereba Ejagué Riusubi bagué
Baingué'ru Raoja'guére yé'ére rehuani
raoguéna, bagué jéja ca'ncona béani
ba'ija'gué'é yé'€. Pico re'otobi gaje
meni raija'gué'é yé'é. Ja'nca ba'iguéna,
mésacuabi yé'ére €faja'cua'é, sehuogué
cabi Jests.

63Ja'nca caguéna,
éjaguébi  béinreba
cafnate ye'regué cabi:

—iYua bagué gu'a jucha quéacuare
se'e cu'ema'ina'a! 4 Baguébi yure gu'aye
caguéna, meésacua achahué. Riusuni
gu'aye casi'quére séani, ¢;mésacua gue
si'nseyete caye'ne? senni achagué cabi.

Caguéna, si'a jubébi baguéni huani
senjo giiesefiu cahué.

65 Cajénna, yequécuabi baguére go tu-
tuni, ja'nrébi, bagué ziare canbi huenni
ta'pini, baguéni cuehué. Ja'nca cuején,
baguéni jayajén cahué:

—¢Nebi mé'éni cuerene?
éfajé'én, cahué.

Soldado hua'na'ga Riusu hué'ere
éfiacuabi bagué ziare cuején huaé'é.

pairi ta'yejeiye
béingué, bagué

Masiye

Pedro niega conocer a Jestis

66 Ja'nrébi, Pedro yua huée yijare
ba'igué, toa ba'irute cuingué fiu'iguéna,
pairi ta'yejeiye é&jaguére yo'o concua
jubé ba'igobi ti'anni, 67 baguéni éfani,
coca cago:

—Meé'é'ga Jesis Nazarenote
consi'qué baé'é, cago bago.

68 Cagona, Pedrobi sehuobi:

—Banhué. Baguéte gare hueségué'é
yé'é. Mé'ébi coca cagona, baguére gare
énama'igué'é yé'¢, sehuobi.

Ja'nca sehuoni, bain caca sa'ro téca
quénéni gatiguéna, ja'nrébi curabi yuji'i.
69Yu'iguéna, ja'nrébi, ba yo'o congobi
Pedroni se'e éfiani, baru ba'icuani coca
quéa bi'rago:

—Jestis Nazareno te'e consi'qué'bi.
Baguéreba'bi, quéago.

70 Quéagona, Pedrobi se'e hueséye se-
huobi. Ja'nrébi jé'te, baru ba'icuabi Pe-
droni se'e cahué:

—Aito. Jests consi'qué baé'é meé'€.
Galilea bain coca caye'ru cayé mé‘€,
cahué.

71 Cajénna, Pedrobi ai jéja sehuobi:

—Banhué. Yé'ébi te'e ruifie cama'itoca,
yé'ére huaijé'én. Mésacuabi ba bainguéte
cajénna, baguéte gare hueségué'é yé€'€,
sehuobi.

72Sehuoguéna, ja'ansirén curabi samu
ba'iye yuji'i. Yu'iguéna, Pedrobi Jests
coca case'ere ro'tabi: “Curabi yuta samu
ba'iye yu'ima'iguéna, mé'ébi samute
ba'iye yé'ére huesé€ye caja'gué€'€.” Ja'an
coca case'ere ro'tani, si'a recoyo oi
bi'rabi.

U

tee

Jests ante Pilato
Ja'nrébi nataguéna, pairi €jacua,
1 5 judio bain ira é&jacua, ira coca
ye'yocua, si'a €ja bainbi fié'cani, Jests
yua preso gueonsi'qué ba'iguéna,
baguéte bain ta'yejeiye éjagué Pilato

hue'eguéna sani nécohué. 2Nécojénna,
Pilatobi baguéni senni achabi:

—¢Mé'€ yua judio bain qué'ré
ta'yejeiye éjagué'gué? senni achabi.

Senni achaguéna, Jests sehuobi:

—MEé'ébi  ja'nca caguéna, ja'nca
ba'igué'é yé'é, sehuobi.

3 Ja'nrébi, pairi &ja bainbi ai ta'yejeiye
Jesusre gu'aye cani jéhuahué. #Cani
jéhuajénna, Pilatobi baguéni se'e senni
achabi:

—Bacuabi mé'€re ai ta'yejeiye
gu'aye cajénna, ¢mé'é guere yo'ogué,
sehuoma'igué'ne? senni achabi.

5Senni  achaguéna, Jesiis yua
gare caye beoye sehuomaji'i.
Sehuoma'iguéna, Pilatobi gue ro'taye
beoye énabi.

Jests es sentenciado a muerte

6Yua ja'an fiesta umugusefa
ba'iguéna, Pilatobi si'a técahuéan preso
zeansi'qué, bain sensi'qué, te'eguéte
etogué baji'i. 7Yure técahué, guerra
huafiu cagué, bain huani senjosi'qué
Barrabés hue'egué yua preso zeansi'qué
baji'i. ®Yureca, bain jubébi Pilatoni,
ME'€ yo'ogué ba'ise'e'ru yurera yo'ojé'én
cajén, te'e preso zeansi'quére tijoni
etojé'én sen'€. 9Senjénna, Pilatobi
bacuani senni achabi:

—¢Judio bain qué'ré ta'yejeiye éjagué,
ja'anguéte tijoni etoye sefie mésacua?
senni achabi.

10Pairi éjacua yua baguéte ro béin-
jén insise'ere masiguébi bacuani janca
senni achabi. 11 Ja'nca senni achaguéna,
pairi &jacuabi bainni tin ro'ta giiese-
jén, Barrabas tijoni etoye sefiu bainre ca
bi'rahué. 12 Ca bi'rajénna, Pilatobi bainni
senni achabi:

—Ja'nca tijoni etoye sentoca,
¢mésacua qué'ré ta'yejeiye €jagué, judio
bain éjagué casi'qué, ja'anguéni guere
yo'oye'ne y€'é? senni achabi.

13Senni achaguéna, si'a jéja giiijén
sehuohué:

—iBaguéte crusu sa'cahuéna quenni
reojé'én! sehuohué.

14Sehuojénna, Pilatobi bacuani se'e
senni achabi:

—¢Meésacua queaca ro'tajén baguére
caye'ne? ¢;Gue gua jucha yo'ogué
baqué'ne bagué? senni achabi.

Ja'nca senni achaguéreta'an,
jubébi qué'ré jéja giiijén sehuohué:

—Baguéte crusu sa'cahuéna quenni re-
ojé'én, giiijén sehuohué.

15 Ja'nca giiijén sehuojénna, Pilatobi,
Bainbi  béinma'ifie cagué, bacua
yése'e'ru yo'obi. Barrabasre tijoni etoni,
janrébi, Jesusre si'nseye guanseni,
baguéte quenni reoja'cuana jo'cabi.

16 Ja'nca jo'caguéna, soldado hua'nabi
baguéte giienaro hué'e yijana sani, bacua
soldado gaje concua si'acuare choé€'€.
17 Choini ja'nrébi, bajacu can, &ja bain
canre inni baguéna sayahué. Sayani, miu
ga'hua marote téonni, bagué sinjobéna
téohué. 18 Ja'nca yo'oni ja'nrébi, baguéni
jayajén saludajén giiihué:

—ijCarajeiye beoye huajéni ba'ijé'én,
judio bain qué'ré ta'yejeiye €jagué! giii-
jén cahué.

19 Ja'nca cajén, bagué sinjobéna té-
cabébi huaijén, baguére go tutujén,
baguéni gugurini réanjén, ai jayajén
yo'ohué. 20 Ja'nca jayani téjini, bagué ba-
jacu canre rutani, bagué cafiate baguéna
sayahué. Sayani ja'nrébi, baguéte crusu
sa'cahuéna quenni reojén sahué.

bain

Jests es crucificado

2l Sajénna, ja'nrébi, Cirene baingué
Simén hue'egué, Alejandro, Rufo,
bacua taita ba'iguébi yua zio re'otona
saisi'québi rajii. Raiguéna, soldado
hua'nabi baguéte téhuoni rantoni,
Jestis crusu sa'cahuéte cuanni sajé'én
guansehué.

22Guanseni ja'nrébi, Jesusre sani,
Goélgota casiru, sinjo gu'anbé casiruy,

ja'an cubéna ti'anhué. 23Ti'anni
ja'nrébi, gu'a jo'cha mirra ma'fia naconi
ja'mese'ere inni, Jesusni rurajénna,

uncumaji'i. 24 Ja'nrébi, baguéte crusu
sa'cahuéna quenni reohué. Reoni,
soldado  hua'nabi, Bagué canate
coni baja'cuare masifiu cajén, gata
toyasira'caréanre  sa'fiela  senjojén
énahué.

25Baguéte quenni reosirénre cato,
énséguébi las nueve'ru séji'i. 26 Quenni
reoni, ja'nrébi, bagué gu'a jucha
yo'ose'ere ro'tani, én cocare toyani, ba
crusuna sé'ohué: “Judio bain qué'ré

ta'yejeiye €jaguébi ba'iji” toyani
sé'ohué.  27Yequécuare'ga  bonsere
tétején huaicua samucuare Jestis naconi
bacua crusu sa'cahuéanna reohué.

Yequére Jesis jéja ca'ncona reohué.
Yequére Jesis ari ca'ncona reohué.
28 Ja'nca reojénna, Riusu ira coca zoe
toyani jo'case'eru giiina'ru baji'i: “Gu'a
bain naconi cuencuesi'‘qué ba'ija'gué'bi”
toyani jo'case'e ba'iguéna, bacuabi
Jesusni giiina'ru yo'ohué.

29 Ja'nrébi, bain hua'na ca'ncoré gani-
jén saicuabi Jesusni béinsi ziafia éhajén,
baguéni bain €yéjén cahué:

—iBa! Mé'ébi ro ro'tagué casi'qué'é.
Riusu uja huéere taonni si'ani,
janrébi samute umugusefia mame
hué'e yo'oja'gué'é yé'é casi'qué séani,
3Oyurera'ré ja'ansi'qué jéajé'én. Crusu
sa'cahuébi gajejé'én, béinjén cahué.

31 Cajénna, pairi éja bain, ira coca

ye'yocua, bacua'ga Jesusni jayajén,
sa'fiefa coca cajén baé'é:

—Yequécuabi ai yo'ojénna, bacua
jéayete éfiogué bajii bagué. Ja'nca

éfioguéta'an, ja'ansi'québi jéaye gare
porema'iji bagué. 32Bagué yua Riusu
Raosi'quéreba, ba Cristo hue'egué,
Israel bain qué'ré ta'yejeiye Ejagué,
ja'anguébi ba'itoca, yureraré bagué

crusu sa'cahuébi tijini gajeja'gué. Tijini
gajetoca, baguéni si'a recoyo ro'tayé
mai, sa'fiefia cajén baé'é.

Cajén ba'ijénna, bagué ca'ncoréan re-
osi'cua'ga baguéni te'e jayajén cahué.

Muerte de Jestis

33 Ja'nrébi, méfiera sé'iguéna, si'a
re'oto beoru na'i si'abi. Samute hora
ba'iye téca zijei re'oto se'ga baji'i.
34Ba'iguéna, ja'nrébi, énséguébi las
tres'ru sé'iguéna, Jesusbi si'a jéja coca
giiini achobi:

—Floi, Eloi ¢lama sabactani? giiini
achobi. Bain cocabi cato: Taita Riusu,
Taita Riusu, ¢mé'€ queaca ro'tagué,
yé'ére jo'cani senjogué'ne? giiini achobi
Jests.

35Giiini achoguéna, yequécua baru
ba'icuabi achani, sa'fiena cahué:

—Achajé'én. Riusu ira baingué
raosi'‘qué Elias hue'eguéte choiji bagué,
cahué.

36 Cani, bacua jubé ba'iguébi besa
hua'gué sani, sayabéte inni, sénje
jo'chana ja'njeni, técabébi jéoni, Jesusna
meéani, baguéni rurani, bagué bainni
cabi:

—Yua €&jojén bafiuni. Yequéré Eliasbi
rani, baguéte tijoni gachoma'igué cajén,
éjoni énafiu, cabi.

37 Caguéna, ja'nrébi, Jesusbi ai jéja
giiini achoni, ja'nrébi junni reabi.
38 Junni reaguéna, ja'ansirén Riusu uja
hué'e sa'nahué reosi canbi samu té'ntéfa
ba'iye ja'anse'e yua joboraja'an ye'rebi.
Eméje'en ca'ncobi yijacua ca'nco téca
ye'rebi. 39 Jesusbi giiini achoni, junni
reaguéna, soldado é&jaguébi nécagué
énani, janrébi coca cabi:

—Riusu Zinreba baji'i bagué, cabi.

40 Romi hua'na'ga so'orébi éfiajén néc-
ahué. Yeco Maria Magdalena baco'€.
Yeco Marfa, Santiago bé'jegué, José,
bacua mama baco'é. Salome'ga baco'é.

41 Ja'ncuabi yua Jestis Galilea ba'isirén
baguéte te'e conjén, cuirajén baé'é.
Yequé romi hua'na'ga ai jai jubé Jests
naconi Jerusalenna raisi'cuabi baguéni
éfiajén nécahué.
Jests es sepultado

42 Ja'nrébi na'iguéna, yo'o yo'oma'i
umuguse ja'anré ba'i umuguse séani,
bain yo'o yo'oma'ifie re'huaye baji'i.
43Ja'nca ba'iguéna, Arimatea hué'e
jobo baingué José hue'eguébi Pilatona
sani, Jestis gamihuére senjii. Judio
éja bain jubé ba'iguébi ba'iguéna, si'a
bainbi baguéni ai ruifie éfiajén baé'é.
Ja'angué yua Riusu ba'i jobo ti'an
raija'yete éfagué €jogué ba'iguébi yua
jéja recoyo re'huani, Pilatona sani,
Jestis ga'nihuére senji'i. 4*Senguéna,
Pilatobi, ¢Yure'ne junqué bagué? senni
achani, ja'nrébi, bagué soldado &jaguéte
choini, Jests ju'inse'ere senni achabi.
45Senni achaguéna, soldado éjaguébi,
Yua ju'insi'qué ba'iji bagué, sehuobi.
Ja'nca sehuoguéna, Pilatobi Jests
ganihuéte Josena insiye guansebi.
46 Guanseguéna, Josebi re'o can pojei
canre coni, Jesis ga'nihuéte gachoni,
ba canbi ganobi. Ganoni ja'nrébi, bain
tan goje gata téntébana te'ntose'e
ba'iguéna, baguéte sani, ba gojena
uanni, janrébi, jai gatabébi bonani,
ba gojere ta'pibi. “7Janca uanni
ta'piguéna, Maria Magdalena, yeco
Maria José mama, bacuabi éiahué.

La resurreccion de Jests

Ja'nrébi, yo'o yo'oma'i umuguse
1 6 si'aguéna, Marfa Magdalena,
Maria Santiago mama4, Salomé, bacuabi,
Jests ga'nihuéte ma'fia so'onjén saifiu
cajén, ma'fare cohué. 2Coni ja'nrébi,
semana ja'anré ba'i umuguse nataguéna,
zijeirén ba'iguéna, bacuabi Jests
tansiruna saé'é. 3 Saijén, sa'fiefia cahué:

—Ba gatabébi tansi gojena ta'pisibé

ba'iguéna, ¢nebi maire bonani ota-
caija'cua'ne? cahué.
4Cani ja'nrébi, ti'anni éfato, ba

gatabé ai jaibé ba'iguéreta'an, yua otani
quéfiose'e baji'i. °Ja'nca ba'iguéna,
bacuabi ba tansi gojena cacani
énato, bonséguébi jéja ca'ncore fiujifi.
Zoa can pojei canre ju'igué baji'i.
Ja'nca ba'iguéna, romi hua'mabi gue

ro'taye beoye éfajén quéquéhué.
6Quéquéjénna, bonséguébi bacuani
cabi:

—Meésacua quéquéma'ijé'én.
Mésacuabi Jesis Nazareno crusu

sa'cahuéna quenni reosi'quére cu'ejénna,
énjo'on beoji bagué. Yua go'ya rani
saji'i. Baguére uansirute énani masijé'én.
7 Yureca, meésacua  sani, Jesusre
concua, Pedro sanhuéni quéajaijé'én:
“Jesusbi mésacua ru'ru, Galilea yijana
saji'i. Ja'nca saquéna, meésacua yua
ja'anruna baguéte téhuojén saijé'én.
Mésacuabi bagué quéase'e'ru, ja'anruna
baguéte téhuoni €éfaja'cua'é” quéajé'én,
bonséguébi quéani achobi.

8 Quéani achoguéna, romi hua'nabi ai
quéquéreba quéquéjén, tansi gojebi besa
etani sani gatihué. Huaji y€jén ba'icuabi
yequécuani gue quéaye beoye saé'é.

Jestis se aparece a Maria Magdalena

9Yureca, semana ja'anré umuguse
nataguéna, Jesusbi go'ya rani, Maria
Magdalenana ru'ru gaje meni éfobi.
Ja'ango yua te'e énté sara samu gu'a
huati hua'i cacasi'co ba'igo ba'nco.
Ja'nca ba'isi'co ba'igona, Jesusbi ba
huati hua'ire etoni saogué ba'nji. Janca
ba'iguébi yureca bagona gaje meni
énobi. 10Efoguéna, ja'nrébi, bago yua,
baguére conjén ganisi'cua ai sa'ntijén
ota oijén ba'ijénna, bacuana sani
quéago. 11 Jesusbi go'va raji'i. Baguéni
énahué yé'€, quéagona, bacuabi bago

cocare achani, Te'e ruifie cama'iiié mé'e,
cahué.

Jestis se aparece a dos
de sus discipulos

12Ja'nrébi jé'te, Jesusbi baguére
concua samucua zio re'otona ganijén
ba'ijénna, tin rehuasi'‘quéru gaje
meni, bacuani é&fobi. !3Efoguéna,
bacuabi sani, yequé bacuare conjén
gajecuana quéajaé'é. Queéajaijénna,
bacua cocare'ga achani Te'e ruine
cama'iné mésacua, cahué.

El encargo de Jests a los apdstoles

14 Ja'nrébi jé'te, Jesusre concua si'a
sara te'ecuabi aon ainjén fiu'ijénna, Je-
susbi bacuana gaje meni éfiobi. Efioni,
baguéni te'e ruifie ro'tama'isi'cua, re-
coyo ro'taye giiesi'cua, ja'an ba'isi'cuare
séani, bacuani béingué cabi. Bagué go'ya
raise'ere €nasi'cuani te'e ruifie recoyo
ro'taye giliecuare séani, bacuani béingué
cabi. 15 Ja'nca cani, ja'nrébi bacua yo'ore
guanseni jo'cabi:

—Meésacua yua si'a yija re'otona sani,
si'a bainni Riusu cocarebare quéani
achojén ba'ijé¢'én. 16Ba cocarebare si'a
recoyo ro'tajén ba'icua, ja'ancuare
téani baja'gué'€ yé'é. Ba cocarebare
ro'taye giiecuare ai ta'yejeiye bénni
senjoja'gué'é y&'é. 17Ba cocarebare si'a
recoyo ro'tajén ba'icuare masiye yétoca,
én cocare éhani, bacuare masijé'én: Y€'é€
ta'yejeiye ba'iyete cajén, gu'a huati
hua'ire etoni saoye poreyé. Tin cocare
caye ye'yema'icuata'an, te'e jéana ba
cocare caye poreyé. 18Afia hua'nare
zeantoca, afia hua'mabi bacuani ja'si
yo'oma'ifié. Eore uncutoca, gare ja'siye
beoye ba'iyé. Yé'éni si'a recoyo ro'tajén
ba'icuabi bacua énté sarafiabi rau
ju'incuare pa'roni huachoye poreyé.
Ja'anre éfiani, yé'éni si'a recoyo ro'tajén
ba'icuare masijé'én, guanseni jo'cabi
Jests.

) . achojaijénna, mai FEjagué Jesusbi
Jests sube al cielo bacuani congué baji'i. Bacuabi ba

19 Ja'nca guanseni jo'cani téjiguéna,
Riusubi baguéte guénamé re'otona
meéabi. Méaguéna, Riusu jéja ca'ncona
béani baji'i. 29Ba'iguéna, ja'nrébi,
bacuabi sani, Riusu cocarebare si'a
re'oto bainni quéani achojaé'é. Quéani

cocarebare quéani achojaijénna, Jesusbi
ai ta'yejeiye yo'ore yo'oni éfiogué, bagué
cocareba te'e ruin cocareba ba'iyete si'a
bainni masi giiesegué baji'i. Janca raé'e.
Amén.

Toyani jo'case'e

Prélogo

Yé'€ baingué Tedfilo: Cristobi mai
1 naconi yo'ogué ba'ise'ere quéato,
ai bain hua'nabi ja'an cocare toyani
jo'cahué. 2Yequécua, bagué yo'ogué
ba'ise'e beoru énasi'cuabi quéani
achojénna, ai bain hua'nabi toyani
maina jo'cahué. 3Ja'nca jo'cajénna,
yé'€'ga bacua quéani toyase'e si'ayereba
te'e ruifle éfani ro'tagué ye'yehué.
Ye'yeni, ja'nrébi, bagué yo'ogué
ba'ise'ere re'oye toyani jo'caza cagué,
én cocare te'e ruifie toyani, mé'éna
saohué, &jagué. 4Bain ye'yose'ere te'e
ruifie masijé'én, cagué, én cocare re'oye
re'huani, mé'éna saohué yé'é.

Un angel anuncia el nacimiento
de Juan el Bautista

SHerodes yua Judea yija €jagué
ba'isirén ba'iguéna, pairi baingué
Zacarias hue'egué baji'i. Abias jubé
baingué ba'iguéna, bagué rénjo Isabel
hue'egobi yua pairi jubé bain romigo
baco'€. Bago ira baingué ba'isi'qué
Aar6én hue'egué ba'nquéfia. ®Ai re'o
bain baé'é, ba samucua. Riusubi
énaguéna, gare te'e ruifiereba yo'ojén
baé'é. Riusu guanseni jo'case'e beoru
achani, si'aye te'e ruifie yo'ojén baé'€.
Ja'nca séani, yequécuabi bacuare gu'aye
cafiu ro'tacuata'an, poremaé'é. 7 Ja'nca
ba'icuabi, bago gare zin beogo baco'é.
Zin garasi'co baco'€. Si'a jubé yua ai
ahuero hua'na baé'é.

8 Ja'nrébi, Zacarias yua Riusu hué'e
ba'i ma'caréanre énagué ba'igué, bagué
yo'o yo'obi, bagué yo'o yo'o umuguse
cuencuese'e séani. 9 Ja'an umuguse cuen-

cuesi'‘qué séani, Riusu hué'ena cacani,
bagué ira pairi bain ba'isi'cua yo'ojén
ba'ise'eru giiina'ru ma'flare misabéna
doni, Riusuna meéobi. 1°Ja'nca cacani
éoguéna, bain jubébi hue'sere ujajén
nécahué, ma'fia éorén ba'iguéna. !! Uja-
jén nécajénna, ja'nrébi, Zacarias yua
ma'flare €oni meéoguéna, Riusu anje
hua'guébi yua misabé jéja ca'ncona gaje
meji'i. 12Gaje mequéna, bagué yua ai
quéqué huesési'québi caye beoye éfabi.
13 Ja'nca éfaguéna, anje hua'guébi cabi:

—Zacarias, quéquéma'ijé'én. ME'€bi
Riusuni senni achaguéna, Riusubi
achani conji. Ja'nca conguéna, mé'é
rénjo Isabelbi yua mé'€ zinre té'ya
raija'go'co. Té'ya raigona, bagué
mami Juan hue'yojé'én. 14 Aireba
bojogué ba'ija'gué'é mé'€, zinre bagué
séani. Yequécua'ga ai jai jubé€ bainbi
mé'é naconi te'e bojojén ba'ija'cua'é.
I5Riusubi éfiaguéna, ai re'o &jagué
ba'ija'gué’bi. Jo'cha gare uncuye beoye
ba'ija'gué'bi. Bagué té'ya rai umugusebi
Riusu Espiritu naconi te'e zi'insi'qué
bojo recoyo bagué ba'ija'gué'bi.
16 Ja'nca ba'iguébi Israel bain gu'a
ma'a ganicuani cu'eni rani, ba Ejagué
Riusuni recoyo se'e zi'in giieseja'gué'bi.
17 Riusu baingué raosi'qué ba'ija'gué'bi.
Riusu ira raosi'qué Elias hue'egué,
bagué jéja recoyo bagué, yua Riusu
Espiritu naconi te'e zi'insi'qué ba'igué
ba'nji. Ja'nca ba'iguéna, mé'é zin yua
giiinaru  ba'ijja'gué'bi. = Yequécuabi
bacua zincua naconi je'o bajénna,
yequécuabi bacua pé'cagué sanhué
naconi je'o bajénna, baguébi yua
sa'iefa je'o beoye ba'i giieseja'gué'bi
bacuare. Achaye yéma'icuani Jaé'é
sehuo giieseja'gué'bi. Sa'flefia bojojén
ba'i giieseja'guébi. Ba'i giieseguéna,
se'e te'e ruifie ro'tajén ba'ija'cua'é.
Bainbi bacua Ejagué Riusuni te'e ruifie
ro'taja’bé cagué, bacua recoyo ro'tayete

mame re'huaja'gué'bi bagué, cani jo'cabi
Riusu anje hua'gué.

18 Caguéna, Zacarias
senni achabi:

—Meé'ébi coca quéaguéna, ;queaca
masiye'ne yé'é? YE'€, yé'é rénjo, yéquén-
abi ai ahuero hua'na ba'ijénna, huesé
éaji, cabi.

19 Caguéna, anje sehuobi:

—Yé'é yua Gabriel hue'egué, yua
Riusu raosi'qué'é. Baguébi guanseguéna,
mé'éna gaje meni, bagué bojo giiese co-
care quéahué yé'é. 20 Quéaguéna, mé'ébi
te'e ruifie ro'tama'igué achamaé'é. Ja'nca
achama'isi'qué séani, yua yi'o ma'tébé
ba'ijja'gué'€ mé'€. Mé'€ zin té'ya raima'i
nésebé, coca caye gare porema'iiié
mé'é, yé'é case'e'ru ba'ija'ye téca, anjebi
sehuobi.

21 Ja'nrébi,

yua baguéni

bain jubé yua hue'se

ca'ncore nécajén, Zacariasni €jojén,
(Guere yo'ogué bagué, sa'nahué
zoe ba'iguéne? cahué. 22Cajénna,

ja'nrébi baguébi yua etani, bacuani
coca caye porema'i hua'gué bajili.
Ja'nca ba'iguéna, bagué guénamé toya
éfiase'ere masihué. Bagué énté sarafiabi
bacuani ro fia'queye se'ga quéabi.

23 Ja'nrébi, bagué cuencuesi
umuguseiia si'aguéna, Riusu hué'e yo'o
ma'caréanre yo'oni téjini, bagué hué'ena
goji'i. 2* Go'iguéna, ja'nrébi yo'je, bagué
rénjo Isabelbi yua zin nécago, te'e énté
sara nafnagué hua'ire hué'ena béago,
hué'ere etaye beoye baco'é. 2°Ja'nca
ba'igobi ja'ansi'co ro'tago: Yé'é Ejagué
Riusubi yé'ére ai re'oye conguéna,
bainbi se'e yé'é zin té'ya raima'ifiete
gu'aye caye beoye ba'ija'cua'€, ro'tago
bojogo.

Un angel anuncia el
nacimiento de Jests
26 Ja'nrébi, te'e énté sara te'e fafiagué
hua'i zinbé ba'igona, Riusubi bagué
guénamé re'oto yo'o congué, Gabrielni

guanseni, Galilea yija hué'e jobo,
Nazaret hué'e jobo, ja'an jobona baguéte
saobi. 27 Ja'anru ba'i romi zingo Maria
hue'egoni coca quéagué saobi Riusu.
Bago yua José hue'egué, ira é&jagué
ba'isiqué David baingué, ja'anguéni
huejajaza cago ro'tago ba'igona,
28 Riusu anje hua'guébi bagona ti'anni,
bagoni saludagué cabi:

—Bojogo ba'ijé'én. Riusubi mé'€ na-
coni ba'iguéna, bagué qué'ré ta'yejeiye
consi'co'é mé'é. Mé'éni ai re'oye énagué
séani, si'a romicua'ru mé'éni qué'ré ai
conji Riusu, cabi.

29Caguéna, Mariabi ai quéquéni
huesési'cobi caye beoye éfago. 30 Ja'nca
énagona, anjebi bagoni cabi:

—Quéquéma'ijé'eén, Maria. Riusubi
mé'éni re'oye €nagué, mé'éni ai re'oye
conja'gué'bi. 31 Mé'ébi yua zin nécago,
éméguéni té'ya raija'go'é. Té'ya rani,
bagué mami Jesusre hue'yojé'én.
32Ai ta'yejeiye é&jagué ba'ija'gué'bi.
Mai ta'yejeiyereba Riusu Zin casi'qué
ba'ija'guébi. Riusubi bagué bain
ta'yejeiye éjaguére baguére re'huaye
ro'taji, bagué ira éjagué ba'isi'qué David
ba'ise'e’ru. 33Israel bain &jagué si'arén
ba'ija'guébi. Gare carajeiye beoye
guansegué ba'ija'gué'bi, anjebi quéabi.

34 Quéaguéna, Mariabi cago:

—FEnjére beogo séani, ¢queaca zin
ba'ija'go'ne? cago, senni achago.

35Senni achagona, anjebi quéabi:

—Riusu Espiritubi mé'éna ti'anni, mai
ta'yejeiyereba Ejagué Riusubi mé'éni
guénamé pico naconi gaje meni, mé'éni
na'oni baguéna, Riusu Zinre té'ya
raija'go'€ meé'é. Té'ya raigona, Riusu
Zin casi'québi Riusu cuencuesi'qué
ba'ija'gué'bi. 36 Mé'€ baingo Isabelre'ga
ro'tajé'én. Teé'ya raima'igo garasi'co
case'eta'an, bago yua te'e énté sara
te'e fiafiagué hua'i zinbé ba'igo. Ai
ahuera hua'go ba'igota'an, ja'nca té'ya
raija'gota'an ba'igo. 37Bain yo'oye

porema'icuata'an, Riusubi si'aye yo'oye
poreji, anjebi quéabi.

38 Quéaguéna, Mariabi cago:

—Riusu yo'o con hua'go se'ga ba'i
hua'go'é yé'é. MéE€ quéase'eru ba'iye
yé'ére yo'oja'gué Riusu, cago sehuogo
bago.

Cago sehuogona, anjebi quéani tonni
huesébi.

Maria visita a Isabel

39 Ja'nrébi, Marfabi huéni, Yé'é baingo
Isabelni énajaza cago, cu re'oto hué'e
jobo, Judea yija hué'e jobo, ja'anruna
besa saco'é. 40Sani, Zacarias hué'ena
ti'anni, Isabelni saludago. 4!Saludag-
ona, Isabelbi achagona, Isabel zinbi
bago guétabé sa'mahué yua fiu'cuebi.
Nu'cueguéna, Isabel yua Riusu Espiritu
naconi te'e zi'inni ba'igobi bojo recoyo
bago runco'é. 42Runni, ja'nrébi, re'oye
achoye Mariani bojogo ai jéja ujago
cago:

—Riusubi si'a romicuare énaguéta'an,
mé'ére qué'ré ta'yejeiye congué Dbaji.
Mé'€ zin té'ya raija'guére'ga ai conji
Riusu. 43Mé'ébi, mai Ejagué pé'cagobi
yé'éni €éna raigona, ai bojoyé yé'é.
Riusubi bojo giiesegué, yé'é hua'go, ro
baingo ba'igote ai re'oye éfiani, Riusu
rehuabi.

44Me'ébi yé'éni saludagona, yé'é zin
sa'nahué ba'iguébi ja'ansirén ai bojogué
fiu'cuebi. 4> Mé'ébi Riusu coca quéase'ere
achani, ja'nca ba'ija'gué ro'tago, ai bo-
jogo ba'iyé mé'é, cago Isabel.

46 Cagona, Mariabi cago:

Yé&'€ recoyo ai bojoyereba bojogo ba'iyé
ye'é.

47 Riusu ai ta'yejeigué'bi ba'iji, cayé ye'é
hua'go, yé'ére téani baja'guére séani.

48 Bagué yo'o con hua'go se'ga ba'igona,
yé'éna re'oye ro'tani, yé€'ére téani
baji yé'é hua'gore.

Ja'nca séani, si'a bainbi yé'ére énani,

Bagoni ai re'oye ai conji Riusu cajén
bojoja'cua'é.

49 Ta'yejeiyereba Riusubi yé&'ére conreba
conguéna, ai bojoreba bojoyé yé'e,
Riusu se'ga re'oye ba'igué séani.

50Si'a hua'na baguéna oijén guguri-
jén ba'itoca, bacuani oigué, bacuani
conji Riusu.

Ja'nca congué, gare carajeiye beoye
bagué bainre oigué conji.

5lYequécua ro bacua se'gareru
huanoguéna, bacuabi ai huacha

ro'tajénna,

Riusubi yua bacuare te'e jéana etoni
senjobi.

52Yequécua bain ta'yejeiye &jacua
ba'icuareta'an,

Riusubi bacuare etoni saoni, yequécua
ro porema'icua se'gare €nani,
bacuani é&ja bain rehuani baji
Riusu.

53Yequécua aon caracuare éfani,
bacuani ai re'oye conreba congué
insibi.

Yequécua a'ta bonse bacuareta'an, ro
bonse beo hua'nare etoni saobi
Riusu.

54Mai ira bain ba'isi'cuani coca cani
jo'case'ere ro'tani, giiina'ru yo'oji
Riusu.

Bagué bain Israel hue'ecuani gare huané
yeye beoye conji.

55 Abrahamre'ga ro'tani, baguéni ai
oigué ai re'oye conbi Riusu.

Abraham bain ba'ija'cua, yurefia ba'icua,
yequécua yuta ba'ima'icuare'ga,
si'acuare ro'tani, gare carajeiye
beoye conreba conji Riusu, cago
Maria.

56Janca cani, janrébi samute
flafiagué hua'i Isabel naconi béani
ba'igo, janrébi bani téjini, bago hué'ena
goco'é.

Nacimiento de Juan el Bautista

57 Ja'nrébi, Isabel té'ya rai umuguse
ti'anguéna, émeéguéni té'ya raco'é.
58Té'ya raigona, bago bain gaje
hua'nabi bagona ti'anni éfajén, bago
naconi bojoreba bojohué, Riusu
ai re'oye conse'e séani. 5°Ja'nrébi,
zin hua'guébi te'e énté sara samute
umugusefia baguéna, bainbi bagué go
nefio ga'niréte téyojén rani, Bagué
pé€'cagué mami Zacarias hue'eja'gué,
cahué. 60 Cajénna, pé'cagobi:

—Banji. Juan hue'eja'gué'bi, cago.

61 Cagona, bacua cahué:

—:Mé'é guere cagone? Me€ bain
Juan hue'ecua beoyé, cahué.

62Ja'nca cani, janrébi, bagué
pé€'caguéna bonéni, bacua énté saraiia
se'gabi ro fa'queni, mamaqué mami
hue'eja'yete senni achahué. ©3Senni
achajénna, Zacarfasbi uti ja'ore senni,
janrébi, Juan hue'eji, toyani efiobi.
Ja'nca toyani éfioguéna, bacuabi ai
éfajén rén'é. ©4Efajén  réinjénna,
ja'ansirénbi, Zacariasbi, yi'obobi
ti'jiguéna, yua Riusuni re'o cocareba
bojogué ca bi'rabi. 6Ca bi'raguéna,
baincuabi ai huaji yéjén, ba hué'ebi
sani, si'aye quéajénna, ba yo'ose'e si'a
Judea yija cu re'oto ba'iruan'ga quéani
achojaise'e baji'i. ®0 Si'acua ja'an cocare
achani ro'tani, sa'fiefia senni achahué:

—:Guegué ba'ija'guégué'ne ba zin
hua'gué? senni achahué.

Riusubi oigué, baguére
consi'‘quére séani, si'a bainbi
ja'anre sa'fiena senni achahué.

énani
énani,

El canto de Zacarias

67 Ja'nca ba'iguéna, Juan pé'cagué
Zacarfasbi Riusu Espiritu naconi zi'inni,
bojo recoyo runji'i. Runni, Riusu coca yi-
huoni raose'ere quéani acho bi'rabi:

68Israel bain, mai Ta'yejeiye Ejagué
Riusu, bagué ba'iyete ro'tajén bojo-
jén gantafuni.

Bagué bain jucha zemosi'cuani congué
raisi'qué'bi ba'iji.

Maire huajéreba ba'icuare -etojeigué
raisi'qué'bi ba'iji.

69 Riusu raoja'gué, bagué baingué David
yo'je ba'ija'gué, maire téani baja'gué,
ja'anguére mai ta'yejeiye é&jaguére
re'huani, maina raobi Riusu.

70 Bagué ira bain raosi'cua naconi quéani
jo'case'e ba'iguéna, giiina'ru maina
quéani jo'cabi Riusu:

71Yequécuabi maini je'o bajén, maire
hueso éaye yo'ojénna, Riusubi maire
téani, maini baye cabi.

72Mai ira bain ba'isi'cuani oigué,
bacuani coca cani jo'case'ere
ro'tagué, bagué cani jo'case'eTu

giliina'ru yo'obi Riusu.

73Riusu coca cani jo'case'e, mai ira bain-
gué ba'isi'qué Abrahamni ganreba
cani jo'case'e én coca baji'i:

74Yequécuabi maini je'o bajénna, maire
téani, maini baye cabi Riusu.

Maini bagué, bagué yo'o con hua'nare
re’huani, Mésacua gare huaji yéye
beoye yé'éni conjén ba'ijé'én, cabi.

75Si'a mai ba'i umugusefiabi bagué
naconi ba'ijén, bagué ai yéreba
yési'cua ba'ijénna, te'e ruifle
yo'ocuare maire re'huani baye cabi
Riusu, cabi Zacarias.

Cani ja'nrébi, bagué zin hua'guére énani,
baguéte cabi:

76 Ja'nca séani, yé'¢ mami, méé yua
mai ta'yejeiyereba Riusu cuencueni
raosi'qué'é.

Bagué coca quéaja'guére mé'ére re’huabi
Riusu.

Mé'ébi ru'ru sani, mai Ejagué rai ma'are
re'huaye bayé.

77 Bagué bainna sani, bacua gu'a juchare
jo'cani senjojénna, Riusubi bacuare
téani bani, bacua gu'a jucha

yo'ojén ba'ise'ere gare ro'tama'ifie
caja'gué'bi Riusu.

Ja'anre bacuani quéani achoye bayé
mé'e.

78Mai FEjagué Riusubi maini ai oigué

conji.

hua'nabi ro porema'icuareta'an,
maini ai re'oye cuiragué oigué conji.
Go'sijei umuguse hatani saoye'ru maina

ti'an rani, bojo recoyo ba hua'nare
maire re'huani jo'caji.

79 Ja'nca re'huani jo'caguébi zijei re'oto
ba'icua, gare bénni senjosi'cua
ba'ija'cua, ja'ancuani bagué go'sijei
re'otore te'e ruifie masi giieseji
Riusu.

Mésacua gare huaji yéye beoye yé'éni
te'e zi'inni conjén ba'ijé'én cagué,
maire choiji Riusu, gantagué cabi
Zacarfas.

80 Caguéna, ja'nrébi, bagué zin
hua'guébi irani, jéja bagué, te'e ruifie
ba'i recoyo re’huani baji'i. Irani té&jini,
ja'nrébi, bain beo re'otona sani, béani
baji'i. Israel bainna sani quéa umuguse
ti'afie téca baruna béani ba'igué é&jobi
Juan.

Mai

Nacimiento de Jesiis

Ja'nrébi, bain &jaguéreba, Augusto

hue'eguébi si'a bainni guansegué,
Si'acua mamire éja bain uti pébéna
toya giiesejé'én cagué guanseni jo'cabi.
2Ja'nca guanseni jo'cagué, bain cuen-
cuese'e, ru'ru ba'iye cuencuese'e baji'i.
Jamnca ba'iguéna, Cirenio hue'eguébi
yua Siria yija bain qué'ré ta'yejeiye
éjagué baji'i, ja'anrén. 3Bainre cuen-
cueye guansegué, Si'acuabi mésacua
té'ya raisi hué'e jobona go'ini, mésacua
mamire €ja bain uti pébéna toya giie-
sejé'én, guanseni tonni jo'cabi. 4Ja'nca
guanseni jo'caguéna, Josebi bagué hué'e
jobona sai bi'rabi. Nazaret hué'e jobo,
Galilea yija ba'i jobobi sani, Belén
hué'e jobo, bagué ira &jagué ba'isi'qué

David hue'egué, bagué hué'e jobo, Judea
yija ba'i jobo, ja'anruna sani, bagué
mamire toya giiesejaji'i. ®Toya giiese-
jaigué, Mariare'ga sabi, bago naconi
huejaye ro'tagué séani. Yua ira zinbé
ba'igoni sabi. 67 Ja'nca sani, Belenna
ti'anni, bain cain hué'ena cainru cu'eni
jéhuani, cainru beoguéna, jo'ya hua'na
be'jeréna sani cacani baé'é. Ba'ijén, bago
té'ya rairén ti'anguéna, bago zin ru'ru
ba'iguéte té'ya rani, canbi ganoni, jo'ya
hua'na aon aonguna uango.

Los angeles y los pastores

8 Ja'nrébi, ja'ansi ca'nco jo'ya hua'na
cuiracua baé'é. Cuirajén ba'icuabi bacua
oveja jo'va hua'mare famibi énajén
baé'é. 9Ja'nca éfajén ba'ijénna, Riusu
guénamé re'oto yo'o con hua'guébi
bacuana gaje meni ti'anbi. Ti'anguéna,
ai go'sijei re'otora ti'anguéna, jo'ya
éfiacuabi ai quéquési'cua énajén baé'€.
10Ja'nca ba'ijénna, yo'o con hua'guébi
bacuani quéabi:

—Quéquéma'ijé'éen meésacua. Bojo
gliese cocare mésacuani quéagué
raisi'qué'é yé€'é. Si'a bainbi achani ai
bojoreba bojoye'é. 1lYure, ira &jagué
David hué'e jobo, Belenre ba'igué,
Riusu raosi'‘qué té'ya raisi'‘qué’bi ba'iji.
Mésacuana ti'an rani, mésacuare Riusu
bainrebare re'huani baza cagué raji'i.
Mai ta'yejeiyereba é&jagué ba'ija'guébi
Cristo hue'eji bagué. 12Mésacuabi
hué'e jobona sani cu'eto, Riusu Zin
raosi'quére tinjani énaja'cua'é. Canbi
ganosi'québi jo'ya hua'ma aon aongute
uinguéna, baguéte éfiani masija'cua'€,
cabi. 13Caguéna, janrébi, ai jai jubé
anje hua'nabi te'e jéana gaje meni
ti'anhué. Ti'anni, si'a jubébi Riusuni
bojoreba bojojén gantahué:
14Mai ta'yejeiyereba Riusubi guénamé

re'oto éjaguéreba'bi ba'iji.
Bagué bain ai yési'cua, yija re'otore
ba'icuani bojogué, huaji yéye beoye

ba'ija'bé caji, Riusure yo'o con
hua'nabi gantajén quéahué.
15Gantani tonni, yua guénamé
re'otona  go'ijénna, jo'va  hua'na
cuiracuabi sa'fiefia ca bi'rahué:
—Belenna saifiu. Riusu raosi'quére
yure quéani achosi'quéni sani énajaifiu
cahué.
16 Cani, besa sani éhato, Maria, José
baé'é. Zin hua'guébi jo'yva hua'ma aon
aongute uinguéna, éfahué. 17 Ja'nca

énani, ba zin hua'gué ba'iye, anje
hua'gué cani jo'case'ere  bacuani
quéahué. 18Janca quéajénna, si'a

hua'nabi ai bojoreba bojojén achahué.
19 Ja'nca bojojénna, Mariabi ja'an si'aye
ro'tani, bago recoyona re'huani, gare
huané yeye beoye baco'é. 20Ja'nrébi,
jo'va huama cuiracuabi yua Riusu
quéani achose'e beoru achani, Riusu
yo'oni jo'case'e beoru éfani, Riusuni
bojoreba bojojén, baguéni gantajén
go€'€. Riusure yo'o congué quéase'eru
giiina'ru baji'i, cajén bojojén goé'é.

El nifio Jests es
presentado en el templo

21 Ja'nrébi, te'e énté sara samute umu-
gusefia ba'ini, ba zin hua'gué go nefo
ga'niréte téyo giieseni, bagué mami
Jests hue'yohué. Marfa yuta zin né-
cama'irén, Riusure yo'o conguébi gaje
meni quéaguéna, ja'an mamire yure
baguéte hue'yohué.

22Hue'yoni janrébi pé'cagué sanhué
paroma'i umugusefia carajeiye téca
ba'ijén, Moisés coca cani jo'case'e'ru
yo'ojén, ténosi hua'na runni tonni,
janrébi Zin hua'guére Riusu hué'ena
sani, Riusu conja'guéte re'hua giieseiu
cajén, Jerusalén hué'e jobona sani,
Riusu hué'ena cacahué. 23 Moisés coca
toyani jo'case'e'ru giiina'ru yo'ohué:

Si'a zin huama ruru té€ya raisi'cua
banica,
Riusu conja'cuare rehua giiesejé'én,

cani jo'case'e
séani, Jesusre sani, Riusu conja'guéte
re'hua giiesehué.

24 Ja'nca re'hua giiesején, Moisés coca
toyani jo'case'e'ru yo'ojén, jo'ya ca hua'i
hua'nare inni, samu jure hua'na, o
samu ju'ncubo hua'na, ja'an hua'nare
inni, misabéna éoni Riusuna méojén,
zin hua'guére Riusu conja'guéte rehua
gliesehué.

25Ja'nca rehua giiesejénna, yequé
Simeén hue'eguébi Riusu hué'ena
cacani baji'i. Ja'an ba'iguébi ai re'o
baingué ba'igué, Riusuni caraye beoye
yo'o congué te'e ruifie yo'oye se'ga
baji'i. Israel bain etojeirénre ai ro'tagué,
Riusu etojeiyete caraye beoye éfagué
éjogué baji'i. Ja'nca ba'iguéna, Riusu
Espiritubi bagué recoyona gaje meni
béani, ba'igué baji'i. 26 Béani ba'iguébi
Simeonni masi giliesegué baji'i: Meé'e
yija yuta ba'igué, Riusu raoja'guéte
énaja'gué'é meé'é, masi giiesebi Riusu.
Ja'nca masi giiesegué séani, 27 yureca

Riusu Espiritubi saguéna, Simeonbi
Riusu hué'ena cacani baji'i. Cacani
ba'iguébi, Jests pé'cagué sanhuébi

Riusu coca cani jo'case'eru yo'ojénna,

bacuana ti'anbi. 28 Ti'anni, zin hua'guére

inni cuanni éfiagué, Riusuni ai bojoreba
bojogué cabi:

29 Ah, Ejagué, mé'é coca cani jo'case'e’ru
gliina'tu yo'osi'qué séani, yé'€
hua'gué mé'€ yo'o con hua'gué se'ga
ba'iguébi mé'éni ai bojoreba bojoyé
ye'e.

Mé'€ raosi'‘quérebabi ti'anguéna, yurera
baguéni ai bojogué énaiié yé'e.
Ja'nca énagué, yureca bojo hua'guébi
junni, én yijare gare jo'caye poreyé

yé'€, Ja'qué.

30Meé'e bainrebare re'huani baja'guére
raoguéna, baguéte yure éiahué yé'e.

31Si'a bainni baguére éfani masija'bé
cagué raoguéna, yurera ti'an
raisi'qué'bi ba'iji bagué.

32Gi'a én yija bainni go'sijei re'otorebare

énoni masi giieseja'gué'bi
ti'anguéna, bojoyé yé'e.
Judio bain jubé ba'ima'icuare'ga

go'sijeiyete te'e ruine éfioni, Israel
bainre qué'ré &ja bainre re'huani
jo'caja'gué’bi ba'iji €énqué, bojogué
cabi Simeén.
33Ja'nca caguéna, ba zin hua'gué
pé'cagué sanhué, José, Maria, bacuabi
ai bojo recoyo re'huani baé'é, bacua
zinre case'e séani. 3*Ba'ijénna, Sime-
onbi bacuani ai re'oye cagué, éfani
jo'cani, jamrébi Jestis pé'cago Mariani
jé'te ba'ija'yete cani achobi:

—Achajé'én. Riusubi énquére
cuencueni raoguéna, ai bain Israel
ba'icuabi bagué yo'ogué ba'iyete

énaja'cua'é. Efiani, yequécuabi baguéni
zi'inni re'oye ba'ijja'cua'é. Yequécuaca
baguéni gu'a giiején, gu'aye ba'ija'cua'é.
Baguéte Riusu raosi'quérebare ro jo'cani
senjojén, 3°bacua gu'a recoyo ro'tayete
te'e ruifie masi giiesején ba'ija'cua'é.
Baguéte ro jo'cani senjojén gu'aye
yo'ojénna, mé'ébi aireba sa'ntigo, si'a

recoyo oireba oigo ba'ija'go'é, cani
jo'cabi Simeén.
36Cani jo'caguéna, yeco'ga Ana

hue'egobi queré baco'€. Riusu baingobi
bagué cocare masini quéago baco'€.
Aser jubé baingo ba'igo, bago taita
Fanuel hue'eguéna, ai ahuera hua'go
baco'é. Romi zingo ba'isirén huejani,
bago énjé naconi te'e énté sara samu
técahuéan ba'igona, junni hueséguéiia
bagué. 37Junni hueséguéna, bago
hua'jeni ba'irén yua ochenta y cuatro
técahuéan te'e hua'go baco'é. Ja'nca
ba'igobi Riusu hué'e se'gare ba'igo,
Riusu yo'o cofie se'ga ba'igo. Aon aifie
jo'cago, Riusuni ujago, jo'caye beoye
Riusu yo'o se'gare yo'ogo. 38Ja'nca
ba'igobi ja'ansirén Jestis pé'cagué
sanhuéna ti'an rani, Riusu zin hua'guéni
énani bojogo. Riusuni ai bojoreba

bojogo, surupa cago, zin hua'gué
ba'ija'yete bago bainni quéani acho
birago. Quéani achogona, bacuabi
achani, Maire etoja'guéni &jojén

ba'icuareta'an, yua ti'anbi cajén bojojén
achahué.

El regreso a Nazaret

39 Ja'nrébi, Jestis pé'cagué sanhuébi
Moisés coca toyani jo'case'eru yo'oni
téjini, bacua hué'e jobo Nazaretna goé€'¢,
Galilea yija hué'e jobo. 40Go'ini ti'anni
ba'ijénna, zin hua'guébi irani, ai jéja
bani, ai masiye ye'yeguéna, Riusubi
baguéni ai re'oye conni cuiragué baji'i.

El nifio Jests en el templo

4lYureca, Jesiis pé'cagué sanhuébi
Nazaret hué'e jobore ba'ijén, si'a
técahuéan Pascua umugusena
ba'iguéna, Riusuni bojojén yo'ojaiiiu
cajén, Jerusalén hué'e jobona saijén
baé'é. 42Ja'nca ba'ijénna, Jesusbi si'a
sara samu técahuéanre bani, bagué
bain yo'ojén ba'iye'ru yo'ogué, Pascua
umugusefiabi Riusuni bojofiu cajén
saijénna, bagué yua te'e congué saji'i.
43Gani, Pascua umugusefia yo'oni
téjini, bagué bainbi go'ijénna, Jesusbi
Jerusalenna béabi. Béaguéna, bagué
pé'cagué sanhuébi hueséjén, 4*Mai
jubé bain naconi ba'ima'igué bagué
cajén, ma'abi go'ijén na'ijaé'€. Na'ijani,
ja'nrébi bacua bain ba'iruanna baguére
cu'e ganocuata'an, “>gare baguére
tinjamaé'e.  Tinjamajén, ja'ansirén
Jerusalenna bonéni, baguéni cu'ején,
se'e goe'e.

46 Go'ini, samute umugusefia baguéte
cu'eni, ja'nrébi Riusu uja hué'ena cacani
éfiato, Riusu coca masiye ye'yocua
naconi nu'igué baji'i bagué. Ja'nca
fiu'iguébi bacuani ai coca senni achagué
baji'i. 47Senni achani bacua cocare'ga
masiye sehuogué ba'iguéna, ba hua'nabi
ai achajén réinjén, sa'fiefla cajén,

¢(Queaca masiye sehuoye poregué'ne
bagué? ro'tajén cajén, baguére énahué.
48 Ja'nca cajén éfajénna, bagué
pé'cagué sanhué'ga ti'anni, ;gue'ne?
sa'fiefia cajén, pé'cagobi Jesusni cago:

—Mami, ¢mé'€ guere yo'ogué, béani
ba'iguéne? ME'€ taita, yé'é, yéquénabi
mé'éni ai cu'ején ai sa'ntijén baé'é, cago.

49 Cagona, Jestis sehuobi:

—c¢Mésacua queaca ro'tajén, yé'éni
cu'eyene? Yé'é Ja'qué yo'o ma'caréanre
yo'ogué béaguéna, mésacua ro'tama'ifie?
cagué sehuobi.

50Janca sehuoguéna, bagué coca
case'ere ro huesé éaye achahué.

51 Ja'nrébi, bacua naconi Nazaret
hué'e jobona goji'i Jesis. Go'ini ba'igué,
bacua guanseyete achani ja€'€ cagué
yo'ogué baji'i. Yo'ogué ba'iguéna,
bagué pé'cagobi ja'an si'aye ro'tani,
bago recoyona re’huani, gare huané
yeye beoye baco'é. 52 Ja'nrébi, Jesusbi
irani, ai jéja bagué'ru runni, ai masiye
ye'yesi'qué'ru ruinguéna, Riusubi
baguéni énani bojogué bajii. Bain'ga
baguéni re'oye énajén ba€'é.

Juan el Bautista en el desierto

Ja'nrébi, bain ta'yejeiye &jaguéreba

Tiberio hue'eguébi béani, quince
técahuéan ba'iguéna, ja'an técahué
ti'anguéna, Judea bain €&jagué Poncio
Pilato baji'i. Herodes'ga Galilea bain
éjagué baji'i. Herodes yo'jegué Felipe
yua Iturea, Traconite, ja'an bain éjagué
baji'i. Lisanias yua Abilinia bain &jagué
baji'i. 2Ja'an técahué, judio bain pairi
ta'yejeiye éjacua, Anas, Caifés, ja'ancua
baé'é. Ja'nca ba'ijénna, ja'an técahué,
Zacarias mamaqué Juanbi bain beo
re'otore ba'iguéna, Riusubi baguéna
ti'anni, En cocare bainni quéani
achojé'én, cagué guansebi. 3Cagué
guanseguéna, Juanbi si'a Jorddn ziaya
ba'i re'otobi ganini, Riusu cocare quéani
achogué baji'i:

—Meésacua gu'aye yo'ojén ba'ise'e be-
oru jo'cani senjoni, bautiza giiesejé'én.
Ja'nca yo'otoca, Riusubi mésacua gu'a
jucha yo'ojén ba'ise'ere huané yeni, gare
mésacua recoyore mame re'huani ténoni
baja'gué'bi quéani achogué baji'i Juan.

4Yua Juanre cuencueni raose'ere
ro'tato, Riusubi baguéte ai zoe
cuencuebi. Riusu ira baingué ba'isi'qué
Isafasbi flaca toyani jo'cabi:

Riusu bainguébi beo re'otona ti'anni,

Riusu cocare si'a jéja cani
achoja'gué'bi:

Mésacua recoyore mame re'huani
ba'ijé'én.

Mai é&jagué rai ma'are rehuaye'ru
re'huani, te'e ruin ma'are

yo'ocaijé'én baguére.

5Si'a yorobéan ba'itoca, yua beoru ya'obi
pénpéye ba'iji.

Cubéan ba'itoca, yua beoru quéroni
fiafioni tonni, senjofle ba'iji.

To'nqueboan ba'i ma'a ba'itoca, yua te'e
ruin ma'a ba'iye re'huaye ba'iji.

Gu'a ma'a ba'itoca, te'e ruifie gani giies-
eye ba'iji.

6Janca rehuani ba'iguéna, Riusubi
bagué bainre téani, bagué ba'i
jobona sani baguéna, si'a bainbi
éfaja'cua'é, toyani jo'cagué ba'nji
Isaias.

7 Ja'nca ba'iguéna, ai bainbi Juanna
ti'anni, Bautiza giiesejafiu cajénna,
Juanbi bacuani si'a jéja yihuogué cabi:

—Meésacua yua afa hua'na'ru gu'aye
ro'tajén raé'€. Riusu bénni senjosi'cua
yuara Dba'ija'cua séani, ¢meésacua
queaca jéaye ro'tayene? 8Mésacua
gu'aye yo'ojén ba'ise'ere gare jo'cani
senjoni, mésacua mame recoyo re'huani
ba'ijé'én. Te'e ruifie ro'tajén ba'ijé'én.
Mésacua sa'filefa coca cajén ba'iye'ru
gare se'e cama'ijé'én: “Yéquéna yua
Abraham re'o bain yo'je ba'icuare séani,
Riusubi bénni senjoma'iji” ro huacha
ro'tayé mésacua. Mésacuani ganreba

cayé. Riusubi Abraham re'o bainre
re'huaye yétoca, énjo'on ba'i gatabéanre
inni, bagué re'o bainre guaja beoye
re'huaye poreji. 2Gu'a sunqui cueye'ru
yo'oji Riusu. Zu'ubo re'oye gué'tosibobi
inni, si'a sunquire éfani, gu'a sunqui
ba'itoca, aon quéinma'ifie ba'itoca, yua
si'a sunqui sitare cueni, sunquire taonni,
toana senjoni éoji. Ja'nca yo'oye'ru
yo'oye ro'taji Riusu, yihuogué cabi
Juan.

10 Caguéna,
achahué:

—Ja'nca yo'oye ro'tatoca, yéquéna
¢queaca yo'oja'cua'ne? senni achahué.

1 Senni achajénna, bacuani sehuobi
Juan:

—Meésacua bainni oijén conjé'én.
Samu énté sara cafiare banica, te'e canre
énté sara can beo hua'guéna ro insijé'én.
Mésacua aonre bajén, aon beocuana
huo'hueni ro insijé'én, sehuobi.

12 Ja'nrébi, impuesto curi cocuabi Ba-
utiza giiesefiu cajén, Juanna ti'anni,
baguéni senni achahué:

—Yequéna'ga ¢queaca yo'oja'cua'ne,
Ejagué? senni achahué.

13 Senni achajénna, bacuani yihuogué
cabi:

—Fja bain guanseni jo'casi cocare
énani, ja'an coca caye se'gare'ru yo'ojén,
impuesto curire coni bajé'én. Coqueye
beoye yo'ojén, qué'ré ta'yejeiye coni
bama'ijé'én, cabi.

14 Caguéna, ja'nrébi soldado hua'nabi
Juanna ti'anni, baguéni senni achahué:

—Yequéna'ga ¢queaca yo'oja'cuane?
senni achahué.

Senni achajénna, Juan sehuobi:

—Bain bonsere coqueye beoye
tétema'ijé'én. Mésacua jubé yequécuabi
gu'aye cajén, Bain bonsere téteni baza
cajén, bainre ro huai éaye yo'ojén
téteyé. Yequécuabi bainre preso zean
éaye yo'ojén téteyé. Ja'an yo'oye'ru
yo'omajén ba'ijé'én. Mésacua €ja bain

bainbi baguéni senni

curi ro'ise'ere coni, ja'an se'gare bani,
bojojén ba'ijé'én, cagué sehuobi Juan.

15 Ja'nca sehuoguéna, bainbi
achani, baguéte re'oye énajén, ¢Riusu
raosi'quérebama'igué bagué? sa'fiefia
senni achajén baé'é. 16Ja'nca senni
achajén ba'ijjénna, Juanbi si'acuani
quéareba quéabi:

—Bafé. Ocona bautizaye se'ga
ba'igué'é yé'€. Yequéca yé'é ba'iye'ru
quéré ta'yejeiye é&jaguérebabi yuara
ti'anja'fieta'an ba'iji. Baguébi bainre
bautizato, Riusu Espiritu naconi,
toa naconi, ja'anre gaje me giieseni,
bainre bautizaja'guébi. Ai ta'yejeiye
éjaguérebare séani, baguéni yo'o
cofle gare ti'anma'igué'é yé'é. Bagué
guéon ju'i co'rore tijeye'ga gare
ti'anma'igué'é yéé. 17Bain recoyo
ro'tayete masiza cagué, bagué fiacobi
éfiani, bain re'oye ro'taye, bain gu'aye
ro'taye, ja'anre te'e ruifie masija'gué'bi
bagué. Trigo aonra'caréanre tutuna
huéaye'ru yo'ogué raiji. Bagué huéa
macabi inni aonra'caréanre tutuna
huéani, hui'ya séohuéan senjoguéna,
trigo aonra'caréan se'gare bagué aon
rehuaruna ayani baji. Ja'nca bani,
ja'nrébi hui'ya séohuéanre chiani, toana
senjoni €oji. Ja'an toare cato, gare
yayaye beoye ba'iji. Bagué bainrebare
re’huani baja'yete quéayé. Yequécua,
baguéte giieni senjocuare toana senjoni
éoja'gué'bi, bainni quéabi Juan.

18 Ja'nca quéagué, si'a bainni ai yi-
huogué, Riusu bojo giiese cocarebare
qué'ré ai ba'iye quéani achogué baji'i.
19 Janca quéani achogué, bain &jagué
Herodesni ai béingué cabi: Mé'€ yo'jegué
Felipe rénjore ro téani bagué séani,
ai gu'aye yo'ohué mé'é, béingué cabi.
Herodias hue'egote ro téani baguére
séani, ai béingué cani, yequé bagué
gu'aye yo'ose'ere'ga baguéni ro'ta giie-
seni, Herodesni béin coca cani jo'cabi
Juan. 20Cani jo'caguéna, Herodes yua



SAN LUCAS 3:21

achaye giiegué, qué'ré se'e ai gu'aye
yo'ogué, Juanni preso zeanni, baguéte
ya'o hué'ena guao giieseni babi.

Jests es bautizado

21 Juanre zeanni guao giiesesirén yuta
ti'anma'iguéna, Juan yua bainre bautiza-
gué ba'iguéna, Jesusbi ti'an raji'i. Ti'an
rani, Juanbi baguéte bautizaguéna, Je-
susbi Ja'qué Riusu naconi coca ca bi'rabi.
Ca bi'rani méifie éfiato, guénameé re'otobi
ja'anse'e a'nqueni saoguéna, 22Riusu
Espiritubi eta rani, juncubo ba'iye'ru
éfoni, Jesusna gaje meni tuabi. Tu-
aguéna, guénamé re'otobi coca cani
achobi:

—MEé'é yua yé€€ Zin ai yési'qué'bi
ba'iyé. Mé'éni ai bojogué €nané yeé'e,
guénameé re'otobi cani achobi.

Los antepasados de Jesucristo

23 Jesucristo én yija ba'igué ba'iyete
cato, bagué bainre con bi'ragué, yua
treinta técahuéan baye'ru babi. Bainbi
ro'tani cato, bagué pé'cagué yua
José baquéna. José pé'cagué yua Eli
baquéfa. 24Eli pé'cagué yua Matat
baquéfia. Matat pé'cagué yua Levi
baquénia. Levi pé'cagué yua Melqui
baquéiia. Melqui pé'cagué yua Jana
baquéna. Jana pé'cagué yua José
baquéia. 25 José pé'cagué yua Matatias
baquéfia. Matatias pé'cagué yua Amos
baquéiia. Amés pé'cagué yua Nahum
baquéiia. Nahum pé'cagué yua Elsi
baquéna. Elsi pé'cagué yua Nagai
baquéfa. 26Nagai pé'cagué yua Maat
baquéfia. Maat pé'cagué yua Matatias
baquéna. Matatias pé'cagué yua Semei
baquéfia. Semei pé'cagué yua Josec
baquéna. Josec pé'cagué yua Juda
baquéfia. 27 Juda pé'cagué yua Joanan
baquéfia. Joanidn pé'cagué yua Resa
baquéinia. Resa pé'cagué yua Zorobabel
baquéfia. Zorobabel pé'cagué yua
Salatiel baquéna. Salatiel pé'cagué

yua Neri baquéna. 28Neri pé'cagué
yua Melqui baquéfia. Melqui pé'cagué
yua Adi baquéiia. Adi pé'cagué yua
Cosam baquéna. Cosam pé'cagué yua
Elmadam baquéna. Elmadam pé'cagué
yua Er baguéfia. 2°FEr pé'cagué yua
Jesis baquéiia. Jests pé'cagué yua
Eliezer baquéna. Eliezer pé'cagué yua
Jorim baquéia. Jorim pé'cagué yua
Matat baquéfa. 30Matat pé'cagué
yua Levi baquéia. Levi pé'cagué yua
Simeén baquéiia. Simeén pé'cagué
yua Juda baquéfia. Juda pé'cagué
yua José baquéfa. José pé'cagué yua
Jonam baquéna. Jonam pé'cagué yua
Eliaquim baquéfia. 3! Eliaquim pé'cagué
yua Melea baquéfia. Melea pé'cagué
yua Mena baquéfia. Mena pé'cagué
yua Matata baquéfia. Matata pé'cagué
yua Natdn baquéfa. 32Natdn pé'cagué
yua David baquéfia. David pé'cagué
yua Isai baquéna. Isai pé'cagué yua
Obed baquéna. Obed pé'cagué yua
Booz baquéna. Booz pé'cagué yua Sala
baquéna. Sala pé'cagué yua Naasén
baquéfia. 33Naasén pé'cagué yua
Aminadab baquéfia. Aminadab pé'cagué
yua Admin baquéfia. Admin pé'cagué

yua Arni baquéfia. Arni pé'cagué yua
Esrom baquéfia. Esrom pé'cagué yua
Fares baquéna. Fares pé'cagué yua
Judd baquéna. 34Judd pé'cagué yua
Jacob baquéna. Jacob pé'cagué yua
Isaac baquéna. Isaac pé'cagué yua

Abraham baquéna. Abraham pé'cagué
yua Taré baquéfia. Taré pé'cagué yua
Nacor baquéfia. 3°Nacor pé'cagué yua
Serug baquéiia. Serug pé'cagué yua
Ragau baquéfia. Ragau pé'cagué yua
Peleg baquéiia. Peleg pé'cagué yua
Heber baquéna. Heber pé'cagué yua
Sala baquéfa. 36Sala pé'cagué yua
Caindn baquéiia. Caindn pé'cagué yua
Arfaxad baquénia. Arfaxad pé'cagué
yua Sem baquéfia. Sem pé'cagué
yua Noé baquéna. Noé pé'cagué yua



SAN LUCAS 3:37

Lamec baquéfia. 37 Lamec pé'cagué yua
Matusalén baquéfia. Matusalén pé'cagué
yua Enoc baquéfia. Enoc pé'cagué
yua Jared baquéia. Jared pé'cagué
yua Mahalaleel baquéna. Mahalaleel
pé'cagué yua Cainan baquéfia. 38 Cainan
pé€'cagué yua Endés baquéna. Ends
pé'cagué yua Set baquéna. Set pé'cagué
yua Adan baquéna. Adan pé'cagué yua
Riusu baquéna.

Jests es puesto a prueba

Yureca, Jesusbi Riusu Espirituna te'e
4 zi'inni, recoyo bojoreba bojogué,
Jordan ziaya re'otore jo'cani saiguéna,
Riusu Espiritubi baguéte beo re'otona
sabi. 2Saguéna, cuarenta umugusefia
ba'iguéna, zupai huatibi ti'an rani, Je-
susni gu'aye yo'o giieseza cagué, baguéni
coquegué ca bi'rabi. Ca bi'raguéna, Je-
susbi gare aon ainmaqué ba'iguéna,
cuarenta umugusefia ba'iguéna, ai aon
gu'abi baguére. 3Aon gu'aguéna, zu-
pai huatibi Jesusni gu'aye ro'ta glieseza
cagué, ti'anni, cabi:

—Meé'ébi Riusu Zin séani, én gatabéte
inni, jo'jo aonbéte re’huani ainjé'én, cabi.

4Caguéna, Jesus sehuobi:

—Baiié. Riusu coca toyani jo'case'ere
énato, flaca caji: “Bain hua'nabi aon aifie
se'ga yo'ojén ba'itoca, re'oye ba'ima'ing.
Riusu cocareba cani jo'case'ere te'e ruifie
ye'yején ba'itoca, ai re'oyereba ba'ijén
ba'ija'cua'é.” Ja'an coca toyani jo'case'e
séani, mé'é case'ere yo'oma'igué'é yé'e,
sehuobi.

5Sehuoguéna, janrébi zupai huatibi
baguéte émé cubé na'mifiona méani né-
coni, si'a én yija re'otoflare te'e jéana
éfobi. 6 Efioni, baguéni cabi:

—Ja'an si'ayete mé'éna insini, si'a én
yija re'otona €jaguére mé'ére re’huayé
yé'é. Yé'€na insini jo'case'e séani, yé'é
yése'eru mé'éna insini jo'caye poreyé
yé'é. 7Ja'nca séani, mé'ébi yé'éna
gugurini réanni, ujatoca, si'a éfia

re'otofia beoru mé'é se'gana ro insini

jo'cayé yé'é, cabi.

8 Caguéna, Jests sehuobi:

—Bafié. Yé'ére gare jo'cani saijé'én,
Zupai. Riusu coca toyani jo'case'ere
éfato, flaca caji: “Mai Ejagué Riusu
se'gana  gugurini  réanni, bagué
se'gana ujajén ba'ijé'én” caji. Ja'nca
toyani jo'case'e séani, mé'é caye'ru
yo'oma'igué'é yé'€, sehuobi.

9Sehuoguéna, zupaibi baguéte se'e
sani, Jerusalén hué'e jobona ti'anni,

Riusu hué'e mi'chiyona néconi, baguéni

cabi:

—Meé'ébi Riusu Zin séani, yijana
chajé'én. 19Riusu coca cani jo'case'ere
énato, faca caji:

Riusubi guanseguéna, bagué guénamé
re'oto yo'o con hua'nabi mé'ére éfa-
jén cuirayeé.

11 Gatana ju'njema'ija'gué cajén, mé'ére
éfiajén cuirajén, mé'ére téani bayé,
toyani jo'case'e ba'iji, cabi.

12 Caguéna, Jesis sehuobi:

—Bané. Riusu coca yequé ca'nco'ga
flaca caji: “Riusuni gu'aye yo'o giie-
seza cama'ij€'én” toyani jo'case'e séani,
mé'€ case'ere yo'oma'igué'é yé'€, sehuobi
Jests.

13 Sehuoguéna, zupai huatibi baguéni
se'e yo'o glieseye ro'taye porema'igué
séani, baguéte jo'cani sani, se'e zoe
raimaji'i.

Jestis comienza su trabajo en Galilea

14 Janrébi, Riusu Espiritu naconi
te'e =zi'inni ba'iguébi ai ta'yejeiye
yo'ogué, Galilea yijana go'iguéna,
si'la bain ja'anruan ba'icuabi bagué
ba'iyete ai cani achojén baé'é. 15Si'a
ué'e jobonana sani ti'anni, bacua
hué' b ti' b
fi€'ca hué'enana cacani, bainni coca
yihuoguéna, si'acuabi bojojén, bagué
a'yejeiye ba'iyete ai re'oye cani achojén
ta'yejeiye ba'iyet 'oy h
baé'é.

Jestis en Nazaret

16 Ja'nca ba'ijénna, ja'nrébi, Nazaret
hué'e jobo, bagué zinrén ba'isi jobona
sani, yo'o yo'oma'i umuguse ba'iguéna,
bagué bain yo'ojén ba'ise'e'ru yo'ogué,
bain fi€'ca hué'ena cacani baji'i. Ja'nca
ba'iguébi bain jobona nécani, 17 Riusu
coca toyani jo'case'ere cani achoza
cagué, Isafas toyani jo'casi pébéte in-
sijénna, baguébi inni anconi éfiato, én
coca toyasiru baji'i:
18Riusu cuencueni raosi'quére séani,
bagué Espirituni yé'éna gaje meni
ba giieseguéna, yé'é yo'ore yo'ojé'én,
cagué guansebi yé'ére.

Yé'€ bojo giliese cocare bonse beo
hua'nani quéani achojé'én.

Recoyo ai yo'ojén sa'nti hua'nare bojo re-
coyo bacuare re'huajé'én.

Jucha zemosicuana sani, bacua eto-
jeiyete cani achojé'én.

Naco éfama'icuare se'e éfia giiesejé'én.

Je'o base'e ro'ire ai yo'ojén ba'icuana
sani, bacua etojeiyete  masi
gliesejé'én.

19Riusu rani mame re'huaja'yete
si'acuani quéani achogué ba'ijé'én
cagué, yé'ére cuencueni raobi
Riusu, cani achobi Jests.

20 Cani achoni téjini, uti pébéte se'e
ganoni, uti pébé re'hua éjaguéna go'yani,
béabi. Béaguéna, si'a fi€'ca hué'e bainbi
baguéni ai zoe éfajén baé'é. 2! Zoe éfia-
jénna, Jesusbi bacuani coca ca bi'rabi:

—Ja'an coca cani jo'case'e ba'iguéna,
yure umuguse Riusubi giiina'ru yo'o
bi'ragué, bagué Raosi'quérebare
mésacuani éfiobi, cabi Jesus.

22Caguéna, si'acuabi Jesus ba'iyete
ai re'oye cajén, bagué re'o coca cani
achose'ere ai bojoreba bojojén baé'é.
Yequécuaca sa'fiefia senni acha bi'rahué:

—¢José  mamaquéma'igué bagué?
baguéte jayaye'ru cahué.

23 Cajénna, bacuani sehuobi Jests:

—Meésacua ira bain coca cani
jo'case'ere ro'tajén, yequéré yé'é ba'iyete
gliina'ru cayene? “Mé'ébi éco uaiie
masinica, ja'ansi'‘quére huachojé'én”
ja'an cocare ro'tani, yé'é ba'iyete ro'taye
mésacua? Yequé cocare'ga yé'é ba'iyete
ro'tajén, yé'ére cama'ifiene? “ME'€bi
Capernaum hué'e jobo ba'igué yo'ose'e,
yéquéna achani masise'e, ja'anru
gliinaTu yéquénani re'oye yo'ojé'én,
mé'é zinrén ba'igué ba'isi jobore séani”
ja'an coca yé'ére cama'ifie'ne mésacua?

24Janca ro'tajén cacuare séani,
mésacua gu'a recoyo ro'tayete masiyé
yé'€. Riusubi bagué bainre coca cani
achocuare raoguéna, bacua zinrén
ba'ijén ba'isi jobo bainbi bacuani te'e
ruifie éfiamajén, bacuani bojoma'iné.
Ja'nca bojoma'icua séani, Riusubi
tinruan ba'icuare qué'ré re'oye éfiagué
conji. 25Riusu ira baingué raosi'qué
Eliasre ro'tajé'én. Bagué ba'i umugusefia
ba'iguéna, ai romi hua'je hua'na Israel
yijare ba'ijén, ai yo'ojén batefia. Samute
técahuéan jobo ocoma'iguéna, ai
aon gu'ana ju'ifie ba'iguéna, Riusubi
Eliasni bagué yo'ore guanseguéia:
261srael romi hua'je hua'nana congué
saima'ijé'€én. Sarepta baingo, Sidén
hué'e jobo ca'ncore ba'igona, ja'ango
Israel bain jubé ba'ima'igore congué
saijé'én cagué, baguéte saoguéfia
Riusu. 27Riusu ira baingué raosi'qué
Eliseore'ga ro'tajé'én. Bagué ba'i
umuguseiia ba'iguéna, ai ira ca'mi rau
bacua Israel yijare ba'ijén, ai yo'ojén
batefia. Ja'nca ba'ijénna, Riusubi
Eliseoni bagué yo'ore guanseguéia:
Naaméan hue'egué, Siria yijabi raisi'qué,
ja'angué se'gare congué, bagué ira
cami raure huachojé'én cagué, baguéte
saoguéna Riusu, cabi Jests.

28Caguéna, si'acua fé'ca hué'ere
ba'icuabi achani, ai béinreba bén'é.
29 Ja'nca béinjén, bacuabi Jesusre
zeanni réréni, hué'e jobo ca'ncona

sani, ja'anru ba'i cubéna méani, Emé
té'ntébana senjoni baguére toniiu cajén,
senjo éaye yo'ojénna, 30Jesusbi tijini,
bacua joborebabi etajani saji'i.

Un hombre que tenia
un espiritu impuro

3lJa'nca sani, yequé Galilea hué'e
jobo, Capernaum hué'e jobona ti'anni,
yo'o yo'oma'i umugusebi bainbi
fi€'cajénna, bacuani coca yihuo bi'rabi.
32Yjhuo bi'raguéna, bain hua'nabi
achani, ai bojo recoyo rehuani, Ai
masiyereba te'e ruifie cagué, maire
yihuoji bagué, sa'fiefia cahué.

33 Janrébi, yihuogué  ba'iguéna,
yequébi gu'a huati recoyo cacasi'québi
bain jobona nécani, ai jéja giiigué cabi:

34_,Mé&€ guere yo'ogué raquéne,
Jestis Nazareno? Yéquéna jobore jo'cani,
gare saijé'én. Yéquénani ro carajei giie-
segué raiguéna, gare saijé'én. Mé'é yua
Riusu raosi'‘quéreba ba'iguéna, mé'éni
masiyé yé'é, gliigué cabi bagué.

35Giiigué caguéna, Jesusbi bagué
huati cacasi'quéni ai béingué cabi:

—iCaye beoye ba'ijé'én, huati! jBa
bainguére jo'cani, etani saijé'én! béingué
cabi Jests.

Caguéna, gu'a huatibi ja'an bainguéte
te'e jéana yijana taonni uanni, ja'nrébi
baguéte jo'cani etani saji'i. Baguéte ja'si
yo'oye beoye saji'i. 36 Saiguéna, si'a bain
hua'nabi ai quéquéjén, sa'fiena senni
acha bi'rahué:

—¢:Gue'ne yureca? Ta'yejeiye
éjaguérebabi coca guanseguéna, gu'a
huati hua'ibi bainre jo'cani etani saiyé,
sa'fiefia cajén baé'é.

37 Ja'nrébi, Jesus yo'ose'ere cani acho-
jén, si'a ca'ncofia bainbi achani, bojo
coca sa'fieha cahué.

Jests sana a la suegra de Simé6n Pedro

38 Ja'nrébi, yihuoni téjini, Jesusbi
fié'ca hué'ebi etani sani, Simé6n hué'ena

ti'anbi. Ti'anni bainbi quéajénna achato,
Simén rénjo pé'cagobi ai rau jayoni
uncofia. 39Uingona, bagué yua bago
uinruna cacani, ja'an rau jayoyete béin
coca cabi. Caguéna, bago rau yua
ja'anse'e téquéna, go'yago. Go'yani,
bago yua ja'ansi'co huéni, bain cuira
bi'rago.

Jests sana a muchos enfermos

40 Ja'nrébi énségué ruajaquéna, si'a
bainbi bacua rauna ju'incua, si'a rau
bacuare Jesusna sani éfiojénna, bacuare
huachobi. Bagué énté saranabi pa'roni
ga ju'in huamani huachoguéna, si'a
hua'nabi huajé hua'na saé'é. 41 Gu'a huati
hua'i cacasi'cuare'ga Jesusna sani éfio-
jénna, Jesusbi coca guanseguéna, huati
hua'ibi ai giiijén, bainre jo'cani etani
gare sa€'é. Ja'nca giiijén,

—Meé'é yua Riusu Zinreba'€, giiijén ca-
jénna, Jesusbi béin coca cagué, bacua
coca giiijénna, énsegué baji'i. Riusu
raosi'‘quérebare masijénna, Jestis yua
bacua coca cayete énsegué baji'i.

Jestis anuncia el mensaje
en las sinagogas

42 Ja'nca ba'iguébi canni fiatani, hué'e
jobobi sani, bain beojén ba'iruna ti'anni
baji'i. Ti'anni ba'iguéna, bain hua'nabi
huéni, ¢Jarona saqué'ne bagué? cajén,
baguéni cu'ejaé'é. Cu'ejani, baguéte tin-
jani, Yéquéna naconi gare béani ba'ijé'én
cajén ba'icuareta'an, 43bacuani sehuobi
Jests:

—Porema'in€é. Si'a hué'e jobo bainna
raosi'‘qué séani, Riusu bainrebare mame
re’huani baja'yete yequé hué'e joboiia
bainni quéani achogué saiyé yé'é, cabi.

44 Ja'nca cani, si'a Galilea yija hué'e
jobofiana sani, bain né'ca hué'efiana ca-
cani, Riusu cocarebare quéani achogué
baji'i.

La pesca milagrosa

Ja'nca ba'iguébi yequé umuguse

Genesaret zitara yéruhuana ti'anni
ba'iguéna, ai éama'ifiereba bain jubébi
baguéna ti'an rani, Riusu cocarebare
achafiu cajén, si'a ca'nconabi baguéni
jéljején  guiojén baéé. 2Ba'ijénna,
Jesusbi ca'ncore éfiato, samu yoguan
mejabéna réréni téosiguan baji'i. Hua'i
yocuabi méani, bacua huanteréanre
zoajén saimate. 3 Te'e yogu Simén yogu
ba'iguéna, Jesusbi cacani, Simonni,
Choa ma'caré quénéni huahuaiiu cabi.
Cani, ja'nca quénéni, Jesusbi yogute
fiu'igué, bain huamnani coca yihuobi.
4Yihuoni téjini, ja'nrébi Simonni cabi:

—Réi zitara ba'iruna saifiu. Mé'é huan-
teréanre senjoni, hua'ire yojé'én, cabi.

5 Caguéna, Simonbi sehuobi:

—FEjagué, yéquénabi yure fAami
hua'ire yojén fiata hua'nata'an, ro hua'i
beo huana raé'é. Janca ba'iyeta'an,
mé'ébi guanseguéna, huanteréte se'e
senjoni, éhana'a, cabi.

6 Cani, ja'nrébi huanteréte senjoni, zi-
aya hua'ire ai ta'yejeiye yohué. Huan-
teré ye're éaye ba'iye ai hua'i yohué.
7 Ja'nca yoni, bacua gajecua yequé yo-
gute ba'ijénna, bacua énté sarafiabi
ba'bojén choé'é. Choni, bacuabi rai-
jénna, samu yoguan ruca éaye ba'iye
téca hua'ire bu'iye ayahué. & Ayajénna,
ja'nrébi, Simén Pedrobi ba hua'i yose'ere
énani, Jesusna gugurini réanni, baguéni
cabi:

—Ai gu'a bain hua'gué'é yé'é. Ja'nca
séani, Ejagué, yé'ére jo'cani saijé'én,
cabi.

9Ja'nca cagué, Simén, bagué naconi
ba'icua, si'acuabi bacua hua'i yo'ose'e
ai ba'iye yose'ere énajén, ai quéquéhué.
10Simén gajecua Santiago, Juan, ja'an
Zebedeo mamacua, bacua'ga giiina'ru
ai quéquéhué. Quéquéjénna, Jesusbi Si-
monni cabi:

—Quéquéma'ijé'én. Yureca bainrebare
yogué ba'ijé'én, cabi. Jests.

11 Caguéna, bacuabi bacua yoguanre
réréni méani, si'ayete gare jo'cani sen-
joni, Jestis naconi te'e conjén, gare sa€'€.

Jestis sana a un leproso

12Sani, yequé hué'e jobona ti'anjénna,
ira ca'mi rauna ju'inguébi yua Jesusna
ti'anni, gugurini réanni, baguéni senni
achabi:

—Fjagué, méébi yénica, yé'é
hua'guére  huachojé'én.  Ta'yejeiye
ba'igué séani, huachoye poreyé mé'é,
cabi.

13 Caguéna, Jesusbi bagué énté sarare
mi'nani, baguéna pa'rogué cabi:

—Aito. Yéyé. Huajé hua'gué ba'ijé'én,
cabi.

Ja'nca caguéna, ja'ansirén, ira ca'mi
rau beo hua'gué runji'i. 14 Ruinguéna, Je-
susbi baguéni guansegué cabi:

—Yequécuani mé'é huajé raise'ere
gare quéamaqué ba'ijé'én. Pairi se'gana
saigué ba'ijé'én. Ja'nca ba'igué, mé'é
huajé raise'ere baguéni €nojé'én. Ja'nca
éfioni, ja'nrébi, ba hua'i éoye, Moisés
guanseni jo'case'eru inni, misabéna
téoni éoni, Riusuna méojé'én. Ja'nca
bojogué yo'oguéna, bainbi mé'é huajé
raise'ere masija'cua'é, cabi.

15Ja'nca caguéta'an, Jesis yo'ose'e,
bagué ba'iye cato, bain huamnabi yua
qué'ré se'e safiefla quéajén, si'aruanna
quéani ganojaé'é. Quéani ganojaijénna,
ai bainbi, Bagué coca yihuoyete achafiu
cajén, bacua rau huacho giiesején ra€'é.
16 Raijénna, bagué se'gabi yua bain beo
re'otona gatini sani, Taita Riusu naconi
ujagué baji'i.

Jestis sana a un paralitico

17 Ja'nrébi, yequé umuguse ba'iguéna,
Jesusbi bainre coca yihuoguéna,
yequécua fariseo bain, yequécua
ira bain toyani jo'casi coca masiye

ye'yocua, bacuabi achajén fué'é.
Si'a hué'e jobofiabi raisi'cua ba€'é.
Galilea hué'e jobofia, Judea hué'e
jobofia, Jerusalén, ja'anruanbi rani,
Jesusre achajénna, Ja'qué Riusubi
ai ta'yejeiyereba conguéna, Jesusbi
rau ju'incuare huachogué baji'i.
18 Huachogué ba'iguéna, yequécuabi
garasi'‘quéni camare uinguéna, cuanni
rahué. Rani, Jesusna cacani, Enquére
uanjaifiu cajén ba'icuata'an, 1%ai bain
ba'ijénna, garasi'qué naconi cacaye gare
poremaé'é. Ja'nca séani, hué'e éméje'ena
méani, hué'e ja'ore otani, goje yo'ohué.
Yo'oni ja'nrébi, garasi'quére cama
uinguéna, bain jobona meiie gachoni,
Jestis ba'iruna uanhué. 20 Ja'nca uanni,
Jesusbi huachoye poreji cajén, baguéni
recoyo ro'tajénna, Jesusbi bagué fiacobi
énani, bacua ro'tase'ere masibi. Ja'nca
masini, garasi'quéni cabi:

—Mami, mé'é gu'a jucha yo'ogué
ba'ise'e yua gare huané yeni tonse'e
ba'iji. Mé'€ recoyo yua mame re'’huani
ténose'e ba'iji, cabi Jests.

2l Janca caguéna, bain ye'yocua,
fariseo bain naconi, bacuabi achani,
ja'ansi'cua ro'tajén, ¢Bagué guere
yo'ogué, Riusure gu'aye caguéne? Ro
baingué séani, bain juchare gare huané
yeni tofie ti'anma'iji, ro'tajén nué'e.

22Ro'tajén fu'ijénna, Jesusbi bagué
flacobi énani, bacua ro'tase'ere masini,
bacuana bonéni cabi:

—¢Mésacua guere yo'ojén ja'nca
ro'tajén cajén fu'ifiene? 23Si'a bainbi
“Mé'€ gu'a jucha yua huané yeni tonse'e
ba'iji” caye poreyé. Caye porecuata'an,
“Huéni, mé'é camare inni ganijé'én”
catoca, bacua huachoye porema'ifiete
masi giieseyé. 24Ja'nca giiesecuata'an,
y€'€ yua Riusu raosi'‘quéreba ba'igué
séani, bain gu'a juchare huané yeni tofie
pore é€jague'eé ye'€. Ja'anre meésacuani
yure éfiofié cabi.

Cani ja'nréni, garasi'quéni cabi:

—Achajé'én. Mé'€ camare inni, mé'é
hué'ena go'ijé'én cabi.

25Caguéna, si'acuabi  éfajénna,
garasi'‘québi yua ja'ansirén huéni,
bagué camare inni, Taita Riusuni ai
bojo coca cagué, bagué hué'ena goji'i.
26 Go'iguéna, si'a bainbi ai bojoreba
bojojén, Riusuni ai re'oye ro'tajén
cahué:

—Riusurebabi ai
re'oye yo'oguéna,
éfafié mai, cahué.

ta'yejeiyereba ai
gare éfama'icuabi

Jests llama a Levi

27 Ja'nrébi, Jesusbi etani sani &fato,
impuesto curi cogué, Levi hue'eguébi
bagué curi corute fiuji'i. Nu'iguéna, Jests
yua baguéni

—Yé'ére te'e congué raijé'én, cagué
choji'i.

28 Choiguéna, Levibi te'e jéana huéni,
si'aye gare jo'cani senjoni, Jesusni te'e
conni saji'i.

29Gani ja'nrébi jé'te, Jesusni bojogué,
Fiestare yo'oza cagué, bagué gajecuare
bagué hué'ena choji'i. Choiguéna, im-
puesto curi tétecua, yequécua naconi, ai
bainbi sani, Levi hué'ena ti'anni, Jests
naconi aon ainjén te'e bojojén fué'€.
30Nu'ijénna, fariseo bain, bacua gaje
ye'yocua naconi ti'anni, Jesusre yo'o con-
cuani énani, béin coca ca bi'rahué:

—c:Mésacua guere yo'ojén, gu'a bain
naconi te'e fu'ijén, aon ainjén, gono
uncujén conni ba'iye'ne? Impuesto curi
tétecua naconi te'e nu'ijén, ai gu'aye
yo'oyé mésacua, senni achajén bén'é.

3lJa'nca senni achajénna, Jesusbi
bacuani ye'yo coca caye'ru bacuani
sehuobi:

—Huajé hua'nabi éco yo'oguéte
senma'ifié. Rauna ju'incua se'gabi éco
yo'oguéte sefié. 32Giiina'ru, re'o bain
casi'‘cua ba'itoca, bacuare choigué
raimaé'é yé'€. Gu'a bain se'gare choigué
raisi'qué'é yé'é, bacua gu'a juchare

senjoni mame recoyo rehuacuare, L .
cagué sehuobi Jests. Los d1sc1pulo§ arrancan espigas
en el dia de reposo
La cuestion del ayuno 6 Ja'nrébi yequé umuguse, yo'o
33Sehuoguéna, bacua yua yeque co- yo'oma'i umuguse ba'iguéna,

care baguéni senni achahué:

—Juanre yo'o concua, fariseo bainre
yo'o concua, bacuabi Riusuni ujaye se'ga
yo'ofiu cajén bacua aon ainmajénna,
;mé'ére yo'o concua queaca ro'tajén,
gliinaTu yo'oma'ifie'ne? Ro aon ainjén,
ro gono uncujén yo'ocua'€, senni achajén
bén'é.

34Senni achajénna, Jesis sehuobi:

—Meésacua ¢queaca ro'tajén, bain
hueja  fiestana  choisi'cuani  aon
ainma'ine guanseye'ne? Huejaja'guébi
yuta ba'iguéna, aon aifie gare
jo'cama'ifié. 35Ja'nca  jo'camajénna,
jé'te  yequécuabi ba huejaja'guéte
preso zeanni quénoja'cua'é. Ja'nca
quénojénna, ja'anrén ti'anguéna, yé'ére
yo'o concuabi aon aifie jo'caja'cua'é,
sehuogué cabi Jests.

36 Ja'nca cani, ja'nrébi se'e yeque ye'yo
cocare bacuani quéa bi'rabi:

—Ira ye'resi canre re’huaye yétoca,
mame ju'i canbi ye'reni, ira canna
ja'cheni taméfie gare yo'oma'icua'é.
Ja'nca yo'otoca, mame can yua gu'a
can'ru ruinguéna, ira can ja'chese'ebi ai
si'si &fioji. 37 Bisi éye jo'cha huajé jo'cha
ba'itoca, ira ga'ni corohuéanna ayaye
gare yo'oma'icua'€. Yo'otoca, huajé
jo'chabi huo'coni, ira ga'ni corohuéanre
juejueni, jafuni  hueséji. Ga'ni
corohuéan'ga gu'a corohuéan'ru ruinji.
38 Ja'nca séani, maibi huajé jo'chare
mame ga'ni corohuéanna ayayé. Ja'nca
ayajénna, ba jo'cha, ba ga'ni corohuéan
re'oye ba'iji. 39 Bisi éye jo'cha ira jo'cha,
ja'anre uncuye ye'yesi'cuabi yua huajé
jo'chare uncuye giieyé. “Ira jo'cha yua
qué'ré hua'i séiiera ba'iji” cajén, huajé
jo'chare giiecua'é.

Jesusbi baguére yo'o concua naconi
trigo zio re'otobi ganijén, baguére
concuabi trigo za'zare téani, bacua énté
sarafiabi bo'teni, trigora'caréanre huajé
ainjén saé'é. 2Ja'nca ainjén saijénna,
fariseo bainbi ti'anni, bacuani béinjén,
coca senni achahué:

—c¢Mésacua guere yo'ojén, mai ira
coca toyani jo'case'eru tin yo'oyene,
yo'o yo'oma'i umuguse séani? senni
achahué.

3Senni achajénna, Jesis sehuobi:

—Meésacua yua mai ira coca toy-
ani jo'case'ere éfnajén, ¢David yo'osi
cocare é€namate'ne? Baguére concua
naconi sani, aon gu'aguéna, *bagué
yua Riusu hué'ena cacani, Riusuna
jo'casi aonbéan, jo'jo aonbéanre inni an-
quéiia. Aingué, baguére concuare'ga aon
huo'hueguéna. Riusu pairi bain se'gabi
ja'an aonre ainja'bé cani jo'case'eta'an,
David yua bain ta'yejeiye éjagué séani,
tin yo'oguéfia. Ja'an coca toyani jo'case'e
ba'iguéna, 5 yé'é'ga Riusu Raosi'quéreba
ba'igué, yo'o yo'oma'i umuguse &jagué'é
yé'€, cabi.

El hombre de la mano tullida

6 Janrébi, yequé umuguse yo'o
yo'oma'i umuguse ba'iguéna, Jesusbi
bain fé'ca hué'ena ti'anni, bainre
coca yihuogué bajii.  Yihuogué
ba'iguéna, yequébi bagué jéja énté sara
gué'nguési sara ba'igué, ja'anguébi
baji'i. 7Ba'iguéna, fariseo bain, ira
coca ye'yocua naconi ba'ijén, Jesusni
yahue éfiajén €éjohué. Ja'an bainguéni
huachotoca, bagué gu'aye yo'oyete cani
achofiu cajén, yo'o yo'oma'i umuguse
ba'iguéna, Jesusre yahue énajén &johué.
8 Ja'nca éjojénna, Jesusbi bagué fiacobi

énani, bacua yahue ro'tase'ere masini,
gué'nguési sara baguéte choigué cabi:

—Huéni raijé'én. Bain joborana nécani
ba'ijé'én, cagué choji'i.

Choni, ba bainguébi huéni raiguéna,
9 Jestds yua bain hua'nani cabi:

—Yé€bi coca senni achaguéna,
meésacua ro'tajé'én. Mai ira coca toyani
jo'case'ere éfiato, yo'o yo'oma'i umuguse
ba'itoca, ¢gue yo'o yo'oye poreyene
mai? ;Guere caguémne? ;Bainni re'oye
yo'oye, o bainni gu'aye yo'oye cagué?
¢Rauna ju'inguéte huachoye, o baguéte
carajei glieseye cagué? ;Guere cagué'ne
mai ira coca toyani jo'case'e? senni
achagué cabi Jests.

10Ja'nca senni achagué,
bonéjeifie éfani, ja'nrébi
sara baguéni cabi:

—ME'é énté sarare mi'najé'én, cabi.

Caguéna, ba hua'gué yua bagué énté
sara mi'nani, ja'ansirén huajé énté sara
bagué runji'i. 11 Ja'nca ruinguéna, ja'an
gu'aye ro'tacuabi ai béinreba béinjén,
sa'fiefla coca ca bi'rahué: ;Queaca yo'oni
baguéte carajei giieseja'ye'ne mai? senni
achajén, Jesusni bén'é.

si'acuani
gué'nguési

Jestis escoge a los doce apéstoles

12 Ja'nrébi jé'te, Jesusbi, Taita Riusu
naconi ujajaza cagué, jai cubéna meéni,
si'a flami ujagué fatajajii. 13 Natajani
ja'nrébi, baguére yo'o concuare choini,
si'a sara samucuare cuencueni, Y€'é
ta'yejeiye yo'ore yo'ojén ba'ijé'én cagué
jo'cabi. 1#Bacua mami hue'eyete cato,
flaca hue'ecua baé'é: Simén hue'eguéte
yua yequé mami Pedrote hue'yobi.
Yequé Andrés, Simén yo'jegué baji'i.
Yequé Santiago, yequé Juan, yequé Fe-
lipe, yequé Bartolomé, 1°yequé Ma-
teo, yequé Tomds, yequé Alfeo ma-
maqué Santiago, yequé Simén hue'egué
cananista jubé baji'i. 16Yequé Santiago
yo'jegué Judas, yequé Judas Iscariote
hue'egué, Jesusre preso zean giieseni

senjoja'gué, ja'ancuare cuencueni, bagué
ta'yejeiye yo'o concuare re'huabi Jests.

Jestis ensefia a mucha gente

17 Ja'nca re'huani téjini, bacua naconi
gajeni, te'e ruin yija ba'iguéna, baguére
yo'o concua naconi ti'anni, bainre yi-
huo bi'rabi. Ai jai jubé bain fé€'casi'cua
baé'é. Judea yija bain, Jerusalén hué'e
jobo bain, Tiro, Sidén, ja'an hué'e jobofia
bain, ai jai jubébi ti'an rani, Jesds cocare
achafu cajén, Mai raure huacho giiesenu
cajén raisi'cua baé'é. 18Ja'nca ba'ijén,
gu'a huati cacasi'cua'ga ti'an raijénna, Je-
susbi si'acuare huachobi. 19 Ja'nca hua-
chogué ba'iguéna, bain hua'nabi, Bagué
ta'yejeiyereba yo'oyete éfiani masifnu ca-
jén, baguéni pa'ro éaye yo'ojén ba€'€.

La felicidad y la infelicidad

20 Ja'nrébi, Jesusbi baguére yo'o
concuani éfagué, yihuo cocare cabi:
Mésacua yua yo'jereba ba'i hua'na
ba'icuata'an, bojo recoyo re'huani
ba'ijé'€n. Riusu re'otorebare ba'ijén ai
ta'yejeiye coreba cojén ba'ija'cua'é.

21 Mésacua yua Riusu ba'iyete qué'ré
se'e masi €aye ba'icuata'an, bojo recoyo
re'huani ba'ijé'én. Riusuni te'e ruinereba
masija'cua'é.

Mésacua gu'a jucha yo'ojén ba'ise'ere
ai oijén ba'icuata'an, bojo recoyo
re'huani ba'ijé'én. Jé'te gare oiye beoye
chojén bojojén ba'ija'cua'é.

22Mésacua yua yé'é bainreba, Riusu
Raosi'quéreba re'huasi'cua ba'ijénna,
yequécuabi ja'an ro'ina mésacuare ai
je'o bajén, mésacuare saoni senjojén,
mésacuare ro a'ta gu'aye ro'tajén,
ai hui'ya cajén, ja'an ba'ija'cua'é.
Ja'nca ba'ijénna, mésacuabi ai yo'ojén

ba'icuata'an, bojo recoyo re'huani
ba'ij¢én. 23Ja'an umugusefiabi ai
yo'ojén  ba'icuata'an, mésacua ai

bojoreba bojojén, Riusu guénamé re'oto
insija'yete te'e jéana coja'yeta'an ba'iji

yé'ére cajén, ai bojo recoyo re'’huani
ba'ijé'én. Ja'an gu'a bainbi mésacuani
je'o bajén, bacua ira bain ba'isi'cua
yo'ojén ba'ise'e'ru, Riusu bainre gu'aye
yo'ojén ba'ise'e'ru, mésacuani giiina'ru
gu'aye yo'ojén ba'ija'cua'é.

24Yureca mésacua bonse é&jacua
ba'ijén, ja'an bonse se'gare bojojén
ba'itoca, ai béifie cani jo'case'e ba'iji
mésacuare. Riusu insija'yete gare coye
beoye ba'ija'cua'é.

25Meésacua yua ro én yija ba'iyete bo-
joreba bojojén ba'itoca, mésacuare ai
béifie cani jo'case'e ba'iji. Mésacua yua
ai aon gu'ana ju'injén ba'ija'cua'é.

Meésacua yua yurefia ba'iye se'gare ai
bojojén, sa'fefia gue giiihuara chojén
ba'itoca, ai béifie cani jo'case'e ba'iji
meésacuare. Mésacua yua si'a recoyo ai
sa'ntireba sa'ntijén ai oijén ba'ija'cua'é.

26 Mésacua bainbi mésacua ba'iyete
ai re'oye cajén ba'itoca, Riusu ro'tayete
te'e ruifie masijé'én. Mésacuani bénni
senjoja'fieta’an ba'iji. Mésacua ira bain
ba'isi'cuabi giiina'ru yo'ojén batefa.
Yequécuabi ti'anjén, Riusu raosi'qué'é
yé€'€ coquején cajénna, mésacua ira bain
ba'isi'cuabi bacua ba'iyete ai re'oye
cajén batefia. Mésacua bainbi yurefia
meésacuare'ga ai re'oye cajénna, Riusu
bénni senjoja'fiete masijé'én.

El amor a los enemigos

27Yureca, mésacua, yéé cocare
achani Ja€'€ cajén ba'icua, mésacuani
flaca  yihuoyé yé'é:  Yequécuabi

mésacuani je'o batoca, bacuare ai
oijén conjén, bacuani ai yéreba yéjén
ba'ijé¢'én. Yequécuabi mésacuani ai
béintoca, bacuare re'oye yo'oye se'ga
ba'ijeén. 28 Yequécuabi  mésacuani
gu'aye catoca, bacuani re'oye cani
jo'caye se'ga ba'ijé'én. Yequécuabi
meésacuani ai hui'ya yo'otoca, bacuani
oire bajén, Riusuni senni achajén, bacua

125

SAN LUCAS 6:36

ba'iyete ujajén ba'ijé'én. 29 Yequébi
mé'é huayohuana huaitoca, mé'é yequé
huayohuare'ga baguéni huai giiesejé'én.
Yequébi mé'é guayoni se canre téteni
batoca, mé'€ énté sara canre'ga
baguéna ro insijé'én. 30Yequébi mé'é
ba ma'caréanre sentoca, énseye beoye
baguéna ro insijé'én. Mé'é bayete ro
téteni batoca, bagué se'e go'yayete
senma'ijé¢'én. 3! Yequécuani re'oye
yo'oye ro'tato, mésacuani re'oye yo'oye,
meésacua yéyete ro'tajén, yequécuare'ga
giiina'ru te'e ruifie yo'ojén ba'ijé'én.

32Mésacuare ai yécua se'gani ai
yéjén  ba'itoca, mésacuabi re'oye
yo'oye ti'anma'icua  ba'iyé. Gu'a

bainbi giiina'ru re'oye yo'oye masiyé.
33Mésacuare re'oye yo'ocua se'gani
re'oye yo'ojén ba'itoca, mésacuabi
re'oye yo'oye ti'anma'icua ba'iyé. Gu'a
bainbi giiina'ru re'oye yo'oye masiyé.
34Mésacua bonse go'yajaicua se'gani
bonse prestajén ba'itoca, mésacuabi
re'oye yo'oye ti'anma'icua baesacua
yéyete ro'tajén, yequécuare'ga giiina'ru
te'e ruifie 'iyé. Gu'a bainbi bacua gu'a
gajecuani bacua bonsere prestajén,
Bacuabi ja'anre go'yaja'bé cajén
ba'iyé. 35Mésacuaca mésacuani je'o
bacuani ai yéjén ba'ijé'én. Bacuani
re'oye yo'oye se'ga ba'ijé'én. Mésacua
bonsere prestaye sentoca, ja'anre se'e
coni baye ro'tamajén, bacuana insijén
ba'ijé'én. Ja'nca yo'ojén ba'itoca, Riusu
ta'yejeiye insija'yete ai coni baja'cua'é
mésacua. Riusu ta'yejeiyereba ba'igué
séani, mésacuani caraye beoye ai
conreba congué ba'iji. Bagué yua ro gu'a
bain, baguéni surupa gare cama'icua,
ja'ancuare ai re'oye congué séani,
mésacuare'ga qué'ré ta'yejeiye conreba
congué'bi ba'iji. 36 Ja'nca séani, mésacua
yua Taita Riusu oigué bani cofiete
ro'tajén, mésacua giiina'ru bainre oijén
conjén ba'ijé'én.

No juzgar a otros

37Mésacua yua yequécua gu'aye
yo'oyete béinjén cama'ijé'én. Bacuare
bénni senjo cocare caye beoye ba'ijé'én.
Janca ba'itoca, Riusu'ga mésacuare
bénni  senjoma'ija'gué'bi. Bacuabi
gu'aye yo'ojénna, Mé'€ gu'aye yo'oni
tonse'ere huané yeye se'ga ba'iyé
y€'€, bacuani cajé'én. Ja'nca catoca,
Riusubi meésacua guaye yo'ojén
ba'ise'ere éhani, mésacua gu'aye yo'ojén
ba'ise'ere huané yeye se'gare caja'gué'bi
Riusu. 38Meésacua bonsere éfiajén,
yequécuana ro insijén ba'ijé'én. Ja'nca
ro insijén ba'itoca, Riusu'ga mésacuana
ai insireba insija'gué'bi. Gare énseye
beoye insigué, mésacua jai turubéna
ayani, fia'goni guioni, turubé bu'iye
téca ai ayaye'ru mésacuana ta'yejeiye
ai insireba insija'gué'bi Riusu. Mésacua
yua, Bonsere bendieza cajén, bonsere
cuencueni insijénna, Riusubi é&nani,
meésacua cuencuese'e'ru giliina'ru
cuencueni mésacuana insija'gué'bi.

39Mésacua yua én cocare'ga ro'tani
ye'yejé'én. Naco éfama'iguébi bagué
flaco éhama'i gajeguéni cagué: Raijé'én.
Saifiu. Ma'are mé'éni éfoza cagué,
ja'nrébi  saitoca, ¢queaca ma'are
énofie poreguémne? Porema'iji. Si'a
samucuabi  saijén, yorobéna te'e
gurujani tonni hueséyé. 40Masiye
ye'yoguéna, bagué coca ye'yeguébi
ye'yogué'ru qué'ré ta'yejeiye masiye
ti'anma'iji. Ti'anma'igué, bagué uti
ye'yeni t€jini, bagué ye'yogué ba'iye'ru
te'e ba'ija'gué'bi.

4lYureca, mé'é gaje hua'guébi gu'aye
yo'oguéna, baguéni bénni senjo cocare
cama'ijé'én. Bagué fiacogana éfani,
Hui'ya zin'garéte rutaza cagué, yua jai
hui'ya maca mé'é nacogate ba'iguéna,
ja'anre ro ro'tagué rutama'itoca,
42;queaca mé'é gajegué faco ba'i
zi'ngaréte rutaguéne? MeE'€ hacoga

ba'i macare rutaye ro'tama'itoca, ro
coquegué yihuoyé mé'€. Ru'ru, mé'é
flacoga ba'i maca, ja'an jai hui'ya
macare rutani, ja'nrébi ai re'oye éfafie
poreguébi sani, mé'é gajegué nacogana
re'oye éfani, ja'an hui'ya zi'ngaréte
guaja beoye rutaye poreyé mé€.
Mé€ gajeguéni gu'a jucha yo'ose'ere
senjojé'én yihuoye ro'tatoca, ru'ru meé'é
gu'a juchare jo'cani senjojé'én.

El arbol se conoce por su fruto

43Bain coca cayete achani, bacua
recoyo ba'iyete masijé'én. Re'o sunquifié
ba'itoca, gu'a uncue gare quéinma'iji.
Gu'a sunquifié ba'itoca, re'o uncue
gare quéinma'iji. 4*Mésacua yua si'a
sunquire éfiajén, ba uncue quéinse'ere
éfajén, ja'an sunquiné Dba'iyete
masijé'én. Miu sunquifié ba'itoca, higo
uncuere ja'afiéna téaye porema'ifié.
Susihué ba'itoca, éyere téaye gare
porema'ifié. 4> Giiina'ru, re'o bainguébi
coca catoca, re'oye se'gare caji, re'o
recoyo bagué séani. Gu'a bainguébi
coca catoca, gu'aye se'gare caji, gu'a
recoyo bagué séani. Ja'nca séani, bain
recoyo ba'iyete masiye yétoca, bacua
coca cayete achani masijé'én.

Las dos bases

46 Mésacua jubé ba'icua yequécuabi
yéére cajén, FEjagué, Ejagué, cajén
ba'icuata'an, yé'€ cayete gare yo'oye
beoye ba'iyé. 47 Yé'éna ti'an rani, yé'é
cocare te'e ruifie achani, gare giieye
beoye yo'otoca, “re'o hué'e yo'ogué'ru
ba'iyé. Ja'an hué'ere yo'ogué, ai réiye
no'ani, gata yija téca no'ani, hué'e ture
gata naconi guioni, re'oye pé'npéni,
re'o hué'ere nécoji. Nécoguéna, ja'nrébi,
ziayabi ai co'jeya réoni, ai saoya
ti'anguéna, bagué hué'e gurujaima'iji,
gata naconi guiose'e séani. 49 Yequébi
yé'éna ti'an rani, yéé cocare ro
achani, ro yo'oye beoye saitoca, gu'a

hué'e yo'ogué'ru ba'ijji. Ja'an hué'ere
yo'ogué, bean goje no'agué, hué'e ture
re'oye guioma'igué, hué'ere te'e ruiiie
nécoma'iji. Ja'nrébi, ziayabi ai co'jeya
réoni, ai saoya ti'anguéna, bagué hué'e
yua te'e jéana gurujani meaji, yihuogué
cabi Jests.

Jests sana al criado

de un oficial romano
Cani, bainre yihuoni té&jini, janrébi
7 Capernaum hué'e jobona sani baji'i
Jests. 2Ba'iguéna, romano baingué
soldado jubé é&jaguébi bagué yo'o
conguébi rau neni ju'ingué ba'iguéna,
baguéte ai oire bagué, 3Jesis ba'iyete
achani, Yé'é yo'o con huaguéni huacho
raija'gué cagué, judio €a bainni cagué
guansebi: Jesusni quéajaijé'én: Yé'€
yo'o con hua'guébi rau neni ju'inguéna,
huacho raija'gué cagué guanseni saobi.
4Saoguéna, bacuabi Jesusna sani,

baguéni si'a jéja senni achahué:

—Romano  é&jaguébi ai re'oye
yo'oguére séani, baguéte conjé'én.
5Yéquéna jubé judio bainni ai re'oye
congué, yéquéna né'ca hué'ere yo'oye
guanseni, si'aye roji'i. Ja'nca séani,
bagué yo'o conguéte huacho raijé'én,
senni achajén cahué.

6Ja'nca cajénna, bacua naconi saji'i.
Sani, ti'an bi'rani, yuta so'oré ba'iguéna,
romano éjaguébi bagué gaje hua'na na-
coni Jesusna coca raobi:

—FEjagué, mé'éni ro guaja choé'é y&'é.
Mé€ yua ai ta'yejeiye éjaguérebare
séani, yé'é hué'ena cacayete mé'éni
choiye ti'anma'igué'é yé'é. 7Yé'€'ga
sani, mééni choiye ti'anma'igué'é
yé'é. Ja'nca ti'anma'iguére séani, yé€'€
hué'e ti'anma'ijé'én. MéE€ guanse
coca se'gare caguéna, yé€'€ yo'o con
hua'guébi huajé raija'guébi. Ja'an
se'gare yo'0ojé'én cagué saoyé yé'e.
8 Ja'nca cagué saoguébi yequécua yé'é
éjacuani sehuoye bayé yé'€. Yequécua

127

SAN LUCAS 7:16

soldado hua'mare guanseye bayé yé€'€.
Yequéni, Saijé'én catoca, bagué saiji.
Yequéni, Raijé'én catoca, bagué raiji.
YE'€ yo'o con hua'guére'ga, YE'€ case'e'ru
yo'0jé'én catoca, te'e ruifie yo'oji bagué.
Yé'é case'eru te'e yo'ocua séani, mé'é
raima'igué huacho coca guanseye se'ga
cajé'én, cagué raobi.

9 Cagué raoguéna, Jesusbi achani, ro-
mano é&jagué case'ere ai bojogué, bain
be'tején raicuana bonéni cabi:

—Ja'an soldado é&jaguébi yé'éni ai
recoyo ro'taji. Si'a Israel bain recoyo
ro'tayete énato, bagué recoyo ro'taye'ru
ro'taye ti'anma'ifié si'acua, cabi Jests.

10 Caguéna, judio éja bainbi romano
éjagué hué'ena go'ini énato, bagué yo'o
con hua'guébi gare huajé raisi'qué baji'i.

Jestis resucita al hijo de una viuda

1 Janca ba'iguéna, janrébi, Jesiis
yua yequé hué'e jobo, Nain hué'e
jobona sajii, baguére yo'o conjén
ye'yecua naconi. Ai bain jubé be'tején
saé'é. 12Sani, hué'e jobo caca sa'rona
ti'anni éfato, bain hua'nabi ju'insi'quéni
tanza cajén, etajén baé'é. Ju'insi'qué
pé'cago hua'jeni ba'igobi gafia hua'guéni
hueansi'co baco'€. Ai bain jubébi bagore
conjén saé'é. 13 Ja'nca saijénna, Jesusbi
ai oigué, bagoni cabi:

—Oima'ijé'én cabi Jests.

14Cani  janrébi, baguére tan
ganjoguna ti'anni pa'roguéna, bagu
sacuabi nécajaé'é. Nécajaijénna,

ja'ansi'québi ju'insi'quéni coca cabi:

—Huéijé'én, mami, y€'€bi cayé mé'ére,
cabi Jests.

15 Caguéna, ja'nrébi ba bonségué junni
uinguébi huéni béani, coca ca bi'rabi.
Coca ca bi'raguéna, baguéte ba pé'cagoni
éfobi. 16 Efioguéna, si'a bainbi ai éfajén
réinjén, Taita Riusuni ai bojojén cahué:

—Riusu Raosi'qué ai ta'yejeiye
éjaguébi maina ti'an raji'i. Bagué bainna
rani, maini ai oigué conji. Bagué

bainrebare re’huani, maire téani baza
cagué raisi'qué'bi, cajén bojohué bacua.

17 Cajén bojojénna, janrébi
yequécuabi achani, bagué yo'ose'ere si'a
Judea hué'e jobofiana quéani achojaé'é.

Los enviados de Juan el Bautista

18Quéani  achojaijénna,  Juanre
concuabi achani, Juanna sani, si'aye
quéahué. Quéarena, Juan yua baguére
yo'o concuare samucuare choini,
bacuani guansegué cabi: !9Mésacua
yua Jesusni senni achajaijé'én. ¢Mé'€
yua Riusu Raoja'guéreba cani jo'casi'qué
ba'igué'gué? Ba'ima'itoca, ¢Riusubi
yequére raoja'gué'gué? Ja'an cocare
baguéni senni achani rani quéajé'én
cagué, bacuare saobi. 29Saoguéna,
bacuabi Jesusna sani ti'anni, baguére
senni achahué:

—Yeéquéna yua Juan Bautizagué
raosi'cua'é. Meé'éni coca senni
achaye guansebi: ¢Mé€ yua Riusu
Raoja'guéreba cani jo'casi'qué
ba'igué'gué? Ba'ima'itoca, ¢Riusubi
yequére raoja'gué'gué? Jesusni senni
achahué.

2lJa'nca senni achajén  éfato,
Jesusbi ai bain hua'mani huachogué
baji'i. Yequécuabi rauna ju'injénna,
yequécuabi huati hua'ire bajénna,
yequécuabi fiaco éiama'ijénna, Jesusbi

si'acuare huachogué baji'i. 22Ja'nca
huachogué, bacuani sehuobi:

—Meésacua yua Juanna go'ini,
mésacua €éfiase'e, mésacua achase'e,
ja'an si'ayete baguéni quéajaijé'én.
Naco éflama'icuabi fiaco huajéyé.

Ira cami rau bacuabi huajé raiyé.
Ganjo achama'icuabi ganjo huajéyé.
Guéon garasi'cuabi se'e ganifié. Junni
huesési'cuabi go'ya raiyé. Bonse beo
hua'na'ga Riusu bojo giiese cocare te'e
ruifie achaye poreyé. 23Ja'nca séani,
yé€'éni jo'caye beoye recoyo ro'tajén
ba'itoca, ai bojoreba bojojén ba'ija'cua'é.

Ja'anre Juanna quéajaijé'én
bacuare Juanna saobi.

24Saoni, gotena, Jesusbi bain jubéni
Juan ba'iyete quéa bi'rabi:

cagué,

—Meésacuabi beo re'otona sani,
Juanre énafiu cajén, ¢neni éfafe
ro'tarene? “Ro jéja beo hua'gué,

jéje sahua tutu taonse'eru ba'iguéte

éfiajaihu” cacuata'an, ai jéja recoyo

babi Juan. 25;Mésacua neni éfiafie
ro'tare'ne? “Ejagué cafia ju'iguéte
éfiajaifiu” cacuata'an, ja'nca ju'imaji'i.

Ejagué cafa ju'icua yua me'najeifie

ba'icua, ja'ancua yua ta'yejeiye &ja bain

hué'efia se'gare ba'iyé. 26 ;Mésacua
neni énafie ro'tare'ne? “Riusu coca
quéani achoguéte é€najainu” catoca,
mésacua te'e ruifie ro'tahué. Aito.

Riusu coca quéani achocua si'acua'ru

quéré ta'yejeiye €jagué ba'iguéni

mésacua éfiahué. 27Riusu ira coca
toyani jo'case'ere é€hato, yua Juanre
flaca toyani jo'case'e ba'iji:

Bain &jagué rai ma'are re'huacaija'gué
cagué, yé'é coca quéani achoguéte
bainna ru'ru saohué yé'é, cani jo'cabi
Riusu.

28Ja'nca cani jo'caguéna, mésacuani

ganreba quéayé yé'é. Juanbi yua Riusu

coca quéaye raosi'cua si'acuaru qué'ré
ta'yejeiye €jagué ba'iji bagué. Ja'nca
ba'iguéta'an, Riusu ba'i jobona éfato,
baru ba'igué qué'ré yo'je ba'i hua'guébi

Juanre qué'ré ta'yejeiye €jaguébi ba'iji,

cagué quéabi Jests.

29 Janca quéaguéna, bain huana,
impuesto curi cocua ja'ancua yua
Juanna sani bautiza giiesesi'cua ba'ijén,
ja'ancuabi achani, Riusubi te'e ruifie
yo'oji cajén baé'é. 30Ja'nca cajén
ba'ijénna, fariseo bain, ira coca ye'yocua
naconi, bacuabi yua Juan bautizayete
giliején, Riusu insini jo'caja'ye, bagué
coflete gare gu'a giiején senjohué.
31Giiején  senjojénna, Mai Ejagué
Jesusbi bacuani quéabi:

—Yurena bain ba'iyete queaca
quéayene yé'é? 32Zin hua'na sa'fiefia
huere  yo'ocuaru ba'iyé. Ja'nca
ba'ijén, bacua gajecuani giiijén
cayé: “Yéquénabi jurihuéte juijénna,
¢mésacua guere yo'ojén pairamate'ne?
Yéquénabi sa'ntiye gantajénna,
¢mésacua guere yo'ojén oimate'ne?”
gliijén cayé zin hua'na. 33 Ja'nca giiijén
cajénna, yurefa bainbi giiina'ru yo'ojén
ba'iyé. Juan Bautizaguébi rani, bagué
aon aifie jo'cagué, bisi éye jo'cha
uncuye beoye ba'iguéna, mésacuabi
Ro hue'nhue huati hua'gué'bi baguéte
cajén baé'é. 34Janrébi yé'é, Riusu
Raosi'quéreba ba'iguébi rani, aonre
anni, gonore uncuguéna, mésacuabi
yeque coca yé'ére cajén, “Aon ain
huati'bi. Jo'cha giiebe huati'bi. Gu'a
bain, impuesto curi cocua, ro bacua
gajegué'ru ba'i'te” yé'ére ja'nca cajén
ye'ere gu'a gileyé mésacua. 3°Ja'nca
cacuata'an, Riusu masiyete ye'yeye
yénica, Riusu bain bagué ba'iyete
masicuare éfiani masijé'én quéabi Jests.

Jesits en casa de Simoén el fariseo

36 Ja'nrébi, fariseo baingué Simén
hue'eguébi Jesusre choiguéna, Jesusbi
bagué hué'ena sani, bagué naconi béani
aon anji'i. 37 Aon ainguéna, yeco gu'a
romigo ba'igobi ja'ansi hué'e jobore
ba'igo yua Jesus ba'iye, fariseo hué'ere
aon aingué ba'iye, ja'anre achani, bago
yua ma'fia sén re'core inni, alabastro
gata rorohuéna bu'iye téca queoni
ayani, 38fariseo hué'ena saco'é. Sani
ti'anni, Jesis yo'je, bagué guéofia
ba'iruna réanni, ai oco'€. Oni, bago
oise'ebi bagué guéofiana ai meoni tonni
zoago. Zoani, bago rafababi cuenani,
bagué guéofia ai muchani, bago ma'ia
re'core bagué guéofiana januni zoani
tongo. 3°Ja'nca yo'ogona, ja'an fariseo
baingué Simonbi bago yo'ose'ere énani
ro'tabi: “Enqué yua Riusureba Raosi'qué

banica, bago gu'aye yo'ogo ba'iyete
masire'abi. Bagoni éfani, gu'a romigo
ba'iyete masini énsere'abi” ro'tagué
éfagué fuji'i. “ORo'tagué Au'iguéna,
Jesusbi cabi:

—Simoén, mé'éni coca quéaye yeyé yé'é
cabi.

Caguéna,

—Cajé'én, Ejagué sehuobi.

41 Sehuoguéna, ye'yo cocare baguéni
quéabi Jesus:

—Curi presta €jaguébi
prestaguéna, samucuabi baguéni
ro'ija'cua baé'é. Yequébi quinientos
denario so'cofia ro'ija'ye baji'i. Yequébi
cincuenta denario so'cofa ro'ija'ye baji'i.
42Gi'a jubébi baguéni ro'iye porema'icua
ba'ijénna, ba é&jaguébi bacua ro'iyete
se'e senmaji'i. Mésacua yua gare yé'ére
ro'iye beoye ba'ijé'én cagué, bacuani
huané ye cocare cani tonbi. Ja'nca
huané yeye caguéna, ¢jaroguébi ba
éjaguéni qué'ré ta'yejeiye ai yégué'mne?
senni achabi Jests.

43Senni achaguéna, Simén sehuobi:

—Baguéni qué'ré ro'ija'ye
ba'isi'quéma'igué sehuobi.

Sehuoguéna, Jesusbi

—Te'e ruifie sehuohué mé'é cabi.

44 Cani, ja'nrébi ba romigona bonéni
énani, Simonni se'e cabi:

—FEnconi éhani ro'tajé'én. Yé'ebi
mé'é hué'ena caca rani ba'iguéna,
mé'ébi yé'éni bojogué conmaé'é. Yé'é
guéofiare zoaye ocore gare guansemae'é
mé'é. Enco'ga bago oise'e se'gabi y&'é
guéofia jo'caye beoye zoani tongo, bago
raiiababi cuenago, ja'an se'ga yo'ogo.
45Mé'ébi yé'éni gare oiye beoye éfani
saludaguéna, énco'ga yé€'€ ti'ansirénbi
yé€'éni ai bojogo, yé'é guéonare muchago
gare jo'caye beoye yo'ogo. 46Meé'€bi
hui'yabe re'core guansemaé'é, yé'é
sinjobéna queoni jafiufiete. Enco'ga
ma'fla re'core rani, yé'é guéofiana
queoni jafiuni tongo. 47 Ja'nca yo'ogobi

curi

yé'éni ai ta'yejeiye ai yéreba yégo
séani, bago ai gu'a jucha huané yese'ere
bainni masi giliesego. Yequécua'ga choa
ma'caré se'ga gu'aye yo'oni huané ye
gliesején, yé'éni ta'yejeiye yéma'icua
ba'iyé cabi Jests.

48 Cani ja'nrébi, ba romigona bonéni
cabi:

—Mami, mé'€ gu'a jucha yo'ogo
ba'ise'e si'ayete huané yeyé yé'é cabi.

49 Caguéna, yequécua ba aon aifiete
choisi'cuabi yua sa'fiefia béin coca ca
bi'rahué:

—¢Enqué, bain juchare huané yeye
cagué, gueguéguéne? sa'fiefia senni
achajén cahué.

50 Cajénna, Jesusbi bagoni cabi:

—Yééni si'a recoyo ro'tani bojogo
séani, Riusu ba'i jobona ti'anni
ba'ijja'go'®¢ mé'€. Yureca jucha beogo,
bojogo saijé'én cabi.

Mujeres que ayudaban a Jests

Ja'nrébi jé'te, Jesusbi sani, ai hué'e
8 jobofa, bain ba'iruanna ti'anni,
Riusu bojo gliese coca, Riusu bainreba
rehuani baja'yete quéani achoguéna,
baguére ta'yejeiye yo'o concua si'a sara
samucuabi baguéni te'e conjén sa€'é.
2Conjén saijénna, yequé romi hua'na'ga
baguéni conjén sa€'€. Romi hua'na
ba'iyete énato, yequé romi hua'naca
yua huati cacasi'cua baé'é. Yequé romi
hua'naca rauna ju'incua ba€'€. Ja'nca
ba'isi'cua ba'ijénna, Jesusbi si'acuani
huachoni gare huajé rai giiesebi. Maria
hue'ego'ga, Magdalena mami bago, yua
te'e énté sara samu huati hua'i cacasi'co
ba'igona, Jesusbi si'a huati hua'ire
etoni saoni senjoguéna, queré huajé
raco'é bago. 3Juana hue'ego'ga baco'é.
Bago énjé Cuzabi Herodes meiie yo'je
éjagué baji'i. Yeco Susana, yequécua
romi hua'na naconi ba'ijénna, Jesusbi
si'acuani bacua rau base'ere huachobi.

130

SAN LUCAS 8:10

Huachoguéna, ba hua'na yua bacua
porese'e Jesusni conjén, insijén baé'€.

La parabola del sembrador
4Ja'nrébi, ai jai jubéan bainbi si'a
hué'e jobofiabi etani, Jesusna ti'anni
ba'ijénna, bacuani ye'yo coca cani acho
bi'rabi:

5 —Bainguébi Aonre tanza cagué
saji'i. Sani, yijare re'oye re'huani téjini,
aonra'caréanre re'oye mo'gasi yijana
senjogué, yequéra'caréanre ma'ana
tonguéna, bain za'nguye, bi'an uncueye,
ja'anna huesébi. ©Yequéra'caréanre
senjogué, gata yijana tonguéna, ticubi
irani, ja'nrébi yija yaquima'iguéna, ro
giieanbi. 7 Yequéra'caréanre senjogué,
miubéna tonguéna, miubi irani huenni
huesobi. 8Yequéra'caréanre senjogué,

reoye re’huasi yijana tonguéna,
aon sahuabi irani, aonre quénjifi.
Aonra'caréan quéinse'ere cuencueto,

cien viaje ba'iye téca qué'ré ta'yejeiye
quénji'i, cabi Jesds. Ja'an ye'yo cocare
cani, bainni si'a jéja cabi:

—Meésacua yua ganjo banica, te'e
ruifie achani ro'tajén ye'yejé'én cabi.

El porqué de las parabolas

9Ja'nca caguéna, baguére yo'o con-
cuabi huesé éaye achajén baguéni senni
achahué:

—:iGue cocare ye'yogué caguéne,
Ejagué? senni achahué.

10Senni achajénna, bagué sehuobi:

—Riusubi bagué ba'i jobo ba'ija'yete
cani achoza cagu€, mésacuani si'aye
te'e ruifie masi giieseji. Yequécuareta'an
banji. Bacuani cani achoto, ye'yo coca
se'gare bacuani quéaji Riusu. Te'e ruifie
ye'yveye yéma'icua séani, yé'é cocare
achani, ro huesé éaye ba'icua'é. Yé'é
éfionere'ga énani, ro huesé éaye énajén
ba'iyé bacua, cagué sehuobi Jests.

i . 18 Ja'nca séani, mésacua yua yé&'é
Jests explica la cocare achani, te'e ruifie ro'tajén

parabola del sembrador

11 Cagué sehuoni, janrébi zio tangué
cocare bacuani te'e ruifie quéabi:

—Bagué yua aonra'caréan senjoguéna,
yua Riusu coca cani achoye'ru ba'iji.
12Ma'ana tonsira'caréanre cato, bain
hua'nabi Riusu cocare achani, ja'nrébi ro
ro'tajén saiyé€. Zupai huatibi rani, Riusu
bénni senjoja'fiete jéama'ija’bé cagué,
bacua coca achase'ere ro téteni saoni
senjoji. Bacuabi ro recoyo ro'tamajén
saiyé. 13Gata yijana tonse'ere cato,
Riusu coca achacua yequécua ba'iyé.
Riusu cocare achasi'cuata'an, ai bojoye
achani, ja'nrébi sani, zoe beoye ba'ijén,
ba cocare gare huané yeni jo'cani sen-
jofié. Be'su sita ba'iye'ru ba'iyé bacua.
14 Miubéna tonsira'caréanre cato, Riusu
cocare achacua yequécua ba'iyé. Riusu
cocare achacuata'an, én yija bonsere ba
éaye ba'ijén, ja'an se'gare ro'tani, Riusu
yé€yete gare se'e ro'tamajén, baguéte
gare jo'cani senjonié. Gare aon quéifie
beoye ba'iye'ru ba'iyé bacua. 15Re'oye
re'huasi yijana tonse'ere cato, Riusu co-
care achacua yequécua ba'iyé. Bacuabi
achani, bacua recoyona re'oye re'huani,
Riusu case'ere te'e ruifie yo'oyé. Aon
téarén ti'afe téca re'oye yo'o conjén,
Riusu yéyete gare caraye beoye yo'ojén
ba'iyé.

La parabola de la lampara

16Bainbi ~ majahuéte  zéontoca,
guénarobi ro mefie jaoni ta'pima'iié.
Cama yijacuana ro yahuema'ifié. Baié.
Hué'ena ti'ancuabi re'oye €naja'bé
cajén, majahuéte z€onni, éména reoyé.
17 Ja'nca cani jo'caguéna, éfiere ro'tani
ye'yejé'én. Bain hua'nabi gu'aye yo'oni
gatiza cajén yo'ocuareta'an, Riusubi
si'aye éfiani, bacua yo'ose'ere si'acuani
masi giieseja'gué'bi.

ba'ijé'én. Riusu insise'ere ai coni batoca,
quéré se'e ai coni baja'cua'é. Riusu
insise'ere choa ma'caré se'gare coni
batoca, Riusubi ja'anre gare téani,
ro beo hua'guére saoni senjoja'gué'bi,
quéabi Jests.

La madre y los hermanos de Jestis

19Cagué quéaguéna, Jesis pé'cago,
bagué yo'je hua'na naconi, bacuabi ti'an
rani, ai jai jubé bain ba'ijénna, baguéna
ti'afie  poremaéé. 20Porema'ijénna,
yequébi Jesusni cabi:

—Meé'é pé'cago, mé€'é yo'jecua, bacua
yua hue'se ca'ncore nécajén, mé'éni
cu'eyé cabi.

21 Caguéna,
si'acuani cabi:

—Bacuabi yé'ére cu'ecuata'an, yé'é co-
care achani te'e ruifie yo'ojén ba'icua,
ja'ancua se'gabi yé'é bainreba ba'iyé.
Yé'€ mam4, yé'é yo'jecua, ja'anre cayé
bacuare, cabi Jests.

Jesusbi sehuogué,

Jests calma el viento y las olas

22 Ja'nrébi, yequé umuguse, Jesis yua
baguére yo'o concua naconi ba'igué,
yua yoguna cacani, Que té'huina saifiu
caguéna, bacuabi conjén saé'é. 23Sani,
jobo zitara ba'ijénna, Jesusbi umeni
canjii. Canni ba'iguéna, ai jéja tutu
raiguéna, yogu yua oco bu'i bi'rabi. Bu'i
bi'raguéna, Rucani hueséma'ifie cajén, ai
huaji y€jén, 24 Jesusni sétoni cahué:

—Fjagué, conjé'én. Maibi rucani
hueséyé cahué.

Cajénna, Jesusbi huéni, gue tutu, gue
zitara té'a, ja'anre béingué cani, cuauye
guanseguéna, si'aye beoru ja'anse'ebi
cuauni carajaji'i. 2> Carajaiguéna, Jests
yua baguére yo'o concuani béin coca
cabi:

—c¢Mésacua guere yo'ojén, yé€'éni re-
coyo ro'tama'ifie'ne? cabi.

Caguéna, bacuabi ai
sa'fiefia senni achahué:

—¢Ba hua'gué gue bainguéguéne?
Bagué coca guanseye se'ga caguéna,
tutu'ga, zitara té'a'ga ja'anse'ebi achani
Jaé'é cani cuaubi, cahué.

quéquéjén,

El endemoniado de Gerasa

26 Cajénna, jamrébi que té'huina
ti'anni éfato, Gerasa yija Dbajil,
Galilea je'efiera. 27 Ti'anjénna, Jesusbi
méjii. Méiguéna, baru baingué huati
zemosi'québi baguéna téhuo rajifi.
Téhuo raiguébi yua hué'e ba'iye jo'cani
senjosi'qué baji'i. Can beohué ba'igué,
bain tanru se'gare baji'i. 28Ja'nca
ba'iguébi yua Jesusni éfani, baguéna
ti'anni, gugurini réanni, baguéni ai jéja
huaji yaye achoyereba giiigué cabi:

—Méé yua Tayejeiyereba Ejagué
Riusu Zin séani, ¢;mé'é queaca ro'tagué
raqué'ne, Jesis? Mé'€ni senreba sefié.
Yé'éni bénni senjofie beoye ba'ijé'én,
giiigué cabi bagué.

29 Jesusbi  bagué  huati  etaye
guansegué séani, janca giiigué cabi
bagué. Bagué huatibi yua baguéni ai
hue'nhue yo'ogué baji'i. Ba'iguéna, baru
bainbi guénameanbi inni, baguéni
gueonza cani yo'ojénna, bagué énté
sara gueonse'e, bagué guéon gueonse'e,
ja'anre ro téteni si'aguéna, huati hua'ibi
ba bainguére beo re'otona sani bahué.
30 Ja'nca ba'isi'qué ba'iguéna, Jesis yua
baguéni senni achabi:

—¢MEé'é gue mami hue'eguéne? senni
achabi.

Senni achaguéna:

—Yé'€ ai jai jubé hue'eyé sehuobi, ai
jai jubé huati hua'i zemosi'qué séani.
31Sehuoguéna, ja'nrébi, huati jubé yua
Jesusni senreba senni achahué:

—Ja'an réi gojena saoni senjoma'ijé'én
yéquénare, cajén sen'é.

32Senjénna, jamrébi cubé jabare
énato, ai jai jubé cuchi huama aon

ainjén baé'é. Ba'ijénna, huati hua'ibi,
Yéquénare cuchi jubéna saojé'én,
baguéni senni achajén cahué. 33 Cani,

Jesusbi bacuare saoguéna, huati
hua'ibi ba bainguéte jo'cani sani,
cuchi hua'nana cacahué. Cacajénna,

cuchi hua'na, si'a jubébi ro ro'tajén,
huéhuéjén sani, téntébana tonni,
zitarana chani runi hueséhué.

34Runi hueséjénna, cuchi cuiracuabi
éfani, janrébi huaji yé&jén, besa
huéhuéni sani, si'aruan hué'e jobo ti'ane
téca sani, cuchi runi huesése'ere quéani
achojaé'é.  3>Quéani  achojaijénna,
bainbi éfiajén ra€'€. Jesusna rani,
éfato, huati etoni saosi'québi yua Jests
guéon nami camcore fiuyjii. Cafla yua
ju'iguébi, yua te'e ruifereba ro'tagué
fiyjii. Ja'nca fiu'iguéna, si'a bainbi
ai huaji yéjén éfahué. 36Efiajénna,
bagué huajé raise'ere énasi'cuabi yua
bacuani quéahué. 37 Quéajénna, si'acua
Gerasa yija ba'icuabi ai huaji yéjén,
Jesusna ti'anni, Enjo'onbi gare go'ijé'én,
cajén cahué. Ja'nca cajénna, Jests
yua yoguna cacani go'i bi'rabi. 38 Go'i
bi'raguéna, huati hua'ire saosi'québi
yua Jesusni, Mé'€ naconi saza senni
achagué cabi. Caguéna, Jesusbi baguéte
sehuogué cabi:

39__Enjo'ona béani ba'ijé'én, mami.
Mé'é hué€'ena go'ini, Riusu conse'e,
mé'éni ai re'oye yo'ose'e, ja'anre coca
quéagué go'ijé'én, cagué guansebi Jests.

Cagué guanseguéna, bagué sani,
Jests conni yo'ose'ere si'a bainni quéani
achojaji'i.

La hija de Jairo. La mujer

que tocé la capa de Jestis
40 Ja'nrébi, Jests yua go'ini, Galileana
ti'anguéna, bain jubébi baguéni zoe
éjocua séani, baguéni ai bojojén,
baguéni saludahué. 4! Saludajénna,
fi€'ca hué'e é&jagué Jairo hue'eguébi

raji'i. Rani, Jesusna gugurini réanni,
baguéni cagué senni achabi:

—Yé'€ hué'ena sani, yé'é zin hua'gore
éfiajaijé'én cabi.

42Bagué zin hua'go gafia hua'go
ba'igo, si'a sara samu técahuéan bagobi,
ai ju'in hua'go baco'é. Ja'nca caguéna,
Jesusbi congué saji'i. Ma'abi saiguéna,
ai bain be'tején baé'é. Si'a ca'mcofiabi
baguéni jé'jején saé'é.

43 Ja'nca saijénna, yecobi u'chu rauna
si'a sara samu técahuéan ju'ingo baco'€.
Eco yo'ocuana éfogo ba'igobi bago
curire bacuana insini si'agota'an, gare
huajé raima'igo baco'é. 44 Ja'nca ba'igobi
bain jubé naconi saigo, Jests yo'jena
ti'anni, bagué can na'mire pa'rogona,
u'chu rau te'e jéana técabi.

45 Técaguéna, Jestis cabi:

—¢Nebi yé'é¢ can pa'rorene? senni
achabi.

Senni achaguéna, si'acua, Banhué ca-
jénna, Pedro, bagué gajecua naconi,
bacua cahué:

—Fjagué, bain  huanabi  sia
ca'ncoiiabi mé'éna jé'jejénna, jqueaca
ro'tagué, Nebi pa'rore'ne  senni
achagué'ne? cahué.

46 Cajénna, Jestis sehuobi:

—Yé'€ huachose'e huanoguéna, yé'éni
pa'rosi'core cu'eyé yé'é, cabi.

47 Caguéna, huajé raisi'cobi yua se'e
gatiye porema'igo, yua ai huaji yégo
to'ntogo, Jestis guéon na'mina gugurini
réanni, baguéni pa'rose'e, bago te'e jéana
huajé raise'e, ja'anre beoru quéago,
si'acua énajénna.

48 Quéagona, Jests cabi:

—Yé'éni si'a recoyo ro'tago séani,
huajé raé'é€ mé'é, mami. Ja'nca ba'igo
séani, bojogo saijé'én, cabi.

49Cagué, yuta cani téjima'iguéna,
éjagué Jairo bainguébi coca quéagué
raji'i. Rani, Jaironi cabi:

—MEé'é€ zin hua'gobi yua junni
hueségo. Ja'nca séani, yua mai Ejaguére
se'e cama'ijé'én, cabi.

50 Caguéna, Jesusbi achani, Jaironi
cabi:

—Oima'jjé'én. Mé'€ recoyo ro'taye
se'ga ba'ijé'én. Bagobi huajé raija'go'co,
cabi.

5lJa'nca cani, bagué hué'ena sani
ti'anni, yequécuare cacaye énsebi. Pe-
dro, Santiago, Juan, ba romi zingo
pé€'cagué sanhué, bacua se'gare bagué
naconi sanahuéna guaobi. 52Guaoni,
si'a bainbi ba romi zingote aireba oijén
sa'ntiye gantajén yo'ojénna, Jesusbi cabi:

—Meésacua oima'ijé'én. Romi zingo
ju'inmaco'é. Ro cainsi'cobi uingo bago,
cabi.

53 Caguéna, si'acuabi baguéni
ai jayajén ai chohué, bago junni
huesése'ere masicua séani. 54Ja'nca

jayajénna, ja'nrébi, Jesis yua romi
zingo énté sarana zeanni, bagoni jéja
cabi:

—Huéijé'én, mami, cabi.

55Caguéna, go'ya rani, te'e jéana
huéco'é¢. Huéigona, Jesusbi bago
bainni, Aon aonjé'én bagore, cagué
guansebi. °6Ja'nca ba'iguéna, bago
pé'cagué sanhuébi ai énajén réinjénna,
Jesusbi Bago go'ya raise'ere yequécuani
quéama'ijé'én, cagué cabi.

Jests envia a los discipulos a
anunciar el reino de Dios

Ja'nrébi, Jests yua baguére
9y0'o concua si'a sara samucuare
choini, huatire etoni saocuare, rau
huachocuare, bacuare re'huabi. 2Ja'nca
re'huani, bacuani yihuogué cabi:

—Meésacua yua Riusu ba'i jobona
ti'anni ba'ija'yete quéani achojaijé'én.
Rauna ju'incuare huachojé'én. 3 Mésacua
sani, bonse, aon, ja'anre sama'ijé'én.
Ro'ojén sai tubg, turubé, curi, yequé énté
sara can, ja'anre gare saye ro'tama'ijé'én.

4Ja'nca sani, mésacuani bojojén ba'icua,
bacua hué'ena cacani, ba hué'e jobobi
saiye téca, ba hué'ena béani ba'ijé'én.
5Yequécuabi bacua hué'ena cacaye énse-
toca, mésacuabi ba hué'e jobobi saijén,
ja'anru bainbi éhajénna, mésacua guéon
ba'i ya'ore cue'nconi tonjé'én. Bacua
gu'aye yo'ose'ere masija'’bé cajén, janca
yo'0jé'én, cabi Jests.

6 Cani t&jini, bacuare saoguéna, bacua
saé'é. Si'a hué'e jobonabi saijén, Riusu
bojo giiese cocare quéani achojén, si'a
bain rau bacuare huachojén baé'é.

Incertidumbre de Herodes

7Ja'nca yo'ojénna, Galilea &jagué
Herodes  hue'eguébi yua  Jests
yo'ose'e si'aye achani, ai ro'tagué
énabi. Bain hua'nabi Jesusre cajén,
yequécuabi, Juan Bautizagué'bi
junni go'va raisi'quéma'igué, cahué.
8 Yequécuabi, Riusu ira raosi'qué Eliasbi
maina se'e gaje meni ba'ima'igué,
cahué. Yequécuabi, Mai ira bain
ba'isi'cua Riusu coca casi'cua,
ja'ancua'ru ba'ima'igué. Maina gaje
meni ba'ima'igué, cahué. 9Cajénna,
Herodes'ga cabi:

—Juanni  huani
yé'e. Bagué sinjobéte téyoye
guansesi'quéta'an, énqué cgue
bainguégué'ne? Bain huamabi bagué
ta'yejeiye yo'ore cani achojénna, yé'€bi
achagué, ;guere yo'oye'ne yé'€? senni
achagué cabi.

Cani, bagué yua quéré se'e Jesusna
ti'an éaye yo'ogué, Baguéni éfiaja'ma
caguéta'an, poremaji'i bagué.

senjo giliesehué

Jests da de comer a
cinco mil hombres

10 Ja'nrébi, Jesusre yo'o concua
saisi'cuabi raé'€. Rani, bacua yo'ose'e
beoru baguéni quéahué. Quéajénna,
bacuani cabi:

—Re'oji, mami sanhué. Raijé'én.
Bain beoruna béani huajéjaifiu, cagué,
bacuare Betsaida hué'e jobo cuene
ba'iruna huéoni sabi. 11 Sani ti'anjénna,
bain hua'mabi bacua sairute masini,
Jesusna be'tején saé'é. Sani ti'anjénna,
Jesusbi bacuani bojogué énagué, Riusu
ba'i jobona ti'anni ba'ija'yete bacuani
quéani achoni, bacua jubé ba'icua rau
bacuare huachobi.

12Ja'nca yo'oguéna, énséguébi rua-
jaiguéna, baguére ta'yejeiye concua si'a
sara samucuabi baguéni cueonni cahué:

—Fjagué, bain hua'nare go'i giie-
sejé'én. Bacua aon, bacua cainru, ja'anre
bain ba'iruanna sani cu'eni cainja'bé
cagué, bacuare cani go'i giiesejé'én. Beo
re'oto'é énjo'on, cahué.

13 Cajénna, Jests yua bacuani sehuobi:

—Meésacua se'ga aon aonjé'én bacuare,
sehuobi.

Sehuoguéna,
quéahué:

—Te'e énté sara jo'jo aonbéan, samu
ziaya hua'i, ja'an se'gare bayé yéquéna.
Bacua yua ai jai jubé bain ba'ijénna,
¢yéquénabi bacuare cuiraye aon cojani
raye yégué mé'é? senni achahué.

14Bain jubére cuencueto, cinco mil
émécua ba'iye'ru baé'é. Ja'nca senni
achajénna, Jests yua baguére yo'o con-
cuani cabi:

—Bain hua'nani juréan béa giiesejé'én,
cincuenta ba'i juréan'ru, cabi.

15Caguéna, ja'nca yo'oni téjijénna,
bainbi juréan béahué. 16Béajénna, Je-
susbi ba cinco jo'jo aonbéan, samu ziaya
hua'i hua'nare, ja'anre inni, guénaména
meéifie €nagué, Riusuni senni surupa
cani, aonre jé'yeni, baguére concuana in-
sibi, Bainni cuirajé'én cagué. 17 Ja'nrébi,
si'a huanabi yajiye téca aén'é. Anni
téjijénna, Jesusre concuabi aon ainjén
jéhuase'ere chiani, si'a sara samu jé'efia
bu'iye ayahué.

bacua sehuojén

Pedro declara que Jestis es el Mesias

18 Ja'nrébi, Jesds yua te'egué ba'igué,
Riusuni ujaguéna, baguére yo'o con-
cuabi baguéna raé'é. Raijénna, bacuani
senni achabi:

—Bainbi yé'ére cajén, ;gueguégué'ne
yé'ére, cajén ro'taye'ne bacua? senni
achabi.

19 Senni achaguéna, bacua sehuohué:

—Yequécuabi cajén, Juan Bautiza-
gué'é mé'€ cayé. Yequécuabi, Elias
ba'igué'é mé'é cayé. Yequécuabi, Mai ira
bain ba'isi'cua Riusu raosi'cua, ja'ancua
ba'iye'ru ba'iyé mé'é cayé. Junni tonni
go'ya raisi'qué'é mé'é cayé, sehuohué
bacua.

20Sehuojénna, bacuani se'e senni
achabi:
—Meésacua'ga yé'ére cajén,

Jgueguéguéne yé'ére, cajén ro'taye'ne
mésacua? senni achagué cabi Jess.
Senni achaguéna, Pedro sehuobi:
—Riusu Raosi'quéreba'é mé'é. Bagué
Cristo'é mé'é, sehuobi.

Jestis anuncia su muerte

2lJa'nca sehuoguéna, Jesiis yua
bacuani yihuoreba yihuogué guansegué,
Yequécuani yé'é ba'iyete quéaye beoye
ba'ijé'én cagué, 22yua yeque cocare
bacuani quéabi:

—Yé'é, Riusu Raosi'‘quéreba ba'igué,
ai ja'si huanofie ba'ija'gué'é yé'€. Ira
bain, pairi é&jacua, ira ba'isi coca
ye'yocua, bacuabi yé'ére ai gu'a giiején,
yé€'éni huani senjo giieseja'cua'é. Huani
senjo giiesejénna, samute umugusefia
ba'iguéna, yé€€bi go'ya raija'gué'é,
bacuani cabi Jests.

23 Cani ja'nrébi, si'a bainni cabi:

—Bainbi yé'é naconi te'e zi'inni ba'iye
yénica, bacua ba'iyete huané vyeni,
jo'cani senjofie bayé. Si'a umugusefia
bacuabi crusu sa'cahuéna ju'ifie'ru
ba'iye ro'tajén, bacua yéyete gare

jo'cani, y€'€ yéye se'gare giieye beoye
yo'ojén, te'e cofie bayé. 24Ro bacua
ba'iye se'gare ro'tatoca, bacuabi ro
hueséni si'ayé. Yé'é ba'iye se'gare
ro'tatoca, bacuabi huajéreba huajéjén
ba'iyé. 25Bacuabi te'e jéana carajeitoca,
¢queaca ro'tajén, si'a én yija bayete coni
baye ro'taye'ne? 26Yé'ére gu'a giiegué
senjofie ro'tatoca, yé€'é coca ye'yose'ere
gu'a giiegué senjofie ro'tatoca, yé'é'ga
Riusu Raosi'quéreba ba'igué, yé'é Taita
naconi, Riusu guénamé re'oto yo'o
concua naconi, ba in rai umugusebi
énségué ma'nofieru qué'ré ta'yejeiye
rani, bacuare'ga giliegué senjoja'gué'é
yé'¢é. 27 Ganreba yihuogué, mésacuani
quéani achoyé. Enjo'on ba'icuare éfato,
yequécuabi Riusu ba'i jobore é&nafne
téca, bacua junni hueséma'iné, cabi
Jests.

La transfiguracion de Jestis

28 Ja'nrébi, te'e énté sara samute umu-
gusefia ba'ini, Jesdis yua Pedro, Santi-
ago, Juan, bacuare choini, Riusu na-
coni coca ujanu cagué, bacuare émé
cubé na'mifiona méabi. 29 Méani, bagué
yua ujaguéna, bagué zia yua tin zia
énoguéna, bagué cafiare éfiato, ai pojeiy-
ereba go'sijei cafiare éfobi. 30 Efioguéna,
ja'ansirén samucua émécuabi gaje meni
eta rani, Jestis naconi coca cajén baé'é.
Moisés, Elias, ja'ancua baé'é. 31Riusu
ta'yejeiye go'sijeiyereba ba'ijén, bacuabi
gaje meni, Jesis naconi coca cajén,
bagué junni tonja'fiete cahué. Riusu
re'huase'e séani, Jerusalén hué'e jo-
bore ba'igué junni tonjaTiete sa'fiefia
cahué. 32Ja'nca cajénna, Pedro san-
huébi ai éo caincuata'an, cainmajén,
Jesis go'sijeiyete éfiajén, bagué naconi
ba'icuare'ga éfiajén baé'é. 33 Ja'nca éfia-
jén, ja'an raisi'cuabi go'ijénna, Pedro yua
Jesusni cabi:

—Fjagué, maibi énjo'on ba'ijénna,
ai re'oye ba'iji. Ja'nca séani, samute

hué'eréanre yo'onu. Mé'éna te'e hué'eré
yo'ocaiyé. Moisesna yequé hué'eré
yo'ocaiyé. Eliasna yequé hué'eré
yo'ocaiy€, cabi Pedro.

Ro ro'tagué cabi Pedro. 34Yuta cani
téjima'iguéna, oco picobi néca meni,
si'acuare na'oguéna, Jesusre concuabi
ai quéquéhué. 3°5Quéquéjénna, picobé
sa'nahuébi bain coca achoni raobi:

—FEnqué yua y&é Zin @ ai
yési'quéreba'bi. Yé'é cuencueni
raosi'quére  séani, baguébi  coca
caguéna, meésacua achajé'én, cani
achobi.

36 Cani téjiguéna, bacuabi éfiato, Jesiis
yua te'e hua'gué baji'i. Ja'nca ba'iguéna,
bacua yua gare caye beoye éfnahué.
Bacua énase'ere ro'tato, yequécuani gare
quéaye beoye baé'é.

Jestis sana a un muchacho que
tenia un espiritu impuro

37 Ja'nrébi, yequé umuguse
nataguéna, bacua ba'i cubébi gajehué.
Gajejénna, ai jai jubé bainbi Jesusni
téhuojén raé'é. 38 Téhuojén raijénna, ba
jubé ba'igué te'eguébi Jesusni giiigué
cabi:

—Fjagué, mé'éni senreba sefié
yé€'é. Yé'é zin hua'gué gafia hua'guére
éfia raijé'én. 39Gu'a huatibi baguéni
hue'nhue yo'ogué, baguéte yijana
taonni, yi'obobi chiri méafie téca
yo'ogué, baguéte ai ja'si giieseye gare
jo'cama'igué ba'iji. 49Ja'nca ba'iguéna,
yé€'ébi yua mé'ére yo'o concuana rani,
bagué huati etoni saoyete bacuani
senni achahué. Senni achato'ga bacua
poremaé'€, cabi bagué.

41 Caguéna, Jesusbi bacuani cabi:

—Meésacua yua ro ro'tajén, recoyo
gu'aye ro'tajén ba'iyé. ¢Quejei zoe ro
ye'yemajén ba'iye'ne mésacua? Ro guaja
ye'yo coca mésacuani cagué ba'iyé yé'€,
cani, janrébi, ba bainguéni: Mé€ zin
hua'guére yé'éna rajé'én cabi.

42Caguéna, zin hua'guébi rai
bi'raguéna, gu'a huatibi se'e baguéni
hue'nhue yo'oni, baguéte yijana jéjoni
taonbi. Taonguéna, Jesusbi ja'an huatini
béingué cabi:

—7Zin hua'guére etani gare saijé'én
caguéna, ja'ansirén etani gare saji'i.

Ja'nca saiguéna, Jesis yua zin
hua'guére huachoni, bagué pé'caguéna
sani, huajé hua'guére baguéna éfiobi.
43Ja'nca éfioguéna, bain hua'nmabi ai
bojoreba bojojén, Riusu ta'yejeiyereba
ba'iyete ai cani achojén baé'é.

Jestds anuncia por
segunda vez su muerte

Ja'nca ai bojoreba bojojén cajénna,
Jesusbi baguére yo'o concuani coca

quéabi:
44 _Meésacua yua yé€@ cocare
achajé'én. Gare huané yeye beoye

achajé'én. Y€€, Riusu Raosi'quéreba
ba'iguéna, yequécuabi yé'ére gu'a jucha
baguére'ru zeanni, yé'ére gu'a bainna
insini senjojén ba'ija'cua'é, cabi.

45 Caguéna, bagué case'ere ro huesé
éaye achahué. Riusu coca yuta masi
éama'inere séani, achani masiye
ti'anmaé'é bacua. Ja'nca huesé €aye
achacuabi Jesusni Te'e ruifie quéajé'én
caye huaji yéhué bacua.

¢Quién es el mas importante?

46 Ja'nrébi, Jesusre yo'o concuabi
sa'fiefa cajén, Mai jubé ba'icua
igueguébi quéré ta'yejeiye €Ejagué

ba'igué'ne? cajénna, 47 Jesusbi bacuani
éfiani, bacua cayete masibi. Masini
ja'nrébi zin hua'guére choini rani, bagué
cancona nécobi. “8Néconi, bacuani
yihuogué cabi Jests:

—Yé'é ba'iyete ro'tajén, énqué zin
hua'guéni conjén ba'itoca, yé'ére'ga
gliinaru conjén ba'iyé. Yé'€re conjén
ba'itoca, Ja'qué Riusu yé'ére raosi'qué,
baguére'ga giiina'ru conjén ba'iyé.

Mésacua jubé ba'icua, qué'ré yo'jereba
ba'i hua'gué, ja'anguébi mésacua jubé
qué'ré ta'yejeiye éjagué ba'ija'gué’bi,
cabi Jests.

El que no esti contra nosotros,
estd a nuestro favor

49 Caguéna, Juanbi baguéni cabi:

—Fjagué, yequé bainguéni téhuohué
yéquéna. Mé'é ta'yejeiye ba'iyete cagué,
gu'a huati hua'ire etoni saogué baji'i.
Ja'nca yo'oguéna, mai jubé ba'ima'iguére
séani, baguére énsehué yéquéna, cabi.

50 Caguéna, Jesus cabi:

—Baguére énsema'ijé'én. Maini je'o
bama'itoca, maini te'e yo'o conji, cabi
Jests.

Jests reprende a Santiago y a Juan

51 Ja'nrébi, Jesds guénamé re'otona
go'irén ti'anja'fieta'an ba'iguéna, bagué
yua, Yurera Jerusalén hué'e jobona
te'e ruifie saiza cagué, yo'o bi'rabi.
52 Ja'nca yo'ogué, bagué bainre ru'ru
saobi. Saogué, bacuani cabi:

—Yé'é yure nami cain hué'ere cu'eni,
ja'an bain naconi re'hua coca cajé'én
cagué, bacuare ru'ru saobi.

Saoguéna, bacuabi yua Samaria hué'e
jo'boréna sani, cainrute senni achajénna,
53 Samaria bainbi énsehué. Jerusalenna
te'e ruifie saija'guére séani, bacua hué'e
jobona choiye yémaé'é. >4Yémajénna,
Santiago, Juan, bacuabi masini, Samaria
bainre béifie ro'tajén, Jesusni cahué:

—Fjagué, yéquéna hua'nabi guénamé
re'otona guanseni, toare gachoni,
ja'an Samaria bainni éoni si'afiu.
Riusu ira baingué raosi'qué yo'ose'e'ru
gliina'ru yo'ofiu cajénna, ¢mé'é queaca
ro'tagué'ne? senni achajén cahué bacua.

55Senni achajénna, Jesusbi bacuani
énani, béin coca sehuobi:

—Bané. Ja'nca yo'oma'ijé'én. Riusu Es-
piritubi mésacua naconi ba'igué, ja'anre
yo'oye gare giieji. Ja'nca séani, mésacua

¢queaca ro'tajén bainre fu'fiujei giies-
eye caye'ne? 56 YE'é, Riusu Raosi'quéreba
ba'iguébi yua bainre fiufiujei giieseye
gare ro'tama'igué'é. Bainre mame recoyo
re'huaye, ja'an se'gare yo'oye ro'tagué
ba'igué'é yé'é cabi Jests.

Cani ja'nrébi, bacuabi conjén, yequé
hué'e jobona saé'é.

Los que querian seguir a Jests

57 Ja'nca sani, ma'aja'an saijén, yequé
bainguéni téhuojénna, bagué yua Je-
susni cabi:

—Fjagué, si'a mé'é sairuanna te'e
congué saiza cabi.

58 Caguéna, Jests sehuobi:

—Yé'€ én yijare ba'iye'ru ba'iye yénica,
raijé'én. Airu hua'i hua'nabi yija go-
jefiana caincua'é. Ca hua'i hua'nabi
bacua ziaroanre tuijén caincua'é. Ja'nca
caincuata'an, yé'é, Riusu Raosi'quéreba
ba'igué yua umeni cainru gare beo
hua'gué'é yé'€, sehuogué cabi.

59Cani ja'nrébi, yequé bainguéni
choigué:

—Yé'ére te'e congué raijé'én, cabi.

Caguéna, bagué sehuobi:

—Fjagué, yé'é taita ju'insi'quéni tan-
jaza ru'ru, sehuobi.

60Sehuoguéna, Jesis yua baguéni
cabi:

—Yé'éni recoyo bojoye giiecua, recoyo
ju'insi'cua'ru ba'icua, ja'ancua se'gabi
bacua bain junni huesési'cuare tanja'bé.
Mé'€ca Riusu bojo giiese cocare quéani
achogué raijé'én, cabi Jests.

61 Caguéna, ja'nrébi yequébi Jesusni
cabi:

—FEjagué, mé'ére te'e congué saiza
cagué, ru'ru yé'é bainna sani gare sai co-
care bacuani quéajani raiyé cabi.

62 Caguéna, Jestis sehuobi:

—Riusu yo'ore cofie porema'iné meé'e.
Yé'é yo'ore conza cani, ja'nrébi yequé
yo'ore yo'oye ro'tatoca, gu'aji, sehuobi
Jests.

. ; bacuani quéani achojé'én: Riusu
Jests envia a los setenta bainrebare re'huani baja'yete cato,

Ja'nrébi jé'te, Jesusbi yequé bain
]. O setentacuare cuencueni, bagué
coca quéani achocuare re'huani, samu-
cua ba'i juréanre qué'fieni, si'a hué'e
jo'boréan bagué énagué saijai jobofiana
bacuare sao bi'rabi Jests. Sao bi'ragué,
bacuani yihuogué 2 cabi:

—Meésacua yua saijén, én cocare
ro'tajén  ba'ije¢'én. Ja'qué Riusubi
ai aonre téani bayeru téani baye
ro'taguéta'an, aon t